
MƐ E È KƆN AMI DÓ TA NÁ
LƐ́Ɛ É ƉO VIVƆNU HWENU

 Mi kú dó zǎnzǎn, mi mɛ togun e ɖo tó ɖó wɛ é. Mi nú mǐ ná ɖɔ
xó nú Aklúnɔ mǐtɔn lo.

2 Mawu ɖaxó, Gbɛɖótɔ́ jǐnukúnsin kpódó ayǐkúngban kpó tɔn, Ée
sɔ́ hwenu élɔ́ ɖó te nú mǐ ɖi Mawu ɖɔhun zǎnzǎn din, bónú mǐ ná dó
sɛn We é. Bɔ mǐdɛɛ lɛɛ́ ɔ,́ Aklúnɔ, ɖo ayi mǐtɔn lɛɛ́ mɛ ɔ́ mǐ sɔ́ mǐɖée
lɛɛ́ jó bǐ gbídígbídí nú jlǒ Mawu tɔn e nyí Towe é kpódó azɔw̌iwa
Yɛsinsɛn ɔ́ tɔn ɖo mǐ mɛ kpó, bó ná dó hɛn nǔ e A jlǒ ɖɔ mǐ ní tunwun
é wá. Jlǒ mǐtɔn wɛ nyí ɖɔ mǐ ní nyí Klísusɛntɔ́ e nyɔ́ hú lɛɛ́ é kpódó
afɔsɔɖ́ótetɔ́ e nyɔ́ hú lɛɛ́ é kpó nú We. Nǎ bónú é ní nyí mɔ̌ nú mǐ
zǎnzǎn din, hwenu e mǐ ɖo te kpɔń We, ɖo Jezu Klísu sín Nyǐkɔ mɛ
é. Amǐ.
3 Mi jínjɔń ayǐ. [Mɛɖé ɖɔ, “È nǐ bɛ ́ ɖɛxixo vɔ lɛɛ́ síin a?”—
Wěmaɖetɔńtɔ.́] Ɛɛn. Xomɛ hun mì tlala ɖɔ mǐ lɛ ́ wá fí zǎnzǎn din,
ɖo—ɖo sinsɛnzɔ́ Axɔśú ɖaxó ɔ́ tɔn mɛ. Bɔ é vɛ ́ nú mǐ, mǐdɛɛ lɛɛ́, ɖokpó
gɔ́ ná, ɖɔ mǐ kún ɖó tɛnmɛ nú mɛ lɛɛ́ ó, amɔ̌ kpowun wɛ ɖɔ mǐ kó…
Mǐ ná tɛńkpɔń bó ná bló nǔ e wú mǐ kpé é bǐ, ɖó ninɔmɛ lɛɛ́ wú.
4 Din ɔ,́ mɛ gěgé ɖó lɛňsuví lɛɛ́ kpódó ɖɛbyɔb́yɔ́ lɛɛ́ kpó bɔ è sɔ́ ɖó
fí bónú è nǎ xo ɖɛ dó yě jí. Bɔ un ɖo yě sɔ́ ɖó kɛń wɛ kpowun; é nyí
ɖɔ un ɖo ya wɔn nú yě wɛ wɛ ǎ, amɔ̌ un nɔ xo ɖɛ nú yě ɖo…Ɖo tají
ɔ́ un nɔ yí wǎn nú…kpódó égbé gbadanu kpó, un ná bló zǎnzǎn din,
bɔ énɛ́ ɔ́ gúdo ɔ́ bó ná lɛ ́ bló égbé gbadanu, hwenu e, hwe énɛ́ ɔ́ nu ɔ́
un ná xo ɖɛ bó ná nɔ te kpɔń Yɛ Mawu tɔn nú azɔngbigbɔ. Hwenu e
un nɔ yí wǎn ná ná dó xo ɖɛ dó ée nyí—ée nyí lɛňsuví lɛɛ́ kpódó nǔ
lɛɛ́ kpó jí ɔ́ nɛ.́
5 Bɔ nǔ e kan ɖɛbyɔɖ́yɔ́ ɖeɖóvo lɛɛ́ ɔ,́ Billy kó sɔ́ yě, ɖokpó ɖokpó
yětɔn, dó así nú mì. Afɔɖé kanwe ko mɔ̌ wɛ ɖe, bɔ nyɛ ɔ,́ tlóló din
wɛ un gosín xɔ lɛɛ́ mɛ fínɛ.́ Mi mɔ a, un yá wǔ sɔ́ yě bléblé tlóló din,
ɖokpó ɖokpó yětɔn, ɖěe wú un sixú kpé nukún dó lɛɛ́ é. Bɔ un na yá
wǔ kpé nukún dó yě wú bléblé lě e un sixú kpé wú gbɔn é. Un ná sixú
kpé wú bó sɔ́ yě bǐ ǎ. Un nɔ dlɛń alɔ, bɔ é nɔ́ byɔ́ ɖɔ má sɔ́ ɖokpó, bó
ɖɔ, “Aklúnɔ, é ná nyí élɔ́ ɔ,́ bó ná nyí élɔ́ ɔ́ wɛ a?” Gbɔn mɔ̌ kpowun,
ɖó ɔ,́ ɖokpó ɖokpó yětɔn ɔ,́ yě ɖo hudó mɛ, ɖɛbyɔb́yɔ́ titewungbe lɛɛ́;
nǔɖé, ma ɖó nǔxokpɔń ɖěbǔ, bɔ mǐ ɖó ná ɖɔ xó d’é wú ɖó kpɔ.́ Bɔ
un…Afi nú, mi tunwun a, hwe ɖé lɛɛ́ nu ɔ́ Yɛsinsɛn ɔ́ sixú ɖɔ ɖokpó
ɖe bɔ un ná xa, énɛ ́ ɔ́ ná kpo cí hǔn mɛ nú mì; un nɔ lɛ ́ kɔ yi énɛ ́ ɔ́

kɔn ɖokpó gɔ́ ná, bó nɔ́ yi jɛ gbě tɔn mɛ gbɔn fínɛ ́ káká yi jɛ hwenu e
un na mɔ ɛ dó é. Nú é má nyí mɔ̌ ǎ ɔ,́ un nɔ sɔ́ yě mɔ̌ kpowun.
6 Din ɔ,́ mǐ lɛ ́ jló ná ɖɔ, égbé zǎnzǎn, bó dó gbe yě mɛ énɛ́ lɛɛ́ e
ɖo hɛnkɛń ɖo to ɔ́ sín akpá ɖěvo lɛɛ́ xwé é. Mǐ jló ná dó gbe mɛ lɛɛ́
zǎnzǎn din gbɔn alǒkan linu, ɖo New York City; Beaumont, Texas;
Prescott, Arizona; Tucson, Arizona; San Jose, Californie; Connecticut;
Gainesville, Georgie; kpódó New Albany, Indiana kpó; gbɔn akɔta ɔ́
bǐ jí. Mǐ dó gbe mi ɖo Nyǐkɔ Aklúnɔ Jezu tɔn mɛ.
7 Zǎnzǎn din, ɖo Indiana ɔ,́ gbɛmɛ hɔń zǎnzǎn din. Jǐ ɖé ja sɔ zǎnmɛ
bɔ énɛ ɔ zɔń bɔ gbɛmɛ fá kpɛɖé. Bɔ mǐ ɖo…Goxɔ ɔ́ gɔ́ bǐ, bɔ mɛ
bǐ ɖo te, kpódó nǔwúɖónukún ɖaxó ɖaxó lɛɛ́ kpó, nú nǔkplɔńkplɔń
Aklúnɔzángbe wěmaxɔmɛ tɔn ɔ.́ Bɔ un ɖi ɖɔ dɔkun e nyɔ́ hú bǐ ɖo
ɖɛxodómɛjí Mawu tɔn lɛɛ́ mɛ ɔ́ ná nɔ mi jí ɖo fínɛ.́
8 Bɔ mǐ ɖo nukún ɖó wɛ, hwenu e é sixú nyɔ́ bló tlóló é, bó ná
mɔ ɖě—ɖěwagbɔn ɖěe mǐ sixú ɖó é, fí e mi ná sixú kplá mǐ mɛ bǐ
ɖó kpɔ,́ bɔýá ɖo azava ɖaxó ɖé glɔ,́ fí e un ɖo mimɔ ɖo nyiɖée wɛ bǐ
dégbédégbé ɖɔ un nyí kplákplá bó ná jlá xó dó Sinnugannú Tɛńwe
gǔdo gúdo tɔn e ɖo Mawuxówéma ɔ́ mɛ élɔ́ lɛɛ́ wú ɖe é.
9 Hǔn din ɔ,́ bónú mǐ ní má lín ɖo nǔkplɔńkplɔń ɖaxó ɖé jí zǎnzǎn
din ó ɔ…́Un yi ba Aklúnɔ ɔ́ kpɔń, bó ɖo nǔ lin kpɔń wɛ, “Ani wɛ un
sixú ɖɔ?” bó tunwun ɖɔ élɔ́ ɔ́ sixú nyí sinsɛnzɔ́ mǐtɔn gǔdo gúdo tɔn
e mǐ ná bló kpɔń é. Wǐwá Aklúnɔ ɔ́ tɔn sɛkpɔ́ sɔ mɔ!̌
10 Un mɔ, ɖo xóɖɔɖ’ayǐ énɛ ́ e nyí blǒbló ɖo Californie gúdo, ɖɔ xɔ
lɛɛ́ tíin ɖo fínɛ,́ kpódó tɛn lɛɛ́ mɛ kpó, bó ɖo wǐnwán wɛ ɖo wezun
alɔsú gban ɖo ganxixo ɖokpó mɛ tɔn jí, xɔtín lɛɛ́ ɖo nǔ ɖɔ wɛ bó ɖo
wǐnwɛń wɛ. Bɔ yě tunwun nǔ e ɖo mɔ̌ wa wɛ é ǎ. Mǐ kó ɖo vivɔnu
ɔ.́ Xwé ɖěe xɔ dɔláa afatɔń afatɔń donu kanwe ko mɔǩpán lɛɛ́, ɖo
wǐnwán wɛ. Un ɖó xóta ɖaxó ɖaxó e ɖo xójláwéma mɛ lɛɛ́, fɔtóo lɛɛ́,
bɔ un ɖo nukún ɖó wɛ bó ná hɛn yě wá égbé gbadanu, ɖó un jló ná
ɖɔ xó dó nǔɖé wú bɔ é ɖó kancícá xá énɛ ́ ɔ́ égbé gbadanu.
11 Bɔ, énɛ ́ ɔ́ gúdo ɔ,́ gbadanu ɔ́ mǐ ɖó ɖɛxixo nú azinzɔnnɔ lɛɛ́. Mi
wá ɖo hwelɛḱɔ, gan atɔɔ́ń, ayizɛń mɛ, abǐ hwe ɖěbǔ nu e é ná nyí é.
Mǐ ná yá wǔ jɛ jí, un lin, bónú mɛ lɛɛ́ ná sixú yá wǔ yi, mi bo wá yí
ɖɛxixo kɛńwéma mitɔn lɛɛ́. Bɔ mǐ ná xo ɖɛ nú azinzɔnnɔ lɛɛ́ gbadanu,
é jló Aklúnɔ ɔ́ nɛ.́
12 Din ɔ,́ hwenu e un ɖo nǔ lin kpɔń wɛ kpódó ɖɛxixo kpó ɖɔ, “Ani
wɛ un ka ɖó ná wa?” bó tunwun ɖɔ gbe ɖokpó ɔ́ un ɖó ná yí gbe nú
nǔ e un nɔ ɖɔ ɖo fí é ɔ…́Bɔ un zé gbeta, abǐ un mɔ ɖo nyiɖée mɛ
ɖɔ Yɛsinsɛn ɔ́ kplá mì bónú má ɖɔ xó zǎnzǎn din dó gbeyíɖɔ xó wú,
bó ná dó gba akpá nú mi ɖɔhun. Mi mɔ a? Nǔɖé wɛ bɔ mǐ…Ényí è
ma ɖɔ xó tɔn nú mǐ ǎ ɔ,́ bɔ nǔɖé wá jɛ gbɔn mɔ̌ kpowun ɔ,́ mǐ ɖó ná

tunwun nǔ dó élɔ́ ɔ́ wú. Yɛsinsɛn ɔ́ kó ná mǐ, bó ná dó gba akpá nú
togun ɔ́ ɖó nǔ e ɖo nǎ jɛ wɛ lɛɛ́ é wú. Mi tunwun a, Mawuxówéma ɔ́
ɖɔ, ɖɔ jí, “Mawu nɔ wa nǔɖé nú É má ɖe xlɛ ́ mɛsɛntɔ́ Tɔn, gbeyíɖɔ lɛɛ́
jɛ nukɔn ǎ.” Bɔ—bɔ ɖi lě e Jezu gba akpá nú togun ɔ,́ ɖó nǔ e ɖo nǎ
jɛ wɛ é wú gbɔn ɔ;́ lě e gbeyíɖɔ lɛɛ́ gba akpá nú togun ɔ,́ ɖó nǔ e ɖo
ná jɛ wɛ é wú gbɔn ɔ.́ Hǔn é sɔgbe nú mǐ din, ɖo ganxixo ɖaxó e mɛ
mǐ ɖo gbɛ ɖe ɔ,́ bó ná dó mɔ xweta e mɛ mǐ ɖo gbɛ nɔ wɛ ɖe, kpódó
nǔ e ɖo ji-…kpódó nǔ e ɖo nǎ jɛ wɛ ɖo xweta élɔ́ mɛ é kpó. Hǔn xóta
kpácákpácá élɔ́ lɛɛ́ ɖokpó e bɔýá mǐ kó xa azɔn mɔǩpán ɔ,́ é wá ayi
ce mɛ ɖɔ má—má ɖɔ xó d’é wú nú togun ɔ́ zǎnzǎn din.
13 Din ɔ́ mi nú mǐ ná hun ɖo Mawuxówéma mǐtɔn lɛɛ́ mɛ Matíe
wěmata 24 gɔ́ ɔ,́ bó ná xa akpáxwé Xó ɔ́ tɔn ɖé [Nɔví súnnu Branham
kúnkún vɛǧo mɛ—Wěmaɖetɔńtɔ.́] (Mi sɔ́ kɛ mì.) ɖi ɖěwagbɔn ɖé bó
ná—bó ná mɔ tínmɛ ɖé nú nǔxixa mǐtɔn kpódó xóta mǐtɔn kpán.
14 Din ɔ,́ mi flín ɖɔ mǐ ná ná kplɔń élɔ́ tɔn ɖi Mawuxówéma
kplɔńgbasá ɖé ɖɔhun, dɛďɛ.̌ Mi sɔ́ nǔwlánnú mitɔn lɛɛ́ kpódó
wěmaxwɛ mitɔn lɛɛ́ kpó. Un ɖó Nǔwlánwlán gěgé bɔ un wlán ɖó fí,
bónú—bónú mi ná sixú kpé wú bó wlán élɔ́ lɛɛ́ ɖ’ayǐ. Énɛ ́ ɔ́ gúdo ɔ́ mi
ná yi xwé gbe bó ná yi kplɔń yě, ɖó élɔ́ ɔ́ cí Aklúnɔzángbe wěmaxɔmɛ
kplɔńgbasá ɖé ɖɔhun pɛṕɛṕɛ,́ bónú mǐ ná sixú tunwun, bɔ è nǎ gba
akpá nú mǐ bɔ mǐ ná sɔ́ nǔ nú ganxixo e mɛ mǐ ɖo gbɛ nɔ wɛ ɖe lɛɛ́.
15 Ɖo Mɛmímɛ́ Matíe Wéma mɛ ɔ,́ [Nɔví súnnu Branham kúnkún
vɛǧo mɛ—Wěmaɖetɔńtɔ.́] (Mi sɔ́ kɛ mì.) wěmafɔ 24 gɔ́ ɔ,́ abǐ, wěmata
24 gɔ́ ɔ,́ tema, bó ná bɛ́ kpódó wěmafɔ 15 gɔ́ ɔ́ kpó, un jló ná xa
akpáxwé Xó Tɔn tɔn ɖé.

Bɔ énɛ́ ɔ́ wútu ɔ́ hwenu e mi na mɔ suɖunú baɖabaɖa, ée xó
gbeyíɖɔ Daniyɛĺi ko ɖɔ ɖ’ayǐ ɔ,́ ɖo te ɖo tɛn mímɛ́ ɔ́ mɛ, (mɛ ɖé
xa nǔ énɛ́ lɛɛ́ hǔn, ní bó mɔ nǔ jɛ wú:)
Hǔn mɛ e ɖo Judée lɛɛ́ bǐ ní hɔn yi sókan mɛ:
Mɛ e ka ɖo xɔ tɔn ta—xɔ tɔn ta ní ma sɔ́ jɛ te bo wá sɔ́ nǔɖé

ɖo xɔ tɔn mɛ cóbó hɔn ó:
Mɛ e ka ná ɖo gle mɛ ɔ́ ní ma ɖɔ émí ná lɛ ́ kɔ wá zé awu

émítɔn ɖaxó ɔ́ ɖo xwé gbe ó.
Azǎn nyanya wɛ azǎn énɛ́ lɛɛ́ ná nyí nú nyɔňu e ná ɖo xo,

kpódó éé ná ɖó vǐ ɖo anɔňu hwenɛńu lɛɛ́ kpó!
Mi sa vo bónú hwenu e mi ná hɔn dó é ma nyí avivɔ ɖaxó ɔ́

hwenu ó, é ní ma ka nyí gbɔjɛzán gbe ó:
Ɖó adǎn e na wá gbo gbɛtɔ́ lɛɛ́ hwenɛńu ɔ́ na syɛń dín, bɔ

mɔȟunkɔtɔn ko jɛ kpɔń gbeɖé sín bǐbɛńu gbɛ ɔ́ tɔn káká wá jɛ
din ǎ, éeǒ, nǔ mɔȟunkɔ ɖě ká sɔ́ ná jɛ gbeɖé kpɔń ǎ.

Nú è ma ko ɖe wǔvɛ́ mimɔ énɛ́ lɛɛ́ sín azǎn kpo wɛ ǎ ɔ,́ mɛ
ɖěbǔ na kó gán ɖ’é mɛ ǎ: lo ɔ́ è nǎ ɖe azǎn ɔ́ kpo ɖó mɛ e é
cyán lɛɛ́ wú.
Ényí mɛɖé wá ɖɔ nú mi hwenɛńu ɖɔ, mi Kpɔń, Klísu ɔ́ ɖo fí,

abǐ ɖo dɔň hǔn; mi ma ɖi ó.
Ɖó Klísu-nyíjɛtɔ́ lɛɛ́ kpódó gbeyíɖɔ-nyíjɛtɔ́ lɛɛ́ kpó ná wá

xwetɔń, bɔ yě ná nɔ́ jlɛ ́ nǔ tɛnmɛ tɛnmɛ lɛɛ́, bó ná nɔ́ dó
nǔdábaɖa ɖaxó ɖaxó lɛɛ́ sin; sɔ mɔ̌ bɔ, nú yě sixú kpé wú wɛ ɔ,́
yě ná flú mɛ e è cyán lɛɛ́ lɔmɔ.̌
Énɛ,́ un ko ɖɔ ɖ’ayǐ nú mi nɛ.́
Hǔn ényí mɛɖé ka ɖɔ nú mi ɖɔ, Mi kpɔń, é ko wá bo ɖo gbětótló

mɛ hǔn; mi ma yi ó: mi kpɔń, é ɖíe ɖo xɔ mɛ e hǔn; mi ma ɖi ó.
Ɖó lě e jǐ nɔ kɛwun bó nɔ́ zlɛ ́ jǐnukúnsin sín zǎnzǎnhwe jí,

káká wá yi gbadahwe jí é ɖɔhun ɔ;́ mɔ̌ ɖokpó ɔ́ wɛ nyɛ Gbɛtɔv́í
ɔ́ ná lɛ ́ kɔ wá gbɔn.
Fí e nǔkúkú ɖe ɔ,́ fínɛ ́ wɛ hɔň lɛɛ́ nɔ kplé ɖe…

16 Din ɔ,́ ɖi xóta ɖé ɖɔhun ɔ,́ un jló ná sɔ́ wěmafɔ 24 gɔ́ ɔ,́ bó ná
dó tɛ ɖɛ ̌ Aklúnɔzángbe wěmaxɔmɛ sín nǔkplɔńkplɔń mǐtɔn jí zǎnzǎn
din. Bɔ mi ɖótó céɖécéɖé hwenu e un na lɛ ́ vɔ́ xa élɔ́ ɔ,́ ɖokpó gɔ́ ná
é.

Ɖó Klísu-nyíjɛtɔ́ lɛɛ́ kpódó gbeyíɖɔ-nyíjɛtɔ́ lɛɛ́ kpó ná wá
xwetɔń, bɔ yě ná nɔ́ jlɛ ́ nǔ tɛnmɛ tɛnmɛ lɛɛ́, bó ná nɔ́ dó
nǔdábaɖa ɖaxó ɖaxó lɛɛ́ sin; sɔ mɔ̌ bɔ, nú yě sixú kpé wú wɛ ɔ,́
yě ná flú mɛ e è cyán lɛɛ́ lɔmɔ.̌

17 Din ɔ́ ɖi xóta ɖé ɖɔhun zǎnzǎn din, abǐ nǔxixa, tema ɔ,́ un jló ná
sɔ:́ Mɛ E È Kɔn Ami Dó Ta Ná Lɛɛ́ É Ɖo Vivɔnu Hwenu. Xóta e jí un jló
ná ɖɔ xó dó é ɔ́ nɛ,́ abǐ nǔxixa ɔ:́ Mɛ E È Kɔn Ami Dó Ta Ná Lɛɛ́ É Ɖo
Vivɔnu Hwenu.
18 Un ɖi ɖɔ mǐ ɖo gbɛ nɔ wɛ ɖo vivɔnu hwenu. Un lin ɖɔ mɛ ɖěbǔ
e…Nǔwlánwlán xatɔ́ ɔ,́ abǐ káká yi jɛ nǔ—nǔɖitɔ́ ɖé jí ɔ,́ é tunwun
ɖɔ mǐ ɖo tan gbɛ ɔ́ tɔn sín vivɔnu din. É ná ɖó le ɖěbǔ ɖɔ è nǐ wlán
nǔ d’é wú ǎ, ɖó mɛɖěbǔ ná tíin bó ná dó xa ǎ. Vivɔnu hwe ɔ́ nu su.
Hwe é nu pɛṕɛṕɛ ́ ɔ,́ un tunwun ǎ. Hwenu nabí pɛṕɛṕɛ ́ wɛ é ná nyí ɔ,́
Wɛnsagun Sɛx́wé tɔn lɛɛ́ ɖésúnɔ tunwun cɛj́ú abǐ ganxixo ɔ́ ǎ. Amɔ̌
Aklúnɔ Jezu ɖɔ nú mǐ, ɖɔ jí lé, nú nǔ e mɔ wɛ mǐ ɖe élɔ́ lɛɛ́ jɛ jijɛ jí ɔ,́
énɛ ́ ɔ́ mǐ ní jlɔ́ ta ɖó hwenu e è nǎ xɔ gbɛ nú mǐ dó ɔ́ kó sɛ yá. Din ɔ,́
nǔ e “sɛ yá” sín tínmɛ nyí ɔ,́ un tunwun ǎ. Bɔýá tínmɛ tɔn wɛ nyí…
19 Ɖi lě e nǔnywɛx́éɖéxéɖé-zɔẃatɔ́ lɛɛ́ ɖɔ ayisɔnmɔ gbɔn, ɖo
televizyɔɔ́n, bó ɖo xó ɖɔ dó zizɛ mǐlu mɔǩpán tɔn ɖo ayǐkúngban
ée ja wǐnwán gbé é mɛ wú wɛ é. È kan nǔ byɔ́ ɛ ɖɔ, “É ná sixú wán

ɖo fínɛ ́ wɛ a?” Los Angeles énɛ ́ ɔ,́ Gbadahwe jí Xuta ɔ.́ Bɔ gěgé mitɔn
mɔ ɛ lě e yě xwedó e kpódó hladáa kpó gbɔn é, bɔ é yi gbɔn aga…
yi zɛ ɖo San Jose glɔ,́ bó dó asá yi byɔ́ Alaska mɛ, bó tɔń yi gbɔn Îles
Aléoutiennes lɛɛ́, ɖo mǐlu afɔɖé mɔ̌ dó xu, bó lɛ ́ kɔ jɛ te wá gbɔn San
Diego, bó lɛ ́ lɛ ̌ dó yi gbɔn gǔdo nú Los Angeles, bó wá gbɔn jǐ fínɛ,́
dovló ɖaxó ɖé.
20 Bɔ ayǐkúngban dán wú e ɖó wɛ mǐ ɖe élɔ́ lɛɛ́ ɔ́ myɔsó ɔ́ wɛ ɖo
agbǎn hun wɛ ɖo ganzɛń gɔngɔn ɖaxó élɔ,́ ɖɔhun, mɛ ɖo fínɛ.́ Un
sixú ylɔ́ nyǐkɔ e yě—yě nɔ́ ylɔ́ n’i ǎ. Có ɔ,́ nú énɛ́ ɔ́ dán wǔ ɔ,́ é nɔ́
ná ayǐkúngban dán wǔ élɔ́ lɛɛ́ e ɖó wɛ mǐ ɖe sín xwe nabí ɖé ɖíe
ɖokpóó ɖo Gbadahwe jí Xuta. Din ɔ,́ é zɛ gbɔn ali ɔ́ bǐ xo lɛ ́ lɛ ̌ dó. Bɔ
nǔnywɛx́éɖéxéɖé-zɔẃatɔ́ lɛɛ́ ɖɔ, ɖě…

Súnnu ɔ́ ɖɔ nú mɛ ɖě ɔ,́ “Énɛ ́ ɔ́ ná sixú hɔ́ jɛ mɛ wɛ a?”
É ɖɔ, “É nyí ‘ná sixú’ wɛ ǎ, amɔ̌ é ná.”
É ɖɔ, “Amɔ̌ bɔýá ɔ,́ é má ná jɛ ɖo jijimɛ mǐtɔn hwenu ǎ nɛ?́”
É ɖɔ, “Ɖo cɛj́ú atɔɔ́ń mɛ, abǐ ɖo xwe atɔɔ́ń mɛ. Mǐ tunwun hwenu

e é ná jɛ dó é pɛṕɛṕɛ ́ ǎ.”
21 Aklúnɔzángbla élɔ́ mɛ ɔ,́ è sɛ ́ xóta e ɖo xójlówéma mɛ lɛɛ́ dó mì,
ɖɔ xwé ɖěe xɔ dɔláa afatɔń afatɔń donu kanwe ko mɔǩpán lɛɛ́ ɖo
fínfɛń wɛ lobo ɖo zizɛ wɛ, mɛ lɛɛ́ ɖo agban bɛ́ wɛ bó ná dó sɛ tɛn.
Bɔ yě tunwun lě e yě ná ɖó e te gbɔn é ǎ. Ɖěwagbɔn ɖěbǔ ɖe bónú è
nǎ ɖó e te ǎ. Mi mɔ a, Mawu kpé wú bó ná wa nǔ ɖěbǔ e jló E é, bɔ
mɛɖěbǔ ká tíin bó ná sixú ɖɔ lě è nǎ bló gbɔn é n’I ǎ.
22 Mi nɔ gbá xwé lɛɛ́, mi sixú dó nǔ gěgé sin ɖo nǔnywɛ́ xéɖéxéɖé
lixo, bɔ Mawu ká nyí Gbɛɖótɔ́ nǔnywɛ́ xéɖéxéɖé tɔn. Nɛ̌ mi ná sixú
ɖó Éyɛ́ te gbɔn? É sixú sɔ́ jɔ̌ dó vívá ayǐkúngban ɔ́ ná zǎnzǎn din ényí
é jló E ɔ́ nɛ.́ Mi mɔ nǔ jɛ wú a, É sixú ɖɔ xó ylɔ́ jɔ̌ lɛɛ́ wá tíin nyǐ, bɔ
yě ná sukpɔ́ yi mǐlu kanɖé sín tlítlímɛ ɖo ganxixo wevlɔɖ́ó mɛ, mi mɔ
a, ɖěbǔ ɖe ǎ bó nyí…bɔ yě ná ɖu mɛ lɛɛ́ sín ayǐkúngban jí bléwún.
Mawu wɛ É nyí. É nɔ́ bló lě e é nɔ́ jló E gbɔn é. É nyí gǎnhúnǔtɔ,́ ɖo
Éɖésú mɛ.
23 Din ɔ,́ ée mǐ ɖó xlɛ ̌ kplékplé élɔ,́ kúnkplá ganxixo e mɛ mǐ ɖo gbɛ
ɖe din ɔ,́ un lin ɖɔ nǔ ɖagbe ɖé wɛ ɖɔ è nǎ vɔ́ nǔ élɔ́ lɛɛ́ gbéjé kpɔń
bó ná dó ɖe ɖiɖe yětɔn xlɛ,́ hwenu e Wuntun lɛɛ́ kó nyí hunhun xlɛ,́
bónú mǐ ná mɔ do nú nǔgbó nǔ élɔ́ lɛɛ́ tɔn, hwenu e Mawu kó nɔ
gbejí sɔ mɔ̌ kpan nukɔn mǐ, kpódó wǔjɔmɛ Tɔn kpó, bó ná dó ɖe nǔ
élɔ́ lɛɛ́ xlɛ ́ mǐ é.
24 Un jló ɖɔ mi ni ɖó kɛń jí ɖo fí ɖo Matíe 24 mɛ, ɖɔ Jezu zán xógbe
“Klísu lɛɛ́” tɔn, K-l-í-s-u l-ɛ-́ɛ, “Klísu lɛɛ́.” Klísu wɛ ǎ, lo ɔ́ “Klísu lɛɛ́,”
ɖo kpɔśusu mɛ, ɖo ɖokpó mɛ wɛ ǎ. “Klísu lɛɛ́.” Hǔn, Xókwín Klísu sín
tínmɛ wɛ nyí “Mɛ e è kɔn ami dó ta ná ɔ.́” Bɔ énɛ́ ɔ́ gúdo ɔ́ ényí “è

kɔn ami dó ta ná” wɛ ɔ,́ mɛ ɖokpó géé jɛń wɛ ná ɖe ǎ, lo ɔ́ mɛ e è kɔn
ami dó ta ná lɛɛ́ é gěgé, “mɛ e è kɔn ami dó ta ná lɛɛ́ é.” Mi mɔ a?
25 Ɖo xógbe ɖěvo mɛ ɔ,́ ényí É kó jló ná ɖe ɖɛ ɛ bónú mǐ ná sixú
kpé wú bó mɔ nukúnnú jɛ mɛ hú mɔ̌ wɛ hǔn, É ná kó ɖɔ, “Ɖo azǎn
gǔdo gúdo tɔn lɛɛ́ mɛ ɔ́ mɛ nyíjɛtɔ,́ ée è kɔn ami dó ta ná lɛɛ́ é ná wá
xwetɔń.” Din ɔ,́ énɛ ́ ɔ́ cí nǔ e ɖibla gló é ɖɔhun, mi mɔ a, xógbe “ée è
kɔn ami dó ta ná é” tɔn. Amɔ̌ mi ɖó kɛń xókwín e bɔ d’é wú tlóló lɛɛ́
é jí, “kpódó gbeyíɖɔ-nyíjɛtɔ́ lɛɛ́,” g-b-e-y-í-ɖ-ɔ l-ɛ-́ɛ, ɖo kpɔśusu mɛ.
26 Din ɔ,́ mɛ e è kɔn ami dó ta ná é ɔ,́ é wɛ nyí “mɛ e ɖó wɛn ɖé é.”
Bɔ ɖěwagbɔn ɖokpó géé e ɖe bónú è nǎ sixú hɛn wɛn ɔ́ wá ɔ́ é wɛ nyí
gbɔn mɛ e è kɔn ami dó ta ná é gbla mɛ, bɔ énɛ ́ ɔ́ wɛ ná nyí gbeyíɖɔ,
ée e kɔn ami dó ta ná é ɖé, “nǔkplɔńmɛtɔ-́nyíjɛtɔ,́ ée è kɔn ami dó ta
ná lɛɛ́ ná wá xwetɔń.” Gbeyíɖɔ ɖé nɔ ná kplɔń nǔ e wɛn tɔn nyí é tɔn.
Nǔkplɔńmɛtɔ́ e è kɔn ami dó ta ná lɛɛ́, amɔ̌ mɛ e è kɔn ami dó ta lɛɛ́
kpódó nǔkplɔńmɛ agɔ kpó. Mɛ e è kɔn ami dó ta lɛɛ́, “Klísu lɛɛ́,” ɖo
kpɔśusu mɛ; “gbeyíɖɔ lɛɛ́,” ɖo kpɔśusu mɛ. Bɔ ényí nǔ mɔȟunkɔtɔn
ɖé ɖe ɖi klí—Klisu ɖé, ɖo ɖokpó mɛ ɔ,́ hǔn mɛ élɔ́ lɛɛ́ ɖó ná kó nyí
“mɛ e è kɔn ami dó ta ná lɛɛ́ é,” bɔ gbeyíɖɔ wɛn nǔ e kplɔń mɛ lɛɛ́ wɛ
yě ɖe tɔn ɔ́ wɛ ná nyí vogbingbɔn ɔ,́ ɖó yě nyí mɛ e è kɔn ami dó ta
lɛɛ́, ée è kɔn ami dó ta ná lɛɛ́ é.
27 Din ɔ,́ nǔkplɔńkplɔń Aklúnɔzángbe wěmaxɔmɛ tɔn ɖé wɛ, mǐ jló
ná—ná tɛńkpɔń bó ná hɛn élɔ́ ɔ́ wá gǒkpinkpan titewungbe ɖé kɔn,
gbɔn Nǔwlánwlán lɛɛ́ jí, é nyí gbɔn nǔ e mɛ ɖěvo ko ɖɔ d’é wú é jí
wɛ ǎ, lo ɔ́ mǐ ná ɖo Nǔwlánwlán lɛɛ́ xa wɛ kpowun.

Mi sixú ɖɔ, “Nɛ̌ élɔ́ ɔ́ ka sixú nyí mɔ̌ gbɔn?Mɛ e è kɔn ami dó ta
ná lɛɛ́ ná…? Ani wɛ yě ká nyí?”

“Klísu lɛɛ́,” K-l-í-s-u l-ɛ-́ɛ. “Klísu e è kɔn ami dó ta ná lɛɛ́ é, kpódó
gbeyíɖɔ-nyíjɛtɔ́ lɛɛ́ kpán.” Mɛ e è kɔn ami dó ta ná lɛɛ́ é, amɔ̌ gbeyíɖɔ-
nyíjɛtɔ́ lɛɛ́!

Jezu ɖɔ, ɖɔ jí, “Jǐ nɔ́ ja nú mɛ e nɔ wa nǔ jlɔj́lɔ́ lɛɛ́ kpódó mɛ e nɔ
wa nǔ agɔ lɛɛ́ kpán.”
28 Din ɔ,́ mɛɖé sixú kó ɖɔ nú mì ɖɔ, “A ɖi nǔ ɖɔ ami kɔn dó mɛ ta
énɛ́ e ɖo mɛ énɛ́ ɔ́ lɛɛ́ jí ɖo nyǐnyí wɛ ɖɔ ami kɔn dó mɛ ta Yɛsinsɛn ɔ́
tɔn wɛ a?” Ɛɛn, nya ce, Mawu sín Yɛsinsɛn adodwé ɔ́ ɖo mɛ ɖé jí, é
ɖo mɔ̌ có é ká nyí nyǐjɛtɔ.́
29 Din ɔ́ mi ɖótó céɖécéɖé bó mɔ nǔ e É ɖɔ é. “Bɔ yě ná ɖe nǔjlɛj́lɛ ́
lɛɛ́ kpódó nǔjíwǔ lɛɛ́ kpó xlɛ,́ sɔ mɔ̌ bɔ é ná flú Mɛcyáncyán lɛɛ́ ɖésúnɔ
nú é sixú kpé wú wɛ ɔ́ nɛ.́” Bɔ Yɛsinsɛn adodwé ɔ́ wɛ kɔn ami dó ta
nú yě. Un tunwun ɖɔ énɛ́ ɔ́ cí xlonɔxó ɖɔhun tawun, amɔ̌ mǐ ná sɔ́
hwenu bó tín i mɛ gbɔn Xó ɔ́ jí, ɖɔ énɛ ́ ɔ́ nyí bǐ sésé NǓ E MAWU
MAVƆMAVƆ ƉƆ Ɔ́ ƉÍE, Nǔgbó ɔ.́

30 Din ɔ́ mi nú mǐ ná hun ɖo Mawuxówéma mǐtɔn lɛɛ́ mɛ, xɔ cɛj́ú
ɖokpó géé, ɖo Matíe wěmata 5 gɔ́ ɔ,́ bó ná bɛ́ kpódó wě—wěmafɔ
45 gɔ́ ɔ́ kpó, bó mɔ din hwenu e mǐ ná xa nǔ nú cɛj́ú ywɛywɛ ɖé ɖo
Nǔwlánwlán élɔ́ lɛɛ́ mɛ é. Bɔ énɛ ́ ɔ́ gúdo ɔ,́ hwenu e mǐ ná wá fí dó é
ɔ,́ ani o, mǐ ná ná mi…Hǔn midɛɛ lɛɛ́ ɔ,́ ényí mǐ má ka kpé wú bó xa
yě bǐ ǎ, hǔn mi na sɔ́ Mawuxówéma mitɔn lɛɛ́; bɔ—bɔ mi lɔmɔ̌ sixú
xa yě hwenu e mǐ ná gosín fí bó yi xwé gbe gúdo é, bɔ—bɔ mi ná xa
nǔ e Mawuxówéma ɔ́ ɖɔ d’é wú é.
31 Din ɔ́ bó ná dó xɔ hwenu mǐtɔn, bó ná dó sɔ́ a—azinkan e jí mǐ
ná jínjɔń ɔ,́ ɖó nǔ e ɖɔ wɛ un ɖe ɖo fí ɔ́ hɛn hǔn nú mɛ. Nɛ̌ Yɛsinsɛn
ɔ́ ná sixú kɔn ami dó ta nú nǔkplɔńmɛtɔ-́nyíjɛtɔ́ ɖé gbɔn? Amɔ̌ nǔ e
ɖo nǎ jɛ wɛ bɔ Jezu ɖɔ ɔ́ nɛ.́

Din ɔ,́ Matíe, wěmata 5 gɔ́ ɔ,́ wěmafɔ 45 gɔ́ ɔ,́ mi nú mǐ ná xa lo.
Mi nú mǐ ná sɔ́ ɔ,́ mǐ ná bɛ ́ ɖo—ɖo gǔdo tɔn kpɛɖé, 44 gɔ́ ɔ.́

Lo ɔ́ nyɛ ɖo ɖiɖɔ nú mi wɛ ɖɔ, Mi yí wǎn nú kɛntɔ́ mitɔn lɛɛ́,
mi xo ɖɛ dó mɛ e nɔ dó nu mi lɛɛ́ jí, mi wa ɖagbe nú mɛ e nɔ
gbɛ́ wǎn nú mi lɛɛ́, …mi xo ɖɛ ɖagbe nú mɛ ɖěe nɔ ɖe dó mi,
bó nɔ́ dó ya nú mi lɛɛ́;
Énɛ́ ɔ́ mi na nyí Tɔ́ mitɔn e ɖo sɛx́wé ɔ́ sín vǐ: ɖó éyɛ ́ nɔ́ zɔń

bɔ hwesivɔ́ tɔn nɔ́ hun dó mɛ nyanya lɛɛ́ kpódó…mɛ ɖagbe lɛɛ́
kpan jí, é nɔ́ bló bɔ jǐ nɔ́ ja nú mɛ e nɔ wa nǔ jlɔj́lɔ́ lɛɛ́ kpódó…
mɛ e nɔ wa nǔ agɔ lɛɛ́ kpán. (Jǐ nɔ́ ja nú mɛ e nɔ wa nǔ jlɔj́lɔ́
lɛɛ́ kpódó mɛ e nɔ wa nǔ agɔ lɛɛ́ kpán zɛɛ̌ń.)

32 Din ɔ́ bó ná dó xwedó élɔ́ ɔ,́ kpódó gbeyíɖɔ xó ɖěvo e ɖó kancícá
xa élɔ́ ɔ,́ mi nú mǐ ná hun Eblée lɛɛ́ wěmata 6 gɔ́ ɔ,́ ɖi wěmafɔ e ná
xwedó élɔ́ ɔ́ ɖɔhun, fí e Pɔĺu ɖo nǔ ɖokpó e Jezu ɖɔ é flín mǐ wɛ ɖe
é. Pɔĺu, ɖo xó ɖɔ wɛ lo. Hwenu e mi ɖo gbě tɔn mɛ ɔ…́Bɔ mi mɛ e
ɖɔ kannu lɛɛ́ ɔ,́ mi sɔ́ Mawuxówéma lɛɛ́ ɖo akpá mitɔn kpódó wěma
kínkán kpó, bó yi ba élɔ́ ɔ́ kpɔń lo. Eblée lɛɛ́, wěmata 6 gɔ́ ɔ,́ Pɔĺu wɛ
ɖo nǔ wlán sɛ ́ dó Eblée lɛɛ́ wɛ, bó ɖo yɛ lɛɛ́ kpódó akpajlɛ ́ lɛɛ́ kpó ɖe
xlɛ ́ wɛ, bó ɖo yě ɖe sín Jwifu lɛɛ́ sinsɛn mɛ wá byɔ́ Klísusinsɛn mɛ,
bó ɖo ɖiɖe xlɛ ́ yě wɛ lě e nǔ xóxó lɛɛ́ bǐ ɖo nǔ e ɖo nǎ jɛ wɛ lɛɛ́ sín
yɛ nyí wɛ gbɔn é. Pɔĺu wɛ ɖo xó ɖɔ wɛ, Eblée lɛɛ́ 6.

Hǔn mi bo nú mǐ ná yi nukɔn bó dín zɛ nǔkplɔńmɛ nukɔn
nukɔntɔn e ɖɔ xó dó Klísu wú lɛɛ́ wú (K-l-í-s-u, ɖo ɖokpó mɛ),
bó jɛ nǔ e è nɔ kplɔń mɛ e ko su ɖo nǔɖiɖi mɛ lɛɛ́ ɔ́ kplɔń jí; nǔ
e jí nǔkplɔńmɛ énɛ́ ɔ́ jínjɔń lɛɛ́ ɖěvo wɛ mǐ ná lɛ ́ vɔ́ ɖ’ayǐ ǎ ée
nyí è nǐ lɛ ́ kɔ…sín azɔ̌ e ma nyí nǔɖé wa nú ǎ lɛɛ́ gúdo, bó ɖi
nǔ nú Mawu.
È nǐ lɛ ́ kɔ sín…nǔkplɔńmɛ e kunkplá yɛhwesin lilɛ tɛnmɛ tɛnmɛ

lɛɛ́, kpódó alɔ ɖó mɛ jí kpó ɔ́ gúdo, bó lɛ ́ kɔ sín mɛkúkú lɛɛ́ ná

fɔń sín kú xó, kpódó hwɛɖónúmɛ mavɔ mavɔ sín xó jlájlá kpó
gúdo.
É jló Mawu ɔ,́ nǔ e mǐ ná wa é nɛ.́
Nǔgbó ɔ́ mɛ e mɔ wěziza yí kpɔń, bó ɖɔ́ nǔníná sɛx́wé tɔn ɔ́

kpɔń, bó ɖó mǐmá ɖo Yɛsinsɛn ɔ́ mɛ kpɔń,
33 Un jló ná sɔ́ ayi mitɔn ɖó nǔ jí nú cɛj́ú ɖokpó géé. Mi ka ko ɖó
kɛń jí a? “Nǔníná” wɛ énɛ́ ɔ́ nyí; bɔ é nyí “nǔníná lɛɛ́, mɛ e ɖó mǐmá
ɖo nǔníná sɛx́wé tɔn lɛɛ́ mɛ lɛɛ́” wɛ ǎ; amɔ,̌ “nǔníná sɛx́wé tɔn ɔ,́” ɖo
ɖokpó mɛ; “Klísu,” ɖo ɖokpó mɛ; “nǔníná,” ɖo ɖokpó mɛ.

…nǔníná sɛx́wé tɔn ɔ́ kpɔń, bó…ɖó mǐmá ɖo Yɛsinsɛn ɔ́ mɛ
kpɔń,
Bó ɖɔ́ ée nyí…Mawuxó ɔ́ kpɔń,…(ɖɔ́ étɛ ́ kpɔń?)…ée nyí

Mawuxó ɔ́ kpɔń, bó ɖɔ́ gbɛ e jǎwe ɔ́ sín hlɔňhlɔń kpɔń lɛɛ́ ɔ,́
Ényí yě lɛ ́ jɛ gbɛ nyanya zán jí ɔ,́ è sɔ́ sixú dɔn yě wá

hweɖěvonu ɖɔ yě ɖésúnɔ ní húzú gbɛ e zán wɛ yě ɖe ɔ́ ǎ; ɖó
Mawu ví ɔ́ vɔ́ ká nyi aklúzu jí wɛ yě ɖe, bó ɖo hɛň dó e wɛ
agbawungba.
Ɖó, (mi ɖótó) ayǐkúngban…e nɔ sɔ́ jǐ e ɖo jija dó jǐ tɔn wɛ

hwɛhwɛ ɔ́ sín sin nu, bó nɔ́ ná nǔɖuɖu mɛ e wú è lɛ ɛ lɛɛ́ ɔ,́
Mawu nɔ dó acɛ lɛɛ́ jǐ tɔn:
Amɔ̌ ayǐkúngban ɔ́ ka nɔ ná wunkan…gběhan kpó ɔ́ nɔ nyí

gbǐgbɛ,́ bó nɔ́ nɔ te nú nudó; bɔ é ná yi vɔ ɖo myɔ mɛ.
34 Din ɔ́ mi lɛ ́ sɔ́ énɛ ́ ɔ́ jlɛ ́ dó Matíe 5:24 wú. Mi ɖó kɛń jí, Jezu ɖɔ ɖɔ
jí lé jǐ nɔ́ ja bɔ hwe nɔ hun dó ayǐkúngban jí, ɖɔ jí lé Mawu nɔ sɛ ́ ɛ dó
bó ná dó sɔ nǔ nú nǔɖuɖu kpódó nǔ lɛɛ́ kpó nú mɛ lɛɛ́ ɖo ayǐkúngban
jí. Bɔ jǐ nɔ́ nyí sísɛ ́ dó nú nǔɖuɖu, gběhan lɛɛ́. Amɔ̌ gběhan nyanya
lɛɛ́ ɔ,́ gbě lɛɛ́ ɔ,́ ɖó yě ɖo gle ɔ́ mɛ wú ɔ,́ yě nɔ́ mɔ nǔ ɖokpó ɔ́ yí. Jǐ
ɖokpó e nɔ zɔń bɔ blěe ɔ́ nɔ su ɔ́ wɛ nyí jǐ ɖokpó e nɔ zɔń bɔ gběhan
nyanya lɛɛ́ lɔ nɔ su.
35 Mi kpɔń lě e un yí nǔkplɔńkplɔń mɔȟunkɔtɔn ɖé hwe ɖé nu,
hwenu e un kpé Pantekotísu lɛɛ́ azɔn nukɔn nukɔntɔn ɔ́ gbɔn é! Bɔ é
nyí nǔkplɔńkplɔń ɖaxó ɖé nú mì. Un mɔ súnnu we, ɖokpó…Un ko se
bɔ è ɖɔ xó dó gbe tɛnmɛ tɛnmɛ lɛɛ́ mɛ kpɔń gbeɖé ǎ. Mɛ ɖokpó nɔ́ ɖɔ
xó dó gbe tɛnmɛ tɛnmɛ lɛɛ́ mɛ, mɛ ɖě ɔ́ nɔ́ tín i mɛ, ɖě kpan ta ɖě ɔ.́
Bó ká nɔ́ ɖɔ nǔgbó ɔ,́ bó nɔ́ ɖɔ, “Mɛ gěgé tíin ɖo fí bó ná lɛ ́ kɔ sín hwɛ
yětɔn lɛɛ́ gúdo gbadanu din. Nyɔňu lɛɛ́ kpódó súnnu lɛɛ́ kpó tíin, yě
mɛ we lɛɛ́ bǐ.” Bɔ mɛ lɛɛ́ nɔ sí te bó nɔ́ yi vɔšákpe ɔ́ nukɔn.

Un lin nǔ kpɔń, “Nɛ̌ é xɔ susu sɔ nɛ!́”
36 Bɔ énɛ́ ɔ́ gúdo ɔ́ kpódó nǔníná kpɛví Yɛsinsɛn ɔ́ tɔn kpó ɔ,́ un ɖɔ
xó nú súnnu énɛ́ lɛɛ́, kpowun, mi tunwun lě e é nɔ́ nyí gbɔn é, ɖo

nǔtunwuntunwun ɖó vo mɛ, ɖěwagbɔn kpɛví ɖé kpowun bó ná dó
mɔ nǔ do. Bɔ ɖokpó yětɔn nyí Klísusɛntɔ́ adodwé ɖé, bó nyí mɛsɛntɔ́
Klísu tɔn titewungbe ɖé, bɔ mɛ ɖě ɔ́ ká nyí yɛmɛnúwatɔ́ ɖé. Bɔ ɖokpó
ɖo yě mɛ ɔ,́ mɛ e nyí yɛmɛnúwatɔ́ ɔ,́ é ɖo gbɛ nɔ wɛ xá nyɔňu ɖawinɔ
ɖé, bó ká nɔ́ ɖo zinzɔn xá ɖavɛnɔ ɖé bó ji vǐ ɖo xo tɔn mɛ. É nyɔ,́ fínɛ ́
pɛṕɛṕɛ ́ wɛ é ɖe ɖo nǔmimɔ ɔ́ mɛ; è sixú kó mɔ́ ǎ. Bɔ un ɖɔ xó n’i d’é
wú. É kpɔń mì bó zɔn yi lɛ ́ dó xɔ ɔ.́
37 Din ɔ́ un wlú bǐ ɖó te, ɖo dandan mɛ. Un lin ɖɔ un wá byɔ́
wɛnsagun lɛɛ́ mɛ, énɛ ́ ɔ́ gúdo ɔ́ un kan nǔ byɔ́ nyiɖée ɖɔ nyɛ kún
ɖo yɛ nyanya lɛɛ́ mɛ ó a jí. Nɛ ̌ élɔ́ ɔ́ sixú nyí mɔ̌ gbɔn? Un sixú mɔ
nukúnnú jɛ mɛ ǎ. Bɔ nú xwe mɔǩpán ɔ́ un ɖe alɔ sín wú tɔn, káká wá
jɛ gbe ɖokpó bɔ…

George Smith, súnnuví e nɔ yi xá vǐ ce nyɔňu ɔ,́ mǐ yi sɔ e wá yi,
káká jinukúnlitɛn xóxó fí e un nɔ yi xo ɖɛ ɖe é.
38 Bɔ hwenu e un nɔ fínɛ ́ xɔ azǎn we ɖé gúdo ɔ,́ Yɛsinsɛn ɔ́ sɔ́
Nǔwlánwlán élɔ́ lɛ ́ kɔ wá nú mì: “Ɖó jǐ nɔ́ ja hwɛhwɛ dó ayǐkúngban
jí bó ná dó lɛ ɛ kpódó gbě lɛɛ́ kpó, amɔ̌ wunkan lɛɛ́ kpódó gběhan lɛɛ́
kpó nɔ́ ɖo gbɛ gbɔn jǐ ɖokpó énɛ́ ɔ́ gbla mɛ, bɔ yě ná yi vɔ ɖo myɔ
mɛ.” Bó nɔ́ nɔ gbɛ gbɔn nǔ Mawu tɔn ɖokpó e nɔ ná gbɛ mɛ é gbla
mɛ. Énɛ ́ ɔ́ gúdo ɔ́ un mɔ nukúnnú jɛ mɛ, ɖɔ, “Gbɔn,” Jezu ɖɔ, “gbɔn
sínsɛń yětɔn lɛɛ́ gbla mɛ wɛ mi na tunwun nǔ e yě nyí ɔ.́”
39 Din ɔ,́ é ɖo mɔ̌ hǔn, jǐ e ɖo jija wɛ dó gběhan jijɔmɛ tɔn e ɖo
ayǐkúngban jí lɛɛ́ jí ɔ,́ é wɛ nyí akpajlɛ ́ ɖé nú Yɛ li jí tɔn e nɔ ná Gbɛ
Mavɔ mavɔ ɔ,́ bó ɖo jija dó Agun ɔ́ jí wɛ é, ɖó mǐ nɔ́ ylɔ́ ɛ ɖɔ xwetají
ɔ́ kpódó zǒjí ɔ́ kpó. Bɔ jǐ ɖé wɛ, bó ɖo jija sín Yɛ Mawu tɔn mɛ wɛ, dó
Agun Tɔn jí.
40 Mi ɖó kɛń jí, nǔ kpácákpácá ɖé wɛ ɖo fí. Mi mɔ a? Hwenu e
nǔkún élɔ́ lɛɛ́ yi do ɔ,́ ɖěbǔ e yě wá fínɛ ́ gbɔn ɔ,́ wunkan wɛ yě nyí
bó ná dó bɛ́ xá. Amɔ̌ fínɛ ́ ɔ́ blěe ɖěe yi do ɔ,́ kpódó gběhan lɛɛ́ kpó ɔ,́
gběhan wɛ yě nyí bó ná dó bɛ́ xá. Bɔ gběhan ɖokpó ɖokpó e ɖo éɖée
ná wɛ, ɖokpó gɔ́ ná, é xlɛ ́ ɖɔ é ɖo bǐbɛ ́ dodó ɔ́ mɛ.
41 “Bɔ yě ná flú Mɛcyáncyán lɛɛ́ nú yě sixú kpé wú wɛ ɔ́ nɛ,́” ɖó jǐ
ɖokpó ɔ́ mɔ yí wɛ yě ɖe, ɖɛxodómɛjí ɖokpó ɔ,́ bó ɖo nǔ tɛnmɛ tɛnmɛ
ɖokpó ɔ́ lɛɛ́ jlɛ ́ wɛ, nǔdábaɖa ɖokpó ɔ́ lɛɛ́ dó sin wɛ. Mi mɔ a? “Yě ná
flú, abǐ yě ná wá flú Mɛcyáncyán lɛɛ́ nú yě sixú kpé wú wɛ ɔ́ nɛ.́” Din
ɔ,́ wunkan sixú gɔn wunkan nyí ǎ, bɔ blěe ká sixú gɔn blěe nyí ǎ; nǔ e
Gbɛɖótɔ́ ɖokpó ɖokpó yětɔn tɔn sɔ́ ɖó te ɖo bǐbɛńu ɔ́ wɛ. Mɛcyáncyán
lɛɛ́ nɛ.́ Jǐ ɖokpó ɔ!́
42 Hwe nɔ tɔń zǎnzǎn bó nɔ́ hun dó ayǐkúngban ɔ́ bǐ jí, lě e é bló
ayǐkúngban kpódó azǎn e gbe mǐ ɖo gbɛ nɔ wɛ é kpó. Bɔ hwe ɖokpó
ɔ,́ hwe ɖokpó e nɔ tɔń ɖo Zǎnzǎnhwe jí ɔ́ wɛ nyí hwe ɖokpó e nɔ yi

xɔ ɖo Gbadahwe jí é. Bɔ è sɛ ́ hwe énɛ́ ɔ́ dó bónú é bló bɔ jinukún ɔ́
nyɔ́ ɖo ayǐkúngban, ée è sɔ́ dó bló agbaza mǐtɔn lɛɛ́ ná é jí.
43 Mǐ ɖo gbɛ nɔ wɛ gbɔn nǔsin kúkú gbla mɛ. Ɖěwagbɔn ɖokpó géé
e ɖe bɔ mi ná sixú nɔ gbɛ ɔ́ nɛ.́ Bɔ ényí é byɔ́ ɖɔ nǔɖé ní kú gbebǐgbe
bónú mi ná nɔ gbɛ, ɖo jijɔmɛ linu ɔ,́ hǔn é má nyí nǔgbó ɖɔ nú é byɔ́
ɖɔ midɛɛ lɛɛ́ sín— midɛɛ lɛɛ́ sín agbaza ní nɔ gbɛ gbɔn nǔsin kúkú
jí, nú gbɛ jijɔmɛ tɔn, énɛ ́ ɔ́ é byɔ́ ɖɔ mi Nǔɖé ní kú, ɖo yɛ li jí, bó ná
dó hwlɛń gbɛ mitɔn yɛ li jí tɔn gán ǎ cé. Bɔ Mawu, húzú nǔ ɖó kan,
agbaza, bó kú bónú mǐ ná sixú nɔ gbɛ. Agun ɖěbǔ ɖe ǎ, nǔ ɖěvo ɖěbǔ
ɖo gbɛ ɔ́ mɛ bó sixú hwlɛń mi gán Mawu mɛ vo ǎ. Nǔ ɖokpó géé e jí
yě nɔ́ nɔ gbɛ gbɔn ɔ́ nɛ.́
44 Din ɔ́ mi sɔ́ nukún gbɔn Nǔwlánwlán lɛɛ́ mɛ. Jezu wɛ nyí Xó ɔ.́
“Ɖo bǐbɛḿɛ wɛ Xó ɔ́ kó tíin. Bɔ Xó ɔ́ húzú agbaza bó nɔ mǐ mɛ. Ɖo
bǐbɛḿɛ wɛ Xó ɔ́ kó tíin, bɔ Xó ɔ́ kó ɖe kpódó Mawu kpó. Bɔ Xó ɔ́ húzú
agbaza, bɔ É nɔ gbɛ, bó nɔ mǐ mɛ.” “Bɔ wɔx̌úxú kɛɖ́ɛ ́ wɛ gbɛtɔ́ nɔ́ ɖu
bó nɔ́ nɔ gbɛ ǎ,” nukúnta tɔn ɔ,́ “lo ɔ́ Xó e ko tɔń sín Mawu nu mɛ ɔ́
bǐ wɛ nɔ́ hɛn ɖó gbɛ.” Hǔn, mi mɔ a, mǐ nɔ́ nɔ gbɛ gbɔn Xó ɔ́ jí, bɔ
énɛ ́ ɔ́ wɛ nyí Mawu.
45 Din ɔ́ hwe nɔ hun gbɔn fí bǐ bó nɔ́ bló bɔ jinukún ɔ́ nɔ́ nyɔ.́ Din ɔ,́
é sixú bló bɔ é nyɔ́ azɔn ɖokpó ǎ. Hwenu e é nɔ́ ɖo nukɔn yi wɛ, ɖo
zinzin mɛ ɔ,́ é nɔ́ ɖo nyǐnyɔ́ wɛ magbokɔ káká yi jɛ hwenu é ná wá
húzú jinukún bǔtebǔ dó é.
46 Mɔ̌ wɛ é ɖe gbɔn, égbé, kpódó Agun ɔ́ kpó. É bɛ́ ɖo vǔ, ɖo ablu
xweta mɛ wá yi, hwenu e é ɖo do mɛ é. É kó su din wá zinzin mɛ. Bɔ
mǐ sixú mɔ ɛ, pɛṕɛṕɛ,́ lě e Mawu gbɔn jɔ wá mɔ nú lɛɛ́ mɛ tɛgbɛ nɔ…
47 Mi sixú dɔn jɔ wá mɔ nú lɛɛ́ blú ǎ. Nǔ e ɖo tagba nyí wɛ égbé ɔ́
nɛ.́ Mǐ ɖo agbǎlyá lɛɛ́ sɛ ́ dó gbɔn jɔhɔn mɛ wɛ, kpódó agbetɔ-awoyó
énɛ́ ɔ́ mɛ fínɛ ́ kpó, mǐ ɖo gbigba ɛ wɛ lobo ɖo wǔwú i gbɔn fí bǐ wɛ
kpódó agbǎlyá e nɔ wú yi kwín mɛ lɛɛ́ é kpó. Mi nɔ ɖo kɔǵúdu énɛ́ ɔ́
tɔn gba kpé gɔ́ ná wɛ hwebǐnu kpowun, hwenu e mi ɖo énɛ́ ɔ́ da d’é
mɛ wɛ é. Mi sɛń atín lɛɛ́; jɔhɔn ɖaxó lɛɛ́ ná wá fyán mi. Mi sú ali nú
tɔsisa; é ná gba wǔ.
48 Mi ɖó ná mɔ lě e Mawu nɔ́ wa nǔ lɛɛ́ gbɔn é bó tɔ́ d’é wú. Mǐ kó
sɔ́ mɛ lɛɛ́ dó ɖó agunnyíkɔ lɛɛ́ ná ɖo agun lɛɛ́ kpódó gbɛťa lɛɛ́ kpó mɛ;
mi kpɔń nǔ e mǐ ɖó é! Mi tɔ́ dó lě e Mawu nɔ́ bló gbɔn é wú.
49 Amɔ,̌ mi mɔ a, “É nɔ́ bló bɔ jǐ nɔ́ ja,” bó ná dó lɛ ́ kɔ wá xóta mǐtɔn
jí, “dó mɛ e nɔ wa nǔ jlɔj́lɔ́ lɛɛ́ kpódó mɛ e nɔ wa nǔ agɔ lɛɛ́ kpán jí.”
Jezu ɖɔ nú mi ɖo fí din, ɖo Matíe 24 mɛ, ɖɔ é ná nyí wuntun ɖé ɖo
vivɔ hwenu.
50 Din ɔ,́ ényí vivɔ hwenu kɛɖ́ɛ ́ wɛ è ɖǒ ná tunwun wuntun élɔ́ ɔ,́
hǔn é byɔ́ ɖɔ é ní nyí ɖo hwenu e è nǎ hun Wuntun énɛ́ ɔ́ lɛɛ́ gúdo.

Mi mɔ a? Wuntun vivɔnu tɔn ɖé wɛ. Énɛ́ ɔ́ ná nyí, hwenu e nǔ élɔ́ lɛɛ́
ná jɛ dó é, é ná nyí ɖo vivɔ hwenu. Bɔ é ná nyí wuntun ɖé, din, bónú
Mɛcyáncyán lɛɛ́ má ná nɔ wlǔwlú mɛ ɖo nǔ élɔ́ lɛɛ́ mɛ ó. Mi mɔ nǔ jɛ
mɛ a? Énɛ́ ɔ́ gúdo ɔ,́ è ɖǒ ná ɖe e xlɛ,́ bó ná gba jɛ mɛ.

Mi ɖó kɛń jí, jinukún ɖagbe ɔ́ kpódó gběhan nyanya lɛɛ́ kpó we
lɛɛ́ bǐ wɛ nɔ́ nɔ gbɛ gbɔn Ami kɔn dó mɛ ta ɖokpó e gosín Jǐxwé é jí.
Yě mɛ we lɛɛ́ bǐ wɛ nɔ j’awǎ ɖó wǔ Tɔn.
51 Un flín élɔ́ ɔ,́ bó ná dó ɖɔ xó dó hwe élɔ́ nu ɖo jǐ fínɛ ́ gbe énɛ ́ ɔ́ gbe
ɖo Green’s Mill. Un—un mɔ nǔmimɔ énɛ́ ɔ́ jɛ wě jí. Bɔ ayǐkúngban
ɖaxó ɖé ɖe, bɔ è ko lɛ ɛ bǐ ɖ’ayǐ. Bɔ Nǔkúndótɔ́ ɖé wá xwetɔń, jɛ
nukɔn. Un jló ná hɛn élɔ́ wá xwlé mi. Mi kpɔń nǔ e xwetɔń jɛ nukɔn
é, énɛ ́ ɔ́ gúdo ɔ́ nǔ e jɛ túnnu ná é. Bɔ hwenu e Súnnu élɔ́ e dó awu
wěwé élɔ́ gosín ayǐkúngban gúdo wá xwetɔń, bó ɖo nǔkún dó wɛ ɔ,́
énɛ ́ ɔ́ gúdo ɔ́ nya ɖé wá jɛ gǔdo Tɔn, awu wiwi ɖo kɔ, é cí awlimɛdan
ɖɔhun, bó zɔn kɛɖ́ɛ ́ kɛɖ́ɛ ́ wá gbɔn gǔdo Tɔn, bó ɖo gběhan lɛɛ́ dó wɛ.
Bɔ hwenu e élɔ́ ɔ́ jɛ dó é ɔ,́ énɛ ́ ɔ́ gúdo ɔ́ un mɔ bɔ atín we lɛɛ́ bǐ ná
wú. Bɔ hwenu e yě wú ɔ,́ ɖě nyí blěe bɔ ɖě ɔ́ nyí gběhan.
52 Bɔ akú ɖé ɖó, énɛ ́ ɔ,́ é cí ɖi, yě mɛ we lɛɛ́ bǐ dó kɔ do bó ɖo jǐ
sín avǐ ya wɛ ɖɔhun kpowun. Énɛ́ ɔ́ gúdo ɔ́ akpɔḱpɔ́ ɖaxó ɖé ɖó ɖo
ayǐkúngban ta nu, bɔ jǐ ja. Bɔ blěe ɔ́ jlɔ́ bó ɖɔ, “Mi kpa susu nú Aklúnɔ
ɔ!́ Mi kpa susu nú Aklúnɔ ɔ!́” Bɔ gběhan nyanya ɔ́ jlɔ́ bó sú xó ɖɔ, “Mi
kpa susu nú Aklúnɔ ɔ!́ Mi kpa susu nú Aklúnɔ ɔ!́” Sinkɔn ɖokpó ɔ́ lɛɛ́.
Yě mɛ we lɛɛ́ bǐ wɛ ɖo dindɔn wɛ ɖ’ayǐ, yě mɛ we lɛɛ́ bǐ wɛ ɖo kúkú
wɛ ɖ’ayǐ. Gbɔn mɔ̌ hǔn jinukún ɔ́ wú bɔ kɔ xú i. Bɔ ɖó yě ɖo gle ɖokpó
ɔ́ mɛ, jikpá ɖokpó ɔ́ mɛ, tɛn ɖokpó ɔ́ mɛ, ɖo sintíntɔń ɖokpó ɔ́ glɔ́ wú
ɔ,́ blěe ɔ́ wú bɔ gběhan nyanya ɔ́ wú gbɔn nǔ ɖokpó ɔ́ pɛṕɛṕɛ ́ jí. Mi
ɖó kɛń jí, ami kɔn dó mɛ ta ɖokpó sin tɔn ɖokpó e nɔ́ ná jinukún ɔ,́ é
wɛ nɔ́ ná gběhan nyanya ɔ.́
53 Yɛsinsɛn ɖokpó e nɔ kɔn ami dó ta nú Agun ɔ́ é ɔ,́ ée nɔ ná yě
jlǒ bónú yě ná hwlɛń lǐndɔň lɛɛ́ gán, ée nɔ ná yě acɛ bónú yě ná jlɛ ́
nǔ tɛnmɛ tɛnmɛ lɛɛ́ ɔ,́ É nɔ jɛ mɛ e nɔ wa nǔ agɔ lɛɛ́ jí mɔ̌ ɖokpó ɔ́
ɖi mɛ e nɔ wa nǔ jlɔj́lɔ́ lɛɛ́ jí. Yɛ ɖokpó ɔ́ ɖésúnɔ! Din ɔ,́ ɖěwagbɔn
ɖěvo sɔ́ ɖe nú mi bónú mi ná mɔ nukúnnú jɛ Matíe 24:24 mɛ ǎ. É ɖɔ,
“Klísu-nyíjɛtɔ́ lɛɛ́ ná xwetɔń,” mɛ e è kɔn ami dó ta ná lɛɛ́, nyǐjɛtɔ.́
Nǔ adodwé ɔ́ wɛ kɔn ami dó ta nú yě, amɔ̌ yě ná nyí gbeyíɖɔ-nyíjɛtɔ́
Étɔn lɛɛ́, nǔkplɔńmɛtɔ-́nyíjɛtɔ́ Étɔn lɛɛ́.
54 Ani wɛ ná kó bló bɔ súnnu ɖé ná jló ná nyí nǔkplɔńmɛtɔ-́nyíjɛtɔ́
ɖé nǔ e nyí Nǔgbó é ɖé tɔn? Din ɔ́ mǐ ná yi wuntun kanlin ɔ́ tɔn kɔn ɖo
cɛj́ú we ɖé mɛ, bɔ mi ná mɔ ɖɔ agunnyíkɔ wɛ. Mi mɔ a? Nǔkplɔńmɛtɔ-́
nyíjɛtɔ́ lɛɛ́; mɛ e è kɔn ami dó ta ná nyǐjɛtɔ.́ Klísu e è kɔn ami dó ta

ná lɛɛ́, bó ká nyí nǔkplɔńmɛtɔ-́nyíjɛtɔ́ lɛɛ́. Ɖěwagbɔn ɖokpó géé e ɖe
bónú mi ná sixú mɔ nukúnnú jɛ mɛ ɔ́ nɛ.́
55 É cí ɖi hwe ɖé nu wá yi ɖo fí ɖɔhun pɛṕɛṕɛ,́ un ko xa élɔ́ ɔ.́ É sixú
nyí ɖɔ un ko xa élɔ́ ɖó è cá kan xá mǐ gbɔn akɔta ɔ́ mɛ. Gbe ɖokpó ɔ́
un ɖo xó ɖɔ nú xɔńtɔn nyɛtɔn ɖé, ɖo fí e élɔ́ ɔ́ ɖo yiyi wɛ ɖe zǎnzǎn
din, ɖo Arizona. Bɔ é ɖó ée nyí—ée nyí klé lɔkpa gle ɖé. Bɔ é ɖó atín
ɖé ɖo fínɛ ́ bɔ yovózɛntín ɖé wɛ bɔ é sɛń azɔngbó, kpódó klé kpó, lǐma,
yovóklé. Bɔ un ko wɔn atínsínsɛń vovo nabí wɛ ɖo atín ɖokpó énɛ́ ɔ́
jí é. Bɔ un ɖɔ nú sún—sún—súnnu ɔ,́ un ɖɔ, “Nɛ̌ ká gbɔn? Atín alɔkpa
tɛ ́ wɛ énɛ ́ ɔ́ ká nyí?”

É ɖɔ, “Atín ɔ,́ éɖésú ɔ,́ yovózɛntín wɛ.”
Un ɖɔ, “Nɛ̌ ká gbɔn bɔ é ɖó azɔngbó ɖo jǐ tɔn? Étɛẃú é ká ɖó klé

ɖo jǐ tɔn?”
É ɖɔ, “È sɔ́ yě cá d’é nu wɛ.”

56 Un ɖɔ, “Un mɔ nǔ jɛ mɛ. É nyɔ,́ din ɔ,́” un ɖɔ, “din ɔ,́ xwe ɖě ɔ́
mɛ hwenu e atín énɛ́ ɔ́ ná sɛń ɖěvo ɔ,́” è nǐ ɖɔ lɔ ɔ́ yě bǐ wɛ nɔ́ ɖibla
myá ɖo hwe ɖokpó ɔ́ nu, un ɖɔ, “hwe énɛ́ ɔ́ nu ɔ́ é ná sɛń yovózɛn
kɛɖ́ɛ.́ Nú yovózɛn hɔňvínɔ wɛ ɔ,́ é ná sɛń yovózɛn hɔňvínɔ, mɔ̌ wɛ ǎ
cé, nya ce?”

É ɖɔ, “Éeǒ, nya ce. Atínla ɖokpó ɖokpó e è sɔ́ cá d’é nu lɛɛ́ ná ná
sínsɛń yětɔn yětɔn.”

Un ɖɔ, “Ɖiɖɔ wɛ a ɖe ɖɔ klétínla énɛ ́ ɔ́ ná sɛń klé ɖo yovózɛntín
énɛ́ ɔ́ jí?”

É ɖɔ, “Ɛɛn, nya ce.”
“Azɔngbó ɔ́ ná sɛń azɔngbó ɖo yovózɛntín énɛ ́ ɔ́ jí wɛ a?”
É ɖɔ, “Ɛɛn, nya ce. Ninɔmɛ atínla e è sɔ́ cá d’é nu ɔ́ nɛ.́”
Un ɖɔ, “Mi kpa susu nú Mawu!”
É ɖɔ, “Ani ɖɔ wɛ a ɖe?”
Un ɖɔ, “Un lɛ ́ ɖó nǔkanbyɔ́ ɖěvo. Din ɔ,́ yovózɛntín énɛ́ ɔ́ ka ná

lɛ ́ sɛń yovózɛn kpɔń gbeɖé a?”
57 É ɖɔ, “Nú é wá zɛ ala ɖěvo ɔ́ nɛ.́” Nú é wá zɛ ala ɖěvo ɔ,́ é nyí nú
è sɔ́ ɖě cá d’é nu wɛ ǎ. Amɔ̌ klé lɔkpa lɛɛ́ wɛ yě bǐ nyí, bɔ yě nɔ́ nɔ
gbɛ gbɔn klé lɔkpa sín gbɛ ɖěe ɖo klé lɔkpa ɔ́ mɛ jí.
58 Un ɖɔ, “Fí e mi ɖe ɔ́ nɛ!́ Mɛtodísu lɛɛ́ ná sɛń Mɛtodísu lɛɛ́,
hwebǐnu. Baputísu lɛɛ́ ná sɛń Baputísu lɛɛ́, hwebǐnu. Katolíka lɛɛ́ ná
sɛń Katolíka lɛɛ́, hwebǐnu. Amɔ̌ Agun Mawu gbɛɖe ɔ́ tɔn ná ná Klísu
sín ɖɔ ɔ́ nu, Xó ɔ́ hwebǐnu, ényí é wá zɛ ala É ɖésúnɔ tɔn ɖěvo ɔ́ nɛ.́”
59 Din ɔ,́ mi sixú sɔ́ ɛ cá d’é nu ɖo fínɛ,́ mi mɔ a. Azɔngbó, klé,
yovóklé, lǐma ɖokpó ɖokpó, klé lɔkpa sínsɛń ɖěbǔ yě nyí ɔ,́ ɖokpó

ɖokpó yětɔn sixú nɔ gbɛ ɖo atín énɛ́ ɔ́ wú; bó ká ná ɖe kúnnu agɔ ɖó
atín ɔ́ wú, bó ná ɖo gbɛ nɔ wɛ gbɔn atín ɔ́ gbla mɛ. Mi mɔ nǔ jɛ mɛ
a? Yě ɖo gbɛ nɔ wɛ bó ɖo susu wɛ gbɔn gbɛ adodwé e ɖo atín énɛ ́ ɔ́
mɛ é gbla mɛ.
60 Din ɔ,́ Matíe 24:24 nɛ́ ɖo fínɛ,́ bó ɖo gbɛ nɔ wɛ gbɔn Gbɛ ɖokpó
ɔ́ jí, amɔ̌ yě ká sɔgbe ǎ, ɖo bǐbɛńu ɔ́ nɛ.́ Yě ɖo kúnnu agɔ ɖe ɖó Atín
énɛ́ ɔ́ wú wɛ! Yovózɛntín ɖé wɛ, sɔ mɔ̌ e klé lɔkpa lɛɛ́ ɖ’é jí é. Bɔ yě nɔ́
ɖɔ, “Agun élɔ́ ɔ,́ agunnyíkɔ élɔ́ ɖo kúnnu ɖe nú Klísu wɛ.” Bɔ yě ká ɖó
yɛhwesinlilɛ agɔ ɖé, kúnnuɖiɖe agɔ ɖó Xó ɔ́ wú, bó nɔ́ ɖo tíntɛńkpɔń
wɛ bó ná ɖɔ ɖɔ jí lé hlɔňhlɔń Mawu tɔn ɔ́ tíin ɖ’ayǐ nú ahwanvú lɛɛ́
ɖokpónɔ géé wɛ a?
61 Jezu, É ɖésúnɔ, ɖɔ, “Mi yi gbɔn gbɛ ɔ́ bǐ mɛ bo jlá Wɛnɖagbe ɔ́
atínla ɖokpó ɖokpó e ná…atín ɖokpó ɖokpó e ná sɛń kpɔń gbeɖé é,
atínla ɖokpó ɖokpó e ná ɖo atín ɔ́ wú lɛɛ́ é. Bɔ wuntun élɔ́ lɛɛ́ ná
xwedó atínla adodwé lɛɛ́.” Ɖo fítɛ?́ Ényí é lɛ ́ kpo ɖo Atín nyí wɛ jɛń
wɛ, ényí É lɛ ́ kpo ɖo ala zɛ wɛ jɛń wɛ, káká yi jɛ hwenu e gbɛ ɔ́ ná
vɔ dó é. “Ɖo Nyǐkɔ Ce mɛ ɔ́ yě ná nɔ́ nya yɛ nyanya lɛɛ́ sín gbɛtɔ́ lɛɛ́
jí; bó ná nɔ́ ɖɔ xó dó gbe yɔy̌ɔ́ tɛnmɛ tɛnmɛ lɛɛ́ mɛ; bó ná nɔ́ zé dan;
bó ná nɔ́ nu nǔvɛńu lɛɛ́; bó ná nɔ́ ɖó alɔ azinzɔnnɔ lɛɛ́ jí bó ná nɔ́ gbɔ
azɔn nú yě.” Mi mɔ ganxixo e mɛ mǐ ɖo gbɛ nɔ wɛ ɖe é a? Mi mɔ nǔ
e Jezu ɖɔ é a?

Mi flín, vivɔ hwenu wɛ élɔ́ nyí, ɖo gǔdo ɖo Wesley hwenu ɖo
gǔdo fínɛ ́ wɛ ǎ. Din, vivɔ hwenu, é wɛ élɔ́ ɔ́ ná jɛ ɖe.
62 Din ɔ́ mi kpɔń Nǔwlánwlán lɛɛ́; mi gbɔ nú Yě ní ɖe kúnnu. Jezu
ɖɔ, “Mi nɔ ɖo Nǔwlánwlán lɛɛ́ kíjé wɛ, ɖó mi nɔ lin, abǐ mi nɔ ɖi, ɖɔ
Yě mɛ wɛ émí ná mɔ Gbɛ Mavɔ mavɔ ɖe, bɔ Yě wɛ nyí Mɛ e ɖo kúnnu
ɖe nú Mì wɛ lɛɛ́ é.” Ɖo xógbe ɖěvo mɛ ɔ,́ ényí atín élɔ́ zɛ ala ɖé kpɔń
gbeɖé hǔn…“Nyɛ wɛ nyí Vǐwuntín ɔ,́ Atín ɔ;́ midɛɛ lɛɛ́ ká nyí ala lɛɛ́.
Mɛ e ɖi nǔ nú Mì ɔ,́ é lɔmɔ̌ ná jlɛ ́ nǔ e jlɛ ́ wɛ Un ɖe lɛɛ́,” Mɛmímɛ́ Jǎan
14:12.

Din ɔ,́ “Mɛ e ɖo Nyɛ mɛ, mɛ e…mɛ e ɖo ɖɔ Ce mɛ ɖo bǐbɛńu é.”
63 Nǔ e zɔń bɔ Jezu nyí Davídi sín Ɖɔ kpódó Aɖiví kpó zɛɛ̌ń ɔ́ nɛ.́
É kó tíin jɛ nukɔn nú Davídi, ɖo Davídi mɛ, kpódó Davídi gúdo kpó,
Davídi sín Ɖɔ kpódó Aɖiví kpó zɛɛ̌ń; Sunví Zǎnzǎn tɔn ɔ,́ Folówa
Calɔńi tɔn ɔ,́ Folówa ɖagbe ɖagbe Tɔdomɛ tɔn ɔ,́ Alufa kpódó Omɛga
kpó; Tɔ,́ Vǐ kpódó Yɛsinsɛn kpó. “Éyɛ ́ mɛ wɛ blěbǔ Mawunyínyí tɔn
ɔ́ nyí agbaza ɖe.” Davídi sín Ɖɔ kpódó Aɖiví kpó zɛɛ̌ń!
64 “Mɛ e nyí Gbɛ e è cyán ɔ,́ Gbɛ e è ko sɔ́ ɖ’ayǐ ɔ,́ ée ɖo Nyɛ mɛ é,”
bɔ É nyí Xó ɔ,́ “bɛ ́ sín bǐbɛńu; hwenu e é ná sɛń ɔ,́ é ná ná sínsɛń Ce
lɛɛ́.” Mɛmímɛ́ Jǎan 14:12.

Amɔ̌ mɛ ɖě lɛɛ́ ná nɔ gbɛ gbɔn nǔ ɖokpó ɔ́ jí, bó ná ɖo yěɖée ylɔ́
wɛ ɖɔ Klísusɛntɔ́ kpódó nǔɖitɔ́ kpó. “Mɛ e nɔ ɖo ɖiɖɔ wɛ ɖɔ, ‘Aklúnɔ,
Aklúnɔ’ lɛɛ́ ɔ,́ yě bǐ ɖo é mɛ na byɔ́ wɛ ǎ.”

Din ɔ,́ élɔ́ ɔ́ ɖó ná jɛ bó nyí ɖiɖe xlɛ ́ ɖó alɔnu ɖo azǎn gǔdo gúdo
tɔn lɛɛ́ mɛ, “hwenu e nǔbúdo Mawu tɔn ná jɛ dó é,” lě e mǐ ná mɔ
gbɔn zaanɖé din.
65 Atín élɔ́ lɛɛ́, vǐwuntín titewungbe ɔ́ kpódó vǐwuntín-nyíjɛtɔ́ ɔ́ kpó!
Mi ko se bɔ un jlá xó dó énɛ́ ɔ́ wú sín tɛgbɛ ɖokpóó, xwe nabí ɖé ɖíe,
lě e yě su ɖó kpɔ́ gbɔn é. Un sɔ́ yě xlɛ ́ ɖo mɛ lɛɛ́ mɛ bó ɖe énɛ́ ɔ́ xlɛ,́ bɛ ́
sín Kanyɛɛ́ kpódó Abɛĺi kpó jí, vǐwuntín we e kpé yěɖée ɖo vɔšákpe
ɔ́ kɔn é; yě mɛ we lɛɛ́ bǐ wɛ nyí sinsɛnnɔ, yě mɛ we lɛɛ́ bǐ wɛ è kɔn
ami dó ta ná, yě mɛ we lɛɛ́ bǐ wɛ ɖo gbɛ ba wɛ, bó ɖo Mawu ɖokpó
ɔ́ sɛn wɛ. Bɔ è gbɛ ̌ mɛ ɖokpó bó yí mɛ ɖě ɔ.́
66 Bɔ ɖěwagbɔn ɖokpó géé e ɖe bɔ mɛ e è yǐ ɔ́ ná sixú wa nǔ e gbɔn
vo nú nɔví tɔn súnnu ɔ:́ é nyí ɖiɖe xlɛ ́ ɛ. Ɖó Mawuxówéma ɔ́ ɖɔ, “Gbɔn
nǔɖiɖi gbla mɛ…” Eblée lɛɛ́, wěmata 11 gɔ́ ɔ,́ “Gbɔn nǔɖiɖi gbla mɛ
wɛ Abɛĺi sá vɔ̌ e nyɔ́ hú Kanyɛɛ́ tɔn é nú Mawu, é wɛ zɔń bɔ Mawu
ɖe kúnnu ɖɔ é nyí hwɛjijɔnɔ.”

Jezu, ɖɔ, nǔɖexlɛḿɛ yɛ li jí tɔn Mɛ e É nyí ɔ́ tɔn! “Mɛ̌ wɛ Nyɛ
Gbɛtɔv́í ɔ́ ka nyí bɔ mɛ lɛɛ́ nɔ́ ɖɔ?”

É ɖɔ, Piyɛɛ́ ɖɔ, “Hwi wɛ nyí Klísu, Mawu gbɛɖe ɔ́ sín Vǐ.”
67 “Nyɔňánɔ wɛ nú we, Sinmɔɔ́—Sinmɔɔ́, Jonási ví; ɖó é nyí agbaza
kpó hun kpó wɛ ɖe élɔ́ ɔ́ xlɛ ́ we ǎ. Tɔ́ Ce e ɖo Sɛx́wé é wɛ ɖe xlɛ ́ we.
Bɔ awǐnnya élɔ́ ɔ́ jí wɛ Un ná sɔ́ Agun Ce jínjɔń,” (étɛ?́) nǔɖexlɛḿɛ
titewungbe Xó ɔ́ tɔn. Vǐwuntín titewungbe ɔ́ nɛ ́ ɖokpó gɔ́ ná. “Abɛĺi,
gbɔn nǔɖiɖi gbla mɛ!”

Mi ɖɔ, “Nǔɖexlɛḿɛ ɖé wɛ ǎ.”
68 Ani wɛ ka nyí nǔɖiɖi? Nǔɖiɖi ɔ́ nǔɖé wɛ bɔ è ɖe xlɛ ́ mi; énɛ ́ ɔ́ kó
jɛ ǎ, amɔ̌ mi nɔ ɖi nǔ ɖɔ é ná jɛ. Nǔɖiɖi ɔ́ nǔɖexlɛḿɛ jlǒ Mawu tɔn
tɔn ɖé wɛ. Hǔn, gbɔn nǔɖexlɛḿɛ gbla mɛ!
69 Bɔ agun lɛɛ́ égbé tlɛ nɔ ɖi nǔ nú nǔɖexlɛḿɛ yɛ li jí tɔn ǎ. Yě nɔ́ ɖi
nǔ nú tito ɖé sín nǔkplɔńmɛ agunsɛń tɔn ɖé. “Gbɔn nǔɖiɖi gbla mɛ
wɛ Abɛĺi sá vɔ̌ e nyɔ́ hú Kanyɛɛ́ tɔn é nú Mawu, é wɛ zɔń bɔ Mawu
ɖe kúnnu ɖɔ é nyí hwɛjijɔnɔ.” Amǐ. Un lin ɖɔ mi mɔ nǔ jɛ énɛ ́ ɔ́ mɛ.
Mi mɔ fí e mǐ ɖo gbɛ nɔ wɛ ɖe é a? Mi mɔ ganxixo ɔ́ a?

Un ɖo xó ɖɔ nú—nú súnnu glegbenu ɖé é kó lín din ǎ,
Klísusɛntɔ́ wěmaxɔḿɛyitɔ́ glegbenu ɖé. É ɖɔ, “Mɛɖaxó Branham, mǐ
gbɛ́ nǔɖexlɛḿɛ lɛɛ́ bǐ.”

Un ɖɔ, “Énɛ́ ɔ́ mi ɖó ná gbɛ́ Jezu Klísu, ɖó É nyí nǔɖexlɛḿɛ Mawu
tɔn ɔ,́ Mawu e nyí ɖiɖe xlɛ ́ ɖo gbɛtɔ́ gbaza mɛ.” Ényí mi ma mɔ nǔ jɛ
mɛ ǎ ɔ,́ mi bú.
70 Jezu ɖɔ, “Ényí mi ma ɖi nǔ ɖɔ Un nyí mɛ e Un nyí é ǎ ɔ,́ mi ná
kú dó hwɛ mitɔn lɛɛ́ mɛ.” É wɛ nyí nǔɖexlɛḿɛ Mawu tɔn ɔ,́ Yɛ Mawu
tɔn e è ɖe xlɛ ́ ɖo gbɛtɔ́ ninɔmɛ é. Mi má sixú ɖi nǔ nú énɛ́ ɔ́ ǎ, mi bú.
Mi sɔ́ Ɛ dó ɖó mɛ atɔngɔ́ ɖé, mɛ wegɔ, abǐ mɛ ɖěvo ɖěbǔ zɛ Mawu
wú ná ɔ,́ mi bú. “Ényí mi ma ɖi nǔ ɖɔ Un nyí mɛ e Un nyí é ǎ ɔ,́ mi
ná kú dó hwɛ mitɔn lɛɛ́ mɛ.” Nǔɖexlɛḿɛ ɖé!
71 Abǎ jɔ yě kpé wú bó mɔ Ɛ ǎ. “Mɛɖé sixú wá gɔň ce ényí Tɔ́ Ce
ma dɔn ɛ ǎ. Bɔ mɛ e Tɔ́ ɔ́ ná Mì lɛɛ́ bǐ,” ɖo atínɖɔ lɛɛ́ nu, “ná wá gɔň
Ce.” Mi mɔ a? Mi mɔ nǔ jɛ mɛ a? Óo, mi kpɔń lě do e mǐ ɖó ná yí
wǎn n’I, bó sɛn Ɛ, lobo kpa susu n’I sɔ é; bó ná dó mɔ sínsɛń Yɛ ɔ́ tɔn
ɖo azǎn gǔdo gúdo tɔn lɛɛ́ mɛ, bɔ Atín Asi ɔ́ ɖo zinzin wɛ ɖo hwe ɔ́
nu sín nuvínu!
72 Vǐwuntín titewungbe ɔ́ kpódó vǐwuntín-nyíjɛtɔ́ ɔ́ kpó ɔ,́ yě mɛ we
lɛɛ́ bǐ wɛ ɖó ami kɔn dó mɛ ta ɖokpó ɔ.́ Sin ɔ́ ja dó yě mɛ we lɛɛ́ bǐ
jí. Abǎ jɔ bɔ É gba akpá nú mǐ, “É ná flú Mɛcyáncyán lɛɛ́ ɖésúnɔ nú
é sixú kpé wú wɛ ɔ́ nɛ.́”

Mi ɖó kɛń jí, yě nɔ́ cí nǔ ɖokpó ɔ́ ɖɔhun. È kɔn ami ɖokpó ɔ́ dó
ta nú yě. Amɔ̌ mi ɖó kɛń jí, “Sínsɛń yětɔn wɛ ná zɔń…” Nɛ̌ mi ka
tunwun i gbɔn?
73 Nɛ̌ mi nɔ tunwun ɖɔ énɛ́ ɔ́ kún nyí yovózɛn ó gbɔn? Ɖó é sɛń
azɔngbó wútu. Vǐwuntín énɛ ́ ɔ́ ɖo ganjí, é ɖo gbɛ nɔ wɛ ɖo atín ɔ́ mɛ,
amɔ̌ é sɛń azɔngbó. É cí nukɔntɔn ɔ́ ɖɔhun ǎ.
74 Bɔ nú agun ɖé ɖɔ yě “ɖi nǔ ɖɔ Jezu Klísu nyí nǔ ɖokpó ɔ́ sɔ, égbé,
káká sɔýi,” bó nɔ́ gbɛ ́ Hlɔňhlɔń Tɔn, bó nɔ́ gbɛ ́ azɔ̌ Tɔn lɛɛ́, lobo nɔ
gbɛ́ Xó Tɔn lɛɛ́ ɔ;́ nú—nú…Agun e ɖi nǔ nú Jezu Klísu ɔ,́ é ná wa azɔ̌
Jezu Klísu tɔn lɛɛ́, é ná ɖó Gbɛ Jezu Klísu tɔn. Bɔ nú é má ka nyí ǎ ɔ,́
Gbɛ ɔ́ na bo ɖo kinkɔn d’é mɛ wɛ ɔ,́ nú é má nyí sísɔ́ ɖ’ayǐ, sín atínɖɔ
lɛɛ́ nu ǎ ɔ,́ é ná sɛń azɔngbó hwebǐnu, abǐ nǔ e gbɔn vo é ɖé. Amɔ̌
ényí Gbɛ e è ko sɔ́ ɖ’ayǐ wɛ, ɖo ɖɔ lɛɛ́ nu ɔ,́ é ná sɛń Jezu Klísu nyí nǔ
ɖokpó ɔ́ sɔ, égbé, káká sɔýi, ényí Xó ɔ́ wɛ ɖo sisa yi jǐ gbɔn Ɖɔ ɔ́ mɛ
wɛ ɔ́ nɛ.́ Bɔ, Éyɛ ́ wɛ nyí Ɖɔ ɔ,́ bǐbɛ ́ hwenu tɔn.
75 Mi ɖó kɛń jí, amɔ̌ sínsɛń e yě nɔ́ ná ɔ́ wɛ nɔ ná vogbingbɔn ɔ.́
“Sínsɛń yětɔn wɛ ná zɔń,” wɛ Jezu ɖɔ, “bɔ mi ná tunwun nǔ e yě nyí
ɔ.́” “È nɔ gbɛ vǐwun ɖo aklánti gbo mɛ ǎ,” sɔ mɔ̌ e aklánti ɔ́ sixú ɖo
vǐwungbo ɔ́ mɛ pɛṕɛṕɛ ́ é. Énɛ ́ ɔ́ sixú ko jɛ, amɔ̌ sínsɛń ɔ́ wɛ ná zɔń bɔ
è nǎ tunwun.
76 Ani wɛ ka nyí sínsɛń ɔ?́ Xó ɔ,́ nú ée nyí hwe-…sínsɛń nú hwe ɔ́ nu.
Nǔ e é nyí ɔ́ nɛ,́ nǔkplɔńmɛ yětɔn. Nǔkplɔńmɛ étɛ ́ tɔn? Nǔkplɔńmɛ

hwe ɔ́ nu tɔn, hwenu e su é. Nǔkplɔńmɛ gbɛtɔ́ tɔn, nǔkplɔńmɛ
agunnyíkɔ tɔn, amɔ,̌ abǐ Mawuxó ɔ́ nú hwe ɔ́ nu?
77 Din ɔ,́ ganmɛ ɖo yiyi wɛ bléblé sɔ mɔ,̌ bɔ mǐ sixú kó nɔ te ɖo énɛ́
ɔ́ jí xɔ ganmɛ gěgé. Amɔ̌ un ɖeji ɖɔ mi mɛ e ɖo fí lɛɛ́, bɔ un ɖeji ɖɔ mi
mɛ e ɖo akɔta ɔ́ bǐ mɛ lɛɛ́ ɔ,́ mi sixú mɔ nǔ jɛ nǔ e un ɖo tíntɛńkpɔń
wɛ bó ná ɖɔ nú mi é mɛ, ɖó mǐ sɔ́ ɖó ganmɛ sukpɔ́ bó ná dó nɔ te ɖo
jǐ tɔn ǎ.
78 Amɔ̌ mi sixú mɔ ɖɔ Ami kɔn dó mɛ ta ɔ́ nɔ́ wa mɛ e nɔ wa nǔ agɔ
lɛɛ́ jí, nǔkplɔńmɛtɔ-́nyíjɛtɔ́ lɛɛ́ jí, bó nɔ́ zɔń bɔ yě nɔ́ wa nǔ e Mawu
ɖɔ nú yě ɖɔ yě ní má wa ó ɔ́ pɛṕɛṕɛ;́ amɔ̌ yě ká ná bló, géé. Aniwútu?
Yě sixú gɔn bǐbló ǎ. Nɛ̌ aklánti sixú nyí nǔɖé zɛ aklanti wú gbɔn? É
kpɛn jǐ ɖagbe sɔxa e è nǎ mi dó jǐ tɔn ɔ,́ é ɖó ná nyí aklánti. Énɛ ́ ɔ́
wɛ zɔń bɔ Jezu ɖɔ, “Yě ná sɛkpɔ́ yěɖée lɛɛ́ sɔ mɔ̌ bɔ é ná ɖibla flú
Mɛcyáncyán lɛɛ́ ɖésúnɔ,” ée ɖo atínɖɔ lɛɛ́ mɛ ɔ,́ “ényí yě sixú kpé wɛ
ɔ́ nɛ,́” lo ɔ́ yě ká sixú kpé wú ǎ. Jinukún sixú wa nǔtí hú ɖɔ é ná sɛń
jinukún ǎ; nǔ e é sixú sɛń ɔ́ bǐ jɛń kó nɛ.́
79 Mi ɖó kɛń jí. Mi flín, Mawu nyí mɛ e so gbɛťa é ǎ. Awǒví wɛ nyí
mɛ so gbɛťa é. Un ko ɖe xlɛ ́ ɖɔ nǔgbó wɛ gbɔn Xó ɔ́ jí, ɖo ali lɛɛ́ bǐ
xo, azɔn mɔǩpán; é ná byɔ́ ɖɔ mǐ ná byɔ́ énɛ ́ ɔ́ mɛ zǎnzǎn din ǎ. Mǐ
tunwun ɖɔ Mawu kún sɔ́ mɛ lɛɛ́ dó so gbɛťa ná ɖó kpɔ́ gbɔn mɔ,̌ bó so
gbɛťa kpɔń gbeɖé ó. É kó bló xwe kanwe ko kanwe ko nabí ɖé jɛ kú
ahwanvú gǔdo gúdo tɔn ɔ́ gúdo, cóbɔ yě tlɛ so gbɛťa nukɔntɔn ɔ.́ É nɔ́
nyí ayǐjijɛ tɛgbɛ. Ényí é má ka nyí ǎ ɔ,́ nɛ ̌ ká gbɔn bɔ mǐ má ɖo kpɔ́
ɖo wǎn yíyí mɛ égbé ǎ, Mɛtodísu, Baputísu, Plɛsibitelyɛɛ́n, Katolíka
kpódó nǔ bǐ kpó? Nɛ̌ ká gbɔn bɔ azɔ̌ Mawu tɔn lɛɛ́ má ɖo xwixwedó
mǐ wɛ ǎ, lo, agun lɛɛ́ ɖokpó ɖokpó ɖo nǔ ɖokpó ɔ́ jí, Xó ɔ?́ Nǔ énɛ́ ɔ́
lɛɛ́ wɛ nɔ klán gbɛtɔ́ lɛɛ́, nɔví nɔví lɛɛ́ mɛ…Mǐ lín dó Mawu hú mǐ má
kó lín kpɔń ǎ, agun lɛɛ́, yě xó ɖɔ wɛ un ɖe.
80 Din ɔ,́ è ɖɔ nú mǐ ɖɔ, “Nǔ xóxó énɛ́ lɛɛ́ jɛ dó yě jí bó ná dó nyí
kpɔńdéwú nú mɛ ɖěvo lɛɛ́, è wlǎn yě bó ná dó kplɔń nǔ mǐ ná, bó ná
dó gbɛ́ nǔ nú mǐ ná, lobo ná gba akpá nú mǐ ná.” É ɖo nyǐnyí wɛ ɖɔ
nǔ xóxó Akɔjijɛ Xóxó ɔ́ tɔn lɛɛ́ jɛ, ɖi akpajlɛ ́ ɖɔhun, bó ná dó mɔ nǔ e
ná jɛ ɖo Akɔjijɛ Yɔy̌ɔ́ ɔ́ mɛ, ɖo azǎn mǐtɔn gbe é.
81 É cí ɖi ényí mi kún ko mɔ alɔ mitɔn kpɔń ó, bɔ mi ɖe kɔ bó mɔ
yɛ ɖé ɖo dǒ wú, ɖi lě e alɔ ce ná kó nɔ ɖó wěziza wú gbɔn é ɖɔhun
pɛṕɛṕɛ.́ Ényí é ɖó alɔví atɔɔ́ń ɖo fí ɖo yɛ ɖé mɛ (hwenu e é nyí yɛ
maklɔḿaklɔ́ é), bɔ mi sɛ alɔ mitɔn lɛɛ́ wá (ée nyí yɛ klɔḱlɔ́ ɔ)́, sɛ wá
ée nyí—sɛ wá ée nyí yɛ maklɔḿaklɔ́ ɔ,́ é ɖó ná ná alɔví atɔɔ́ń.
82 Ɖi lě e Mawuxówéma ɔ́ ɖɔ nú mǐ gbɔn é ɖɔhun, ɖɔ jí, “Akɔjijɛ
Xóxó ɔ́ nyí yɛ ɖé, akpajlɛ ́ nǔ yɔy̌ɔ́ lɛɛ́, abǐ nǔ e ɖo nǎ jɛ wɛ lɛɛ́ é tɔn;

é nyí nǔ e énɛ ́ ɔ́ nyí é ɖésúnɔ wɛ ǎ, amɔ̌ yɛ ɖé wɛ, akpajlɛ ́ nǔ e ɖo nǎ
jɛ wɛ lɛɛ́ é tɔn.”
83 Mi nú mǐ ná lɛ ́ kɔ bó kpɔń ɖɔ nǔ lěhunkɔ kó tíin ɖo xweta ɖěvo
ɖěbǔ mɛ kpɔń a jí. Mi ɖo gbesisɔ mɛ a? [Gbɛǩplékplé ɔ́ ɖɔ, “Amǐ.”—
Wěmaɖetɔńtɔ.́] Énɛ ́ ɔ́ mǐ ná tunwun, bó ná dó ɖe élɔ́ ɔ́ xlɛ ́ ɖɔ nǔgbó
wɛ, ɖo ali lɛɛ́ bǐ xo, gbɔn Xó ɔ́ jí; é nyí gbɔn linlin gbɛtɔ́ tɔn ɖé, nǔ lin
dó nǔ wú ɖé jí wɛ ǎ.
84 Mɛ e é ná bo nyí ɔ́ kan mì; gbɛtɔ́ ɖěvo ɖěbǔ, nyi ɖésúnɔ abǐ
mɛ ɖěvo ɖěbǔ, “Ényí é má ɖɔ xó ɖi lě e è ɖɔ gbɔn ɖo sɛń ɔ́ kpódó
gbeyíɖɔ lɛɛ́ kpó mɛ ɖɔhun ǎ ɔ,́ Wěziza ɖě ɖo é mɛ ǎ.” Mi mɔ a? Nǔ e
Mawuxówéma ɔ́ ɖɔ ɔ́ nɛ.́ “Xó e gbɛtɔ́ ɖɔ é bǐ ní nyí adingban, bónú
Nyɛtɔn ní nyí nǔgbó,” é kpɛn mɛ e é nyí é.

Din ɔ́ mi nú mǐ ná lɛ ́ kɔ bó ná kpɔń ɖɔ élɔ́ ɔ́ jɛ a jí, bó ná dó ɖe
kpɔńdéwú ɖé xlɛ ́ mǐ.
85 Mǐ sixú lɛ ́ kɔ yi gǔdo ɖo Tíntɔń Wéma mɛ lo, bó ɖɔ xó dó mɛ ɖé
wú bɔ è nɔ ylɔ́ nyǐkɔ tɔn ɖɔ Mɔyízi, ée nyí gbeyíɖɔ e Mawu kɔn ami
dó ta ná bó sɛ ́ dó é ɖé, kpódó Mawuxó ɔ́ kpódó jlǒ Mawu tɔn kpó nú
jijimɛ tɔn. Ɖěe kan gbɛ dó kan nu nɔ tíin ɖo Mawuxó ɔ́ mɛ tɛgbɛ ɔ,́ É
ɖɔ, “É wa nǔɖé ma ɖe E xlɛ ́ gbeyíɖɔ Tɔn lɛɛ́ jɛ nukɔn ǎ.” Énɛ́ ɔ́ gúdo
ɔ́ É bló. Uh-huh.

Din ɔ,́ É sixú ɖó nǔvú ǎ. É sixú ɖó nǔvú bó ká nyí Mawu ǎ. Éeǒ,
nya ce. É ɖó ná ɖo nǔgbó nyí wɛ tɛgbɛ. Nǔvú ɖě ɖo Éyɛ́ mɛ ǎ. É nyí…
86 Bɔ É sixú húzú Énɛ́ ɔ́ ǎ. Ényí É bló ɔ,́ hǔn É nyí Mawu ǎ nɛ;́ É wa
nǔ ɖé nyi do nɛ.́ É ɖó ná nyí maɖókpodó. Bɔ maɖókpodó sixú wa nǔ
nyi do ǎ. Mi mɔ a? Hǔn nǔ ɖěbǔ e Mawu ɖɔ é ɔ,́ énɛ ́ ɔ́ nɔ́ sɔgbe káká
sɔýi Mavɔ mavɔ. Mi mɔ a? Bɔ É dó akpá énɛ́ ɔ́ tɔn. Hǔn, mi ɖó nukún
jí, fí ɖěbǔ ɖo Mawuxówéma ɔ́ mɛ bó má xwedó kan gbɛ dó kan nu ɔ́
télélé ǎ.
87 Din ɔ,́ Mawu dó akpá nú Ablaxámu ɖɔ kún tɔn ná nyí jǒnɔ ɖo ée
nyí—ɖo ée nyí to ɖěvo mɛ nú xwe afɔwe, bɔ énɛ ́ ɔ́ gúdo ɔ́ É ná kó sɔ́
alɔ ɖaxó nǔwúkpíkpé kpódó hlɔňhlɔń kpó tɔn ɖé dó ɖe e tɔń ná, bó
ɖe nǔjlɛj́lɛ ́ Tɔn lɛɛ́ kpódó nǔjíwǔ lɛɛ́ kpó xlɛ ́ ɖo togun e kpó yě kpó
nɔ kpɔ́ é tɛńtin. Hwenu akpa e è dǒ ɔ́ tɔn wá sɛ yá. Togun ɔ́ kó wɔn
ya ná. Yě kó ɖó Falizyɛn lɛɛ́ kpódó Saduseɛn lɛɛ́ kpó, kpódó kpikpotɔ́
kpó, agunnyíkɔ lɛɛ́. Amɔ,̌ ɖo ajijimɛ kpowun ɔ,́ Mawu ɖokpónɔ wá
xwetɔń bó sɛ síin, wá jɛ hɛnkɛń, ɖo zɔga nú ɖokpó ɖokpó yětɔn.
88 Mawu, ɖo azǎn ɖěbǔ gbe abǐ hwe ɖěbǔ nu ɔ,́ ylɔ́ gbeyíɖɔ ɖé sín
agunnyíkɔ ɖé mɛ kpɔń gbeɖé ǎ. Éeǒ, nya ce. È nɔ lɔ́ gǒ n’i sɔ mɔ,̌ bɔ
é sixú kó kpé wú bó bló ǎ; é ná byɔ́ ɖɔ é ní nɔ kpɔ́ xá agunnyíkɔ énɛ́
ɔ.́

89 Mɔyízi, nya e Mawu sɛ ́ dó é ɖé, kpódó Mawuxó ɔ́ kpó, bɔ ɖo
tomɛyiyi tɔn mɛ hwenu e é ɖo Izlayɛĺi kplá wɛ xweyǐgbe to e sín
akpá è dǒ ɔ́ mɛ, ɖo gbejí nú gbeɖiɖe Mawu tɔn pɛṕɛṕɛ ́ ɔ,́ é wá kpé
gbeyíɖɔ ɖěvo, mɛ e è kɔn ami dó ta ná ɖěvo bɔ ami kɔn dó mɛ ta
adodwé Yɛsinsɛn tɔn ɖokpó e ɖo Mɔyízi jí é wɛ è kɔn dó ta n’i. Énɛ ́
ɔ́ sɔgbe. É nyí gbeyíɖɔ. Yɛsinsɛn ɔ́ ɖo nya énɛ́ ɔ́ jí. Nyǐkɔ tɔn nɔ nyí
Baláamu. Mǐ mɛ bǐ kó tunwun i. É nyɔ,́ nǔ ɖokpó ɔ́ lɛɛ́, pɛṕɛṕɛ,́ nǔ—
nǔ e súnnu ɔ́ ɖɔ lɛɛ́ é ɔ,́ yě lɛ ́ kpo ɖo jijɛ wɛ, sín xwe kanwe ko kanwe
ko donu koatɔń-nukún-atɔn mɔ̌ ɖíe ɖokpóó. “A cí agbo gbě tɔn ɖɔhun,
Óo Izlayɛĺi. È nǐ xo ɖɛ dó mɛ e ná xo ɖɛ dó jǐ towe ɔ́ jí. È nǐ dó nu mɛ
e ná dó nu we é. Hlɔňhlɔń towe, nǔwúkpíkpé tɔn ɔ,́ nɛ ̌ nǔjlɔj́lɔẃiwa
kpé goxɔ towe mɛ nɛ,́ Óo Jakɔbu!” Mi mɔ a, é sixú kó gɔn ɖiɖɔ ǎ. É
wá fínɛ ́ bó ɖo linlin wɛ ɖo ayi mɛ bó ná dó nu togun ɔ.́
90 Óo, mi mɛ nǔkplɔńmɛtɔ-́nyíjɛtɔ́ e ko ɖo kan élɔ́ lɛɛ́ ɖótó wɛ sín
xwe élɔ́ lɛɛ́ ɖokpóó, bó ɖo mimɔ wɛ ɖɔ Mawu ɖo ɖiɖe xlɛ ́ wɛ ɖɔ nǔ e
Émí ɖɔ é nyí nǔgbó pɛṕɛṕɛ,́ bɔ mi nɔ jínjɔń nǔkplɔńtɛn mitɔn bó nɔ́
tunwun ɖɔ Nǔgbó ɔ́ wɛ; bɔ ɖó vogbingbɔn agunnyíkɔ tɔn mitɔn lɛɛ́
wú ɔ,́ mi nɔ dɔn nǔ ɖó yě wú bó nɔ́ ɖɔ nú togun mitɔn ɖɔ yě kún nyí
mɔ̌ ó. Heelu mi! Hwenu mitɔn kó sɛkpɔ́ ɖó alɔnu.
91 Baláamu, ée è kɔn ami dó ta ná kpódó Yɛ ɖokpó e ɖo Mɔyízi jí
é kpó. Ani wɛ nyí vogbingbɔn ɔ?́ Nǔkplɔńmɛ Mɔyízi tɔn ɔ́ sɔgbe bɔ
nǔ bǐ vɔ ɖ’é wú. Mawuxówéma ɔ́ ɖɔ ɖo fí ɖo Piyɛɛ́ Wegɔ́ ɔ́ mɛ, ɖɔ
jí lé “nǔkplɔńmɛ Baláamu tɔn” e Izlayɛĺi yí é ɔ,́ é wɛ Mawu kún sɔ́
hwɛ kɛ yě kpɔń gbeɖé ó. Hwɛ e è ma sixú sɔ́ kɛ mɛ ǎ é! Ɖokpó yětɔn
mɔ hwlɛngán ǎ, sɔ mɔ̌ e yě tɔń ɖo ɖɛxodómɛjí Mawu tɔn lɛɛ́ glɔ,́ bó
mɔ bɔ alɔ Mawu tɔn ɖo wǔ dán wɛ gbɔn gbeyíɖɔ hlɔňhlɔńnɔ élɔ́ jí,
bó mɔ bɔ Mawu tun alɔ jǐ tɔn pɛṕɛṕɛ ́ é. Bɔ, ɖó, gbeyíɖɔ ɖěvo sɛ wá
kpódó nǔkplɔńmɛ, ée dó gbe vo é ɖé kpó, bɔ é dɔn nǔ xá Mɔyízi,
lobo tɛńkpɔń bó ná ɖe xlɛ ́ togun ɔ́ ɖɔ Mɔyízi kú hwɛ wútu. Bɔ Datáni,
Kolée, kpódó gěgé yětɔn kpó ɔ,́ yě ɖó gbe kpɔ́ xá ɛ bó kplɔń Izlayɛĺi
ví lɛɛ́ ɖɔ yě ní lɛ aga, ɖɔ yě ní jɛ gbɛťa tɔn gúdo, ɖɔ jí lé, “Nǔ ɖokpó
ɔ́ wɛ mǐ bǐ nyí.”

“Mǐ na bo nyí Mɛtodísu, Baputísu, Plɛsibitelyɛɛ́n, abǐ Pantekotísu
lɛɛ́, kpódó kpikpotɔ́ kpó ɔ,́ nǔ ɖokpó ɔ́ wɛ mǐ bǐ nyí.”
92 Mǐ nyí nǔ ɖokpó ɔ́ ǎ! Togun e è klán ɖó vo wɛ mi nyí, bó nyí
mǐmɛ́ nú Aklúnɔ ɔ,́ bɔ è sɔ́ xwlé nú Xó ɔ́ kpódó Yɛ Mawu tɔn kpó,
bónú mi ná ɖó sínsɛń akpádídó éhɔńmɛ Tɔn tɔn. Bɔ mi nyí ɖě ɖo yě
mɛ ǎ! Un tunwun ɖɔ énɛ́ ɔ́ syɛń tlala, amɔ̌ Nǔgbó ɔ́ ká nɛ ́ pɛṕɛṕɛ.́ È
sɔ́ xwlé nú sinsɛnzɔ́ ɖé ɖo azǎn gǔdo gúdo tɔn élɔ́ lɛɛ́ mɛ! “Mi tɔń sín
tɛńtin tɔn.”
93 Din ɔ,́ “nǔkplɔńmɛ Baláamu tɔn ɔ,́” é nyí gbeyíɖɔ xó Baláamu tɔn
wɛ ǎ. Énɛ ́ ɔ́ sɔgbe ganjí. Mawu nɛ.́ Mɛ nabí wɛ ɖi nǔ ná? [Gbɛǩplékplé

ɔ́ ɖɔ, “Amǐ.”—Wěmaɖetɔńtɔ.́] Nǔ e gbeyíɖɔ Baláamu ɖɔ ɔ́ sɔgbe
pɛṕɛṕɛ,́ ɖó é sixú ɖɔ nǔ ɖěvo ɖěbǔ xó ǎ. Ami kɔn dó mɛ ta Mawu
tɔn ɔ́ sixú kó ɖɔ nǔ ɖěvo ɖěbǔ xó ǎ, Mawu tun alɔ jǐ tɔn hwenu e É
ɖe e xlɛ ́ ɖɔ Nǔgbó é. Amɔ̌ “nǔkplɔńmɛ Baláamu tɔn ɔ”́ wɛ nyí nǔ ɔ.́

Din ɔ́ mi jlɛ ́ énɛ ́ ɔ́ dó Matíe 24:24 wú. Mɛ e è kɔn ami dó ta
ná lɛɛ́ é, amɔ̌ nǔkplɔńmɛ yětɔn ká ɖo agɔ. Atɔnɖobǔ lɛɛ́, kpódó nǔ
mɔȟunkɔtɔn lɛɛ́ bǐ kpó; ma sɔgbe, klísu kɛntɔ́ tɔn!
94 Un lin ɖɔ é ci ka mi wú ǎ. Bɔ mi ma cí énɛ ́ ɔ,́ alǒkan lɛɛ́ ó. Bɔ mi
ma sí te bó tɔń ó. Mi vɛ ́ kó jínjɔń ayǐ xwíí, bɔ mi nú mǐ ná kpɔń ɖɔ
Yɛsinsɛn ɔ́ má ná ɖe e xlɛ ́ mǐ, bó ɖe e xlɛ ́ mǐ ɖɔ nǔgbó wɛ ó a jí. Mi
nɔ ɖɔ, “Amɔ̌ énɛ ́ ɔ…́” Nǔ ɖěbǔ e mi na bo ɖi nǔ ná ɔ,́ mi vɛ ́ kó jínjɔń
ayǐ xwíí bó ɖótó kpowun. Bó byɔ́ ɖɔ Mawu ní hun ayi mitɔn, énɛ ́ ɔ́
mi ná mɔ nǔ jɛ mɛ mi na bo nyí wun, abǐ aklánti, abǐ fíɖěbǔ e mi ɖo
te ɖe é. Mi mɔ a?
95 Din ɔ,́ Judási ɖésú ɔ,́ “è ko ɖe gbe n’i ɖ’ayǐ nú hwɛɖónúmɛ e é
nyí é,” é ɖo te ɖo fínɛ ́ ɖo Jezu nukɔn. Bɔ Jezu ɖɔ n’i ɖɔ, “Hwi wɛ nyí
mɛ ɔ.́ Nǔ ɖěbǔ e na bló wɛ a ɖe é, kpódó nǔ ɖěbǔ e a ɖǒ bó ná wa
é kpó ɔ,́ yi bó yi yá wǔ bló.” É tunwun nǔ e bló wɛ é ɖe é, amɔ,̌ nú
kpatágankwɛ́ gban énɛ́ ɔ́ lɛɛ́, kpódó mɛ gěgé tunwun mɛ kpó ɔ,́ é sa
Aklúnɔ Jezu Klísu. Ahwanvú Tɔn lɛɛ́ ɖokpó, akwɛǵbájíkpɔńtɔ́ agun ɔ́
tɔn ɔ,́ Jezu ylɔ́ ɛ ɖɔ “xɔńtɔn” Émítɔn. Mi mɔ a? Mawuxówéma ɔ́ ɖɔ,
“É jɔ wá gbɛ bǔbú ví,” mɔ̌ ɖokpó ɔ́ ɖi lě e Jezu jɔ wá gbɛ Mawu Ví ɔ́
gbɔn é ɖɔhun pɛṕɛṕɛ.́ “Yě ná flú Mɛ e è cyán lɛɛ́ ényí ɖɔ yě sixú kpé
wú wɛ ɔ́ nɛ.́”
96 Mi ɖótó céɖécéɖé hwenu e mǐ ná yi nukɔn ɖo nǔkplɔńkplɔń mitɔn
mɛ é. Mǐ ná sɔ́ kpɔńdéwú ɖěvo, ɖo Axɔśú lɛɛ́ Wéma mɛ. Gbe—gbeyíɖɔ
ɖé ɖe, bɔ è nɔ ylɔ́ nyǐkɔ tɔn ɖɔ Micée. É nyí Yimula ví, bɔ é nyí
gbeyíɖɔ. É nyí nǔgbó.
97 Bɔ gbeyíɖɔ ɖěvo ɖe, gǎn gbɛťa gbeyíɖɔ lɛɛ́ tɔn tɔn, mɛ e è kɔn ami
dó ta ná lɛɛ́ é. Mawuxówéma ɔ́ ɖɔ yě nyí “gbeyíɖɔ lɛɛ́,” mɔ̌ ɖokpó ɔ́
pɛṕɛṕɛ ́ ɖi lě e É ɖɔ ɖɔ Baláamu nyí gbeyíɖɔ gbɔn é ɖɔhun pɛṕɛṕɛ,́ mɛ
e è kɔn ami dó ta ná lɛɛ́ é.

Bɔ yětɔn lɛɛ́ ɖokpó nyí Micée, ée Mawu kɔn ami dó ta ná lobɔ
Mawu sɛ ́ dó, kpódó Mawuxó ɔ́ kpó é.
98 Ɖokpó ɖe, Sedesíyasi, ée lin ɖɔ Mawu wɛ sɛ ́ émí dó é. Mawu
wɛ kɔn ami dó ta n’i, amɔ̌ nǔkplɔńmɛ tɔn sí te dó Mawuxó ɔ́ jí. “Yě
ná xwetɔń, Klísu-nyíjɛtɔ́ lɛɛ́, yě ná jlɛ ́ nǔ ɖaxó ɖaxó lɛɛ́, bó ná dó
nǔdábaɖa ɖaxó ɖaxó lɛɛ́ sin, yě ná flú Mɛ e è cyán lɛɛ́ nú ɖɔ yě sixú
kpé wú wɛ ɔ́ nɛ.́”
99 Mi ɖó kɛń jí, yě mɛ we lɛɛ́ bǐ, yě mɛ we lɛɛ́ bǐ wɛ è kɔn ami dó ta
ná. Din ɔ,́ nɛ ̌ mi ká ná sixú tunwun mɛ e nyɔ́ hwɛ é, kpódó mɛ e kú

hwɛ é kpó gbɔn? Mi kpɔń nǔ e sín akpá Xó ɔ́ dó nú Akábu é. Gbeyíɖɔ
e jɛ nukɔn n’i ɔ,́ ée nyí Elíi é, gbeyíɖɔ ɖaxó xweta ɔ́ tɔn lɛɛ́ ɖokpó, ée
nyí gbeyíɖɔ e jí è tun alɔ é ɖé. Gbeyíɖɔ e jí è tun alɔ énɛ ́ ɔ́ ɖɔ, ɖɔ jí,
“Ɖó Akábu wa nǔ nyanya énɛ́ ɔ́ wútu ɔ,́ cukú lɛɛ́ ná ɖíɖɔ́ hun tɔn; ɖó
é ɖe gbɛ sín kɔ nu nú Nabɔti wútu. Ɖɔ jí lé cukú lɛɛ́ ná vún Jezabɛĺi
ɖu, bɔ ée nyí…agbaza tɔn ná nyí zunkɔ ɖo gběhan lɛɛ́ mɛ.” Din ɔ,́ nɛ ̌
mi ká ná sixú xo ɖɛ dó nǔ e Mawu kó dó nu é jí gbɔn? Abǐ nɛ ̌ mi ka
sixú dó nu, ɖi lě e Baláamu ɖɔ gbɔn é ɖɔhun, nǔ e jí Mawu xo ɖɛ dó
é gbɔn? Mi mɔ a?
100 Amɔ̌ gbeyíɖɔ énɛ ́ ɔ́ lɛɛ́ nyí ayijlɔj́lɔńɔ. Nǔxokpɔń ɖěbǔ ɖ’é wú ɖɔ
yě jɔ súnnu ɖagbe, súnnu sísíjɛxánɔ ǎ. Ɖó, bó ná dó nyí gbeyíɖɔ ɖo
Izlayɛĺi ɔ,́ mi ɖó ná nyí sísíjɛxánɔ, abǐ bó ná tlɛ nyí Izlayɛĺinu lɔ. È nǎ
kó nyi awǐnnyaglo dó mi, nú é má nyí mɔ̌ nú mi ǎ. Súnnu sísíjɛxánɔ
lɛɛ́ wɛ yě nyí. Yě nyí súnnu e nywɛ́ nǔ i lɛɛ́. Yě nyí súnnu e è se wěma
lɛɛ́ é. Yě wɛ nyí mɛ e Akábu cyán, bó nyí akɔta ɔ́ tɔn lɛɛ́ é. (A mɔ nǔ
jɛ énɛ ́ ɔ́ mɛ a, Nɔví nyɔňu Wright?) Mɛ e è cyán ɖo akɔta ɔ́ mɛ lɛɛ́ é,
bó sɔgbe xá ée nyí…

Bɔ din ɔ,́ hwenu e Micée mɔ nǔmimɔ tɔn ɔ,́ é tunwun nǔ e Xó ɔ́
kó ɖɔ é ɖ’ayi mɛ, amɔ̌ é jló ná mɔ nǔ e Yɛ e ɖo xo tɔn mɛ é ná kó ɖɔ.
101 Hǔn yě ɖɔ n’i ɖɔ, yě ɖɔ, “Ɖɔ nǔ ɖokpó e gbeyíɖɔ ɖěvo élɔ́ lɛɛ́ ɖɔ.
Bɔ nú a blǒ ɔ,́ ani o, a nǎ nyí, mǐ ná lɛ ́ vɔ́ sɔ́ we byɔ́ kɔnɖókpɔ́ ɔ́ mɛ,
bɔýá, ɖokpó gɔ́ ná. Mi mɔ a? Mǐ ná sɔ́ we ɖokpó ɖo mǐ mɛ. Mǐ ná
sɔ́ we lɛ ́ kɔ byɔ́ mǐdɛɛ lɛɛ́ sín agunnyíkɔ ɔ́ mɛ. A nyǐ…Mǐ tunwun ɖɔ
a nyǐ gbeyíɖɔ, amɔ̌ a nɔ ɖo nu dó mɛ xó lɛɛ́ ɖɔ wɛ gbɛmɛ. A nɔ ɖo
Akábu dó nu wɛ gbɛmɛ. Din ɔ,́ Sedesíyasi, gǎn ɔ,́ pápa ɔ,́ abǐ ée nyí…”
nǔɖěbǔ e é nyí é. “Din ɔ́ é xo ɖɛ dó Akábu jí, bó ɖɔ, ‘Yi bló.’ Din ɔ́
hwɛ ɖɔ nǔ ɖokpó ɔ,́ Yimula. Étɛ ́ o, nyaví wamamɔnɔ ɖé kpowun wɛ
nú we. A ɖǒ gbɛǩplékplé ɖě ǎ, kpɛɖé vɔv́ɔ,́ lɔ ǎ. Bɔ nyaví élɔ́ lɛɛ́ ɖó
akwɛ́ lǐvi. Akɔta ɔ́ bǐ wɛ nyí yětɔn. Din ɔ́ ɖɔ nǔ ɖokpó ɔ́ lě e yě bló
gbɔn é ɖɔhun, kpɔń nǔ e a nǎ wa é, a nǎ—a nǎ ɖu dɔkun e ɖo to ɔ́
mɛ lɛɛ́ bǐ.” É tunwun nya e ɖɔ xó ná wɛ é ɖe ɖo fínɛ ́ é gbɔ!

Étɛ ́ wɛ ná kó jɛ nú è ko ɖɔ, “A sixú mɔ nǔɖé ɖɔ dó Sedesíyasi wú
a, Micée?”

“Éeǒ.”
“Mi ka ko wlí i ɖo hwɛhuhu mɛ kpɔń a?”
“Owǒ.”
“A ka ko se bɔ é dɔn nǔ xá mɛɖé kpɔń a?”
“Owǒ.”
“A ka ko wlí bɔ é nu ahan mú kpɔń a?”
“Owǒ.”

“A sixú dɔn wěmasise tɔn xá ɛ a?”
“Owǒ.”
“A ɖi ɖɔ nǔkplɔńmɛtɔ́ kúnnuɖewéma tɔn kún sɔgbe ó wɛ a?”
“Owǒ.”
“A ɖi ɖɔ éyɛ ́ sín—éyɛ́ sín Ph.D. sɔgbe ganjí a?”
“Dandan. Ɖi lě e wěɖiɖegbɛ́ toxóɖɔgbɛ́ ɔ́ tɔn ɖɔ gbɔn é ɖɔhun ɔ,́

un lin ɖɔ wěɖiɖegbɛ ́ ɔ…́bǐ wɛ, un lin ɖɔ é sɔgbe ganjí.”
“É nyɔ,́ hǔn, nɛ ̌ ká gbɔn bɔ a ma ka jɛ kpɔ́ xá ɛ ǎ?”
“Ɖó é gosín Xó ɔ́ li jí!”

102 É nyɔ,́ mǐ ná wá gǒkpinkpan élɔ́ ɔ́ tɔn nukɔn, lo, ɖi Elíi gbeyíɖɔ
ɔ́ jɛ nukɔn nú élɔ́ ɔ́ ɖɔhun. Bɔ ényí mi nyí vǐ Mawu tɔn hǔn, mi ná nɔ
kpɔ́ xá gbeyíɖɔ Mawuxówéma élɔ́ tɔn. Xó ɔ́ wɛ. Mi ɖó kɛń ganxixo ɔ́
jí, hwe ɔ́ nu jí.

É nyɔ,́ nú Sedesíyasi kó ɖɔ, “Óo, un tunwun ɖɔ gbeyíɖɔ ɔ́ ɖɔ mɔ̌
nǔgbó, amɔ̌ jijimɛ e ja é ɖé tɔn wɛ. Nukɔn mɛ tawun wɛ énɛ́ ɔ́ ná jɛ
ɖe” wɛ ɔ́ lo?

É ɖɔ, “Mi nɔ te káká jɛ hwenu e un ná mɔ nǔmimɔ ɖé yí sín Mawu
sí dó é, bɔ énɛ ́ ɔ́ gúdo ɔ́ un ná ɖɔ nú mi.”

É ɖɔ, “Hǔn a nǎ ɖɔ nǔ ɖokpó ɔ́ a?”
É ɖɔ, “Un ná ɖɔ nǔ e Mawu ná ɖɔ é pɛṕɛṕɛ;́ nǔ ɖěvo tí, nǔtí gɔ́

ná. Un sixú gɔ́ xó ɖokpó ná ǎ, un ka sixú ɖe Xó ɖokpó sín É mɛ ǎ.”
Gbɔn mɔ̌ zǎn énɛ́ ɔ́ mɛ ɔ,́ ɖo ɖɛ mɛ ɔ,́ Aklúnɔ ɔ́ wá gɔň tɔn ɖo

nǔmimɔ ɖé mɛ. É tɔń ayǐhɔńgbe tɔn, é ɖɔ…
Gbeyíɖɔ we nɛ!́

103 Súnnu e wa ɖaxó bǐ ɖo akɔta ɔ́ mɛ, ɖo ahwan mɛ kpódó ɖo akɔta
ɔ́ nukún mɛ kpó ɔ,́ é wɛ nyí Sedesíyasi. É wɛ nyí gbeyíɖɔ gán ɔ,́ gbɔn
axɔśú ɔ́ gbla mɛ. É wɛ nyí gǎn nú gbeyíɖɔ ɖě lɛɛ́ bǐ, gbɔn gbɛťa jí.
Gbɛťa tɔn ɔ,́ é wɛ sɔ́ ɛ, bó sɔ́ ɛ gǎn ɖo yě mɛ bǐ nu; bɔýá ɔ́ é wɛ nyí mɛ
e nywɛ́ nǔ i, bó se wěma hú mɛ lɛɛ́ bǐ, lobo nyí mɛ e jɛ xá nú azɔ̌ ɔ́ hú
mɛ lɛɛ́ bǐ. Bɔ Yɛsinsɛn ɔ́ wɛ kɔn ami dó ta n’i, ɖó è ylɔ̌ ɛ ɖɔ “gbeyíɖɔ.”
Dandan, gbeyíɖɔ yǎyá ɖé kpowun wɛ ǎ, gbeyíɖɔ Eblée ɖé wɛ é nyí.
Din ɔ́ mi ɖó nukún jǐ tɔn.
104 Sedesíyasi ɖɔ, “Aklúnɔ ɔ́ ɖɔ xó nú mì, ‘Sɔ́ gan dó tun lanzo we élɔ́
lɛɛ́ nú Mì,’ akpajlɛ ́ ɖé.” Gbeyíɖɔ ɖé nɔ́ ná akpajlɛ ́ lɛɛ́ tɛgbɛ. “É ɖɔ, ‘Sɔ́
gan dó tun lanzo we élɔ́ lɛɛ́.’ Yɛsinsɛn ɔ́ wɛ ɖɔ nú mì ɖɔ, ‘Sɔ́ élɔ́ lɛɛ́,’
Ami kɔn dó mɛ ta e xo ɖɛ dó jǐ ce é.” Mi ma mɔ ɛ dó mɔ vɔšísá ɖé
kpowun ó, lo ɔ́ bó ná dó wá gǒ ɖé jí wɛ. “Yɛsinsɛn e nɔ ɖɔ xó dó gbe
tɛnmɛ tɛnmɛ lɛɛ́ mɛ gbɔn jǐ ce ɔ,́ Mɛ e è tun alɔ jǐ ce ɔ,́ É ɖɔ, ‘Sɔ́ lanzo
élɔ́ lɛɛ́, bɔ, gbɔn élɔ́ ɔ́ jí ɔ,́ ɖɔ nú axɔśú ɔ́ ɖɔ é ná gba Silíi bɔ yě ná tɔń



22 XÓ E È ƉƆ É

sín to ɔ́ mɛ bǐ mlɛḿlɛ.́ Bɔ Un na lɛ ́ vɔ́ sɔ́ ayǐkúngban e nyí Izlayɛĺi tɔn
ɔ́ ɖo hwɛjijɔ mɛ ɔ́ sɔ́ jó n’i, agun ɔ.́’”
105 Nɔví súnnu, énɛ ́ ɔ́ jɔ dodójíninɔ tawun, bó ɖibla cí ɖi Baláamu
ɖɔhun ɖo jǐ fí pɛṕɛṕɛ.́ Ɖo xóɖiɖɔ ɖo dodójíninɔ lixo ɔ́ Baláamu cí
Mɔyízi ɖɔhun pɛṕɛṕɛ.́ Mɔyízi…Kɛń Mawu tɔn e sɔgbe ɔ́ wɛ nyí tɛńwe.
Bɔ Baláamu ɖɔ, “Mi mɛ vɔšákpe tɛńwe nú mì; vɔšánú mímɛ́ tɛńwe,
nyibúsú lɛɛ́, kpódó agbo tɛńwe kpó.” Énɛ́ ɔ́ ɖo xó ɖɔ dó wǐwá Mawu
Ví ɔ́ tɔn wú wɛ. Ɖo dodójíninɔ lixo ɔ,́ hwɛ tɔn jɔ ɖi yě mɛ ɖěbǔ ɖɔhun
pɛṕɛṕɛ.́
106 Bɔ Sedesíyasi ɖíe, bɔ hwɛ tɔn jɔ bǐ dégbédégbé ɖo dodójíninɔ
lixo, “Ɖó mǐtɔn wɛ ayǐkúngban élɔ́ nyí. Ani o, Silíinu kpódó Filisitɛɛ́n
kpó élɔ́ lɛɛ́ ɖo fínɛ ́ bó ɖo nǔ ɖu gɔ́ xo wɛ, kpódó vǐ yětɔn lɛɛ́ kpódó
kpikpotɔ́ kpó mɔǩé, kɛntɔ́ mǐtɔn lɛɛ́, kpódó nǔɖuɖu e hudó vǐ mǐtɔn
lɛɛ́ é kpó! Hwenu e, Mawu ká ko ná mǐ to élɔ́ é!”
107 Nɔví súnnu, hwɛjijɔ ɖagbe ɖé nɛ.́ Un lin ɖɔ é sixú kó sú xó tílílí
dó ɖɔ énɛ́ ɔ́ ɖo Izlayɛĺi nukɔn, bɔ yě sixú kó sú xó syɛńsyɛń lě e yě
sixú kó sú gbɔn é. Din ɔ,́ un ɖo xó ɖɔ wɛ dó éhɔńmɛ wú lo. Un lin ɖɔ
mi ɖo tó ɖó mì wɛ. Yě mɛ bǐ wɛ ɖo xó wɛ tílílí, bó ɖo axó dó wɛ!
108 Mi flín Davídi Aklúnɔzángbe e wá yi é a? Mi mɔ a? Mi mɛ e ɖo
hladyóo kan nu ɖo to ɔ́ mɛ, abǐ ɖo alǒkan nu ɖo to ɔ́ mɛ fínɛ ́ lɛɛ́ e
mi; ényí mi ma ko yí Wɛn Aklúzángbe e wá yí é tɔn ǎ ɔ,́ mi ɖó ná yí i
dandan. È Nǎ Tɛńkpɔń Bó Ná Dó Wa Sinsɛnzɔ́ Ɖé Nú Mawu Hwenu E È
Ma Ɖe Gbe Tɔn Nú Mɛ Ɖɔ È Nǐ Bló Ǎ É, é kpɛn lě do e è jɔ ayijlɔj́lɔńɔ,
mɛ ɖagbe sɔ é ɔ,́ Mawu nɔ yí gbe tɔn ɖěbǔ ǎ. Mi mɔ a?

Din ɔ,́ Sedesíyasi ɖíe, bó ɖo linlin wɛ ɖɔ hwɛ émítɔn jɔ e.
Micée ɖɔ, “Mi gbɔ nú má yi kan nǔ byɔ́ Mawu.” Hǔn é wá dɔň

ayǐhɔńgbe tɔn zǎnzǎn kpódó NǓ E MAWU MAVƆMAVƆ ƉƆ Ɔ́ ƉÍE
kpó. É gbéjé nǔmimɔ tɔn kpɔń kpódó Xó ɔ́ kpó.

Din ɔ́ étɛ ́wɛ ná kó jɛ ényí é kó ɖɔ nú Sedesíyasi ɖɔ, “Mi ka tunwun
nǔ e gbeyíɖɔ Mawuxówéma ɔ́ tɔn ɖɔ ɖo fí bó ɖɔ é ná jɛ dó nyaví élɔ́
jí a?”
109 “Amɔ̌ ɖo hwe élɔ́ nu wɛ ǎ, ɖó súnnu élɔ́ nyí súnnu sísíjɛxánɔ ɖé.
É ɖo tíntɛńkpɔń wɛ.” Mi ma xo élɔ́ ɔ́ kpo o. “É ɖo tíntɛńkpɔń wɛ bó
ná dó lɛ ́ kɔ nú nǔ e nyí agun ɔ́ tɔn lɛɛ́ wá n’i. É ɖo tíntɛńkpɔń wɛ bó
ná dó lɛ ́ vɔ́ nǔ e nyí étɔn lɛɛ́ lɛ ́ kɔ wá n’i,” é nyí nǔ Yɛ li jí tɔn lɛɛ́ wɛ
ǎ; ényí mɔ̌ wɛ ɔ,́ é ná kó dán akɔta énɛ́ ɔ́ bǐ kpéte ɖi Elíi ɖɔhun. Amɔ,̌
é ɖo tíntɛńkpɔń wɛ bó ná dó ná yě nǔ ɖó kan lɛɛ́, “Mǐ ɖó nǔ e nyí mǐ
ɖésúnɔ tɔn lɛɛ́. Gbɛťa ɖaxó ɖé wɛ mǐ nyí. Mǐ nyí étɔn. Mǐ mɛ bǐ ɔ,́ mi
mɛ bǐ ɔ,́ mi mɛ Gbagbɔńɔ lɛɛ́ ɔ,́ mi ɖó ná jɛ kpɔ́ xá mǐ.” Uh-huh.
110 Mǐ ná wá énɛ́ ɔ́ kɔn zaanɖé din. “Nɔví súnnu lɛɛ́ kpódó nɔví nyɔňu
lɛɛ́ kpó wɛ yě bǐ nyí, cá.” Gbeɖé kpɔń! É nyí mɔ̌ kpɔń gbeɖé ɖ’ayǐ káká

bó ná wa nyí, kpódó agun adodwé Mawu tɔn ɔ́ kpó kpɔń gbeɖé ǎ. É
gló bǐ!
111 Mi ɖó kɛń jí, é mɔ nǔmimɔ ɔ.́ Bɔ gbɔn mɔ̌ ɔ́ é ɖɔ, “Mawu ɖɔ xó nú
mì.” Din ɔ,́ mi kpɔń, nya ɔ́ nyí ayijlɔj́lɔńɔ. É ɖɔ, “É ɖɔ, ‘Tun lanzo élɔ́
lɛɛ́, bó yi axɔśú ɔ́ nukɔn fínɛ ́ bó gba ahwan dó nyi gbadahwe jí,’” abǐ
ali ɖěbǔ jí e ayǐkúngban ɔ́ yi nɔ te jɛ bɛ ́ sín fí e yě ɖo te ɖe é. “‘Gba
yě dó, bɔ énɛ́ ɔ́ ná nyí NǓ E MAWU MAVƆMAVƆ ƉƆ Ɔ́ ƉÍE, ɖɔ jí lé
é ná ɖu ɖ’é jí bó ná lɛ ́ kɔ, ɖuɖéjí ɖé nú agun ɔ.́’ Mǐ ná nya yě!” Énɛ́ ɔ́
sɛkpɔ́ tlala, mɔ̌ wɛ ǎ cé? Ani wɛ ka nyí xó ɔ?́

Micée ɖíe ja dɔň e. É ɖɔ, “Din ɔ́ dǒ wɛn towe gbeyíɖɔ ɖɔhun.”
“Yi! Amɔ̌ un mɔ Izlayɛĺi togun ɔ́ ɖi lɛňgbɔ́ lɛɛ́ ɖɔhun, bɔ yě bǐ gba

dó, má ɖó nyinyitɔ.́” Whew! Pɛṕɛṕɛ ́ ɖě kpan nukɔn ɖě ɔ.́
112 Din ɔ,́ midɛɛ lɛɛ́ wɛ nyí gbɛǩplékplé ɔ.́ Din ɔ́ mɛ ɖětɛ ́ sín hwɛ wɛ
jɔ? Yě mɛ we lɛɛ́ bǐ ɔ,́ yě nyí gbeyíɖɔ. Ɖěwagbɔn ɖokpó géé e ɖe bɔ
mi ná sixú tunwun vogbingbɔn ɔ́ ɖo yě mɛ ɔ,́ é wɛ nyí ɖɔ, mi gbéjé
kpɔń gbɔn Xó ɔ́ jí.

É ɖɔ, “Fítɛ ́ a ba élɔ́ ɔ́ síin?”
É ɖɔ, “Un mɔ Mawu ɖo ayǐjínjɔń ɖo Axɔśúzinkpo ɔ́ jí.” É ɖɔ, “Un

mɔ wěɖiɖegbɛ ́ ɔ́ bǐ lɛ ́ lɛ ̌ dó E.”
113 Din ɔ́ mi flín, Sedesíyasi kó ɖɔ tlóló din ɖɔ émí mɔ Mawu, é lɔmɔ,̌
ɖo Yɛ ɖokpó ɔ́ mɛ. “Un mɔ Mawu. É ɖɔ nú mì ɖɔ nyi ni sɔ—́sɔ́ gan dó
tun lanzo we élɔ́ lɛɛ́ ná. Mi tɔń jɛ dɔň lobo gba akɔta lɛɛ́ dó sín fí, ɖó
mǐtɔn wɛ élɔ́ ɔ́ nyí. Mɛ ɖě ɔ́ lɛɛ́ ɖó acɛ ɖokpó ɖo jǐ tɔn ǎ.” Yě ná kó
ɖó ényí yě kó nɔ kpɔ́ xá Mawu. Yě ná kó ɖó énɛ́ ɔ,́ amɔ̌ yě yi jɛ zɔ nú
Mawu.
114 Lě e gbɛťa ɖe gbɔn ɔ́ nɛ,́ agun ɔ.́ É ɖó acɛ nú nǔ élɔ́ lɛɛ́, amɔ̌ è ko
blɛ ́ mi ɖu, ɖó mi yi jɛ zɔ nú Mawuxó ɔ́ kpódó Yɛ Mawu tɔn kpó, ami
kɔn dó mɛ ta, ée nɔ tɛ ɖɛ ̌ Xó hwe ɔ́ nu tɔn jí é. Mi ma gɔn Wɛn élɔ́ yí
ó.
115 Mi ɖó kɛń nǔ e jɛ é jí lo. É ɖɔ, “Un mɔ Mawu,” Micée wɛ, “ɖo
ayǐjínjɔń ɖo Axɔśúzinkpo ɔ́ jí ɖo Jǐxwé. Wěɖiɖegbɛ́ Tɔn kplé lɛ ́ lɛ ̌ dó
E. É ɖɔ, ‘Mɛ̌ wɛ mǐ ná sixú mɔ bó sɛ ́ dó bɔ é ná blɛ ́ Akábu, bó ná dó
hɛn Elíi sín xó lɛɛ́ cɛ, gbeyíɖɔ Ce e jí è tun alɔ é. Un ɖɔ wǐwá tɔn xó.
Bɔ Elíi ɖó Xó Ce. Bɔ jǐnukúnsin kpódó ayǐkúngban kpó ná vɔ, amɔ̌ Xó
Ce ná jɛ ayǐ ǎ. Lě do e yě wá mlɛ ́ dó walɔ yɔy̌ɔ́ jí sɔ é, abǐ lě do e yě
wá nyɔ́ sɔ é, abǐ lě do e yě se wěma sɔ é, abǐ lě do e yě dó agba sɔ é
ɔ́ kan mì ǎ, Xó Ce lɛɛ́ ná jɛ ayǐ kpɔń gbeɖé ǎ.’
116 “Bɔ yɛ adingbannɔ ɖé tɔń sín zomɛ, bó jɛ koli, bó ɖɔ, ‘Ényí A nǎ
ná gbe mì kpowun ɔ,́ un sixú ná yě ami kɔn dó mɛ ta ce, bó ná zɔń bɔ
yě ná bló nǔjlɛj́lɛ ́ abǐ nǔjíwǔ alɔkpa ɖěbǔ, bó ná dó vɛ́ kó ɖe yě sín

Xó ɔ́ li jí kpowun. É tlɛ ná tunwun ɖɔ Xó Towe wɛ Énɛ́ ɔ́ nyí ǎ. É ná
wɔn ya Ná, ɖó mɛ gěgé tunwun mɛ wú.’” Nɔví súnnu, hwe lɛɛ́ nu kó
húzú ǎ. Nɔví súnnu Neville, nǔgbó wɛ énɛ́ ɔ́ nyí. Mi flín, nǔgbó wɛ
énɛ́ ɔ́ nyí. “‘Un na wá jǐ tɔn, bó ná zɔń bɔ é ná wa nǔ ɖokpó e yě mɛ
e kpo lɛɛ́ nɔ wa é. Un na bló bɔ é ná dó wɛn gbeyíɖɔ ɖɔhun, bó ná ɖó
adingban.’” Nɛ̌ é ka sixú nyí adingban gbɔn? Ɖó é dó gbe vo xá Xó ɔ.́
117 Mi sɔ́ yɛhwesinlile agɔ élɔ́ lɛɛ́ ɖěbǔ, nǔ-lě-kpó-lě-kpó agɔ lɛɛ́, ɖěbǔ
e yě ɖi xójɔxó ɖó tó wú sɔ́ é ɔ́ kan mì ǎ, é kpɛn lě do e yě nɔ́ tɛńkpɔń
bó ná dó vlɛ ́ nǔ gbɔn ɔ,́ adingban wɛ ényí é dó gbe vo xá Mawuxó
ganxixo élɔ́ tɔn. Énɛ ́ ɔ́ sɔgbe pɛṕɛṕɛ.́

Mi nɔ ɖɔ, “É nyɔ,́ mǐdɛɛ lɛɛ́ gɔń ɔ,́ é nyɔ,́ mǐ bló lě, bɔ mǐ nɔ́ bló
lě, bɔ agun mǐtɔn ɔ́ ɖo alɔkpa lě bó ɖo mɔ.̌”
118 Nǔ e é nyí é ɔ́ kan mì ǎ. Ényí é dó gbe vo xá Xó e è wlǎn nú
ganxixo élɔ́ ɔ,́ adingban wɛ. Mawu ná ɖó mǐmá ɖokpó xá ǎ, é kpɛn
ayijlɔj́lɔ́ yětɔn, wěmasise yětɔn, nǔnywɛ́ yětɔn, lě e é ɖi nǔgbó, bó ɖi
xójɔxó ɖó tó wú sɔ é, ényí é dó gbe vo xá Xó ganxixo élɔ́ tɔn ɔ́ nɛ.́ Mǐ
ná byɔ́ énɛ ́ ɔ́ sín sísósísó mɛ kpɛví ɖé gɔ́ ná ɖo cɛj́ú we ɖé mɛ din, ényí
mǐ ɖó hwenu ɔ́ nɛ.́ Ényí mǐ má ɖó ǎ ɔ,́ mǐ ná lɛ ́ vɔ́ wá jǐ tɔn gbadanu.
119 Mi ɖó kɛń jí, é jɔ súnnu ayijlɔj́lɔńɔ, ɖagbe ɖé, nǔgbó. Bɔ é ɖɔ…
Hwe énɛ́ ɔ́ nu ɔ,́ ɖo alɔkpa ɖěvo mɛ ɔ,́ Micée ɖɔ n’i, é nyí tlɔlɔ ɖo
agbawungba wɛ ǎ, amɔ̌ ɖo xógbe ɖěvo mɛ ɖɔ, “Yɛ adingbannɔ ɖé wɛ
kɔn ami dó ta nú we.” Énɛ́ ɔ́ nyí nǔɖé bɔ è nǎ ɖɔ nú yɛhwenɔgán ɖé
a? Amɔ̌ é ká bló.
120 Bɔ gbɔn mɔ̌ ɔ́ yɛhwenɔgán ɔ́ sɛ wá bó ɖɔ, “A sɔ́ ná ɖó kɔnɖókpɔ́
ɖě ǎ,” bó nyi zo n’i dó nukúnmɛ. É ɖɔ, “A tunwun ɖɔ súnnu e jí è
tun alɔ ɖé wɛ un nyí. Agun ce sɔ́ mì gǎn ɖó élɔ́ ɔ́ nu, nǔ élɔ.́ Akɔdida
togun Mawu tɔn e mɛ bǐ nɔ́ bló é ɔ́ wɛ sɔ́ mì ɖó fí. Gbɛťa ce wɛ sɔ́ mì
ɖó fí. Bɔ Mawu ná mǐ ayǐkúngban élɔ,́ bɔ É nɔ́ lin ɖɔ é ná nyí mǐtɔn.
Bɔ un ɖó NǓ E MAWU MAVƆMAVƆ ƉƆ Ɔ́ ƉÍE.” É nyi zo n’i, bó ɖɔ,
“Fítɛ ́ wɛ yɛ Mawu tɔn ɔ́ gbɔn hwenu e É tɔń sín nyɛ mɛ é?”
121 Micée ɖɔ, “A nǎ wá tunwun, ɖo azǎn élɔ́ lɛɛ́ ɖě gbe,” hwenu e
Californie ná ɖo xu zan mɛ dɔň, kpódó nǔ élɔ́ lɛɛ́ bǐ kpó é. Mi mɔ a?
“Mi ná mɔ fí e É gbɔn é, hwenu e a nǎ ɖo ayǐjínjɔń ɖo gankpá mɛ é.”
122 Din ɔ,́ Akábu, ani wɛ a ka ná ɖɔ? “Un ɖi nǔ nú gbeyíɖɔ ce,” é ɖɔ.
Nú é kó kíjɛ ́ Xó ɔ́ mɛ kpɔń wɛ ɔ́ lo? Mi mɔ a, é jló ná mɔ bɔ è dǒ nu
émí ǎ. Mi ɖótó mì! É jló ná mɔ bɔ è dǒ nu émí ǎ. Gbɛtɔ́ ɖěbǔ nɔ ba ǎ.
123 Bɔ nɔví ce súnnu gbɛť…gbɛťa tɔn, nǔ e ɖo tagba nyí nú we wɛ ɔ́
nɛ.́ A nɔ jló ná lin ɖɔ hwɛ émítɔn jɔ, hwenu e, a nɔ tunwun ɖo ayi towe
mɛ, ɖɔ hwenu e a lɛ yɛhwesin bó ɖo “Tɔ,́ Vǐ, Yɛsinsɛn” nyíkɔ zán wɛ
ɔ,́ adingban ɖó wɛ a ɖe é. A tunwun ɖɔ hwenu e émí nɔ ɖɔ nǔ ɖ’a-…
nɔ ɖɔ nǔ énɛ́ ɔ́ lɛɛ́ e bló wɛ a nɔ ɖe, bó nɔ́ yí gbe nú xlɛ ̌ nukɔntɔn énɛ ́

ɔ́ lɛɛ́, kpódó nǔ lɛɛ́ bǐ kpó gbɔn mɔ,̌ ɖɔ émí kú hwɛ. Nɛ̌ xlɛ ̌ nukɔntɔn
ɔ́ sixú nyí xó ɖɔ dó gbe tɛnmɛ tɛnmɛ lɛɛ́ mɛ, bɔ énɛ́ ɔ́ gúdo ɔ́ bó ná ɖɔ
xó dó dó gbe vo xá akpádídó Mawu tɔn ɖé ɖo ganxixo élɔ́ mɛ gbɔn?
Nɛ̌ nǔ sixú nyí mɔ̌ gbɔn? Mi jló nudómɛ ǎ, mɔ̌ wɛ ǎ cé? Amɔ̌ é nyí
wǐnwlán dó Fí , hǔn mɔ̌ wɛ é ná nyí gbɔn. Wuntun kanlin ɔ́ tɔn ɔ́ nɛ,́
é ná sɛkpɔ́ sɔ mɔ̌ bɔ é ná flú Mɛcyáncyán lɛɛ́ nú é sixú kpé wú wɛ ɔ́
nɛ.́
124 Wuntun ɖokpó ɖokpó, nǔjíwǔ ɖokpó ɖokpó, súnnu e è kɔn ami
dó ta ná lɛɛ́, wɛn e gbeyíɖɔ lɛɛ́ dó lɛɛ́, nǔ tɛnmɛ tɛnmɛ e ɖo jijɛ wɛ lɛɛ́
é bǐ; wuntun tɛnmɛ tɛnmɛ lɛɛ́ bǐ, nǔjíwǔ tɛnmɛ tɛnmɛ lɛɛ́ bǐ, nɛ ̌ mi ná
sixú tunwun vogbingbɔn ɔ́ gbɔn? Mi ɖó nukún Xó ganxixo élɔ́ tɔn jí.
Lě e mi ná sɔ…́

Mi kpɔń Mɔyízi, lě e é sixú kó ɖɔ nú Baláamu gbɔn é. Mi kpɔń
Micée ɖo fí, nɛ ̌ mǐ nɔ́ tunwun ɖɔ hwɛ tɔn jɔ gbɔn? Xó ɔ,́ jɛ nukɔn n’i
ɔ,́ kó dó wɛn énɛ́ ɔ́ tɔn gbeyíɖɔ ɖɔhun nú Akábu.
125 Bɔ Xó ɔ,́ jɛ nukɔn nú mǐ ɔ,́ kó dó wɛn dó gbɛťa élɔ́ lɛɛ́ wú gbeyíɖɔ
ɖɔhun nú azǎn élɔ,́ bó dó dó nudómɛ élɔ́ e ɖo ta yětɔn nu é wú. Kpódó
nǔ e ná jɛ gbɔn Agun Tɔn e è kɔn ami dó ta ná nǔgbó nǔgbó tɔn, ée
ná ɖó Xó ɔ,́ Xó Asi ɖé jí é kpó. Mǐ ɖíe ɖo fí e. É ɖíe, égbé, ɖi lě e é ɖe
ɖo hwe énɛ́ ɔ́ nu gbɔn é ɖɔhun pɛṕɛṕɛ.́
126 Mawuxówéwa ɔ́ ɖɔ, “Mɛ we abǐ mɛ atɔn ɖó ná ɖe kúnnu bó ná
dó gbo hwɛ e dó mɛ wɛ è ɖe é.” Un ɖɔ xó dó Baláamu wú, un ɖɔ xó
dó Baláamu bó ɖɔ dó Mɔyízi wú. Bɔ un ɖɔ xó din dó Micée kpódó
Sedesíyasi kpó wú. Din ɔ́ un na lɛ ́ ná ɖokpó gɔ́ ná. È nǎ ɖɔ lɔ ɔ,́ yětɔn
kanwe ko kanwe ko donu mɔǩpán wɛ ɖe, amɔ̌ ɖokpó gɔ́ ná, bó ná dó
ɖó kúnnuɖetɔ́ atɔn lɛɛ́. Un ɖó yětɔn lɛɛ́ ɖě bɔ dó ɖě wú bɔ un wlán
ɖó fí; amɔ̌ bó ná dó hwlɛń hwenu dó wɛ.
127 Jelemíi e jí è tun alɔ, è gbɛ,̌ bó ká nyí gbeyíɖɔ Mawu tɔn e jí è tun
alɔ é ɖé. Yě gbɛ ́ wǎn nú nya ɔ.́ Yě nyi atínsínsɛń mamyá-…ée myá
káká bó vó lɛɛ́ dó e, kpódó nǔ ɖěvo lɛɛ́ bǐ kpó. Bɔ é dó nu yě. Kpódó
nǔ e é wa lɛɛ́ é kpó, bó mlɔ́ ada ɖé kpó ɖě ɔ́ kpó jí ɖo fínɛ,́ kpódó nǔ
lɛɛ́ kpó, lobo nɔ ná wuntun lɛɛ́ ɖɔ Izlayɛĺi kú hwɛ é.
128 Gbeyíɖɔ ɖokpó ɖokpó, gbeyíɖɔ titewungbe e ko sí te ɖo gbɛ élɔ́
mɛ kpɔń lɛɛ́ ɔ,́ yě dó nu agun ɔ́ sín agunnyíkɔ gbɛťa lɛɛ́ tɔn. Nɛ̌ wɛ é
ká ná sixú húzú, gbɔn Mawu e ma nɔ húzú ǎ ɔ́ jí gbɔn?
129 Yɛsinsɛn ɔ́ wɛ nyí Gbeyíɖɔ ganxixo élɔ́ tɔn; É ɖo alɔ tun Xó Tɔn jí
wɛ, bó nɔ́ ɖo ɖiɖe xlɛ ̌wɛ ɖɔ É nyí nǔgbó. Yɛsinsɛn ɔ́ wɛ nyí Gbeyíɖɔ ɖo
ganxixo Mɔyízi tɔn mɛ; Yɛsinsɛn ɔ́ wɛ nyí Gbeyíɖɔ ɖo ganxixo Micée
tɔn mɛ. Yɛsinsɛn ɔ,́ ée wlán Xó ɔ,́ nɔ́ wá ɖe xlɛ ́ ɖɔ Xó ɔ́ nyí nǔgbó.

Din ɔ́ ani wɛ ka jɛ ɖo Micée hwenu? È hu Akábu, bɔ cukú lɛɛ́ ɖíɖɔ́
hun tɔn, lě e Mawuxó ɔ́ kó ɖɔ gbɔn é.

130 Mi mɛ nǔkplɔńmɛtɔ-́nyíjɛtɔ́ lɛɛ́ bǐ, mɔ̌ wɛ Mawu ɖɔ, gbe ɖokpó ɔ́
mi ná ya nǔ e dó wɛ mi ɖe é, mi mɛ nukúntíntɔńnɔ e ɖo nukúntíntɔńnɔ
lɛɛ́ kplá wɛ lɛɛ́ é! Un ɖo xomɛ sin wɛ ǎ. Nǔgbó ɖɔ nú mi wɛ un ɖe
kpowun. Bɔ un ná ko ɖɔ élɔ́ ɔ́ ényí ɖo jǐ fí, ɖo xɔ ɔ́ mɛ ɔ,́ ényí Yɛsinsɛn
ɔ́ má kó ɖɔ, “Ɖɔ mɔ̌ gbɔn alɔkpa énɛ́ ɔ́ mɛ” ǎ. Un ko ɖɔ nǔɖé nú mi
kpɔń gbeɖé nú é má nyí nǔ e Mawu ɖe xlɛ ́ ɖɔ é sɔgbe ǎ wɛ a? Mi fɔń
sí te, nɔví ce súnnu lɛɛ́ mi, cóbɔ hwenu ná dín!
131 Amɔ̌ mi gbɔ nú má ɖɔ élɔ́ ɔ.́ Nɛ ̌ wun ná fɔń sí te bó ná nyí aklánti,
hwenu e è ko sɔ́ ɛ ɖ’ayǐ nú énɛ́ ɔ́ é gbɔn? Nɛ̌ è nǎ sixú glɔń ali nú
Mɛcyáncyán lɛɛ́ bónú yě ná gɔn énɛ́ ɔ́ mɔ gbɔn? Ɖó, è ko cyán mi
bónú mi ná mɔ énɛ́ ɔ.́ “Mɛ e Tɔ́ ɔ́ ná Mì lɛɛ́ bǐ ná wá,” wɛ Jezu ɖɔ,
“ɖokpó yětɔn ná wá nú É má kó ná Mì cóbɔ è dǒ gbɛ élɔ́ do ǎ, hwenu
e è wlǎn nyǐkɔ yětɔn dó Gbɛwéma Lɛňgbɔv́í ɔ́ tɔn mɛ dó é,” é nyí
ɖo agun ɖé sín wěgbó ɖé mɛ wɛ ǎ, amɔ̌ ɖo Wěma ɔ́ mɛ, Gbɛwéma
Lɛňgbɔv́í ɔ́ tɔn mɛ.

Mi ɖó kɛń jí, Jelemíi tun afɔ te, è tun alɔ jǐ tɔn ɖo togun ɔ́ nukɔn,
có yě gbɛ ́ wǎn n’i.
132 Bɔ gbɔn mɔ̌ ɔ́ yě tɔń bó yi tun agbanhɛnkpo ɖé, é bló, bó sɔ́ ɛ
ɖó kɔli mɛ, bó jɛ nukɔn nú togun ɔ.́ Yě ɖɔ, “Óo, Midɛɛ lɛɛ́ wɛ nyí
togun ɖaxó Mawu tɔn ɔ.́ Ani o, mǐdɛɛ lɛɛ́ wɛ nyí Izlayɛĺi. Mǐ nyí
ayijlɔj́lɔńɔ sɔ mɔ̌ ɖo kplɔńgbasá mitɔn! Mǐ nɔ́ yi Aklúnɔzángbe ɖokpó
ɖokpó, mǐdɛɛ lɛɛ́ ɔ,́ mǐ nɔ́ xwlé vɔšánú lɛɛ́, bɔ mǐ nɔ́ ná akwɛ́ mǐtɔn.
Nɛ̌ Nabukodonɔzɔɔ́ kó sixú sɔ́ nǔ mímɛ́ Mawu tɔn lɛɛ́ kpɔń gbɔn?”
Huh! Hwɛhuhu mitɔn lɛɛ́ wɛ zɔń.
133 Mawu ɖɔ, “Ényí mi nyi sɛń Ce lɛɛ́ hǔn, Un ná wa lě ǎ. Amɔ,̌ nú
mi ma nyi yě ǎ, é kó jǎwe nú mi.” Énɛ́ ɔ́ sɔgbe pɛṕɛṕɛ.́ Cógancó nǔ
ɖokpó ɔ.́ Mi nyi sɛń Tɔn lɛɛ́, Xó Tɔn nú ganxixo ɔ,́ nǔ e sín akpá É dó
é.
134 Din ɔ́ mi ɖó kɛń jí. Din ɔ,́ Jelemíi, gbɔn jlǒ Mawu tɔn jí, gbeyíɖɔ
e jí è tun alɔ é ɖé, sɔ mɔ̌ e è gbɛ ̌ wǎn n’i ɔ…́Yětɔn lɛɛ́ bǐ wɛ è gbɛ̌ wǎn
ná ɖo azǎn yětɔn yětɔn lɛɛ́ mɛ. Yě wa nǔ kpácákpácá mɔȟunkɔ e dó
gbe vo xá agunnyíkɔ azǎn énɛ́ ɔ́ gbe tɔn, mɛ bǐ wɛ gbɛ́ wǎn n’i, káká
yi jɛ axɔśú lɛɛ́ kpódó mɛ ɖěvo lɛɛ́ bǐ kpó jí. Hǔn é sɔ́ a—agbanhɛnkpo
ɖé ɖó kɔli mɛ, bó ɖɔ, “NǓ E MAWU MAVƆMAVƆ ƉƆ Ɔ́ ƉÍE. Yě ná
yi nɔ fínɛ ́ xɔ xwe kanɖé gban,” ɖó é ɖó nukúnnú mɔ jɛ nǔ mɛ ɖé ɖó
Mawuxó ɔ́ wú wútu. “Xwe kanɖé gban!”
135 Énɛ́ ɔ́ gúdo ɔ́ Hananiya, Hananiya, un lin ɖɔ mi nɔ xa, H-a-n-a-
n-i-y-a. Hananiya, gbeyíɖɔ ɖé ɖo togun ɔ́ tɛńtin, wá xwetɔń, bó ɖe
agbanhɛnkpo e ɖo kɔli mɛ nú Jelemíi ɔ́ síin, lobo hɛn wɛń. Bó ɖɔ, bó
ná dó bló mɛjɔmɛ ɖo togun ɔ́ tɛńtin, mi mɔ a, hwenu e xó e ɖɔ wɛ é

ɖe ká dó gbe vo xá Mawuxó ɔ́ é. Bɔ é ɖɔ, “Yě ná lɛ ́ kɔ ɖo xwe we mɛ.
NǓ E MAWU MAVƆMAVƆ ƉƆ Ɔ́ ƉÍE.”

Gbeyíɖɔ we e è kɔn ami dó ta ná lɛɛ́ é. Nɛ̌ vogbingbɔn e ɖo yě
mɛ ɔ́ ka ɖe gbɔn? Mɛ ɖě ɖó Xó ɖěe ɖɔ wɛ é ɖe é, bɔ mɛ ɖě ɔ́ ká ɖó ǎ.
Jelemíi ɖɔ, “Amǐ.”
136 Ɖo tomɛxó lɛɛ́ kpódó gbɛǩplékplé ɔ́ kpó, Izlayɛĺi ɔ́ bǐ nukɔn, mi
mɔ a, é jló ná ɖe xlɛ ́ ɖɔ émí sɔ taga Jelemíi. “Gbɔn ɖěbǔ ɔ,́ a tunwun
ɖɔ yě kún nɔ́ yí wǎn nú émí ó. Hǔn un nyí gbeyíɖɔ, nyi lɔ. Un nyí
gbeyíɖɔ hú gǎn hwɛ, ɖó adingban wɛn dó wɛ a ɖe gbeyíɖɔ ɖɔhun.
Ɖiɖɔ nú mì wɛ a ɖe ɖɔ nǔ mɔ-̌mɔ̌ ná gbo togun Mawu tɔn a?”
137 Nǔ e yě nɔ́ ɖɔ égbé ɔ́ nɛ,́ amɔ̌ mi ka ná ɖo fínɛ ́ cá, ɖi agun ɖé
ɖɔhun. Nudómɛ ɖé wɛ è sɔ́ dó nu mi ná. Mi mɛ agun lɛɛ́ bǐ, agunnyíkɔ
e tɔ́ dó gbɛtɔ́ hwɛndo yětɔn wú nǔ e mi ná tɔ́ dó Mawuxó ɔ́ wú é lɛɛ́
ɔ,́ Mawu dó nu mi.
138 Din ɔ́ mi ɖó kɛń jí, é ɖíe ja e. Hananiya xú nǔ agbanhɛnkpo ɔ́
sín kɔli mɛ n’i, akpajlɛ ́ Mawu tɔn ɖé, bó hɛn ɛ wɛń, lobo ɖɔ, “NǓ E
MAWU MAVƆMAVƆ ƉƆ Ɔ́ ƉÍE. Yě ná lɛ ́ kɔ wa ɖo xwe we mɛ.” Bó
ná dó bló mɛjɔmɛ kpowun, “Un nyí Mɛ-lě-kpó-lě-kpó.” Ɖó é sɔ́ tɛn énɛ́
ɔ,́ gbeyíɖɔ gbɛťa tɔn wɛ n’i.

Gbětótló mɛ súnnu ɖé wɛ Jelemíi nyí bɔ é nɔ́ yi nɔ é ɖóɖónɔ. Nǔ
nyanya sín wɛn dó wɛ é nɔ́ ɖe gbeyíɖɔ ɖɔhun sɔ́ ta yě hwebǐnu.
139 Bɔ súnnu élɔ́ nɔ́ ɖo ɖiɖɔ nú yě wɛ ɖɔ, “Óo, hwɛ mitɔn jɔ ényí mi
vɛ ́ kó nyí étɔn kpowun ɔ́ nɛ.́ Ényí mi lɛ ́ kpo ɖo Izlayɛĺi nyí wɛ jɛń wɛ
ɔ,́ nǔ e é byɔ́ é bǐ jɛń kó nɛ.́ Mi mɔ a, midɛɛ lɛɛ́ ɔ,́ mǐdɛɛ lɛɛ́ ɔ…́Mawu
ná wa mɔ̌ ǎ. Un tunwun ɖɔ nǔ kpɛví ɖé jɛ ɖo fí, amɔ̌ ado ní má ka hu
mi ó, xɛsi ní ma ɖi mi ó.”
140 Óo, nɔví súnnu, yě lɛ ́ kpo ɖo gbɛ égbé. “Ado ní má hu mi ó, nǔ
bǐ ɖo yiyi wɛ ganjí. Nǔ lɛɛ́ bǐ ɖo acɛ mǐtɔn glɔ.́ Agun ɔ́ wɛ mǐ nyí.”
Mi ma lin mɔ̌ ó. Ɛɛn.
141 Hǔn é ɖɔ, “Nǔ bǐ ɖo yiyi wɛ ganjí. Yě ná lɛ ́ kɔ wá ɖo xwe we mɛ.
Nǔ kpɛví ɖé wɛ jɛ nɛ.́ É nyí nǔ e má nɔ́ yá wǔ jɛ ǎ é tí lě ǎ. Énɛ ́ ɔ́ kó
nɔ́ jɛ dó mǐ jí. Nabukodonɔzɔɔ́ kpowun wɛ wá fí, amɔ̌ Mawu ná kpé
nukún dó élɔ́ ɔ́ bǐ wú.”
142 Amɔ̌ Xó ɔ́ ɖɔ yě ná yi nɔ fínɛ ́ xɔ xwe kanɖé gban; káká bɔ jijimɛ
énɛ́ ɔ́ ná kó vɔ, kpódó jijimɛ ɖěvo kpó. Xwe kanɖé wɛ nyí jijimɛ
ɖokpó. “Jijimɛ we mɔ̌ wɛ mi ná yi nɔ fínɛ ́ xɔ.” Bɔ Jelemíi ɖɔ mɔ̌
sɔgbe xá Mawuxó ɔ.́

Hananiya hɛn énɛ́ ɔ́ wɛń! Jelemíi ɖɔ, “É sɔgbe. Amǐ. Amɔ,̌
Hananiya, mi nú mǐ ná flín élɔ́ ɔ,́ gbeyíɖɔ wɛ mǐ mɛ we lɛɛ́ bǐ nyí.
Mawuzɔẃatɔ́ wɛ mǐ nyí.”

143 Bɔ má ɖɔ élɔ́ ɔ́ nú we, nɔví ce súnnu. Mi nú mǐ ná flín ɖɔ gbeyíɖɔ
lɛɛ́ ko tíin jɛ nukɔn nú mǐ, bɔ yě dó wɛn gbeyíɖɔ ɖɔhun sɔ́ ta axɔśúɖuto
lɛɛ́, yě dó wɛn gbeyíɖɔ ɖɔhun sɔ́ ta nǔ ɖé lɛɛ́. Amɔ,̌ mi flín, nú gbeyíɖɔ
ɔ́ ɖɔ nǔ ɖěbǔ ɔ,́ é ɖó ná dó wɛn lě e Xó ɔ́ ɖɔ gbɔn é. Ɖi Micée, kpódó
Mɔyízi kpó, kpódó yě mɛ e kpo lɛɛ́ bǐ kpán ɖɔhun. É ɖó ná nyí lě e
Xó ɔ́ ɖɔ gbɔn é. Ényí é má nyí ǎ ɔ,́ hǔn mi flín nǔ e jɛ é.
144 Énɛ́ ɔ́ gúdo ɔ,́ Hananiya ɔ,́ akpɔ hwɛ mɛ tɔn jɔ tɔn ɔ́ wá ɖó e.
“Nyɛ wɛ nyí Hananiya” (bɔýá), “gbeyíɖɔ Aklúnɔ ɔ́ tɔn, bɔ nyɛ ɖɔ,
‘Xwe we.’” Ɖo xógbe ɖěvo mɛ ɔ,́ “Nǔ e Xó ɔ́ ɖɔ ɔ́ kan mì ǎ.” Ami kɔn
dó mɛ ta tɔn ɔ,́ “Un ɖɔ, ‘Xwe we, yě ná lɛ ́ kɔ wá.’”
145 Jelemíi zundó tlɔlɔ bó gosín nukɔn tɔn, bó tɔń, é ɖɔ, “Aklúnɔ, nǔ
e é ɖɔ ɔ́ kan mì ǎ, un lɛ ́ kpo ɖo nǔ ɖi wɛ bó tunwun ɖɔ Xó énɛ́ ɔ́ wɛ
ɖɔ mɔ.̌ Un na nɔ gbejí nú We. Un na jó nyiɖée dó bónú é ná flú mì
ǎ.”
146 Mawu ɖɔ, “Yi bó yi ɖɔ nú Hananiya, ‘Un ná sɔ́ gan dó tun i ná,
agbanhɛnkpo e ná jɛ gǔdo ná é.’” Ɖó é wa mɔ̌ wútu ɔ,́ è ɖe e sín
ayǐkúngban jí, Hananiya wɛ, xwe ɖokpó ɔ́ mɛ.

Kpɔńdéwú mǐtɔn ɔ́ nɛ,́ yě mɛ we lɛɛ́ bǐ wɛ nyí gbeyíɖɔ. Hǔn è sixú
lɛ ́ ɖɔ nǔ gěgé bó ɖɔ xó dó yě wú ɖo hwe élɔ́ nu.
147 Amɔ̌ mi kpɔń. Jezu ɖɔ, ɖɔ jí, ɖo vivɔ hwenu élɔ́ ɔ,́ ɖokpó gɔ́ ná
ɔ,́ yɛ we lɛɛ́ ná lɛ ́ sɛkpɔ́ yěɖée tawun. Énɛ́ ɔ́ ká sɔgbe a? [Gbɛǩplékplé
ɔ́ ɖɔ, “Amǐ.”—Wěmaɖetɔńtɔ.́] Din ɔ́ mi ɖó kɛń jí. É ná sɛkpɔ́ hú lě
e é ɖe gbɔn ɖ’ayǐ é. Vivɔ hwenu ɔ́ ɖíe. Óo, vǐ lɛɛ́ e mi! Mawu ní kú
nǔbláwǔ nú mǐ! Káká bɔ, “É ná nyí nǔjɔnǔ sɔ mɔ̌ káká bɔ é ná flú
Mɛcyáncyán lɛɛ́ ɖésúnɔ nú é sixú kpé wú wɛ ɔ́ nɛ.́” Din ɔ́ nɛ ̌ mi ka ná
yi…nɛ̌ mǐ ká bló bó tunwun ɖo azǎn énɛ́ ɔ́ lɛɛ́ mɛ gbɔn? Nɛ̌ mǐ ká ná
bló bó tunwun égbé gbɔn? Alɔkpa ɖokpó ɔ,́ mi nɔ kpɔ́ xá Xó ɔ,́ “Jezu
Klísu nǔ ɖokpó ɔ́ sɔ, égbé, káká sɔýi.”
148 Din ɔ́ mi kpé nukún dó Wɛn élɔ́ bǐ wú. Bɔ nú mi ɖótó kan ɔ,́ bɔýá
ɔ́ é tlɛ sixú nyí ɖɔ un na kó yi gbe ɖokpó hwenu e Aklúnɔ ɔ́ ná kó fó
xá mì ɖo ayǐkúngban jí fí dó é ɔ,́ mi ná lɛ ́ kɔ bó ná dlɔń dó élɔ́ ɔ.́ Mi
ɖótó gbe ce, nǔ e ɖɔ nú mi wɛ un ɖe é. Ényí É sɔ́ mì cóbɔ Wǐwá Tɔn
hwenu wá su ɔ,́ mi vɛ ́ kó flín, Nyǐkɔ Aklúnɔ ɔ́ tɔn mɛ wɛ un ɖɔ xó nú
mi dó, gbɔn Aklúnɔxó ɔ́ gbla mɛ. Ɛɛn.
149 Mi ɖó kɛń jí, “Yě ná sɛkpɔ́ yěɖée lɛɛ́ sɔ mɔ̌ bɔ é ná flú Mɛcyáncyán
lɛɛ́ nú é sixú kpé wú wɛ ɔ́ nɛ,́” yě ná kó ɖe wuntun ɖokpó lɛɛ́ xlɛ,́
nǔjlɛj́lɛ ́ ɖokpó lɛɛ́, gbɔn Yɛ ɖokpó ɔ́ gbla mɛ. Énɛ́ ɔ́ ká sɔgbe a?
[Gbɛǩplékplé ɔ́ ɖɔ, “Amǐ.”—Wěmaɖetɔńtɔ.́] Ɖi gbeyíɖɔ e xó mǐ ɖɔ
zaanɖé wá yi lɛɛ́ é ɖɔhun pɛṕɛṕɛ,́ gbeyíɖɔ lɛɛ́. Din ɔ,́ è ko lɛ ́ wlán…

Mi nú mǐ ná hun i, nú élɔ́ ɔ,́ ényí é jló mi ɔ́ nɛ,́ Timɔtée Wegɔ́ ɔ́
3. Mi ma nú mǐ ná xo élɔ́ ɔ́ nyi kɛń ó. Bɔ nyɛ ma ka jló bó ná…

150 Un ɖo gan ɔ́ kpɔń wɛ ɖo jǐ dɔň, bɔ un—un jló ná jó gěgé yětɔn
dó, bɔ un lin ɖɔ é byɔ́ ɖɔ mǐ ná bló din dandan ǎ. Mi mɔ a? Mi ɖó kɛń
jí. Kpowun ɔ…́Ényí un ɖo te ɖo fí, bó ɖo dɛň jɛ wɛ gbɔn lě ɔ,́ mi mɔ
a, amɔ̌ xomɛ hun mì. Bɔ un tunwun ɖɔ nǔgbó wɛ élɔ́ ɔ́ nyí. Timɔtée
Wegɔ́ ɔ́ 3:8.
151 Pɔĺu, nya e ɖɔ, “Ényí Wɛnsagun ɖé gosín Jǐxwé wá bó wá ɖɔ xó
ɖěvo nú mi bɔ é gbɔn vo nú ée un ɖɔ é ɔ,́ è nǐ dó nu i,” din ɔ,́ Wɛnsagun
e ná kó jɛ te wá é ɖé. Tɛsalonikinu lɛɛ́ Wegɔ́ ɔ́ wɛ énɛ́ ɔ́ nyí…Óo, mi
sɔ́ kɛ mì.
152 Mi ɖó kɛń jí ɖo Timɔtée Wegɔ́ ɔ́ 3:8 mɛ. Mi kpɔń Pɔĺu ɖo xó ɖɔ
wɛ lo. Mi nú mǐ ná jɛ jí kpódó…Mi nú mǐ ná jɛ wěmafɔ nukɔntɔn ɔ́
tɔn jí, bó ɖótó céɖécéɖé titewungbe tɔn lo. Mi mɛ e ɖó Mawuxówéma
mitɔn lɛɛ́ ɔ,́ mi xa nǔ ɖó kpɔ́ xá mì. Mi mɛ e ma ɖó Mawuxówéma
mitɔn ǎ lɛɛ́ ɔ,́ mi ɖótó céɖécéɖé. Ée nyí…

Ka lɛ ́ nywɛ,́ ɖɔ ɖo azǎn gǔdo gúdo tɔn lɛɛ́ mɛ ɔ…́
Mi ɖó ayi énɛ ́ ɔ́ wú, “azǎn gǔdo gúdo tɔn lɛɛ́.” Hwenu e é ná jɛ

dó é ɔ́ nɛ.́
…hwenu vɛ́ wǔ lɛɛ́ ná tíin. (Mǐ ɖo é mɛ.)
Ɖó gbɛtɔ́ lɛɛ́ ná nɔ́ ba ɖɔ émítɔn jɛń ná nyɔ,́ yě ná nɔ́ yí wǎn

nú akwɛ,́ yě ná nɔ́ mɔ yěɖée, yě ná nɔ́ yí go, yě ná nɔ́ nylá nu,
yě ná nɔ́ vɛ ́ tóli nú mɛjitɔ́ yětɔn lɛɛ́, yě ná nɔ́ dó alɔgúdokpɛ́ nú
mɛ, yě ná nɔ́ ɖó sísíɖónúmawu ɖě ǎ,

153 Mi kpɔń gbɛ ̌ élɔ́ e mǐ ɖó égbé, ée nyɔ é. Káká yi jɛ súnnu lɛɛ́ jí ɖo
alixo, dɔňkpɛ lɛɛ́, bó nɔ́ vun ɖa kɔn nyi nukɔn, bó nɔ́ zɛ ɛ mɛ nyɔňu
lɛɛ́ ɖɔhun. Nǔhɛngblé! Sodɔḿunu lɛɛ́!
154 Mi ka ko xa nǔ ɖo xwe élɔ́ mɛ, sún élɔ́ mɛ sín Reader’s Digest
a? É ɖɔ, “Amɛlíkanu lɛɛ́ ɖo xwe e ɖo tɛńtinmɛ nú,” un lin ɖɔ
mɔ̌ wɛ, “ɖo tɛńtinmɛ nú xwe ko kpódó koatɔń kpó ɔ,́ yě kó ɖo
ninɔmɛ wǐnnyáwínnyámɛ kpódó mɛxómɛ kpó tɛńtinmɛ tɔn mɛ.” Xó
yětɔn fó! Yě nyɔ! Nǔnywɛ́ xéɖéxéɖé wɛ ɖɔ mɔ,̌ ɖɔ súnnu kó ɖo
wǐnnyáwínnyámɛ kpódó mɛxómɛ kpó tɛńtinmɛ, kpódó nyɔňu kpó,
hwenu e yě lɛ ́ kpo ɖo xwe ko ɖó wɛ vɛlɛ é. Agbaza yětɔn nyɔ bó jɛ
nǔblíblíwiwa mɛ sɔ mɔ.̌

Óo, Amɛlíka, azɔn mɔǩpán wɛ Mawu ko jló ná kplé we dó awa
glɔ,́ amɔ̌ gan towe xo lo! A kplá gbɛ élɔ́ byɔ́ nǔblíblíwiwa mɛ.

…yě ná nɔ́ nylá nu, yě ná nɔ́ vɛ ́ tóli nú mɛjitɔ́ yětɔn lɛɛ́, yě ná
nɔ́ dó alɔgúdokpɛ́ nú mɛ, yě ná nɔ́ ɖó sísíɖónúmawu ɖě ǎ,
Yě ná ɖó wǎn yíyí lɛɛ́ ɖěbǔ ǎ,…

Wǎn yíyí titewungbe ɖěbǔ tlɛ ɖe nú nɔzo mɛtɔn ǎ, súnnu kpan
nukɔn nyɔňu, nyɔňu kpan nukɔn súnnu. “Ma tlɛ ɖó wǎn yíyí yǎyá.”
Nǔblíblíwiwa, ɖo súnnuxwé-nyɔňuxwé lixo!

…yě ná nɔ́ kú nǔbláwǔ nú mɛ ǎ, yě nɔ́ ɖɔ mɛ nú, yě nɔ́ sixú
ɖu ɖo yěɖée jí ǎ, bó ná nɔ́ nylá hun, yě ná nɔ́ gbɛ ́ wǎn nú
ɖagbewiwa,

155 Ɖo xógbe ɖěvo mɛ ɔ,́ yě nɔ ɖɔ, “Mi mɛ mɛmímɛ-́gbǒblítɔ́ lɛɛ́ sín
gbɛ.̌” Mɛɖé ɖo ali e é ná sixú gbɔn bó wá agun mɛ fí é kan byɔ́ wɛ
ayisɔnmɔ. È ɖɔ n’i ɖɔ, “Ma yi dɔň ó. Zǐngídi kpódó zǐnxixo kpó sukpɔ́
kɛɖ́ɛ ́ wɛ nyí nǔ e ɖo fínɛ ́ é.”

Mi mɔ a, “yě ná nɔ́ gbɛ ́ wǎn nú mɛ énɛ́ ɔ́ lɛɛ́.”
Yě ná nɔ́ sa mɛ ɖu, yě ná nɔ́ lin tamɛ kpɔń cóbó ná nɔ́ wa nǔ

ǎ, yě ná nɔ́ yí go zɛ xwé wú, yě ná nɔ́ yí wǎn nú gbɛɖuɖu hú
yě ná yí wǎn nú Mawu;
Mi nɔ ɖɔ, “Nɔví súnnu Branham, kɔnɖókpɔḱplɔń mɛ lɛɛ́ nɛ.́” Ani

wɛ wěmafɔ e jɛ gǔdo tɔn ɔ́ ká ɖɔ?
Yě ná nyí mawusɛntɔ́ ɖo nukúnta, bó ka ná (étɛ?́) bó ká ná

gbɛ́ nǔ e nyí hlɔňhlɔń titewungbe nú sinsɛn ɔ́ é: (Xó ɔ,́ Jezu Klísu
nǔ ɖokpó ɔ́ sɔ, égbé, káká sɔýi, ée nyí ɖiɖe xlɛ ́ ɖó alɔnu,
akpádídó azǎn gbe tɔn ɔ)́…
Ɖi Hananiya ɖɔhun pɛṕɛṕɛ,́ ɖi Sedesíyasi ɖɔhun pɛṕɛṕɛ,́ ɖi

Baláamu ɖɔhun pɛṕɛṕɛ,́ kpódó kpikpotɔ́ kpó, gbeyíɖɔ-nyíjɛtɔ́ ɖě lɛɛ́.
Yě ná nyí mawusɛntɔ́ ɖo nukúnta, (ée è kɔn ami dó ta ná

lɛɛ́…Mi mɔ a?)
Yě ná nyí ɖo nukúnta, (mawuzɔẃatɔ́ e è kɔn ami dó ta ná,

bó ɖe gbe ná lɛɛ́…)
Yě ná nyí mawusɛntɔ́ ɖo nukúnta, bó ká ná gbɛ́ (ɖɔ É kún

nyí nǔ ɖokpó ɔ́ sɔ, égbé, káká…Bó ká ná gbɛ́ Xó Tɔn!)
156 Nɛ̌ yě ká nɔ́ gbɛ ́ Jezu ɖo azǎn énɛ́ ɔ́ gbe gbɔn? Mɛ̌ wɛ yě ká gbɛ́
hwenu e yě gbɛ́ Jezu dó é? Xó ɔ.́ Yě jɔ sinsɛnnɔ. Yě nɔ́ kplɔń nǔ mɛ
sín Mawuxówéma yětɔn mɛ, amɔ̌ yě nɔ́ gbɛ ́ éhɔńmɛ sín Xó ɔ.́
157 Ani wɛ yě ká nyí égbé? Nǔ ɖokpó ɔ,́ è ko kɔn ami dó ta nú yě, yě
ɖo pantekótu Wɛnɖagbe ɔ́ jlá wɛ, bó ká nɔ́ gbɛ ́ éhɔńmɛ sín akpádídó
Xó e jí è tun alɔ é tɔn, “Jezu Klísu nǔ ɖokpó ɔ́ sɔ, égbé, káká sɔýi.”
Mi mɔ nǔ jɛ mɛ a? [Gbɛǩplékplé ɔ́ ɖɔ, “Amǐ.”—Wěmaɖetɔńtɔ.́]

Ɖó mɛ ɖé lɛɛ́ ɖo yě mɛ bó nɔ lun byɔ́ xwé lɛɛ́ gbe, lobo nɔ ɖɔ
xó dó blɛ…́nyɔňu e ma ɖó gǎn ɖě ǎ, bɔ hwɛgban lɛɛ́ ɖo kɔ ná
lɛɛ́,

158 “Avɔtitɔ sín hwenu mǐ nɔ́ xɔ lɛɛ́ kpódó nǔ-lě-lě mǐtɔn lɛɛ́ kpó.”
Mɛɖé nɔ́ wá xwetɔń bó nɔ́ ɖo tíntɛńkpɔń wɛ bó ná tín Xó ɔ́ mɛ gbɔ,
bó nɔ́ ɖo lě ɖɔ wɛ, “É sɔgbe ganjí, nɔví nyɔňu, ɖɔ ɖa towe ní we ga.
Ma kéya nú xlonɔ énɛ́ ɔ́ ó. Mi mɔ a? Abǐ, ényí a—a dǒ élɔ́ ɔ;́ mɔ̌ wɛ ǎ,
‘nǔ e nɔ tɔń sín gbɛtɔ́ ayi mɛ ɔ́ wɛ nɔ hɛn ɛ blí.’” Mi mɔ a? Bɔ mi ma
mɔ ɖɔ yɛ nyanya, gbɛɖuɖu tɔn, kwíji kwíji ɖé wɛ kɔn ami dó ta nú mi
ǎ cé? É kpɛn, mi sixú ji han ɖo hanjigbɛ ́ ɔ́ mɛ, kpódó ɖa kpikpa kpó,
amɔ̌ yɛ nyanya ɖé wɛ mi ɖó. Énɛ́ ɔ́ dó gbe vo xá Xó ɔ.́ Énɛ ́ ɔ́ sɔgbe.
Nǔ e Mawuxówéma ɔ́ ɖɔ ɔ́ nɛ.́ Bɔ mi nɔ ɖɔ, “É nyɔ,́ un nɔ dó cokoto-
aságli. Ayi ce nɔ xo hun xá mì ǎ.”

“Mɛɖěbǔ, ényí nyɔňu ɖé nɔ́ dó awu e súnnu nɔ́ dó é ɔ,́ nǔvɛḿɔ
wɛ é nyí ɖo Mawu nukún mɛ.” Mawu e ma nɔ húzú ǎ é ɔ́ wɛ ɖɔ mɔ.̌
159 Óo, nǔ mɔǩpán, nɛ ̌ mi ná sixú vɛ ́ kó gbɔn mɛ kpowun gbɔn?
Ganmɛ mǐtɔn ná kó vɔ. Amɔ̌ nǔnywɛ́ kpé mi bónú mi ná tunwun nǔ
e sɔgbe kpódó nǔ e nylá é kpó. Bɔ nɛ̌ un ka sixú dó cɔcɔ nú yě gbɔn?
Nɛ̌ un ka ná sixú bló gbɔn? Mi nɔ ɖɔ, “É nyɔ,́ nɛ ̌ gbɔn bɔ a ka ɖo xó
sú dó yě jí wɛ?” Kúnnuɖetɔ́ wɛ un nyí kpan nukɔn mi. Gbe ɖokpó ɔ,́
ɖo Hwɛɖɔzán gbe ɔ,́ mi ná mɔ zwe ɖé mɛ bó ná yi byɔ́ ǎ.
160 Nɛ̌ Micée kó sixú ɖó énɛ́ ɔ́ te gbɔn? Nɛ̌ Mɔyízi sixú kpé wú gbɔn,
é ɖo xó sú tlílí, bó ɖo tíntɛńkpɔń wɛ bó ná ɖó énɛ́ ɔ́ te? Bɔ Jozuwée
kpódó yě kpó ɖo wezun kán wɛ ɖo togun ɔ́ tɛńtin? Bɔ Levíi sún hwǐ,
bó hu yě, có? Yě yi nukɔn géé.
161 É kó ɖɔ ɖ’ayǐ ɖɔ yě ná bló. Bɔ yě ná bló, ɖó NǓ E MAWU
MAVƆMAVƆ ƉƆ Ɔ́ ƉÍE ɔ́ wɛ ɖɔ yě ná bló. Mi vɛdó ɖɔ nyǐkɔsunmɛ
énɛ́ ɔ́ lɛɛ́ ná gba kpɔń gbeɖé, bɔ agunnyíkɔ yětɔn lɛɛ́ ná lɛ ́ kɔ wá Xó ɔ́
kɔn wɛ sín wɛ a? NǓ E MAWU MAVƆMAVƆ ƉƆ Ɔ́ ƉÍE ɔ́ wɛ, yě ná bló
ǎ! Yě ná byɔ́ klísu kɛntɔ́ ɔ́ mɛ wɛ a? Pɛṕɛṕɛ.́ NǓ E MAWU MAVƆMAVƆ
ƉƆ Ɔ́ ƉÍE ɔ́ wɛ, yě ná bló! “Hǔn ani ɖɔ wɛ a ka ɖe d’é wú?” Un ɖó ná
nyí kúnnuɖetɔ́ ɖé, mi lɔmɔ,̌ nǔɖitɔ́ lɛɛ́ bǐ. Mi ɖó nukún jí.

…nyɔňu e ma ɖó gǎn ɖě ǎ bɔ…hwɛgban ɖo kɔ ná lɛɛ́,
“É nyɔ,́ nyɔňu ɖě lɛɛ́ bǐ wɛ nɔ bló.” Gbeyíɖɔ-nyíjɛtɔ́ lɛɛ́! Din ɔ́ mi

ɖótó. Gbeyíɖɔ-nyíjɛtɔ́ lɛɛ́ ɔ,́ yě xó ɖɔ wɛ un ɖe. Din ɔ́ ani wɛ yě ká ná
wa ɖo azǎn gǔdo gúdo tɔn lɛɛ́ mɛ?

…lobo nɔ ɖɔ xó dó blɛ ́ nyɔňu…e ma ɖó gǎn ɖě ǎ bɔ hwɛgban
ɖo kɔ ná lɛɛ́,
“É nyɔ,́ un tunwun ɖɔ nyɔňu e kpo lɛɛ́ bǐ…” É sɔgbe, mi yi nukɔn.

162 Ani wɛ un ka ɖɔ jɛ nukɔn nú nǔjijɛ ɖaxó élɔ́ ɖo Californie fí? “Mi
mɛ e ɖo Los Angeles fí lɛɛ́ ɔ,́ xwewú xwewú nú un lɛ ́ kɔ wá ɔ́ nyɔňu e
kpa ɖa ɖó ta lɛɛ́ kpódó súnnu e nɔ wa nǔ nyɔňu ɖɔhun lɛɛ́ é kpó nɔ́ lɛ ́
sukpɔ́ hú ɖěe ɖe tɛn nukɔntɔn ɔ́ mɛ, mawuxójlátɔ́ e ɖo gbɛťa mɛ byɔ́
wɛ lɛɛ́ nɔ́ ɖo kpɔ́ su wɛ. Kɛnklɛń ɖě ɖe nú mi ǎ! Ényí Sodɔḿu kpódó

Gomɔɔ́ kpó wɛ è jlɛ ̌ nǔ e è jlɛ ̌ ɖo tɛńtin towe lɛɛ́ ɖe ɔ,́ yě ná kpo ɖo te
káká jɛ égbé. Óo, Kafaanawúmu, hwi mɛ e nɔ ylɔ́ wɛnsagun lɛɛ́ nyǐkɔ
nú hwiɖée ɔ,́ Los Angeles!” Mi mɔ nǔ e ɖo jijɛ wɛ é a? É xwe xu zan
mɛ télélé. Hwetɛńu? Un tunwun hwenu e é xweyǐgbe é ǎ, amɔ̌ é ká
xweyǐgbe. Mi mɛ wínnyáwínnyá lɛɛ́ e mi, ényí nyɛ ma mɔ ɛ ɖo azǎn
ce gbe ǎ ɔ,́ mi ɖó nukún jí. Xó tɔn ko fó!

Yě nɔ́ ɖo nǔ kplɔń wɛ tɛgbɛ,…yě ka nɔ sixú kpé nǔgbó ɔ́ wú
bó nɔ tunwun ǎ.
Din ɔ́ nǔ e hɛn hǔn nú mɛ ɔ́ ɖíe, akpáxwé e hɛn hǔn nú mɛ ɔ́ ɖíe.

Mi ɖótó élɔ́ ɔ.́
Lě e Janɛśi kpódó Janblɛśi kpó gbɛ́ Mɔyízi sín xó gbɔn ɔ,́

mɔ̌ ɖokpó ɔ́ wɛ mɛ énɛ́ lɛɛ́ lɔmɔ̌ gbɛ ́ nǔgbó ɔ́ gbɔn é nɛ:́ gbɛtɔ́
ayiblúblúnɔ, ée gbɛh́ɛn nú nǔ e kan nǔɖiɖi e è nǎ mɛɖeɖóvo
lɛɛ́ azɔn ɖokpó géé bɔ xó fó é, dandan.
“Nú nǔ e kan nǔɖiɖi ɔ.́” “Bɔ é ná lɛ ́ kɔ nú Nǔɖiɖi tɔ́ lɛɛ́ tɔn wá,

abǐ vǐ lɛɛ́, lɛ ́ kɔ wá nú tɔ́ lɛɛ́.”
163 “Ée gbɛh́ɛn nú nǔ e kan Nǔɖiɖi ɔ́ é.” Uh! Mi ka tunwun nǔ e
gbɛh́ɛn sín tínmɛ nyí é a? Ényí mi ɖó Mawuxówéma Scofield ɖé hǔn,
h ɖé ɖo fínɛ.́ Ɖo fínɛ ́ pɛṕɛṕɛ ́ ɔ,́ è ɖɔ, “gǔfínfɔń.” Gǔfínfɔń ɖé ɔ,́ nǔ e é
nyí ɔ́ nɛ.́
164 Din ɔ,́ cɛj́ú ɖokpó géé kpowun. Un jló ná ba nǔɖé kpɔń ɖo fí. Un
lin ɖɔ un ko wlán élɔ́ ɔ́ ɖ’ayǐ bɔ é sɔgbe. Un ka kú d’é jí ǎ, amɔ̌ un
jló ná ɖɔ xó tɔn, un jló ná ba kpɔń cóbɔ un—un ná ɖɔ xó tɔn. Din ɔ,́
cɛj́ú ɖokpó géé kpowun. [Tɛn vɔťɔ́ ɖo kan ɔ́ jí—Wěmaɖetɔńtɔ.́] “Ée
gbɛh́ɛn nú nǔ e kan Nǔɖiɖi ɔ́ é, nú nǔ e kan Nǔgbó ɔ́ é.” “Nǔɖiɖi
ɔ,́” nǔɖiɖi ɖokpó géé wɛ ɖe. Énɛ́ ɔ́ sɔgbe. “Nú nǔ e kan Nǔɖiɖi ɔ́ é,
gbɛh́ɛn!”

Din ɔ́ un jló ná xa Luki 18. Cɛj́ú ɖokpó géé. Mi ma ka…Mi sixú
wlán ɖ’ayǐ; é byɔ́ ɖɔ mi ní xa dandan ǎ.

Énɛ́ ɔ́ gúdo ɔ́ é lɛ ́ dó lǒ ɖokpó nú yě gbɔn lě, bó dó ɖe xlɛ ́ yě
ɖɔ yě ɖó ná ɖó kan dó ɖɛxixo wú tɛgbɛ, awakanmɛ ní má…kú
yě gbeɖé ó;
É ɖɔ—é ɖɔ, Hwɛɖɔtɔ́ ɖé tíin ɖo to ɖé mɛ, bó nɔ sí Mawu ɖěbǔ

ǎ, é ka nɔ ké ya nú gbɛtɔ́ ɖěbǔ ǎ:
Asúkúsi ɖé ká ɖo to ɖokpó ɔ́ mɛ; bó nɔ́ wá mɔ hwɛɖɔtɔ́ ɔ,́ bó

nɔ́ ɖɔ n’i ɖɔ, Hwlɛň mì ɖo mɛ e sí te dó jǐ ce ɔ́ sí.
Bɔ é tó—bɔ é tó gbɛ ́ káká hwɛ:̌ lo ɔ́ é wá ɖɔ dó xomɛ ɖɔ, Un

na bó ma sí Mawu ǎ, bó ma ké ya nú gbɛtɔ́ ǎ ɔ;́

Lě e asúkúsi élɔ́ ɖo kɔ jí nú mì sɔ é ɔ,́ un ná gbɔ bó gbo dó
étɔn jí, é má nyí mɔ̌ ǎ ɔ…́é ná wá ɖo tagba dó nú mì wɛ káká
bɔ agbɔň na kpé mì.
Bɔ Aklúnɔ lɛ ́ ɖɔ, Mi se nǔ e hwɛagɔdotɔ́ énɛ ́ ɖɔ é.
Ényí nǔ ɖo mɔ̌ ɔ́ nɛ ̌ wɛ Mawu má ká ná yá wǔ gbo hwɛ nú yě

mɛ e nyí…étɔn, bó nɔ́ ɖo xó sú ylɔ́ ɛ wɛ zǎn kéze lɛɛ́ ǎ gbɔn, é
ná lín cóbó ná dó alɔ yě wɛ a?
Má ɖɔ nú mi ɖɔ tlóló wɛ é ná mɔ hwɛjijɔ nú yě. Lo ɔ́ hwenu e

Gbɛtɔv́í ɔ́ ná wá ɔ,́ é ka ná mɔ nǔɖiɖi ɖo ayǐkúngban jí a?
165 Din ɔ́ xókanbyɔ́ ɔ́ nɛ.́ Nǔ e kɔn un jló ná wá ɔ́ ɖíe: Ɖo Nǔɖexlɛḿɛ
10 mɛ (Mǐ ná wá énɛ́ ɔ́ kɔn ɖo cɛj́ú we ɖé mɛ din, ɖo Nǔwlánwlán
ɖěvo kɔn, bó ná ɖɔ xó d’é wú.), É ɖɔ, “Ɖo Wɛn wɛnsagun tɛńwegɔ́ ɔ́
tɔn sín azǎn lɛɛ́ mɛ ɔ,́ nǔbúdo Mawu tɔn ɔ́ ɖó ná kó vɔ.” Xókanbyɔ́ ɔ́
ɖíe, ényí mi xwedó xwi énɛ́ ɔ́ ɖo ganxixo élɔ́ mɛ ɔ,́ é ná vɔ a? “Un ná
mɔ Nǔɖiɖi ɔ́ a?” Malacíi 4 ná jɛ ɖo hwe élɔ́ nu, “È nǎ lɛ ́ kɔ nú Nǔɖiɖi
vǐ lɛɛ́ tɔn, wá Nǔɖiɖi tɔ́ lɛɛ́ tɔn, dodó ɔ,́ Xó ɔ́ kɔn” wɛ a? Mi mɔ a?
166 “Ée gbɛh́ɛn lɛɛ́, Janɛśi kpódó Janblɛśi kpó, lě e yě gbɛ́ gbɔn é.”
Din ɔ,́ mɔ̌ ɖokpó ɔ,́ mi ɖótó, Timɔtée Wegɔ́ ɔ́ 3:8. “Lě e Ja-…gbɛ́
Mɔyízi sín xó gbɔn ɔ,́ mɔ̌ ɖokpó ɔ́ ɖo azǎn gǔdo gúdo tɔn lɛɛ́ mɛ ɔ́
gbɛtɔ́ gbɛh́ɛn lɛɛ́ ná wá,” din ɔ́ mi kpɔń nǔ e É ɖɔ ɖo fí é, “yě ná nyí
mawusɛntɔ́ ɖo nukúnta,” mɛ e è kɔn ami dó ta ná lɛɛ́ é. Din ɔ́ mi nú
mǐ ná vɛ́ kó…Mi lɛ ́ kɔ bó—bó xa hwenu e mi ná yi xwé gbe dó é,
bónú un ná sixú fó élɔ́ ɔ,́ zǎnzǎn din, ényí un sixú kpé wú wɛ ɔ́ nɛ.́
“Ée gbɛh́ɛn nú nǔ e kan…” É nyí ée gbɛh́ɛn ɖo—ɖo—ɖo gbɛzínzán
mɛ wɛ ǎ; yě jɔ gbɛtɔ́ ɖagbe, ée nywɛ́ nǔ i lɛɛ́ é.
167 Din ɔ́ mi ɖó kɛń jí, hwenu e Mɔyízi jɛ te yi Ejípu, kpódó wɛn NǓ
E MAWU MAVƆMAVƆ ƉƆ Ɔ́ ƉÍE tɔn kpó, bɔ è tun alɔ jǐ tɔn ɔ;́ é ylɔ́
Izlayɛĺi, ée nyí togun ɖé é, é nyí agun ɖé wɛ ǎ. Izlayɛĺi nyí togun ɖé
ɖ’ayǐ; yě nyí agun ɖě ɖ’ayǐ ǎ. Ɖó, xókwín agun tɔn ɔ́ sín tínmɛ wɛ nyí
“mɛ e è ylɔ̌ ɖɔ yě ní tɔń lɛɛ́ é.” Yě nyí togun Mawu tɔn. Énɛ́ ɔ́ gúdo
ɔ́ hwenu e yě húzú mɛ e è kɔn ami dó ta ná ɖo Xó ɔ́ glɔ́ bó ylɔ́ ɖɔ yě
ní tɔń lɛɛ́ ɔ,́ yě húzú jɛ agun Mawu tɔn. Bɔ énɛ́ ɔ́ gúdo ɔ́ yě jó agɔ yi
gǔdo, ɖó yě ɖi nǔ nú Mawuxó ɔ́ ǎ, bó ɖótó gbeyíɖɔ-nyíjɛtɔ́ ɖé. Un lin
ɖɔ énɛ ́ ɔ́ ɖo byɔb̌yɔ́ mɛ wɛ yi sísósísó mɛ.
168 Izlayɛĺi, ée nyí togun Mawu tɔn ɖé ɔ,́ é tɔń ɖo alɔ Mawu tɔn glɔ,́
bɔ è kɔn ami dó ta n’i kpódó Xó ɔ…́kpódó Hlɔňhlɔń Mawu tɔn kpó,
bɔ é mɔ Mawu sín nǔjlɛj́lɛ ́ lɛɛ́ kpódó nǔjíwǔ lɛɛ́ kpán. Bɔ énɛ́ ɔ́ gúdo ɔ́
hwenu e Mawu ɖo tɛn sɛ yi nukɔn xá yě wɛ ɔ,́ gbeyíɖɔ-nyíjɛtɔ́ ɖé wá,
ée è kɔn ami dó ta ná é, bɔ é wá kplɔń nǔ e dó gbe vo xá Mawuxó
dodó e yě kó se é; bɔ ɖokpó ɖokpó yětɔn dɔn ɖo gbětótló ɔ́ mɛ, mɛ
atɔn géé mɛ vo. Din ɔ́ mi hɛn élɔ́ wú.

169 “Nǔ e jɛ ɖo Nɔwée sín azǎn lɛɛ́ gbe, bɔ yě mɛ tántɔn wɛ nyí mɛ
e gán ɖo sin xó ɔ́ mɛ ɔ,́ nǔ ɖokpó ɔ́ wɛ ná lɛ ́ jɛ ɖo wǐwá Gbɛtɔv́í ɔ́
tɔn hwenu.” “Nǔ e jɛ ɖo Lɔťi sín azǎn lɛɛ́ mɛ ɔ,́ fí e mɛ atɔn tɔń sín
Sodɔḿu ɔ,́ nǔ ɖokpó ɔ́ wɛ ná lɛ ́ jɛ ɖo hwenu e è nǎ ɖe Gbɛtɔv́í ɔ́ xlɛ ́
é.” Nǔwlánwlán ɔ́ xa wɛ un ɖe kpowun, Aklúnɔxó ɔ,́ ée, “Jǐnukúnsin
kpódó ayǐkúngban kpó ná vɔ…” É ná nyí gbɛ ̌ kpɛví ɖé!
170 Mi ɖó kɛń jí ɖo fí. Mɔyízi nɔ́ jɛ te yi Aalɔɔ́n gɔń. Mɔyízi ɖó ná nyí
Mawu. Mawu ɖɔ n’i ɖɔ é ní nyí Mawu, bó ɖɔ, “Hwi ná nyí Mawu, bɔ
nɔví towe súnnu Aalɔɔ́n ná nyí gbeyíɖɔ towe. A nǎ sɔ́ xó lɛɛ́ ɖó nu
tɔn ényí a ma sixú ɖɔ xó ganjí ǎ.” É ɖɔ, “Amɔ̌ mɛ̌ wɛ nɔ́ zɔń bɔ ɖɛ ̌ nɔ́
tɛ ́ nú gbɛtɔ?́ Mɛ̌ wɛ nɔ́ zɔń bɔ gbɛtɔ́ nɔ́ ɖɔ xó?” Aklúnɔ ɔ́ wɛ nɔ zɔń.
171 Bɔ é zɔn yi fínɛ.́ Ani wɛ é ká wa? É ɖe nǔjlɛj́lɛ ́ titewungbe e sɔgbe
e Mawu ɖɔ n’i ɖɔ é ní jlɛ ́ é ɖé xlɛ.́ Mawu ɖɔ n’i ɖɔ, “Sɔ́ kpo towe nyi
kɔ́ mɛ.” É sɔ́ ɛ, bɔ é húzú dan. É sɔ́ ɛ, bɔ é lɛ ́ húzú kpo. É ɖɔ, “Yi bó
yi bló mɔ̌ ɖo Falawɔɔ́n nukɔn, bó ɖɔ, ‘NǓ E MAWU MAVƆMAVƆ ƉƆ
Ɔ́ ƉÍE.’”
172 Bɔ hwenu e Falawɔɔ́n mɔ élɔ́ ɔ,́ lě e mǐ sixú ɖɔ gbɔn é ɖɔhun, “Ani
o, majíblóbló ma xɔ akwɛ́ tɛ ́ nɛ.́” É ɖɔ, “Xó ɖé ɖ’é wú ǎ. Linlin mɛ dó
nukún taglomɛ tɔn abǐ nǔ mɔȟunkɔ ɖé wɛ, mi tunwun a. Mǐ ɖó nyaví
e sixú kpé wú bó jlɛ ́ nǔ ɖokpó ɔ́ ɖé lɛɛ́ ɖo gbɛǩplékplé mǐtɔn mɛ. ‘Mi
wá fí, Yɛhwenɔgán lě-kpó-lě-kpó. Bɔ, midɛɛ lɛɛ́ ɔ,́ mi tɔń bó wá fí.’ Mǐ
ɖó yě mɛ élɔ́ lɛɛ́ e sixú kpé wú bó jlɛ ́ nǔ ɖokpó ɔ.́” Satáan nɛ́ ɖo xó
ɖɔ wɛ gbɔn Falawɔɔ́n gbla mɛ nɛ.́

Mawu nɛ́ ɖo xó ɖɔ wɛ gbɔn Mɔyízi gbla mɛ nɛ.́
173 Amɔ̌ mi kpɔń nya élɔ́ wá xwetɔń. Janɛśi kpódó Janblɛśi kpó ɖi
zɔnlin tɔń bó wá Mɔyízi nukɔn, ɖo togun ɔ́ nukɔn agbawungba, bó
jlɛ ́ nǔjlɛj́lɛ ́ e Mɔyízi sixú ko jlɛ ́ lɛɛ́ é bǐ. “Yě ná flú Mɛcyáncyán lɛɛ́
ɖésúnɔ nú yě sixú kpé wú wɛ ɔ́ nɛ.́” Énɛ́ ɔ́ sɔgbe a? Yě jlɛ ́ nǔ ɖokpó e
Mɔyízi jlɛ ́ é. Mi mɔ nǔ jɛ mɛ a? Din ɔ́ mi flín, NǓ E NǓWLÁNWLÁN
Ɔ́ ƉƆ Ɔ́ ƉÍE é wɛ, ɖɔ é ná lɛ ́ jɛ ɖo azǎn gǔdo gúdo tɔn lɛɛ́ mɛ.

Vogbingbɔn ɖětɛ ́ ká ɖo Mɔyízi kpódó Janblɛśi kpó tɛńtin?
Mɔyízi ɖɔ, “Hun ní tíin ɖo sin ɔ́ mɛ.”
Bɔ gbeyíɖɔ-nyíjɛtɔ́ élɔ́ lɛɛ́ ɖɔ, “Dandan, mǐ nɔ́ dó hun sin ɔ́ mɛ,

mǐ lɔmɔ.̌” Bɔ é jɛ.
Hǔn Mɔyízi ɖɔ, “Jɔ̌ lɛɛ́ ní tíin.” Fítɛ ́ é ká nɔ́ ba sín? Sín Mawu gɔń

tlɔlɔ. Mi mɔ a?
Bɔ ani wɛ é ká wa? É ɖɔ, “É nyɔ,́ dandan ɔ,́ mǐ sixú kpé wú bó

bló bɔ jɔ̌ lɛɛ́ wá, mǐ lɔmɔ.̌” Bɔ yě bló. Nǔjlɛj́lɛ ́ ɖěbǔ e Mɔyízi sixú kó
jlɛ ́ é ɔ,́ yě sixú kpé wú bó jlɛ,́ yě lɔmɔ!̌

174 Mi flín, mi hɛn énɛ́ ɔ́ ayi mɛ, mǐ kó ja énɛ ́ ɔ́ kɔn, zaanɖé din. Yě
sixú kpé wú bó wa nǔ e yě mɛ kpikpotɔ́ lɛɛ́ sixú kpé wú bó wa é ɖěbǔ,
amɔ̌ yě sixú kpé wú bó nɔ kpɔ́ xá Xó ɔ́ ǎ. Yě sixú kpé wú bó nɔ kpɔ́
xá Xó ɔ́ ǎ.
175 Din ɔ́ mi ɖó kɛń jí, yě bló nǔgbó. Amɔ̌ Mɔyízi ɔ,́ gbeyíɖɔ
titewungbe e Mawu sɛ ́ dó é, ée Mawu zɔń azɔ̌ é ɔ,́ é dɔn nǔ xá yě,
bó ɖɔ lě ǎ, “Éɖíe, mi sixú bló mɔ̌ ǎ! Mi sixú kpé wú ǎ!” É jó yě dó
kpowun, bó jó yě dó bónú yě ní yi nukɔn kpowun. Gbeyíɖɔ gbɛťa tɔn
wɛ nú yě, mi bo yi nukɔn bó.
176 Mɔyízi vɛ ́ kó yi nukɔn télélé kpowun, bó ɖótó Mawu. Nǔ ɖěbǔ e
Mawu ɖɔ é, “Din ɔ́ a nǎ wa lě,” Mɔyízi nɔ́ yi bó nɔ́ yi bló. É nɔ́ wa nǔ
yɔy̌ɔ́ ɖé. Nú yě bló ɔ,́ ɖokpó ɖokpó yětɔn nɔ́ ɖó akpakpasɔḿɛ ɖé abǐ
nǔɖé, yě ɖíe ja e. Yě nɔ́ bló, mɔ̌ ɖokpó ɔ,́ ɖi lě e Mɔyízi bló gbɔn é
ɖɔhun pɛṕɛṕɛ.́
177 Din ɔ́ mi ɖó kɛń jí. Nya élɔ́ lɛɛ́ tɔń…Óo, mɛ lɛɛ́ e mi, mi ma xo
élɔ́ ɔ́ kpo ó! Awoxotɔ,́ nǔvlɛt́ɔ́ élɔ́ lɛɛ́, tɔń hwenu e nǔ titewungbe wá
yi jɛ nukɔn gúdo é. Mi mɔ a? Yě wá vlɛ ́ nǔ. Mi mɔ a, yě ɖó ná wa mɔ.̌
Awǒvi sixú bló nǔɖé ǎ; nǔ dodó ɔ́ kɛɖ́ɛ ́ wɛ é nɔ́ hɛn blé.

Bɔ ani wɛ ka nyí hwɛhuhu? Nǔjlɔj́lɔẃiwa e è hɛn gblé é wɛ. Ani
wɛ nyi agalilɛ? Nǔwiwa e sɔgbe é bɔ è hɛn gblé. Ani wɛ ka nyí nǔvú?
Nǔgbó e è sɔ́ afɔ ɖó te ná gbɔ é. Nǔhɛngblé ɖé!
178 Mi kpɔń Hananiya, nǔhɛngblé Xó dodó ɔ́ tɔn ɖé. Mi kpɔń
Baláamu, nǔhɛngblé Xó dodó ɔ́ tɔn ɖé. Mi kpɔń Sedesíyasi, nǔhɛngblé
Xó dodó ɔ́ tɔn ɖé.

Bɔ Mawuxówéma ɔ́ ɖɔ ɖɔ jí nya énɛ́ ɔ́ lɛɛ́ ná xwetɔń, jɛ gǔdo nú
nǔhɛngblétɔ…́abǐ bó ná hɛn Xó dodó e jí è tun alɔ bó ɖe xlɛ ́ ɖɔ Nǔgbó
é gblé.
179 “Wa wɛnɖagbejlátɔ́ sín azɔ,̌” ɖo zwe énɛ́ ɔ́ mɛ dɔň, “bó wa
mawuzɔ́ towe ganjí. Đó hweɖénu ná wá su bɔ Nǔkplɔńmɛ titewungbe
ɔ́ sɔ́ ná nyɔ́ se nú yě ǎ, lo ɔ́ yě ná xwedó jlǒ yě ɖésúnɔ tɔn bó ná kplé
nǔkplɔńmɛtɔ́ wɔb̌uwɔb́ú ɖé lɛɛ́ nú yěɖée, bɔ yě ná nɔ́ ɖɔ nǔ e nyɔ́ se
nú yě lɛɛ́ nú yě; énɛ ́ ɔ́ gúdo ɔ́ yě ná yi nukɔn bó ná wa nǔ ɖěbǔ e jló
yě é, bɔ, ‘É sɔgbe, mǐ ɖó nǔjlɛj́lɛ ́ ɖokpó ɔ́ lɛɛ́ kpódó nǔjíwǔ ɖokpó ɔ́
lɛɛ́ kpó.’ Bɔ è nǎ zɔń bɔ yě ná nɔ́ dó tókúse Nǔgbó ɔ́ mɛ, bó ná nɔ́ ɖótó
xɛxó lɛɛ́, agunsɛń lɛɛ́.”
180 Óo, Yɛsinsɛn ɔ́ ɖo ayi mɛtɔn sɔ́ ɖó nǔ jí wɛ, xɛsi sísí e nɔ xo lǐndɔň
gbɛtɔ́ tɔn zlɛ ́ nú é nɔ te bó ná dó lin tamɛ kpɔń dó lě e é nyí xójɔxó bó
ɖo wɛn ɖo nukɔn mǐtɔn tútútú gbɔn é jí é! Mi kun awǐnnya xɔ zwe
mɛ tɔn énɛ́ ɔ́ tɔń ɖo fí bó xa wěma kínkán ɖé bɔ è sɔ́ ɖó fínɛ,́ xwe
gban-nukún-atɔn ɖíe. Mi kpɔń nǔ e É ɖɔ ɖo fínɛ ́ ɖo—ɖo Ali Tɛńwegɔ́
ɔ́ jí, zǎnzǎn énɛ́ ɔ́ hwenu e è sɔ́ awǐnnya xɔ zwe mɛ tɔn élɔ́ ɖó ayǐ é.

Din ɔ́ mi kpɔń ɛ. Mi kpɔń do fí ɖo tɔ ɔ́ jí, hwenu e Wɛnsagun Aklúnɔ
ɔ́ tɔn jɛ te wá ɖo Myɔdotín ninɔmɛ ɖé mɛ é, agun kanwe ko kanwe
ko mɔǩpán, abǐ togun agun lɛɛ́ tɔn lɛɛ́ ɔ,́ yě ɖo te ɖo agě ɔ́ jí fínɛ;́ nǔ
e É ɖɔ é, mi kpɔń ɖɔ é jɛ a jí. Mi kpɔń nǔ e jɛ é.
181 É syɛń sɔ mɔ.̌ Un tunwun ɖɔ é ɖibla syɛń, nɔví lɛɛ́ mi, ɖo
hɛnkɛń dɔň. Amɔ̌ é ɖo…Mawuxówéma ɔ́ ɖɔ, Jezu ɖɔ Éɖésú, “É ná
flú Mɛcyáncyán lɛɛ́ ɖésúnɔ nú é sixú kpé wú wɛ ɔ́ nɛ.́” Ɖěwagbɔn
ɖěbǔ ɖe bɔ è nǎ gbɔn akpá ná ǎ. Yě ná sixú kpé wú bó mɔ Ɛ ǎ. Ényí
é sixú kpé wú wɛ hǔn, é ná flú Mɛcyáncyán lɛɛ́ ɖésúnɔ.
182 Mi ɖó kɛń jí, nya élɔ́ lɛɛ́ wá xwetɔń hwenu e è sɛ ́mɛ e è kɔn ami dó
ta ná titewungbe Mawu tɔn ɔ́ gúdo é; gbɔn gbeyíɖɔ Tɔn titewungbe
ɔ́ jí, Mɔyízi. Bɔ nú Mɔyízi wa nǔ ɖěbǔ ɔ,́ yě nɔ́ vlɛ.́
183 Din ɔ,́ nɔví súnnu, nɔví nyɔňu, un…Agun ce tunwuntunwun wɛ
élɔ́ ɔ́ nyí. Un ɖó acɛ bó ná dó jlá nǔ e un jló bó ná jlá, ényí é tɔń sín
Mawuxó ɔ́ mɛ jɛń wɛ ɔ́ nɛ.́ Bɔ un ɖo hwɛ ɖó nú mi mɛ lɛɛ́ wɛ ǎ, amɔ̌
mi nú mǐ ná vɛ ́ kó kíjé énɛ ́ ɔ́ kpɔń nú hwenu kpódó ganxixo kpó ɖěe
mɛ mǐ ɖo gbɛ nɔ wɛ ɖe é kpowun.
184 Un dó gbe Nɔví súnnu Ruddell, Junior Jackson, kpódó yě kpó ɖo
hɛnkɛń fí, agun nɔví nɔví mǐtɔn lɛɛ́. Un wɔn yě, zaanɖé wá yi. Un lin
ɖɔ mi ɖo kannu zǎnzǎn din, mɔǩé, ɖó tɛn—tɛn ɖěbǔ ɖo agun ɔ́ mɛ ǎ
wútu.
185 Mi vɛ́ kó lin tamɛ d’é wú din, nú cɛj́ú ɖokpó géé kpowun. Yě jlɛ ́
nǔ ɖokpó e Mɔyízi jlɛ ́ lɛɛ́ é. Mɔyízi bló bɔ jɔ̌ lɛɛ́ wá; yě vlɛ ́ bó bló bɔ
jɔ̌ lɛɛ́ wá. Mi mɔ a?

Mawu ɖɔ, “Azǎn e gbe mi ná ɖu sínsɛń tɔn ɔ,́ gbe nɛ ́ gbe ɔ́ mi na
kú.”
186 Satáan wá xwetɔń bó ɖɔ, “Ɖo dandan mɛ ɔ,́ mi ná kú ɖě ǎ. Mi na
nywɛ́ nǔ i gɔ́ ná kpowun wɛ. Mi na ɖó gbɛťa e nyɔ́ hú é ɖé, nǔ énɛ́ e
nyɔ́ hú é ɖé…” Mi tunwun a. “Mi tunwun a, nǔ bǐ ná nyɔ́ hú nú mi,
mi ná lɛ ́ ɖó Wěziza gɔ́ ná.” Mi mɔ a, nǔhɛngblé ɖé kpowun. É byɔ́
ɖɔ…
187 Bɔ mi flín, NǓ E MAWU MAVƆMAVƆ ƉƆ Ɔ́ ƉÍE, ɖi lě e Timɔtée
Wegɔ́ ɔ́ 3:18 ɖɔ gbɔn é ɖɔhun ɔ,́ é ɖɔ jí, “Ɖo azǎn gǔdo gúdo tɔn lɛɛ́
mɛ ɔ,́ Janblɛśi kpódó Janɛśi kpó élɔ́ ná ɖo ayǐkúngban jí.” Din ɔ,́ un
jló ɖɔ mi ni ɖó kɛń jí ɖo fínɛ ́ ɖɔ yě mɛ we wɛ ɖe, mi mɔ a, nǔvlɛt́ɔ́ lɛɛ́.
188 Din ɔ́ mǐ ná lɛ ́ kɔ wá Sodɔḿu jí, zaanɖé din, yě mɛ atɔn lɛɛ́, bó ná
mɔ Wɛnsagun atɔn e jɛ te wá énɛ́ ɔ́ lɛɛ́ é, bɔ mi mɔ nǔvlɛv́lɛ ́ ɔ,́ kpódó
kpikpotɔ́ kpó, mi mɔ a, lobo ná mɔ ée sɔgbe kpódó ée má sɔgbe ǎ é
kpán. Mi mɔ a? Mi mɔ a?

189 Mi ɖó kɛń jí, yě jlɛ ́ nǔjlɛj́lɛ ́ ɖokpó ɔ́ lɛɛ́. Amɔ,̌ mi ɖó kɛń jí, yě vlɛ ́
nǔ hwenu e è ko kɔn ami dó tá nú Xó nǔgbó ɔ,́ gbɔn mɛ e Mawu kó
sɛ ́ dó é nǔgbó ɔ́ jí; yě jɛ gǔdo, ɖo tɛn wegɔ́ ɔ́ mɛ.
190 Un tunwun nú mǐ ná sixú lin nǔ kpɔń nú cɛj́ú ɖokpó. È nɔ ɖo alɔ
hɛn nú mɛ lɛɛ́ wɛ, é kó lín din ǎ, xwe ko mɔ̌ ɖíe, bɔ è nɔ mɔ wuntun
ɖé. Súnnuví, wuntun lɛɛ́ lɛ ́ tíin ɖo nǔ lɛɛ́ bǐ mɛ, bɔ mɛ lɛɛ́ bǐ…Mɛ ɖě
nɔ́ mɔ ɛ ɖo alɔ tɔn ɖisí ɔ́ mɛ; mɛ ɖě nɔ́ mɔ ɛ ɖo alɔ tɔn amyɔ ɔ́ mɛ;
mɛ ɖě ɔ́ nɔ́ se wǎn tɔn. Mi mɔ a, nǔ énɛ́ tɛnmɛ tɛnmɛ lɛɛ́ bǐ…Bɔ un
ɖo kinkanbyɔ́ nyiɖée wɛ…Mawu kó ná gbe mì ɖɔ má ɖɔ nú mi ɖo
hwe élɔ́ nu nǔ e nyí nǔgbó titewungbe ɔ́ ǎ, amɔ̌ gbe ɖokpó ɔ́ mi ná
mɔ nǔ jɛ wú. Bó ná dó bló bónú taɖunɔxó yětɔn ná jɛ agbawungba
kpowun wɛ énɛ́ ɔ́ nyí. Énɛ ́ ɔ́ sɔgbe ǎ, ɖo bǐbɛńu ɔ́ nɛ.́ Un ná ɖɔ nú mi,
gbe ɖokpó, ényí Aklúnɔ ɔ́ ná gbe tɔn ɔ́ nɛ.́
191 Mi ɖó kɛń jí, yě jlɛ ́ nǔ ɖokpó ɔ́ lɛɛ́, amɔ̌ yě má ká…Mi ɖó kɛń jí,
yě bló ǎ káká wá jɛ hwenu e Xó dodó ɔ́ tɔń gúdo é, jɛ nukɔn. Lě e
Satáan bló ɖo jikpá Edɛńi tɔn mɛ gbɔn ɔ́ nɛ.́ Lě e é wa nǔ hwe lɛɛ́ bǐ
nu gbɔn ɔ́ nɛ.́ Mɛ̌ wɛ dó wɛn gbeyíɖɔ ɖɔhun jɛ nukɔn? Mɔyízi. Mɛ̌ wɛ
wá kpe ɔ́ jí jɛ nukɔn, Mɔyízi abǐ Baláamu? Mɔyízi. Mɛ̌ wɛ wá kpe ɔ́ jí
jɛ nukɔn, Jelemíi abǐ Hananiya? Mi mɔ nǔ e ɖɔ wɛ un ɖe é a?
192 Mi ɖó kɛń jí, yě kpɔń bó bló. Nǔvlɛt́ɔ́ agbaza mɛ tɔn lɛɛ́, bó nyí
ayijlɔj́lɔńɔ, bɔ yě nɔ́ ɖo linlin wɛ ɖɔ “sinsɛnzɔ́ ɖé wá nú Mawu wɛ”
yě ɖe, ɖi lě e Davídi bló gbɔn, aklúnɔzángbla e wá yí é, amɔ̌ nǔvlɛv́lɛ ́
agbaza mɛ tɔn wɛ. Má nɔ te nú cɛj́ú ɖokpó géé kpowun. Un jló ɖɔ
mi ni lin tamɛ kpɔń dó tɛn we élɔ́ lɛɛ́ wú. Ényí nyɛ ma ka ɖɔ ǎ ɔ,́ ɖo
dandan mɛ ɔ́ Yɛsinsɛn ɔ́ ná ɖe e xlɛ,́ Mɛcyáncyán lɛɛ́ ɖo ɖeɖóvo mɛ.
Mi mɔ a?
193 Falawɔɔ́n sín agunnyíkɔ nɔ́ ɖɔ, “Mǐ ɖó súnnu e sixú kpé wú bó
wa nǔ ɖokpó ɔ́ é,” bɔ yě bló. Mi mɔ a? Aniwútu Falawɔɔ́n ka bló mɔ?̌
Nɛ̌ gbɔn bɔ Mawu ka yí gbe ná? Aniwútu Mawu ka na sɛ ́ gbeyíɖɔ
titewungbe, ée è kɔn ami ta ná é ɖé dó fínɛ ́ bó ná dó jlɛ ́ wuntun ɖé
ɖo Falawɔɔ́n nukɔn, bɔ énɛ́ ɔ́ gúdo ɔ́ bó ná gbɔ bónú kpɔń bó bló
agunnyíkɔ tɔn ɖé ná wá fínɛ ́ bó ná wá kpɔń bó bló ɖo togun ɔ́ nukɔn?
Aniwútu É ká ná gbɔ bónú nǔvlɛt́ɔ́ ɖé ná sí te bó ná dó bló, bó bló
nǔ ɖokpó ɔ́ pɛṕɛṕɛ ́ ɖi Yɛ adodwé Mawu tɔn ɔ́ ɖɔhun pɛṕɛṕɛ?́ Mi mɔ
a, Nǔwlánwlán ɔ́ ɖó ná cɛ.
194 Mi ɖó kɛń jí, É bló mɔ̌ bónú É ná zɔń bɔ Falawɔɔ́n kpódó Ejípunu
lɛɛ́ kpó ná tlí tó, bó ná dó ɖe xlɛ ́ ɖɔ é kún nyí Mɔyízi ɖokpónɔ géé wɛ
ɖó Xó ɔ́ ó. Yě sixú kó kpé wú bó wa nǔ ɖokpó e Mɔyízi kpé wú bó
wa lɛɛ́ é bǐ pɛṕɛṕɛ.́
195 Bɔ aniwútu Mawu ká gbɔ bónú nǔ élɔ́ ɖo jijɛ wɛ ɖo azǎn gǔdo
gúdo tɔn lɛɛ́ mɛ? Hǔn, nǔ ɖokpó ɔ́ ɖi lě e yɛ adingbannɔ ɔ́ ɖɔ nú

Sedesíyasi ɖɔhun, “Nɛ̌ mǐ ká ná bló bɔ Akábu ná tɔń jɛ hɛnkɛń dɔň,
bó ná dó bló bɔ nǔ élɔ́ lɛɛ́ ná jɛ gbɔn?” Nɛ̌ É ká ná bló bónú mɛ élɔ́
lɛɛ́ ɔ,́ yě ná ɖeji dó agun yětɔn lɛɛ́ wú, bó ná dó tɔń jɛ fí bó ná dó
bló bónú nǔ élɔ,́ ée É kó ɖɔ ɖ’ayǐ é ná jɛ gbɔn? Yědɛɛ lɛɛ́, ɖo Agun
Xweta Lawodisée tɔn élɔ́ mɛ ɔ,́ “Ɖó a nɔ ɖɔ ɖɔ émí ‘jɛ dɔkun, bɔ nǔɖé
hwe dó mì ǎ. Un ɖo ayǐjínjɔń fí, axɔśú nyɔňu ɖɔhun.’ Ma ɖó nǔɖé! A
tunwun ɖɔ lelenɔ, gbɛďónánɔ, nukúntíntɔńnɔ wɛ émí nyí ǎ cé? Bɔ un
ɖo nǔ kplɔń we wɛ ɖɔ hwi ní wá xɔ nǔ ɖo así Ce,” É ɖɔ, “ami kpódó
siká kpó.” Aniwútu É ká bló?
196 Aniwútu É ká gbɔ bónú nǔvlɛv́lɛ ́ élɔ́ ná sí te ɖo azǎn gǔdo gúdo
tɔn élɔ́ lɛɛ́ mɛ, hwenu e nǔ élɔ́ lɛɛ́ ɖo jijɛ wɛ gbɔn Mawuxó titewungbe
ɔ́ jí é; bó gbɔ bónú nǔvlɛt́ɔ́ lɛɛ́ ná wá sí te bó ná wa nǔ ɖokpó ɔ,́ bó
gbɛ́ Mawuxó titewungbe ɔ?́ É bló nú Mɔyízi. Bɔ Falawɔɔ́n bló kpan
nukɔn Mɔyízi; bɔ mɛ énɛ́ ɔ́ lɛɛ́, Janɛśi kpódó Janblɛśi kpó, bló kpan
nukɔn Mɔyízi. Bɔ Mawuxówéma ɔ́ ɖɔ ɖɔ é ná lɛ ́ jɛ ɖo azǎn gǔdo gúdo
tɔn lɛɛ́ mɛ. Mǐ ɖíe ɖo fí e. Din ɔ,́ ényí énɛ ́ ɔ́ má nyí Nǔwlánwlán ɔ́ sín
jijɛ ǎ ɔ,́ étɛ ́ ká wɛ?
197 Mɔyízi ka dɔn nǔ xá yě bó ɖɔ, “Fí! Fí! Mi sixú kpé wú bó bló mɔ̌
ǎ. Nyi ɖokpónɔ géé wɛ nyí mɛ e è ɖe gbe ná bó ná dó wa mɔ.̌ Fí! Mi
ɖó énɛ́ ɔ́ te, tlóló din” wɛ a? É gbɔ bónú yě ní yi kpowun.
198 Mi gbɔ bónú yě ní yi nukɔn. Mi flín, Mawuxówéma ɔ́ ɖɔ, “Ɖi lě
e taɖunɔxó yětɔn jɛ agbawungba gbɔn é ɖɔhun ɔ,́ mɔ̌ ɖokpó ɔ́ wɛ mɛ
élɔ́ lɛɛ́ ná jɛ agbawungba ɖo azǎn gǔdo gúdo tɔn ɔ́ gbe gbɔn,” hwenu
e Asi ɔ́ ná nyí sísɔ́ yi jǐxwé bɔ è nǎ sɔ́ yi jǐnukúnsin é. Mi ɖó kɛń jí.

Mɔyízi, Xó nǔgbó e è ɖe xlɛ ́ ɖo alɔnu ɔ,́ é ɖɔ nǔɖé kpɔń gbeɖé
ǎ, é gbɔ bónú yě ní yi kpowun. Amɔ̌ É bló mɔ̌ bónú É ná sixú zɔń bɔ
Falawɔɔ́n ná tlí tó, bó ná dó flú Falawɔɔ́n.
199 É wa nǔ ɖokpó énɛ́ ɔ́ bónú É ná sixú kpé wú bó flú Akábu. Bɔ
nya kpɛví énɛ ́ ɔ́ ɖo te ɖo fínɛ ́ é ɖokpónɔ ɔ,́ Micée kpɛví ɔ,́ bó ɖo ɖiɖɔ
nú yě wɛ ɖɔ, “NǓ E MAWU MAVƆMAVƆ ƉƆ Ɔ́ ƉÍE.” Mɛ ɖěvo ɖíe ɖo
te ɖo fí, bɔ è kɔn ami dó ta n’i e, “NǓ E MAWU MAVƆMAVƆ ƉƆ Ɔ́
ƉÍE.” Bɔ é dó gbe vo, ɖě kpan nukɔn ɖě ɔ.́
200 Mǐ nɔ́ ɖo te égbé kpódó NǓ E MAWU MAVƆMAVƆ ƉƆ Ɔ́ ƉÍE kpó,
ɖɔ jí lé yɛhwesinlilɛ sin tɔn ɔ́ ɖo azǎn gǔdo gúdo tɔn lɛɛ́ mɛ ɖó ná nyí
ɖo Jezu Klísu sín Nyǐkɔ mɛ. Bɔ súnnu ɖěvo nɔ́ nɔ te bó nɔ́ jlɛ ́ nǔ tɛnmɛ
tɛnmɛ lɛɛ́, bɔ, Atɔnɖobǔnɔ ɖé.
201 Mi xlɛ ́ mì xókwín atɔnɖobǔ tɔn ɔ́ ɖo Mawuxówéma ɔ́ mɛ. Mi xlɛ ́
mì fí e Mawu atɔn ɖe é. Mi xlɛ ́ mì fí e nǔ mɔȟunkɔtɔn lɛɛ́ ɖe é. É
ɖo Mawuxó ɔ́ mɛ ǎ. Nǔ mɔȟunkɔtɔn ɖěbǔ ɖe ɖi mɛɖé lɛ yɛhwesin ɖo
“Tɔ,́ Vǐ, Yɛsinsɛn” nyíkɔ mɛ, bó zán mɛmímlá énɛ́ ɔ́ lɛɛ́ kpɔń ǎ. Nǔ élɔ́
lɛɛ́ bǐ, “Óo, é sɔgbe, nɔví nyɔňu lɛɛ́ mi. Énɛ ́ ɔ́ sɔgbe, mi vɛ ́ kó ɖó ɖa

gaga…kléwun ɖé ɖó ta kpowun. Énɛ́ ɔ́ sɔgbe, é byɔ́ ɖɔ mi ní wa élɔ́
ɔ,́ énɛ́ ɔ́ abǐ ɖě ɔ́ dandan ǎ. Óo, xlonɔxó nɛ,́ jixómɛnu xóxó ɖé.”
202 Amɔ̌ Mawuxówéma ɔ́ wɛ ɖɔ! Bɔ É dó akpá ɖɔ, “Ɖo azǎn gǔdo
gúdo tɔn lɛɛ́ mɛ ɔ,́ É ná sɛ ́ Yɛ Elíi tɔn dó, bó ná ylɔ́ mɛ lɛɛ́, Mawu ví
tɔn lɛɛ́, lɛ ́ kɔ yi Nǔɖiɖi dodó ɔ́ kɔn ɖi lě e é kó nyí ɖo bǐbɛḿɛ gbɔn é
ɖɔhun, ée nyí Xó ɔ́ tɔn é.” È ɖe xlɛ ́ ɖɔ Xó énɛ́ ɔ́ nyí nǔgbó, Gbɛtɔv́í ɔ́
ɖo azǎn gǔdo gúdo tɔn lɛɛ́ mɛ, nǔ ɖokpó ɖi lě e é kó nyí ɖo Sodɔḿu
gbɔn é ɖɔhun; sɔ, égbé, káká sɔýi. É dó akpá ɖɔ Émí ná bló. Akpádídó
Mawu tɔn wɛ. NǓ E MAWU MAVƆMAVƆ ƉƆ Ɔ́ ƉÍE ɔ́ wɛ.

Mi ɖó kɛń jí, yě wa nǔ ɖokpó ɔ,́ ɖi lě e Mɔyízi bló gbɔn é ɖɔhun
pɛṕɛṕɛ,́ káká jɛ hwenu e é kpé kɔ nú Mawu dó é.
203 Din ɔ́ mi flín, NǓ E MAWU MAVƆMAVƆ ƉƆ Ɔ́ ƉÍE ɔ́ wɛ, é ná jɛ
ɖo éhɔńmɛ. Din ɔ,́ mi ba do ná kpɔń gbɔn gbɛ ɔ́ bǐ mɛ; mi sɔ́ sinsɛn
ɖokpó ɖokpó, akɔ ɖokpó ɖokpó, gbɛtɔ́ ɖokpó ɖokpó, agun ɖokpó
ɖokpó! Un ɖe gbe nú mi, ɖo Klísu sín Nyǐkɔ mɛ, ɖɔ mi ní bló mɔ,̌
mi mɛ mawuxójlátɔ́ lɛɛ́. Un ɖe gbe nú mi ɖɔ mi ní xa xójláwéma lɛɛ́
abǐ mi ní ɖó ayi wú ɖo fíɖěbǔ e mi jló ná yi é, bó kpɔń ɖɔ é kún ɖo
ayǐkúngban ɔ́ jí din ó a jí. Mi mɔ a?
204 Énɛ́ ɔ,́ Matíe 24:24 sɔgbe pɛṕɛṕɛ.́ “Mɛ nyǐjɛtɔ,́ ée è kɔn ami dó
ta ná lɛɛ́ ná xwetɔń ɖo azǎn gǔdo tɔn lɛɛ́ mɛ, bó ná nyí gbeyíɖɔ-
nyíjɛtɔ́ lɛɛ́, bɔ yě ná flú mɛ gěgé.” Mi kpɔń ɛ ɖo akpajlɛ ́ lɛɛ́ mɛ din,
hwenu e é jǎwe din é, mi mɔ a, “Yě ná flú mɛ gěgé.” “Gbeyíɖɔ lɛɛ́,” ɖo
kpɔśusu mɛ; “Klísu lɛɛ́,” mɛ e è kɔn ami dó ta ná lɛɛ́, ɖo kpɔśusu mɛ;
mɛ tɛnmɛ tɛnmɛ gěgé, Mɛtodísu lɛɛ́, mi tunwun a, kpódó Baputísu lɛɛ́
kpó, kpódó Pantekotísu lɛɛ́ kpó, kpódó kpikpotɔ́ kpán. Mi mɔ a?

Amɔ̌ Yɛ Klísu tɔn adodwé ɖokpó géé wɛ ɖe, bɔ énɛ ́ ɔ́ wɛ nyí Xó e
húzu agbaza ɖi lě É dó akpa ɖɔ Émí ná bló gbɔn é ɖɔhun.

Din ɔ́ mǐ ná yi nukɔn kpɛɖé gɔ́ ná kpowun, bó ná dó yi
Nǔwlánwlán ɖé lɛɛ́ kɔn gɔ́ ná.

Káká, bɔ é kpé kɔ nú Mawu, énɛ ́ ɔ́ xó tɔn fó nɛ.́ Taɖunɔxó yětɔn
wá jɛ agbawungba.
205 Mi ɖó kɛń jí. Mi flín, fló ɔ́ nɔ́ ɖi blěe jinukún ɔ́ ɖɔhun pɛṕɛṕɛ.́
Mi mɔ a? Din ɔ,́ mi má sixú kó ɖɔ, ɖo gǔdo fínɛ ́ ɖo Lwitelyɛɛ́n lɛɛ́
xweta mɛ ɖɔ, “hankán ɔ́ nyi blěe” nɛ,́ có é ká ɖó Gbɛ ɔ́ ɖo xo tɔn mɛ.
Hankán ɔ́ nyɔ́ ganjí, Gbɛ ɔ́ ɖo hankán ɔ́ mɛ nyɔ́ ganjí, amɔ,̌ mi flín,
Gbɛ ɔ́ yi nukɔn; é yi nukɔn bɛ́ sín Elizée jí yi jɛ Elíi jí. Gbɛ ɔ́ nɔ́ kpo ɖo
nukɔn yi wɛ magbokɔ. Amɔ,̌ mi flín, é ɖo afɔɖiɖe ɖěvo mɛ. É sixú cí
afɔɖiɖe énɛ́ ɔ́ jí ǎ. Mi sixú ɖu nǔkúkú xóxó xweta ɖěvo tɔn ǎ. Mǐ sixú
ɖu nǔkúkú xóxó Pantekotísu lɛɛ́ tɔn, Mɛtodísu lɛɛ́ tɔn, abǐ Baputísu
lɛɛ́ tɔn ǎ. Mi mɔ a, é kó húzú nǔkúkú xóxó. Mǐ ɖó Nǔɖuɖu yɔy̌ɔ,́ Xó
ganxixo élɔ́ tɔn, kpódó kpikpotɔ́ kpó.

206 Mi flín, fló ɔ́ nɔ́ cí blěe sín jinukún ɖɔhun pɛṕɛṕɛ.́ Mi má sixú…É
kó cí mɔ̌ ɖo agbadéma ɔ́ hwenu ǎ, é kó cí mɔ̌ ɖo agbadéɖa ɔ́ hwenu
ǎ, amɔ̌ cí mɔ̌ ɖo agbadéfló ɔ́ hwenu dandan. É má ka cí…Jezu Klísu e
nyí nǔ ɖokpó ɔ́ sɔ, ɖo Luther hwenu; é cí mɔ̌ ɖo Wesley hwenu ǎ; amɔ̌
é bló dandan ɖo Pantekótu hwenu, è nǎ “flú Mɛcyáncyán lɛɛ́ ɖésúnɔ
nú é sixú kpé wú wɛ ɔ́ nɛ.́” Mi mɔ a? Fí e xweta mitɔn lɛɛ́ ɖe ɔ́ nɛ.́
207 Amɔ̌ mi flín, Pantekótu gun énɛ́ ɔ,́ ɖo azǎn gǔdo gúdo tɔn lɛɛ́ mɛ
ɔ,́ wɛ nyí Lawodisée; bɔ è ɖe Klísu tɔń jɛ kɔx́o, Kwín ɔ,́ Blěe ɔ,́ Éɖésú.
Hwenu e É tɛńkpɔń…Mi flín, hwenu e É tɛńkpɔń bó ná dó ɖe Éɖée
xlɛ ́ ɖó alɔnu ɖo agun ɔ́ mɛ ɔ,́ è ɖe E tɔń. É lɛ ́ kpo ɖo agun ɖé nyí wɛ,
ée è nɔ ylɔ́ ɖɔ mɔ̌ é; bɔ è kɔn ami dó ta n’i.
208 Amɔ̌ Xó ɔ́ ɖíe, Klísu Ɖésúnɔ, énɛ ́ ɔ́ wɛ nyí Xó e è kɔn ami dó ta ná
e ná wá nú kpikpotɔ́ Agbaza Tɔn tɔn, Asi ɔ́ é. Mɛ e è kɔn ami dó ta ná
lɛɛ́, gbɔn sin ɖokpó e è do hú sin nú blěe ɔ́ jí, ɖi lě e mǐ kó ɖɔ xó tɔn
gbɔn é ɔ,́ è sɔ́ dó hú sin nú gběhan nyanya ɔ́ lɔmɔ,̌ mɛ e è kɔn ami dó
ta ná lɛɛ́ é. Mɛcyáncyán lɛɛ́, abǐ mɛ e è sɔ́ ɖ’ayǐ lɛɛ́ ɔ,́ yědɛɛ lɛɛ́ kɛɖ́ɛ ́
wɛ ná tunwun vogbingbɔn e ɖo yě mɛ é. Din ɔ,́ Efɛźinu lɛɛ́ 5:1 ɖɔ mɔ̌
nú mi, kpódó lě e é ɖe gbɔn ɖ’ayǐ é kpó.
209 Mɛ e è kɔn ami dó ta ná lɛɛ́ wɛ yě nyí. Mɛ bǐ nɔ́ ɖɔ, “Susu nú
Mawu! Mǐ ɖó mɛɖésúsíninɔ ɖo fí. Alelúya! Mǐ…Óo, alelúya! Mǐ nɔ́
ɖɔ xó dó gbe tɛnmɛ tɛnmɛ lɛɛ́ mɛ, bó nɔ́ lɔń yi jǐ. Mǐ ɖó mɛɖésúsíninɔ
nyɔňu lɛɛ́ tɔn; midɛɛ lɛɛ́ nɔ́ tɛńkpɔń bó ná sɔ́ yě ɖó nǔ tɛnmɛ tɛnmɛ
élɔ́ lɛɛ́ sín acɛ glɔ.́” Mi mɔ a? Mi yi nukɔn. Nǔɖěbǔ ɖe bɔ mi sixú wa
ǎ. Mi nɔ ɖɔ, “É nyɔ,́ mǐ nɔ́ ɖɔ xó dó gbe tɛnmɛ tɛnmɛ lɛɛ́ mɛ. Mǐ nɔ́
sú xó. Mǐ nɔ́ ɖú we ɖo Yɛ ɔ́ mɛ. Mǐ nɔ́ jlá Xó ɔ.́” Bǐ sésé. Nǔɖé ɖe
bɔ è nǎ ɖɔ d’é wú ǎ. Mɔ̌ ɖokpó ɔ́ wɛ gbɛtɔ́ élɔ́ lɛɛ́ bló ɖo gǔdo fí ɖo
Mawuxówéma ɔ́ mɛ gbɔn.

Jezu ɖɔ, “É ná flú Mɛcyáncyán lɛɛ́ ɖésúnɔ nú é sixú kpé wú wɛ ɔ́
nɛ,́ Mɛcyáncyán lɛɛ́ ɖésúnɔ.”
210 Din ɔ́ mi ɖó kɛń jí, fló ɔ…́Sín Nǔkún dodó ɔ́ jí, Nǔkún e yi do é,
É nyí gbɛťa ɖě wɛ ǎ. Nǔkún ɖokpó géé wɛ, ɖo Éɖée mɛ. Amɔ̌ hwenu
e é wú ɔ,́ Nǔkún ɖé wɛ ǎ; gbɛťa ɖé wɛ, mi mɔ a, ama lɛɛ́, agbadé.

Énɛ́ ɔ́ gúdo ɔ́ É byɔ́ afɔɖiɖe ɖěvo mɛ, ée nyí agbadéɖa é. Káká wá
fí ɔ́ é kó cí bǐbɛńu ɖɔhun ǎ. Gbɛťa ɖé wɛ ɖ’ayǐ.
211 É yi byɔ́ fló ɔ́ mɛ, ama gěgé, Pantekótu, bó kó ɖibla sɔ́ ninɔmɛ
din. Mi kpɔń ɛ. É nɔ́ ɖo ninɔmɛ sɔ́ wɛ hwebǐnu, bó nɔ́ ɖibla cí nǔ
ɖokpó ɔ́ pɛṕɛṕɛ,́ bó nɔ́ cí ɖi Nǔkún blěe tɔn ɔ́ ɖɔhun pɛṕɛṕɛ ́ nú mi mɔ
akpo kpɛví énɛ ́ ɔ́ ɖo fínɛ.́
212 Amɔ̌ ɖo vivɔnu ɔ́ É nyí ɖiɖe xlɛ ́ ɖó alɔnu, ma ɖó gbɛťa ɖěbǔ.
Nǔhɛntɔ́ ɖěbǔ sɔ́ ɖe ǎ. Nǔhɛntɔ́ ɖé kpowun wɛ gbɛťa nyí. Nǔhɛntɔ́
ɖěbǔ sɔ́ ɖe ǎ; hankán ɔ́ ɖó ná kú, fló ɔ́ ɖó ná kú, nǔ ɖěvo lɛɛ́ bǐ ɖó

ná kú, amɔ̌ blěe ná lɛ ́ kpo ɖo gbɛ. Agbaza fínfɔń sín kú tɔn ɔ́ nɛ,́ é nɔ́
jɛ te télélé wá sɔ́ yě. “Yě mɛ e ɖo gǔdo lɛɛ́ ná wá nukɔn, bɔ yě mɛ
e ɖo nukɔn lɛɛ́ ná wá gǔdo.” Mi mɔ a, É nɔ́ wá sɔ́ yě ɖo fínfɔń sín
kú hwenu tútútú. Mi ɖo élɔ́ ɖótó wɛ a? [Gbɛǩplékplé ɔ́ ɖɔ, “Amǐ.”—
Wěmaɖetɔńtɔ.́] É sɔgbe. Mi ɖó kɛń jí, jinukún ɔ́ ɖo…
213 Fló ɔ́ cí jinukún ɔ́ ɖɔhun pɛṕɛṕɛ.́ Bɔ nya e ɖo blěe gle ɖé lɛ wɛ ɔ,́
abǐ nǔ mɔȟunkɔtɔn ɖé ɔ,́ é ná kpɔń bó ná ɖɔ, “Mi kpa Mawu, un ɖó
blěe jinukún,” hwenu e é má tlɛ ɖó blěe kwín ɖokpó vɔv́ɔ́ ǎ é. Hmm?
É nɔ́ cí ɖi blěe ɔ́ ɖɔhun pɛṕɛṕɛ,́ amɔ̌ fló ɔ́ wɛ.
214 Din ɔ,́ xɔńtɔn lɛɛ́ mi, mi lɛ ́ kɔ yi gǔdo xá mì. Fítɛ ́ fínfɔń sí te
nukɔntɔn ɔ́ jɛ ɖe, ɖo (kú) hwenu e é byɔ́ ɖɔ blěe sín jinukún ɔ́ ná yi
do sín azǎn lɛɛ́ mɛ gúdo é, Agbaza ɔ,́ Asi Klísu tɔn ɔ?́ Klísu sɔ́ Asi Tɔn
dó so gbɛťa ná, énɛ ́ ɔ́ ká sɔgbe a, Agun Tɔn? É sɔ́ Ɛ dó so gbɛťa ná kpɔń
gbeɖé ǎ; É sɔ́ mɛsɛd́ó lɛɛ́, kpódó gbeyíɖɔ lɛɛ́ kpó, kpódó kpikpotɔ́ kpó
ɖó ayǐ, ɖo Agun ɔ́ mɛ, bó ná dó hɛn Ɛ ɖó mǐmɛ́ jí kpowun wɛ. Amɔ̌
ɖo Nicée, Hlɔm̌a, xwe afɔɖé kanwe koatɔń-nukún-ɖokpó gúdo ɔ,́ yě
sɔ́ ɛ dó so gbɛťa ná bó sɔ́ ɛ dó bló gbɛťa ɖé ná. Énɛ́ ɔ́ ká sɔgbe a? Bɔ é
kú. É byɔ́ ɖɔ è nǐ hu nǔɖěbǔ e ma dó gbe ɖokpó ɔ́ xá agun énɛ́ ɔ́ ǎ é.
Bɔ é nɔ xwíí, xɔ xwe kanwe ko kanwe ko mɔǩpán, ɖo kɔ́ mɛ.
215 Amɔ,̌ zaanɖé wá yi gúdo ɔ,́ é wú ɖo Luther hwenu. Agbadétín
sín nǔywɛ́ kpɛví kpɛví nukɔntɔn lɛɛ́ nɔ́ wú. Nǔ wegɔ́ ɔ,́ é tɔń kun sín
fínɛ.́ Yě yi nukɔn, yě ɖó Zwingli kpódó kpikpotɔ́ kpó, kpódó gbɛťa
ɖěvo lɛɛ́ kpó kpódó kpikpotɔ́ kpán. Énɛ́ ɔ́ gúdo ɔ,́ zaanɖé wá yi gúdo
ɔ,́ Anglikáan lɛɛ́ wá xwetɔń.
216 Bɔ énɛ́ ɔ́ gúdo ɔ́ ani wɛ ka jɛ? Wesley ɖíe wá xwetɔń kpódó fínfɔń
sí te yɔy̌ɔ́ ɖé kpó e, blěeɖa ɔ,́ ée lɛ ́ cí ɖi Blěe ɔ́ ɖɔhun kpɛɖé gɔ́ ná é.
Énɛ́ ɔ́ gúdo ɔ́ ani wɛ ka jɛ dó énɛ́ ɔ́ jí? É so gbɛťa, bó xú lobo kú.
217 Gbɛ ɔ́ yi bó yi byɔ́ fló ɔ́ mɛ télélé, bɔ fló ɔ́ wá xwetɔń bó ɖibla
cí Blěe ɔ́ ɖɔhun pɛṕɛṕɛ.́ Amɔ,̌ ɖo vivɔnu ɔ,́ taɖunɔxó tɔn wá jɛ
agbawungba ɖo xwe tántɔn abǐ wǒ e wá yi din lɛɛ́ mɛ, ɖo tají ɔ́ ɖo
xwe atɔn e wá yi din lɛɛ́ mɛ. Din ɔ́ ani wɛ é ɖo bǐbló wɛ? É ɖo fíflé
sín blěe ɔ́ wú wɛ.
218 Din ɔ́ nɛ ̌ ká gbɔn bɔ gbɛťa ɖě má bɛ́ ɖo fínfɔń sí te ɖaxó élɔ́ sín
xwe ko e wá yi din lɛɛ́ é mɛ ǎ; gbeyíɖɔ e è kɔn ami dó ta ná lɛɛ́,
nǔkplɔńmɛtɔ́ e è kɔn ami dó ta ná lɛɛ́ wɛ, kpódó kpikpotɔ́ kpó, amɔ̌
nɛ ̌ gbɔn bɔ ɖě má ɖe ǎ? Nǔɖěbǔ sɔ́ nɔ́ tíin jɛ Nǔkún ɔ́ gúdo ǎ. Mi mɔ a,
É lɛ ́ kɔ wá, ma ɖó gbɛťa ɖě. Óo, mɛ ce lɛɛ́ mi, nukúntíntɔńnɔ ɖé sixú
mɔ énɛ́ ɔ.́ É sixú so gbɛťa ǎ; É nɔ́ sí te dó jǐ tɔn syɛńsyɛń mɔȟunkɔtɔn.
Blěe sín jinukún ɔ́ wɛ, Éɖésú. Gbɛtɔv́í ɔ́ ná nyí ɖiɖe xlɛ ́ ɖó alɔnu. Blěe
sín jinukún ɔ́ ná lɛ ́ kɔ wá Éɖée kɔn ɖokpó gɔ́ ná, Gbɛtɔv́í ɔ́ ɖo azǎn
gǔdo gúdo tɔn lɛɛ́ mɛ.

219 “Bɔ É vlɛt́ɔ́ nyǐjɛtɔ́ lɛɛ́ ná wá xwetɔń, ɖo azǎn gǔdo gúdo tɔn lɛɛ́
mɛ, ée ná ɖibla flú Mɛcyáncyán lɛɛ́ nú yě sixú kpé wú wɛ ɔ́ nɛ.́” Mi
kpɔń gbɛťa fló e ɖo fíflé síin din lɛɛ́ é.
220 É nɔ́ ɖe Blěe ɔ́ xlɛ,́ Mɛcyáncyán, ée nyí akpáxwé Étɔn lɛɛ́ kpowun
wɛ. Mi ɖó kɛń lě do e è hɛn ɛ wá fí bɔ é nyɔ́ kpɔń gbɔn é jí din.
Nǔ énɛ́ ɖokpó géé…Mi ɖó kɛń jí, mɛ e è kɔn ami dó ta lɛɛ́ kpé wú;
Mɛcyáncyán titewungbe, ée è sɔ́ ɖ’ayǐ lɛɛ́, Efɛźinu lɛɛ́ 5:1, abǐ, 1:5,
tema, è nǎ ɖe gbe nú yě, bó ná cyán yě. Yědɛɛ lɛɛ́ kɛɖ́ɛ ́ wɛ nyí mɛ e
énɛ́ ɔ́ má ná flú ǎ lɛɛ́ é.
221 Mi ɖó kɛń jí, gbeyíɖɔ e è nǎ kɔn ami dó ta ná lɛɛ́ ná nyí nyǐjɛtɔ,́
bɔ mɛ e è kɔn ami dó ta ná titewungbe lɛɛ́ ná tíin ɖo énɛ́ ɔ́ mɛ. Nɛ̌
mi ka ná tunwun gbɔn? Gbɔn Xó ɔ́ jí. Ɖi, lě e mǐ kó mɔ ɛ ɖo yɛ mɛ
gbɔn é. Mi mɔ nǔ jɛ mɛ a? Mi ɖɔ, “Amǐ.” [Gbɛǩplékplé ɔ́ ɖɔ, “Amǐ.”—
Wěmaɖetɔńtɔ.́] Mi mɔ a?
222 Mi ɖó kɛń jí, mɛ e è kɔn ami dó ta ná lɛɛ́ é, Xó ɔ́ ɖokpónɔ géé wɛ
ná klán yě ɖó vovo, wuntun lɛɛ́ wɛ ǎ. Óo, éeǒ. Yě ná jlɛ ́ nǔ ɖokpó ɔ́
lɛɛ́, amɔ̌ Xó ɔ́ wɛ nyí nǔ e klán yě ɖó vovo. Dandan. Yě mɛ bǐ wɛ dó
wɛn gbeyíɖɔ ɖɔhun. Yě mɛ bǐ wɛ wa lě, mɔ̌, kpódó ɖě ɔ́ kpó, dódó,
nǔ ɖokpó ɔ́ pɛṕɛṕɛ.́ Jezu ɖɔ yě ná wa nǔ ɖokpó ɔ.́ Amɔ̌ Xó ɔ́ wɛ nyí
nǔ e klán yě ɖó vovo, mi ɖó kɛń jí, wuntun lɛɛ́ wɛ ǎ.
223 Mi ka ko ɖó kɛń jí a? Jezu ɖɔ ɖo fí, ɖo Matíe 24 mɛ. É ɖɔ, “Jezu-
nyíjɛtɔ́ lɛɛ́ ná wá xwetɔń ɖo azǎn gǔdo gúdo tɔn lɛɛ́ mɛ” ǎ. Óo, éeǒ,
yě ná kó dɛ ɖo énɛ́ ɔ́ nu ǎ. Éeǒ. Mi ɖó Pantekotísu e nyí Pantekotísu
titewungbe ɖé, bɔ é ná ɖɔ, éɖésú, ɖɔ émí nyí “Jezu” wɛ a? Mi mɔ a?
Mi ɖó Mɛtodísu-nyíjɛtɔ́ ɖé, abǐ Baputísu ɖé, abǐ mɛ mɔȟunkɔtɔn ɖé,
abǐ gbɛťa lɛɛ́ ɖě, bɔ é ná ɖɔ, “Mǐ nyí Jezu” wɛ a? Yě nywɛ́ nǔ i hú
mɔ.̌ Yě ná wa mɔ̌ ǎ. Amɔ̌ Mawuxówéma ɔ́ ɖɔ yě ná nyí “Klísu-nyíjɛtɔ́
lɛɛ́,” Jezu lɛɛ́ wɛ ǎ, lo ɔ,́ “Klísu-nyíjɛtɔ́ lɛɛ́.” Yě ná kó yí gbe, bó ɖɔ,
“Un nyí Jezu” ǎ. Óo, éeǒ.
224 Amɔ̌ yě nyí “Klísu-nyíjɛtɔ́ lɛɛ́,” bó ká tunwun ǎ, ɖó yě dó gbe vo
xá Xó ɔ.́ Bɔ Mawu tun alɔ nǔ ɖokpó ɔ́ jí. Din ɔ,́ un ɖo élɔ́ ɔ́ sɔ́ wɛ
télélé wá xwe gǒkpinkpan ɖé kɔn din, ɖó mi ko mɔ bɔ mɛ élɔ́ lɛɛ́ wa
nǔ ɖokpó e mɛ titewungbe lɛɛ́ wa é. Bɔ Jezu kó ɖɔ mɔ.̌
225 Din ɔ,́ ɖi lě e un ko ɖɔ, din nú mi mɛ e ɖo hɛnkɛń dɔň, ɖo alǒkan
nu ɖo to ɔ́ mɛ fínɛ ́ lɛɛ́ gbɔn é ɖɔhun ɔ,́ un—un ɖo hwɛ ɖó nú mi wɛ
ǎ, amɔ̌ agun kpódó—kpódó gbɛ̌ kpó nyɛtɔn e nu Yɛsinsɛn ɔ́ sɔ́ mì ɖó
ɔ́ ɖíe, bɔ un ɖó ná ɖɔ Nǔgbó ɔ́ nú yě. Ganmɛ ɔ́ kó ɖo dǐndín wɛ.
226 Din ɔ,́ yě ná kó dɛ ɖo énɛ́ ɔ́ nu ǎ, amɔ,̌ “Klísu-nyíjɛtɔ́ lɛɛ́,”
nyǐjɛtɔ,́ ée è kɔn ami dó ta ná, ée ɖibla ɖó wuntun ɖokpó ɖokpó
kpódó wěkwín Xó ɔ́ tɔn ɖokpó ɖokpó kpó. “Yě ɖi nǔ nú yɛhwesinlilɛ
Yɛsinsɛn ɔ́ tɔn a?” Bǐ sésé. “Yě ɖi nǔ nú élɔ́ bǐ a?” Ɛɛn. “Yě ɖi nǔ nú

xó ɖɔ dó gbe tɛnmɛ tɛnmɛ lɛɛ́ mɛ a?” Ɛɛn. “Yě ɖi nǔ ɖɔ nǔjlɛj́lɛ ́ lɛɛ́
kpódó nǔjíwǔ lɛɛ́ kpán nɔ xwedó yě, bɔ wuntun lɛɛ́ ná xwedó yě a?”
Ɛɛn. Mɛtodísu lɛɛ́ nɛ ́ ǎ, Baputísu lɛɛ́ nɛ ́ ǎ. Éeǒ, éeǒ. Pantekotísu lɛɛ́
nɛ.́ Mi mɔ a, azǎn gǔdo gúdo tɔn ɔ́ ɖíe.
227 Din ɔ,́ agun xweta nukɔntɔn ɔ́ ná kó ɖó kɛń énɛ ́ ɔ́ jí kpɔń gbeɖé
ǎ. Mɛtodísu lɛɛ́ sín agun xweta ɖó kɛń jǐ tɔn kpɔń ǎ; Baputísu lɛɛ́ sín
agun xweta ɔ,́ yě ɖó kɛń jǐ tɔn kpɔń ǎ; Plɛsibitelyɛɛ́n lɛɛ́ sín agun
xweta ɔ,́ yě ɖó kɛń jǐ tɔn kpɔń ǎ. Amɔ,̌ Pantekotísu lɛɛ́ ɔ,́ yě sɛkpɔ́ sɔ
mɔ̌ ɖi Nǔ titewungbe ɔ́ ɖɔhun! Fínɛ ́ wɛ, Blěe ɔ…́fló ɔ́ ɖibla cí Blěe ɔ́
ɖɔhun. Yě ná ɖó kɛń jǐ tɔn kpɔń ǎ. Mi mɔ a? Yě ná kó bló ǎ. Amɔ̌ azǎn
gǔdo gúdo tɔn lɛɛ́ wɛ, éhɔńmɛ. Ɛɛn, nya ce.
228 Mi ɖó kɛń jí, ɖɔ ɖi lě e é kó nyí ɖo bǐbɛńu gbɔn é ɖɔhun pɛṕɛṕɛ ́
ɔ,́ mɔ̌ ɖokpó ɔ́ wɛ é ná nyí ɖo vivɔnu gbɔn. Ɖi lě e Ɛvu tín Xó ɖokpó
géé mɛ gbɔ gbɔn é ɖɔhun pɛṕɛṕɛ ́ ɔ,́ Satáan wɛ bló nú Ɛvu, bɔ é ɖi nǔ
ná. Éyɛ ́ nyɔňu ɔ,́ é nyí súnnu ɔ́ wɛ ǎ; agun ɔ,́ Éyɛ ́ wɛ ǎ. Mi mɔ a? Agun
ɔ́ wɛ nyí mɛ e ɖó xó agɔ ɔ.́ Mi mɔ a? Adámu wɛ ǎ; Ɛvu. É nyí Klísu ɔ́
wɛ ǎ; agun ɔ,́ asi ɔ,́ ée è kɔn ami dó ta ná é, ée ɖó ná kó nyí é, ée nɔ́
ylɔ́ éɖée ɖɔ Asi ɔ́ é, mi mɔ a, é ɖó xó agɔ ɔ.́
229 Mi sixú mɔ nǔ jɛ mɛ ǎ cé? Ani o, é nɔ́ blá bǐ ɖó kpɔ́ ɖi afɔkpakan
ɖɔhun, ɖi wunɖama nukún mitɔn tɔn ɖɔhun. Ani o, fíɖěbǔ e mi ná
hun, ɖo Mawuxówéma ɔ́ mɛ ɔ,́ É nɔ́ blá bǐ ɖó kpɔ́ pɛṕɛṕɛ ́ kpowun.
Ɛvu, Adámu wɛ ǎ; Ɛvu wɛ ɖi nǔ ná, Adámu wɛ ǎ. Asi ɔ́ égbé, ée è nɔ
ylɔ́ ɖɔ mɔ̌ é; é nyí Klísu ɔ́ wɛ ǎ. Asi ɔ́ ɖó alɔkpa lɛɛ́ bǐ, ée è nɔ ylɔ́ ɖɔ
asi é; wuntun ɖokpó lɛɛ́, nǔjíwǔ ɖokpó lɛɛ́, nǔ lɛɛ́ bǐ ɖokpó ɔ;́ amɔ̌ ée
nyí Mɛ titewungbe ɔ́ wɛ ǎ. “Bó ná dó flú Mɛcyáncyán lɛɛ́ nú é sixú
kpé wú wɛ ɔ́ nɛ.́”
230 Din ɔ́ bléblé, ényí mǐ sixú fó élɔ́ ɔ́ ɖo cɛj́ú afɔtɔn mɛ ɔ,́ mǐ ná ɖo
ganmɛ. Mi ɖó kɛń jí titewungbe tɔn lo, bónú mi ní má—mi ní má mɔ
nukúnnú jɛ mɛ nyi do, nú miɖée ó.
231 Din ɔ,́ éeǒ, yě ná kó ɖɛ ɖ’é nu ɖɔ è nǐ ylɔ́ émí ɖɔ “Jezu-nyíjɛtɔ”́
ǎ. Yě ná kó nyí, ná ko dɛ ɖ’é nu ɖɔ è nǐ ylɔ́ mɛ ɖɔ, “Jezu” ǎ. Dandan
mɛ ɔ́ yě ná bló ǎ. Énɛ́ ɔ́ kó ɖo wɛn dín. Mɛɖěbǔ ná kó tunwun énɛ́
ɔ.́ Mɛɖěbǔ ná kó tunwun ɖɔ yě kún nyí Jezu ó. Yě na bó ɖó ami ɖo
nɛgbé yětɔn, bó ɖó hun ɖo alɔ yětɔn wú lobo ɖó ɖo nukún yětɔn
sín akpá ɖé xwé abǐ ɖě xwé ɔ́ kan mì ǎ, yě ká ná tunwun ɖɔ é ɖo…
Mɛɖěbǔ e ta tɔn mɛ sɔgbe é ɔ,́ é ná kó tunwun ɖɔ é kún nyí Jezu wɛ
ó. Mi mɔ a? Yě ná kó dɛ ɖo énɛ́ ɔ́ nu ǎ. Amɔ̌ yě ká nɔ́ ylɔ́ yěɖée ɖɔ
“mɛ e è kɔn ami dó ta lɛɛ́ é.” Bɔ yě nɔ́ bló nǔjlɛj́lɛ ́ lɛɛ́ kpódó nǔjíwǔ
lɛɛ́ kpó, “bó nɔ́ ɖibla flú Mɛcyáncyán lɛɛ́.” “Amɔ̌ Klísu-nyíjɛtɔ́ lɛɛ́, mɛ
e è kɔn ami dó ta ná lɛɛ́ ɔ,́ yě ná xwetɔń, bó flú Mɛcyáncyán lɛɛ́ nú
yě sixú kpé wú wɛ ɔ́ nɛ.́”

Din ɔ́ mi ɖó nukún wú ganjí. Mi ma xo xóɖiɖɔ élɔ́ kpo ó, ɖó é jɛ
xá ɖɔ è nǐ ɖótó.

É ɖo nǔtlɛḱan ɖó miklofónu élɔ́ wú wɛ kpowun ɖo fí, bónú é ní
má dán wǔ ó. Un ɖo dɛň jɛ wɛ; é ja kɔn nyi nǔtlɛḱan ɔ́ jí, mi mɔ a.

Bɔ gbɔn mɔ̌ ɔ́ é ná cí ɖi lě Éyɛ,́ Mawuxówéma ɔ,́ ɖɔ ɖɔ é ná cí
gbɔn é ɖɔhun pɛṕɛṕɛ.́ Mi mɔ a?
232 Mi ɖó kɛń jí, Jezu-nyíjɛtɔ́ lɛɛ́ wɛ ǎ. “Klísu-nyíjɛtɔ́ lɛɛ́!” Yě ɖi nǔ
ɖɔ è kɔn ami dó ta nú émí, amɔ̌ yě tunwun ɖɔ émí kún nyí Jezu ó. Mi
mɔ a, énɛ ́ ɔ́ ɖo wɛn dín. Ényí súnnu ɖé yi bó yi ɖɔ, égbé, “Mi kpɔń
akpado e ɖo alɔ ce mɛ lɛɛ́. Mi kpɔń nukɔn ce. Nyɛ wɛ nyí Jezu.” É
nyɔ,́ din ɔ,́ mǐ tunwun ɖɔ énɛ́ ɔ́ kún sɔgbe ó. Bɔ, mi flín, Jezu ɖɔ ɖɔ mɛ
énɛ́ ɔ́ lɛɛ́ ná wá xwetɔń kpɔń gbeɖé ǎ. É ɖɔ “Klísu-nyíjɛtɔ”́ lɛɛ́ ná wá
xwetɔń. “Klísu lɛɛ́,” ɖo kpɔsusu mɛ, agunnyíkɔ lɛɛ́, kpódó kpikpotɔ́
kpó, mɛ e è kɔn ami dó ta ná lɛɛ́ é; yɛ agunnyíkɔ tɔn ɖé wɛ kɔn ami dó
ta nú yě, Xó ɔ́ wɛ ǎ. Mi ɖo tó ɖó wɛ a? Jezu-nyíjɛtɔ́ lɛɛ́ wɛ ǎ. “Klísu-
nyíjɛtɔ́ lɛɛ́,” mɛ e è kɔn ami dó ta ná, nyǐjɛtɔ́ lɛɛ́. Mi mɔ a? Óo, mi
kpɔń lě do e é ɖo wɛn sɔ é! Mi kpɔń lě do e mǐ…Dandan mɛ ɔ́ mi ná
xo élɔ́ kpo ǎ!
233 Din ɔ,́ mi flín, un ko nɔ ɖɔ nú mi tɛgbɛ ɖɔ mɛ hǎ atɔn wɛ ɖe. Gbɛtɔ́
kúnkan atɔn wɛ ɖe: Kámu, Sɛḿu, kpódó Jafɛt́i kpó, kúnkan atɔn. Hǎ
atɔn, bɔ un ɖɔ, nǔɖitɔ́ ɔ,́ nǔɖitɔ-́blótɔ́ ɔ,́ kpódó nǔmaɖitɔ́ ɔ́ kpó wɛ.
Mɔ̌ wɛ é nɔ́ nyí tɛgbɛ, bó ná nyí mɔ̌ tɛgbɛ. Mi mɔ a? Mɔyízi ɖe, nǔɖitɔ́
ɔ;́ Janɛśi kpódó Janblɛśi kpó ɖe; nǔmaɖitɔ́ lɛɛ́. Mi mɔ a? Baláamu ɖe;
Mɔyízi…Gbɛtɔ́ sín hǎ atɔn énɛ́ ɔ́ lɛɛ́ tɛgbɛ, hǎ atɔn; nǔɖitɔ,́ nǔɖitɔ-́
blótɔ,́ kpódó nǔmaɖitɔ́ kpó.
234 Din ɔ́ mi flín, nǔmaɖitɔ́ ɔ,́ agun agunnyíkɔ tɔn ɔ,́ é nɔ́ ɖi nǔ nú
wuntun lɛɛ́ ɖěbǔ lɔ ǎ; é nɔ́ fá, bó nɔ́ ɖó ninɔmɛ nukún ta tɔn, bó nɔ́ cí
jɛngɛn, agun e ɖo gbɛ ɔ́ mɛ é, agunnyíkɔ ɔ.́ Amɔ̌ nǔɖitɔ-́blótɔ́ ɔ́ wɛ nyí
fló énɛ ́ ɔ.́ Nya e nɔ vlɛ ́ nǔɖiɖi ɔ́ nɛ.́ Bɔ énɛ ́ ɔ́ gúdo ɔ́ nǔɖitɔ́ jɔ nǔɖitɔ́
ɖé ɖe bó nyí nǔgbó titewungbe ɔ.́ Din ɔ,́ mi ɖó nukún yě jí hwenu e
yě wá xweyǐgbe din é, nú cɛj́ú ɖokpó géé.
235 Bɔ mi ɖó kɛń lě dó e nǔmaɖitɔ́ élɔ́ lɛɛ́ nɔ́ glá gbɔn é jí, abǐ nǔɖitɔ-́
blótɔ́ lɛɛ́ kpódó nǔmaɖitɔ́ lɛɛ́ kpó. Mɛ ce lɛɛ́! Yě nɔ́ glá, mi kpɔń,
Satáan ɖésú tlɛ nɔ te ɖo Xó nǔgbó ɔ́ Nukɔn tútútú, bó ɖɔ, “È wlǎn!”
Énɛ́ ɔ́ ká sɔgbe a?
236 Aniwútu Satáan ka wa mɔ?̌ Ɖó é tunwun Xó ɔ́ ǎ nú nǔ énɛ…́É
tunwun ɖɔ Xó ɔ́ nyí nú ganxixo énɛ ́ ɔ,́ amɔ̌ é xo nǔ kpɔń ɖɔ Nya kpɛví
élɔ́ ná nyí Xó énɛ́ ɔ.́ “Nú Mawu Ví ɔ́ jɛń wɛ A nyǐ nǔgbó hǔn. Un
tunwun ɖɔ Mawu Ví ɔ́ ja, ɖó É ɖɔ ɖɔ Émí ná bló mɔ.̌ Bɔ è ko wlán ɖɔ,
‘É ná zɔń Wɛnsagun Tɔn lɛɛ́ ɖɔ yě ní kpé nukún dó wǔ We.’ Mi mɔ

a? Ɖe xlɛ ́ mì ɖɔ nǔgbó wɛ! Jlɛ ̌ nǔɖé! Gbɔ nú má mɔ ɖɔ A nɔ bló.” Mi
mɔ a? Mi mɔ a?
237 Mi mɔ a, nǔmaɖitɔ́ ɔ,́ nǔɖitɔ-́blótɔ,́ nǔvlɛt́ɔ.́ Mi kpɔń Judási ɖo
tɛńtin yětɔn tútútú, ɖo hwe ɖokpó ɔ́ nu, nǔɖitɔ-́blótɔ!́ Mi mɔ a? Mi
ɖó kɛń jí, bɔ Xó nǔgbó ɔ́ ɖo fínɛ.́
238 Nɛ̌ yě ká nɔ́ glá gbɔn nɛ!́ “Din ɔ,́ mi ma ké ya nú tamɛmasɔgbenú
énɛ́ ɔ́ ó. É ɖó mǐmá ɖěbǔ Xá ǎ. Mi ma yi jǐ dɔň ó. Zǐngídiɖuɖu sín gbɛ̌
ɖé kpowun wɛ. É ɖó mǐmá ɖěbǔ xá Énɛ́ ɔ́ ǎ. Xɛxó kpowun wɛ nǔ énɛ́
ɔ́ bǐ nyí. Linlin mitɔn mɛ wɛ énɛ́ ɔ́ ɖe.” Mi mɔ a, mi mɔ nǔ e ɖɔ wɛ un
ɖe é a? È nǎ mlɛ ́ te ɖo Xó ɔ́ nukɔn tútútú bó ɖɔ mɔ.̌
239 Satáan zɔn bó sɛ wá tlɔlɔ. Ɖi lě e Mawuxówéma ɔ́ kó ɖɔ ɖo Júdi
mɛ fí gbɔn é ɖɔhun, “Wɛnsagun ɖaxó ɖésú ɔ,́ hwenu e é ɖo nǔ dɔn
xá Satáan wɛ, é ɖɔ ‘Aklúnɔ ní dɔn tó nú we.’” Kpan nukɔn Xó ɔ́ É
ɖésúnɔ!

Bɔ klísu kɛntɔ́ ɔ́ ɖíe, mɛ e è kɔn ami dó ta ná é, ɖo te ɖo fí tútútú
kpan nukɔn Xó adodwé azǎn ɔ́ gbe tɔn e, Jezu Klísu, é ɖɔ, “È ko wlán.”
240 Mi kpɔń azǎn gǔdo gúdo tɔn lɛɛ́. “É ná sɛkpɔ́ sɔ mɔ̌ bɔ é ná flú
Mɛcyáncyán lɛɛ́ ɖésúnɔ nú é sixú kpé wú wɛ ɔ́ nɛ.́” Óo, mɛ ce lɛɛ́ e
mi! Nǔ e zɔń bɔ è ma na flú Mɛcyáncyán lɛɛ́ ǎ ɔ,́ mi tunwun nǔ e wú
wɛ a? Ɖó yě nyí Xó ɔ́ wútu wɛ zɔń. Mi mɔ a? Ɖi Gbɛ e ɖo atínɖɔ ɔ́ mɛ
ɔ́ ɖɔhun pɛṕɛṕɛ ́ ɔ,́ un ko ɖɔ zaanɖé wá yi din, É sixú gbɛ́ Éɖée ǎ. Mi
mɔ a, É nyí Xó ɔ́ bó ɖo Xó ɔ́ hwenu. Énɛ́ ɔ́ sɔgbe.
241 É cí ɖi Jelemíi ɖɔhun pɛṕɛṕɛ,́ é tunwun. Nǔɖěbǔ e Hananiya ɖɔ ɔ,́
é tunwun fí e é ɖe é. Ɖi lě e Mɔyízi bló gbɔn é ɖɔhun pɛṕɛṕɛ,́ kpódó—
kpódó yě mɛ e kpo lɛɛ́ é kpán. Énɛ ́ ɔ́ wɛ nyí ɖɔ, é tunwun, nǔ ɖěbǔ e
gbeyíɖɔ-nyíjɛtɔ́ ɔ́ na bo ɖɔ ɔ,́ Mawuxó ɔ́ ɖe. È ko wlán.

Énɛ́ ɔ́ wɛ zɔń bɔ Micée kó sixú ɖɔ, “É nyɔ,́ mi vɛ ́ kó nɔ te bó kpɔń.”
242 Akábu ɖɔ, “Un ɖi nǔ nú gbeyíɖɔ ce lɛɛ́. Gbɛťa ce sín hwɛ wɛ jɔ.
Hwenu e un na lɛ ́ kɔ wá ɖo fífá mɛ ɔ…́Mi sɔ́ nya nɛ́ e ɖo gǔdo dɔň sú
dó gankpá mɛ. Un ná kpé nukún dó wǔtu tɔn! Mi ná ɛ wǔxúxú wǔvɛ́
mɛ tɔn. Mi ɖe e tɔń, mi ma ɖó kɔnɖókpɔ́ ɖě xá ɛ lɔ o. Nú un lɛ ́ kɔ ɖo
fífá mɛ ɔ,́ mǐ ná kpé nukún dó nya énɛ́ ɔ́ wú.”
243 Micée ɖɔ, “Ényí a lɛ ̌ kɔ nǔgbó hǔn, Aklúnɔ ɔ́ ɖɔ xó nú mì ǎ.” É
tunwun ɖɔ émí ɖó NǓ E MAWU MAVƆMAVƆ ƉƆ Ɔ́ ƉÍE, bɔ nǔmimɔ
émítɔn ka sɔgbe pɛṕɛṕɛ ́ xá NǓ E MAWU MAVƆMAVƆ ƉƆ Ɔ́ ƉÍE; é
nyí nú hwe ɖěvo nu wɛ ǎ, amɔ̌ nú hwe énɛ́ ɔ́ nu. Amǐ! Alelúya! Hwe
ɔ́ nu!

É glá, bó mlɛ ́ te lobo dɔn nǔ xá Wɛnsagun ɖaxó ɔ!́ È ko nɔ ɖɔ, ɖɔ
jí, “Nǔlúnɔ lɛɛ́ nɔ́ tɛ afɔ nyi ayǐ hannyahannya fí e Wɛnsagun lɛɛ́ nɔ́
ɖi xɛsi bó ná gbɔn é.” Énɛ́ ɔ́ sɔgbe.

244 Nǔ e zɔń bɔ Mɛcyácyán lɛɛ́ ɔ,́ Jezu ɖɔ, è kún sixú flú yě ó ɔ,́ ɖó
yě nyí Xó ɔ́ wútu wɛ zɔń. Yě sixú nyí nǔ ɖěvo tí ǎ. Yě sixú ɖótó nǔ
ɖěvo tí ǎ. Yě tunwun nǔ ɖěvo tí ǎ. Énɛ ́ ɔ́ sɔgbe.
245 Mi flín, nǔvlɛt́ɔ́ yětɔn lɛɛ́ bǐ kplɔ́ Mɔyízi dó. Yě kplɔ́ ɛ dó wɛ a?
Mɔyízi ɖɔ, “Din ɔ,́ nɔ te nú cɛj́ú ɖokpó, Falawɔɔ́n. A tunwun nǔ ɔ́ a?
Aklúnɔ ɔ́ wɛ ɖɔ nú mì ɖɔ má wa mɔ,̌ amɔ,̌ susu nú Mawu, un mɔ ɖɔ
súnnuví towe lɛɛ́ lɔ sixú jlɛ ́ nǔ ɖokpó ɔ.́ Hǔn, má ɖɔ nǔ e un na wa
é, un na byɔ́ mi mɛ” wɛ a? Huh! Gbeyíɖɔ Mawu tɔn ɖé sín xóɖiɖɔ nɛ́
ǎ. Éeǒ, gbeɖé kpɔń! É mlɛ ́ te bó syɛńlǐn ɖi lě e é sixú mlɛ ́ te gbɔn é
kpowun. É tunwun, pɛṕɛṕɛ,́ ɖɔ Mawu ná kpé nukún dó wǔ tɔn gbɔn
alɔkpa ɖé mɛ, ɖó É kó dó akpá tɔn. “Un ná nɔ kpɔ́ xá we. Un na jó
we dó ǎ.”
246 É tunwun, hǔn é byɔ́ yě mɛ ǎ. Óo, éeǒ. É mlɛ ́ te ɖo fínɛ ́ tútútú
kpódó yě kpó. É ɖó hudó agunnyíkɔ yětɔn lɛɛ́ ɖěbǔ tɔn ǎ. É mlɛ ́ te xá
Mawu. Nǔ e yě sixú wa lɛɛ́ é bǐ kplɔ́ ɛ dó ǎ. Nú yě wa nǔ ɖokpó…É
bló bɔ jɔ̌ lɛɛ́ wá; yě bló bɔ jɔ̌ lɛɛ́ wá. É bló bɔ hun wá; yě bló bɔ hun
wá. É bló bɔ nǔ bǐ wá; yě vlɛ ́ ɛ ɖo ali lɛɛ́ bǐ jí, wá yi. É vɛ ́ kó nɔ te
xwíí kpowun. É tunwun pɛṕɛṕɛ,́ nǔ ɔ,́ ɖɔ Mawu wɛ ɖo azɔ̌ wú.
247 Mi mɔ nukúnnú jɛ mɛ din a? [Gbɛp̌lékplé ɔ́ ɖɔ, “Amǐ.”—
Wěmaɖetɔńtɔ.́] Mi sɔ́ we bó sɔ́ ɖó we jí ɔ,́ é má nɔ́ bló ɛnɛ ǎ cé?
[“Amǐ.”] Mi jló ɖɔ é ní kɔń anyǔ nú mɛ syɛńsyɛń dín ǎ. Hǔn, hǔn
mi—mi mɔ nukúnnú jɛ mɛ, mi mɔ a.

Aniwútu? É ná flú yě ǎ, nǔɖitɔ́ titewungbe lɛɛ́, yě nyí Nǔkún e è
ko sɔ́ ɖ’ayǐ bó ɖó ná mlɛ ́ te ɖo azǎn ɔ́ gbe.
248 Mɔ̌ ɖokpó ɔ́ wɛ, Jezu lɔmɔ,̌ ɖɔ élɔ́ ɔ,́ “Mɛ gěgé ná wá ɖo azǎn énɛ́
ɔ́ gbe, ɖo Nyǐkɔ Ce mɛ, bó ná ɖɔ, ‘Aklúnɔ, é má ka nyí Nyǐkɔ Towe
mɛ wɛ un nya yɛ nyanya lɛɛ́ dó ǎ cé?’” Jezu ɖɔ, “Vivɔ zán lɛɛ́ gbe,
hwenu e hwenu ná vɔ bǐ bɔ fínfɔń sín kú ɖaxó hwenu ná wá su ɔ,́
mɛ gěgé ná wá jínjɔń Axɔśúɖuto ɔ́ mɛ.” Axɔśúɖuto Mawu tɔn ɔ́ ɖo mi
mɛ.
249 Mɛ gěgé, gběhan lɛɛ́ ná wá jínjɔń ayǐ ɖó kpɔ́ xá Blěe ɔ,́ mi ná ɖɔ,
“Din ɔ,́ nɔ te zaan, Aklúnɔ! Un ɖɔ xó dó gbe tɛnmɛ tɛnmɛ lɛɛ́ mɛ hǔn.
Un sú xó. Un ɖú we ɖo Yɛ ɔ́ mɛ. Un nya yɛ nyanya lɛɛ́. Un ɖɔ xó dó
gbe tɛnmɛ tɛnmɛ lɛɛ́ mɛ. Un wa nǔ élɔ́ lɛɛ́ bǐ.”

Ani wɛ É ná kó ɖɔ? Mi ɖó kɛń jí. “Nǔnyanyawatɔ́ lɛɛ́ mi, Un tlɛ
tunwun mi kpɔń gbeɖé ǎ.”
250 Ani wɛ ka nyí nǔnyanya? Mi kanbyɔ́ mɛɖé. É nyí “nǔɖé bɔ mi
tunwun ɖɔ mi ɖó ná wa, bɔ mi ka gbɛ́ bǐbló.” Yě tunwun Xó énɛ́ ɔ.́
Yě nɔ́ ɖótó E. Mi ɖo tó ɖó kan élɔ́ wɛ. Mi ɖo tó ɖó Wɛn élɔ́ wɛ. Mi mɔ
ɖɔ Aklúnɔ Mawu wɛ ɖɔ mɔ;̌ mi nɔ mɔ bɔ É nɔ́ tun alɔ jǐ tɔn, bó nɔ́ ɖe
e xlɛ ́ ɖɔ nǔgbó wɛ. Bɔ mi tunwun ɖɔ Élɔ́ ɔ́ ɖo wɛn ɖi hwe e hun ɖo

kɔx́ota é ɖɔhun pɛṕɛṕɛ,́ é ɖo mɔ̌ có mi mɛ e ná tɔ́ dó agunnyíkɔ mitɔn
wú lɛɛ́ ɔ,́ mi tɔ́ dó nǔ agɔ énɛ ́ ɔ́ lɛɛ́ wú; mi mɛ nǔnyanyawatɔ́ lɛɛ́!

“ Óo, ɛɛn, un bló gběxixo gɛnnyi gɛnnyi lɛɛ́. Un wa lě. Un wa mɔ.̌”
É ɖɔ, “Mi bɛ ́ miɖée sín nukún Ce mɛ, nǔnyanyawatɔ́ lɛɛ́ mi, Un

tunwun mi kpɔń gbeɖé ǎ.”
251 “É nyɔ,́ Yɛsinsɛn ɔ́ jɛ te wá jǐ ce.” Un xo nǔ kpɔń dó énɛ́ ɔ́ wú
kpɛví ɖé vɔv́ɔ́ ǎ. “Un ɖɔ xó dó gbe tɛnmɛ tɛnmɛ lɛɛ́ mɛ. Un ji han
ɖo Yɛ ɔ́ mɛ. Un bló…” Un xo nǔ kpɔń dó énɛ ́ ɔ́ wú kpɛví ɖé vɔv́ɔ́ ǎ.
Nǔxokpɔń ɖěbǔ ɖo énɛ́ ɔ́ wú ǎ. Óo, nɔví súnnu, nɔví nyɔňu, ninɔmɛ
alɔkpa tɛ ́ nɛ!́

Sísɔśísɔ́ sín hwenu ɖé ɖíe. Fítɛ ́ mǐ ká ɖe? Xó élɔ́ ɖo Gbɛ wá wɛ lo.
Mi ɖó kɛń jí.
252 Ɛɛn, É ɖɔ yě ná wa mɔ.̌ Mi ɖó kɛń jí, “Nǔnyanyawatɔ́ lɛɛ́ mi.” Un
ɖó Nǔwlánwlán ɖé bɔ un wlán ɖó fí. Un tunwun fí e é ɖe é pɛṕɛṕɛ ́ ǎ.
Un ko sɔ́ hwenu gěgé dín. Un na bá ɛ kpɔń, nú cɛj́ú ɖokpó géé, bó ná
mɔ nǔ e é nyí é. Un ɖó—un ɖó Matíe 7:21. Un—un tunwun fí e wɛ
pɛṕɛṕɛ ́ ǎ. Nyɛ ɔ,́ hwe ɖé lɛɛ́ nu ɔ́ un nɔ wlán nǔɖé ɖ’ayǐ bɔ d’é wú ǎ,
é nyɔ,́ un—un ɖo xó jlá wɛ gbɔn lě ɔ,́ un—un nɔ wɔn nǔ e wú ɖɔ xó
dó wɛ un ɖe dó Nǔwlánwlán ɔ́ wú é. Matíe 7:21.

Mɛ e nɔ ɖo ylɔy̌lɔ́ mì wɛ ɖɔ, Aklúnɔ, Aklúnɔ, lɛɛ́ bǐ ɖo
axɔśúɖuto sɛx́wé tɔn mɛ na byɔ́ wɛ ǎ; lo ɔ́ mɛ e nɔ wa jlǒ Tɔ́ ce
e ɖo sɛx́wé ɔ́ tɔn lɛɛ́ kɛɖ́ɛ ́ wɛ na byɔ́ mɛ.
Mɛ gěgé ná ɖɔ nú mì ɖo azǎn énɛ́ ɔ́ gbe, Aklúnɔ, Aklúnɔ, mǐ

má ka dó wɛn gbeyíɖɔ ɖɔhun…
253 Gbeyíɖɔ lɛɛ́, mɛ e è kɔn ami dó ta ná lɛɛ́ é! Énɛ́ ɔ́ ká sɔgbe a? “Mǐ
má ka nyí gbeyíɖɔ ǎ cé? Mǐ má ka nyí mɛ e è kɔn ami dó ta ná lɛɛ́ ǎ
cé? É ma ka nyí Nyǐkɔ Towe mɛ wɛ un dó wɛn gbeyíɖɔ ɖɔhun a? Bɔ
é má ka nyí Nyǐkɔ Towe mɛ wɛ un nya yɛ nyanya lɛɛ́ dó ǎ cé?” Nɛ̌
mi ká sixú wa mɔ,̌ bó gbɛ́ yɛhwesin lɛ ɖo Jezu sín Nyǐkɔ mɛ gbɔn?
Mi mɔ a? Óo, mɛ ce lɛɛ́ mi! Mi mɔ lě e é nɔ́ flú mɛ gbɔn é a? Yě nɔ́ sɛ
wá gǒ énɛ́ ɔ́ ɖésúnɔ kɔn, énɛ ́ ɔ́ gúdo ɔ́ yě nɔ́ jó agɔ yi gǔdo. Yě nɔ́ yi
káká Xó ɔ́ kɔn, énɛ ́ ɔ́ gúdo ɔ́ yě nɔ́ jó agɔ yi gǔdo. Din ɔ́ mi ɖó nukún
élɔ́ ɔ́ jí. Mǐ ná ɖe ɖɛ élɔ,́ zaanɖé din.

Mɛ gěgé ná ɖɔ nú mì…Aklúnɔ, Aklúnɔ, mǐ má ka dó wɛn
gbeyíɖɔ ɖɔhun, bɔ mǐ nyí gbeyíɖɔ ǎ cé?…
Ɛɛn, un ɖɔ énɛ ́ ɔ́ xó ɖo Matíe 24:24 mɛ.
…é ma nyí nyǐkɔ towe mɛ wɛ…mǐ nya yɛ nyanya lɛɛ́ dó a?

nyǐkɔ towe mɛ wɛ mǐ jlɛ ́ nǔ-…tɛnmɛ tɛnmɛ lɛɛ́ dó ǎ cé?

Bɔ un ka na ɖe kúnnu nyi wɛn nú yě ɖɔ, Un tunwun mi kpɔń
gbeɖé ǎ: mi bɛ ́ miɖée sín nukún ce mɛ, mi mɛ nǔnyanyawatɔ́
lɛɛ́ mi.

254 “Hwenu e É sɔ́ ɛ ɖó nukɔn nú mi bɔ mi mɔ Ɛ, bó mɔ bɔ É ɖo tɛn
sɛ wɛ ɔ,́ mi mɔ ɖɔ Xó ɔ́ wɛ Énɛ́ ɔ́ nyí; bɔ ɖó agunnyíkɔ mitɔn lɛɛ́ wú
ɔ,́ mi vɛ ́ kó tɔ́ d’é wú kpowun. Un tlɛ tunwun mì kpɔń gbeɖé ǎ. Yɛ
nyanya nabí e mi nya ɔ́ kan Mì ǎ, lě kpó mɔ̌ kpó nabí e mi bló é kan
Mì ǎ; Un tunwun nǔ ɖěbǔ dó mi wú ǎ.”

Baláamu ɖɔ, “Un dó wɛn gbeyíɖɔ ɖɔhun bɔ é sɔgbe, ɖo Nyǐkɔ
Towe mɛ. É jɛ.”

“Énɛ́ ɔ́ sɔgbe pɛṕɛṕɛ,́ amɔ,̌ hwenu e é wá wá Xó ɔ́ kɔn ɔ,́ a gbɛ ̌ Ɛ.”
255 Óo, nɔví súnnu, mi mɔ akpaxwé e nɔ flú mɛ é a? É nyí “gbeyíɖɔ”
wɛ pɛṕɛṕɛ ́ ǎ; amɔ̌ kpódó Xó ɔ́ kpó, Xó nǔgbó, Xó e jí è tun alɔ bɔ è
ɖe xlɛ ́ ɖó alɔnu é. “Mi mɛ nǔnyanyawatɔ́ lɛɛ́ mi!”

É tɛńkpɔń, Satáan kó tɛńkpɔń ɖo xweta lɛɛ́ bǐ mɛ bó ná dó vlɛ ́ Xó
nǔgbó ɔ.́ Mǐ tunwun énɛ́ ɔ,́ mɔ̌ wɛ ǎ cé?
256 Mi ɖó kɛń jí, è nǎ wá káká dogbó jí bó ná jó gbe. Mi kpɔń fí, é ɖɔ,
ɖo Eblée lɛɛ́ sín wěmata 6 gɔ́ ɔ́ mɛ (Din ɔ,́ mǐ kó ɖo xixa wɛ zaanɖé
wá yi din, un ɖɔ, “mǐ ná lɛ ́ vɔ́ lɛ ́ kɔ wá jǐ tɔn,” bɔ mǐ ná bló ɖo cɛj́ú
we ɖé mɛ.), é ɖɔ:

…amɔ̌ wunkan kpódó aklánti…ée nɔ nyí gbǐgbɛ;́ bɔ é ná yi
vɔ ɖo myɔ mɛ. (Ɖo dogbó jí!)

…mi mɛ e ko ɖɔ…́nǔníná sɛx́wé tɔn ɔ́ kpɔń lɛɛ́,…
257 “Ɖɔ̌ kpɔń,” ɖo xógbe ɖěvo mɛ ɔ,́ mi mɔ Ɛ! Mi sixú kpé wú [Nɔví
súnnu Branham bló ɖi è ɖɔ̌ nǔ kpɔń ɖó nu wú ɖɔhun—Wěmaɖetɔńtɔ.́]
bó ɖɔ́ Ɛ kpɔń ɖó nu wú kpowun ǎ. Amɔ̌ mi mɔ Ɛ, bɔ mi tunwun ɖɔ
Nǔgbó ɔ́ wɛ. Mi tunwun ɖɔ Nǔgbó ɔ́ wɛ. “Ɖɔ́ nǔníná Sɛx́wé tɔn ɔ́
kpɔń.”

…bó ɖó mǐmá ɖo Yɛsinsɛn ɔ́ mɛ kpɔń, hwenu e É jɛ mi jí é,
…ɖɔ̌ Mawuxó ɔ́ kpɔń bó mɔ ɖɔ é nyɔ,́…

“Ɖɔ́ kpɔń” mi mɔ ɖɔ É sɔgbe. “Bɔ mi mɔ Yɛsinsɛn ɔ́ yí,” gběhan
nyanya ɔ́ ɖo gle ɔ́ mɛ.

…bɔ énɛ́ ɔ́ gúdo ɔ́ bó ná ɖidó,…
“Bó ɖo Klísu ɖokpó e ɖe mi ɖó mǐmɛ́ jí, bó ylɔ́ mi, lobo kɔn ami

ɖé ɖó ta nú é ɖésúnɔ ɔ́ gbɛ ́ wɛ.”
…vɔšísá ɖěbǔ sɔ́ tíin bó ná ɖe hwɛ sín kɔ, nú énɛ́ ɔ́ ǎ.

È sixú sɔ́ kɛ mɛ ǎ! “Yě sɔ́ sixú lɛ ́ vɔ́ wá nǔtunwuntunwun Nǔgbó
ɔ́ tɔn kɔn ɖě ǎ.”

È sɔ́ sixú lɛ ́ dɔn yě mɛ énɛ́ ɔ́ lɛɛ́…ée ɖó mǐmá ɖo Yɛsinsɛn ɔ́
mɛ kpɔń,

258 É ja dó gběhan nyanya lɛɛ́ jí, mi mɔ a, “Un jɛ jí kpódó Jezu kpó,
bɔ, ‘Aklúnɔ, un ná yi káká yi fó,’” amɔ̌ hwenu e mi wá xogo Xó ɔ́ hǔn,
mi lɛ ́ kɔ. “Ée ɖó mǐmá ɖo Yɛsinsɛn ɔ́ mɛ kpɔń, káká bó ɖɔ́ kpɔń, abǐ
bó mɔ bɔ Xó ɔ́ É ɖésúnɔ nyí ɖiɖe xlɛ ́ ɖó alɔnu.” Bɔ énɛ́ ɔ́ gúdo ɔ́ bó
ná dó gǔdo E, “Yě mɛ énɛ́ ɔ́ lɛɛ́ sɔ́ sixú mɔ Ɛ abǐ sɔ́ sixú wá gɔň Tɔn
kpɔń gbeɖé ǎ.”
259 NǓ E NǓWLÁNWLÁN Ɔ́ ƉƆ Ɔ́ ƉÍE ɔ́ nɛ.́ Din ɔ,́ mi…“Jǐnukúnsin
kpódó ayǐkúngban kpó ná vɔ, amɔ̌ É ná vɔ ǎ.” Mi mɔ nǔ jɛ mɛ ǎ? “É
gló bǐ sésé.” Mawuxówéma ɔ́ wɛ ɖɔ mɔ,̌ bɔ Yɛ ɔ́ ɖe kúnnu ná.
260 Mi ɖó kɛń jí, nú má ná mi kpɔńdéwú kpɛví ɖé. Mi kpɔń mɛ e tɔń
ɖo Mɔyízi sín wɛn e é dó gbeyíɖɔ ɖɔhun glɔ́ énɛ ́ lɛɛ́ é, bó tɔń sín gbɛťa
énɛ ́ ɔ́ mɛ, bó tɔń sín nǔ lɛɛ́ bǐ mɛ, ɖo gbeyíɖɔ wɛn ɔ́ glɔ,́ bó mɔ azɔ̌
ɖaxó ɖaxó lɛɛ́ kpódó nǔjíwǔ lɛɛ́ kpó, kpódó nǔ mɔȟunkɔtɔn lɛɛ́ kpán,
bó wá káká bǐbyɔḿɛ sín dogbó ɔ́ jí.
261 Din ɔ,́ Lee, fí e “nyǐkɔ towe ɖo Wěma ɔ́ mɛ” ɖe ɔ́ nɛ.́ A mɔ a?
A ko ɖó nǔ xó ɔ́ nu. Bɔ mi mɛ e ma ɖo fí ǎ, bó ɖo hɛnkɛń ɖo ée
nyí—ɖo kannu lɛɛ́ ɔ,́ Nǔkplɔńmɛtɔ́ Lee Vayle ɖíe ɖo ayǐjínjɔń ɖo fí
e. É ɖo azɔ̌ wa ɖo wěma Agun Xweta Tɛńwe lɛɛ́ tɔn élɔ́ wú wɛ ɖo
gbesɛńzínzán lɛɛ́ lixo. Bɔ tagba ɔ́ wá tíin, abǐ xókanbyɔ́ ɔ,́ dó “nyǐkɔ
e è súnsún sín Gbɛwéma Lɛňgbɔv́í ɔ́ tɔn” mitɔn wú. Mi mɔ a, é dán
wun dó mawuxójlátɔ́ gěgé. Amɔ̌ mi nɔ te káká jɛ hwenu e mi ná mɔ
wěma ɔ́ yí é, mi ná mɔ nukúnnú jɛ é mɛ ényí mi vɛ ́ kó ɖó Wěziza
ɖěbǔ ɖo mi mɛ ɔ́ nɛ.́ Mi mɔ a?
262 Mi ɖó kɛń jí, din ɔ,́ mi na ɖe kɔ dó bó ma ná tlɛ kpɔń Ɛ vɔv́ɔ́ ǎ
ényí mi ma jló ná mɔ Ɛ ǎ ɔ́ nɛ.́ Ɖi lě e nɔ ce nɔ ɖɔ ɖ’ayǐ gbɔn ɔ,́ “Mi
sixú ɖe hun sín navɛt́i mɛ ǎ, ɖó hun ɖo é mɛ ǎ.”
263 Mi ɖó kɛń jí, é byɔ́ ɖɔ Wěziza ɔ́ ní wá; zǐnflú mɛ wɛ é ɖe ǎ. Wěziza
ɔ́ nɔ́ ɖo hǐnhɔń wɛ ɖo zǐnflú mɛ, bɔ zǐnflú ɔ́ ka nɔ́ wa nǔɖé n’i ǎ. Mi
ɖó kɛń mɛ e è ko kɔn ami dó ta ná ɖo éhɔńmɛ lɛɛ́ é jí din.
264 Ɖi lě e Mɔyízi kplá Izlayɛĺi ví énɛ ́ ɔ́ lɛɛ́ tɔń gbɔn é ɖɔhun; bɔ yě
ɖótó bɔ ta yětɔn mɛ wlú bǐ ɖó akɔta ɖaxó énɛ́ ɔ́ wú ɖo jǐ dɔň. Din ɔ,́
Izlayɛĺi nyí agunnyíkɔ ɖě tɔn ǎ. É ɖó to ɖě ǎ, xwé ɖě ǎ. É xwe xwé ɖé
gbe.
265 Mǐ ɖó agun ɖě ǎ. Mǐ nyí nǔ énɛ́ ɖě ǎ…Mǐ xwe—mǐ xweyǐgbe
Agun ɖé mɛ, Agun Nukɔngbéví lɛɛ́ tɔn, Agun e ɖo Susu mɛ ɔ;́ agun e
ɖo ayǐkúngban jí, gbɔn gbɛtɔ́ gbla mɛ wɛ ǎ. Agun e ɖo Susu mɛ ɔ,́ mɛ
e è ylɔ̌ ɖɔ yě ní tɔń, bɔ è ko sɔ́ ɖ’ayǐ nú Gbɛ Mavɔ mavɔ lɛɛ́ é, mi mɔ
a, yě wá xwe Xwé yětɔn gbe.

266 Bɔ hwenu e yě wá jɛ tɛn ɔ́ mɛ bó ná dó d’asá ɔ,́ yě xo nǔ kpɔń dó
Xó ɔ́ wú, bó lɛ ́ kɔ. Hwenu e Jozuwée kpó Kalɛb́u kpó yě kpó kó d’asá
yi akpá ɖě ɔ́ xwé bó hɛn hwǐn viwun sínsɛń tɔn ɖé wá é, akpádídó
Mawuxó ɔ́ tɔn, “To ɖagbe ɖé wɛ, anɔšin kpódó wǐin kpó tɔn.” Bɔ yě
hɛn ɛ lɛ ́ kɔ wá, akpá élɔ́ xwé, bó ná dó ɖe e xlɛ ́ yě ɖɔ nǔgbó wɛ. Bɔ
yě ɖɔ́ kpɔń, bó ɖɔ, “Óo, óo, mǐ sixú bló ǎ, cá.”
267 Ani wɛ ka jɛ? Yě dɔn ɖo gbětótló ɔ́ mɛ. Yě cí fínɛ ́ pɛṕɛṕɛ ́ bó so
gbɛťa, bó kú, ɖokpó ɖokpó yětɔn, bɔ mɛ e d’asá yi akpá ɖě ɔ́ xwé
bó hɛn yě wá lɛɛ́ é kɛɖ́ɛ ́ má ɖ’é mɛ ǎ, Jozuwée kpó Kalɛb́u kpó; è
sɔ́ Mɔyízi yi jǐxwé. Akpajlɛ ́ Agun e ɖo te kpɔń nǔ é ɖé tɔn; bó lɛ ́ nyí
fínfɔń sín kú Akɔjijɛ Xóxó ɔ́ wéma tɔn, Akɔjijɛ Yɔy̌ɔ́ ɔ́ wéma tɔn; bó
nyí Agbaza e è sɔ́ yi jǐxwé é tɔn. Mi mɔ atɔn lɛɛ́ ɖo fínɛ ́ a? È ɖǒ ná hɛn
yě mɛ atɔn lɛɛ́ ɖó xwi ɖokpó ɔ́ jí, mi mɔ a, hǔn, ɖo nǔɖitɔ́ ɔ́ kpódó
nǔmaɖitɔ́ ɔ́ kpó mɛ. Mi mɔ a?
268 Mi ɖó kɛń lě e é nyí “bǐ sésé” gbɔn é jí. Mi flín, Mawu sɔ́ hwɛ
énɛ́ ɔ́ kɛ mɛ kpɔń gbeɖé ǎ. Din ɔ́ nɛ ̌ yě ká ná wá byɔ́ mɛ gbɔn? Ényí
wunkan, bó ná dó bɛ́ xá ɔ,́ é ná nyí wunkan ɖo vivɔnu. Mɛ e è sɔ́ ɖ’ayǐ
lɛɛ́ kɛɖ́ɛ ́ wɛ ná mɔ Ɛ.
269 Mi ɖó kɛń jí ganjí. É cí ɖi Mɛmímɛ́ Martin sín azǎn lɛɛ́ mɛ ɖɔhun
pɛṕɛṕɛ,́ tlóló jɛ nukɔn nú Zǐnflú Xweta lɛɛ́; nya kpɛví sísíɖónúmawutɔ́
ɖé. Mɛ nabí wɛ ko xá nǔwlánwlán Mɛmímɛ́ Martin tɔn lɛɛ́? Gěgé
mitɔn ko xa. Mǐ yi ba nǔwlánwlán Mɛmímɛ́ Martin tɔn lɛɛ́; yɛhwenɔ
ɔ́ ɖɔ, “Amɔ̌ è ma ka sɔ́ ɛ yɛhwe nɛ.́” Dandan mɛ ɔ,́ è sɔ́ ɛ ǎ nǔgbó;
yědɛɛ́ lɛɛ́ wɛ ma sɔ́ ɛ ǎ, lo ɔ́ Mawu ká sɔ́ ɛ. Yɛsinsɛn ɔ́ ɖɔ nú mǐ ɖɔ mǐ
ní sɔ́ ɛ ɖó fínɛ ́ ɖo xweta atɔngɔ́ ɔ́ énɛ ́ ɔ́ nu. Mi mɔ a?
270 Mi kpɔń nya kpɛví sísíɖónúmawutɔ́ e é nyí é; é nyí yǐylɔ,́ é nyí
sísɔ́ ɖ’ayǐ. Mɛjitɔ́ tɔn lɛɛ́ ɔ,́ ahe lɛɛ́ wɛ. Daá tɔn ɔ,́ sɔj́a ɖé wɛ. É ɖó ná
kó jɛ do tɔn mɛ, bó ná dó nyí sɔj́a. Bɔ, hwenu e é bló mɔ̌ ɔ,́ tɛgbɛ ɔ́
é nɔ́ ɖi nǔ ɖɔ Mawu ɖé tíin ɖo fíɖé; gbɛtɔ́ e nɔ nɔ atínkan lɛɛ́ mɛ, bó
sixú mɔ Mawu é ɖé. Gbe ɖokpó ɔ́ é wá gbɔn toxo ɖé mɛ, bɔ safúnjɔ
mɛxó ɖé ɖo ayǐmlɔḿlɔ́ ɖo fínɛ,́ bó ɖo na kú wɛ, bó ɖo byɔb̌yɔ́ wɛ ɖɔ
mɛɖé…Avivɔ gbɛ́ zǎn énɛ ́ ɔ́ mɛ. “Óo,” é ɖɔ, “mi ba nǔɖé nú mì nú má
cyɔń ɔ;́ un na kú zǎn mɛ din.”
271 Mɛɖěbǔ jló ná bló ǎ. Bɔ Martin nɔ te ɖo akpá ɖé xwé bó kpɔń ɛ
xɔ hwenu kléwún ɖé. Mɛɖěbǔ jló ná bló ǎ. Awu ɖaxó ɖokpó géé wɛ
é ká ɖó. Avivɔ ná kó bló bɔ é ná syɛń ɖó te, é ɖésúnɔ, azɔ̌ jí wɛ é ɖe,
ényí é—é sɔ́ awu ɖaxó énɛ́ ɔ́ ná ɛ ɔ́ nɛ.́ Hǔn é lin nǔ kpɔń, “Mǐ mɛ we
lɛɛ́ bǐ wɛ ɖó nyɔňá bó ná nɔ gbɛ nú un má xá ɛ.” Hǔn é sɔ́ awu ɖaxó
é ɖésúnɔ tɔn ɔ,́ bó sɔ́ dɛnkpe tɔn dó má ɛ ná, bó sɔ́ cyɔń nú safúnjɔ
mɛxó ɔ.́ É sɔ́ é ɖésúnɔ tɔn dó bú dó wǔ ná.

Mɛ lɛɛ́ bǐ ɖo ɖiɖɔ wɛ ɖɔ, “Mi kpɔń mɛcɔt́ɔ́ hwínhwɛń énɛ ́ ɔ.́ Mi

kpɔń mɛcɔt́ɔ́ hwínhwɛń énɛ ́ ɔ,́ ée sɔ́ awu ɖaxó wevlɔɖ́ó ɖé dó bú dó
wǔ ná é!”
272 Zǎn ɖěe bɔ d’é wú ɔ,́ hwenu e é ma ɖo azɔ̌ jí ǎ bó ɖo ayǐmlɔḿlɔ́
ɖo akánma tɔn jí ɔ,́ nǔɖé fɔń ɛ. É kpɔń, bɔ ɖo te ɖo fínɛ ́ ɖo xɔ ɔ́ mɛ
ɔ,́ Jezu Klísu ɖo te ɖo fínɛ ́ bó bú awu xóxó kínkán énɛ́ e é sɔ́ cyɔń ɛ
ná ɔ́ dó wǔ. É mɔ nǔ jɛ wú hwe énɛ́ ɔ́ nu tlóló ɖɔ, “Mi bló nú é ná bo
nyí mɛ Ce kpɛví lɛɛ́ wɛ ɔ,́ Nyɛ wɛ mi bló ná, nú mɛ e è kɔn ami dó ta
ná é Ce,” ɖo ayǐmlɔḿlɔ́ ɖo fínɛ.́
273 Mɛsɛntɔ́ Mawu tɔn ɖaxó ɖé wɛ é nyí. Agun ɔ́ ɖɔ slǎmɛ wǔ tɔn, bó
ɖe dó e, bó ɖe e tɔń, kpódó nǔ ɖěvo lɛɛ́ bǐ kpó, amɔ̌ gbeyíɖɔ Mawu
tɔn ɖé ká wɛ. Nǔ e é ɖɔ ɔ́ jɛ. Mɛ gěgé tíin bó ɖi nǔ n’i ɖo xweta énɛ́
ɔ́ mɛ, cá.
274 Un jló ná xlɛ ́ mi lě e awǒvi jɔ mɛ e nɔ flú mɛ sɔ é. Gbe ɖokpó ɔ́ é
ɖo ayǐjínjɔń ɖo nǔkplɔńtɛn tɔn. Wɛnsagun hlɔňhlɔńnɔ ɖé wá xwetɔń,
bó xwe axɔśúgbákún tɔn, bó dó afɔkpa siká tɔn ɖo afɔ, kan gbɔn tó
mɛ tó mɛ nú siká wu tɔn lɛɛ́, bɔ é ɖɔ, “Martin, a tunwun mì a?” É
ɖɔ, “Nyɛ wɛ nyí Aklúnɔ towe bó nyí Mɛhwlɛńgántɔ́ towe. Nyɛ wɛ nyí
Mɛ e hwlɛń we gán é. Ɖe kɔ́ nú mì, Martin.” Amɔ̌ gbeyíɖɔ énɛ́ ɔ,́ ée
é tunwun ɖɔ nǔ kpɛví kpácá kpácá ɖé ɖo fínɛ ́ ɔ,́ é ɖo kpínkpɔń ɛ wɛ
cúɖúɖú. É ɖɔ, “Martin, nyɛ wɛ nyí Mɛhwlɛńgántɔ́ towe, Jezu Klísu.
Ɖe kɔ́ nú mì! A tunwun mì ǎ wɛ a, Martin?”
275 Martin ɖo kpínkpɔń ɛ wɛ cúɖúɖú, Nǔwlánwlán ɔ́ ɖo linlin tɔn mɛ
gbɔn wɛ. É ɖɔ, “Satáan, bǔ dó mì.” É ɖɔ, “A xwe axɔśúgbákún ɖé ɖo
ta. Bɔ Mawuxó ɔ́ ká ɖɔ Éyɛ ́ sín ‘mɛmímɛ́ lɛɛ́ ná xwe axɔśúgbákún n’I’
ɖo xweta ɔ́ sín vivɔnu.”

É má ná kó nyí Pantekotísu lɛɛ́ sín mɔ sín nǔví ǎ cé? Ɖǒ nukún
Xó énɛ́ ɔ́ jí, nɔví súnnu. Fí e è nɔ ɖu le ɖe ɔ́ nɛ.́
276 Gbe ɖokpó ɔ,́ ɖokpó gɔ́ ná ɔ,́ ɖo yɛhwenɔ lɛɛ́ xwé, yě ɖó mɛḿímɛ́
mɛxó ɖé ɖo fínɛ,́ kpódó yɛhwenɔkpámɛnɔtɔ́ wínnyáwínnyá lɛɛ́ kpó.
Ɖokpó yětɔn tíin bó nɔ́ yá wǔ sin xomɛ kpɛɖé. Mi ɖó nukún élɔ́ ɔ́ jí,
lǒ ɖagbe—ɖagbe ɖé ɖíe égbé. É jló bó ná nyí nǔɖé ɖo ta nú yě mɛ e
kpo lɛɛ́ bǐ. É nɔ́ jló ná ba glǎdi, acɛkpikpa, nǔ e wa ɖaxó hú é ɖé, nǔ
e nyɔ́ hú é ɖé, ɖo hǎga jí, mi tunwun a, bó ná nyí nǔsúɖaxó ɖé. É ɖó
ná nɔ hǎga jí. Tɛgbɛ ɔ́ é nɔ́ jló ɖɔ nɔví lɛɛ́ ní má…Mi tunwun a, é ɖó
ná nɔ́ gbɔn vo. Mi mɔ a? Éyɛ́ ɔ,́ nǔɖěbǔ e é nyí ɔ,́ é nɔ́ mɔ ɖɔ émí wɛ
sɔ lě ɖésú. É ɖokpónɔ géé wɛ tíin. Mɛɖěbǔ ɖe bó sixú ɖó alɔ wǔ tɔn
ǎ. Din ɔ́ mi kpɔń nǔ e jɛ é. É nɔ́ byɔ́ ɖɔ é ní nɔ́ ɖó nǔ ɖaxó ɖé. É nɔ́
byɔ́ ɖɔ é ní nɔ́ jlɛ ́ éɖée dó gbɛ—̌gbɛ̌ ɖaxó ɖaxó lɛɛ́ wú. Mi ɖo tó ɖó mì
wɛ a? Mi mɔ a? Hǔn, é ɖɔ, é dó wɛn gbeyíɖɔ ɖɔhun. É ɖɔ, “Aklúnɔ ɔ́
sɔ́ mì dó ɖó gbeyíɖɔ, nyi lɔmɔ.̌ Gbeyíɖɔ wɛ un nyí.”

Din ɔ,́ gbeyíɖɔ ɖokpó wɛ ɖo to ɔ́ mɛ bɔ è dǒ gesí, bɔ énɛ ́ ɔ́ wɛ nyí
Mɛmímɛ́ Martin; è ji i gbeyíɖɔ.
277 Amɔ̌ dɔňkpɛvú élɔ́ ɖɔ, nyaví wínnyáwínnyá ɔ́ ɖɔ,
yɛhwenɔkpámɛnɔtɔ́ wínnyáwínnyá e ɖo xwe koatɔń mɔ̌ ɖé wɛ
é, é ɖɔ, “Aklúnɔ ɔ́ sɔ́ mì dó ɖó gbeyíɖɔ, bɔ un ná ɖe e xlɛ ́ mi ɖɔ
nǔgbó.” É ɖɔ, “Égbé zǎn mɛ ɔ́ Aklúnɔ ɔ́ ná ná mì awu ɖaxó, ɖagbe
ɖagbe ɖé, bó ná sɔ́ dó nú mì, awu gaga wěwé ɖé, bó ná sɔ́ mì jínjɔń
tɛńtin mitɔn. Énɛ́ ɔ́ gúdo ɔ́ mi mɛ bǐ na nɔ́ wá gɔň ce, mi mɔ a, bɔ
nyɛ wɛ ná nɔ́ ɖe gbe nú mi.”

Din ɔ́ mi jlɛ ́ énɛ ́ ɔ́ dó égbé wú, mi mɔ a, “Un na nyí gǎn ɖo gbɛťa
ɔ́ nu. Un na kpé nukún dó mi wú, mi mɛ yɛhwenɔkpámɛnɔtɔ́ e kpo
lɛɛ́ é bǐ.”
278 Bɔ nǔgbó ɔ,́ “Zǎn énɛ́ ɔ́ mɛ ɔ,́ wěziza ɖé lɛɛ́ jɛ te wá xɔ ɔ́ mɛ
nǔgbó,” mɔ̌ wɛ nǔwlánwlán Mɛmímɛ́ Martin tɔn ɔ́ ɖɔ gbɔn ɔ́ nɛ.́ Mi
xa. Bɔ nǔ adodwé wɛ. Tan ɖé wɛ. Bɔ wěziza lɛɛ́ wá jɛ te wá, bɔ yě mɛ
e kpo lɛɛ́ bǐ mɔ, bɔ éɖíe ja…É ɖó awu gaga wěwé ɖo kɔ, bó ɖo te ɖo
tɛńtin yětɔn. É ɖɔ, “Mi mɔ nǔ e un ɖɔ é a?” Amɔ̌ énɛ ́ ɔ́ dó gbe vo xá
Xó ɔ.́
279 Bɔ hwenu e é yi bó yi mɔ yɛhwenɔkpámɛ núkplɔńmɛtɔǵán xóxó
ɔ,́ é ɖe afɔ jɛ dě jɛ dě zaanɖé, é ɖɔ, “Vǐ ce, xó énɛ́ ɔ́ sɔgbe ǎ.” É
ɖɔ, “Ɖěwagbɔn ɖokpó géé jɛń wɛ ɖe.” É ká ɖíe! “Ɖěwagbɔn ɖokpó
géé jɛń wɛ ɖe bónú mǐ ná tunwun. É ɖi nǔdábaɖa ɖɔhun.” Súnnuví,
Pantekótu na kó mi énɛ ́ ɔ,́ kpotín ɔ,́ ɖɔkpɛń ɔ,́ mlɛkan ɔ,́ mlɛ ɔ,́ kpódó
nǔ ɖěvo lɛɛ́ bǐ kpó! É ɖɔ, “Nǔjlɛj́lɛ ́ ɔ́ sixú kó ɖibla sɔgbe ganjí, amɔ̌ é
ɖibla sɔgbe xá Xó ɔ́ ǎ. Din ɔ,́ mǐ ɖó mɛ ɖé, gbeyíɖɔ e è kɔn ami dó ta
ná é ɖé, bɔ nyǐkɔ tɔn nɔ nyí Martin. Wǎ, yi sɔ́ hwiɖée xlɛ ́ ɖo nukɔn
tɔn.”

Nyaví ɔ́ ɖɔ, “Éeǒ, éeǒ! Martin ɖó xó ɖokpó géé xá élɔ́ ɔ́ ǎ.”
Bɔ é ɖɔ, “A ka ná yi, géé.” Bɔ yě jɛ alɔ jí n’i, bó ná dó sɔ́ ɛ yi

Martin nukɔn, bɔ awu gaga ɔ́ fo sín kɔ tɔn.
Mi mɔ a, “É ná flú Mɛcyáncyán lɛɛ́ nú é sixú kpé wú wɛ ɔ́ nɛ.́” Mi

mɔ a, yě nɔ́ tunwun yě. Jezu ɖɔ, “Lɛňgbɔ́ ce lɛɛ́ nɔ́ tunwun Xó Ce.”
“Óo,” mi nɔ ɖɔ, “‘nɔ́ ɖótó Gbe Ce.’”

280 Xó Tɔn ɔ́ nɛ.́ “Wɔx̌úxú kɛɖ́ɛ ́ wɛ gbɛtɔ́ nɔ́ ɖu bó nɔ́ nɔ gbɛ ǎ, lo ɔ́ Xó
ɔ́ bǐ wɛ nɔ́ hɛn mɛ ɖó gbɛ.” Mi mɔ a? Mɛ e è ko sɔ́ ɖ’ayǐ é nɔ́ tunwun.
“Xó jǒnɔ ɖé, abǐ gbe jǒnɔ ɖé ɔ,́ yě ná xwedó ǎ.”
281 Lě e é nyí nú nya énɛ́ ɔ́ lɛɛ́ ɖo gǔdo dɔň gbɔn ɔ́ nɛ;́ yě jló ná xwedó
ǎ. Yě kó tunwun ɖɔ Martin ɖo fínɛ,́ gbeyíɖɔ xweta énɛ́ ɔ́ tɔn ɖé, bɔ
Mawu dó gesí i gbɔn Xó ɔ́ gbla mɛ, ée kó tunwun Xó ɔ.́ Bɔ súnnu énɛ́
ɔ́ ná kó nɔ te ɖo nukɔn Tɔn ǎ.

282 É lɛ ́ ɖɔ mɔ̌ ɖokpó ɔ́ ɖɔ, “Fí e Nǔkúkú ɔ́ ɖe ɔ,́” abǐ Xó ɔ,́ “fínɛ ́ wɛ,
ɖo hwe tɔn nu ɔ,́ hɔň lɛɛ́ nɔ kplé ɖe.” Din ɔ́ énɛ ́ ɔ́ wɛ nyí Mat-…Mi jló
ná wlán énɛ́ ɔ́ ɖ’ayǐ hǔn, Matíe 24:28 nɛ.́ Kpɛví ɖé kpowun jɛ nukɔn
ná, Matíe 24:24; wěmafɔ ɛnɛ ɖo glɔ̌ tɔn, mi mɔ a, ényí mi jló ná sɔ́ ɔ́
nɛ.́ “Fí e Nǔkúkú ɔ́ ɖe ɔ,́” Mǎna ɔ́ ɖe ɔ,́ Xó ɔ́ ɖe ɔ,́ “fínɛ ́ wɛ hɔň lɛɛ́ nɔ
kplé ɖe.”
283 Din ɔ́ un ɖó ná yá wǔ. Un ɖe kɔ bó kpɔń jǐ dɔň bó mɔ gan e…É
xo—é xo gan wěwe é dín cɛj́ú tɛńwe abǐ tántɔn. Un na yá wú bléblé,
abǐ mǐ ná fó ɖo gbadanu, ɖěbǔ e mi jló gbɔn é. Zǎnzǎn din a abǐ
gbadanu? Huh? Mɛ nabí wɛ ɖó ná yi xwé gbe égbé ɖo sinsɛnzɔ́ ɔ́
gúdo, mi nú mǐ ná mɔ alɔ mitɔn, mi mɔ a. Óo, mɛ ce lɛɛ́ mi, é ná nyɔ́
hú ɖɔ mǐ ní gbɔ yi nukɔn!
284 É vɛ́ nú mì ɖɔ un hɛn mɛ e ɖo kannu ɖo fínɛ ́ énɛ ́ ɔ́ lɛɛ́ ɖó te gbɔn
mɔ,̌ amɔ̌ un na yá wǔ. É xɔ akwɛ́ hú akwɛ́ mitɔn. Un ɖi ɖɔ mɔ̌ wɛ, nú
nyɛ, mi mɔ a. Akwɛ́ mitɔn ná dɔn. Élɔ́ ɔ́ ná dɔn ǎ; Xó ɔ́ wɛ. Mi mɔ a?
285 “Fí e Nǔkúkú ɔ́ ɖe ɔ,́ fínɛ ́ wɛ hɔň lɛɛ́ nɔ kplé ɖe.” Fí e Nǔkúkú ɔ,́
fí e ée nyí—ée nyí—ée nyí huhu ɔ́ ɖe ɔ,́ fínɛ ́ wɛ hɔň lɛɛ́ nɔ kplé ɖe. Fí
e Lan mú ɔ́ ɖe ɔ,́ Xó hwe ɔ́ nu tɔn ɔ,́ fínɛ ́ wɛ hɔň lɛɛ́ nɔ kplé ɖe.
286 Amɔ̌ nú é wá nyɔ gúdo ɔ,́ énɛ ́ ɔ́ aklasú lɛɛ́ ná nyi ahwan wá jɛ dó
jǐ tɔn. Ɛɛn. Mi mɔ nǔ e ɖɔ wɛ un ɖe é a? Nú è hu nǔ ɖé ɔ,́ hɔň lɛɛ́ ɖíe
nɔ wá e; amɔ̌ nú é cí ayǐ ɖo fínɛ ́ ɔ,́ bó nyɔ ɔ,́ énɛ ́ ɔ́ aklasú lɛɛ́ nɔ́ wá.
Hɔň lɛɛ́ ná ɖó nǔɖé bó ná sɔ́ wa ná ǎ. Mi mɔ a?
287 Jezu ɖɔ, “Fí e Nǔkúkú ɔ́ ɖe ɔ,́” fí e Mǎna ɔ́ nɔ́ ja ɖe ɔ,́ zǎn e mɛ
Mǎna ɔ́ nɔ́ ja ɖe yɔy̌ɔ́ ɔ,́ “fínɛ ́ wɛ hɔň lɛɛ́ nɔ kplé ɖe nú Énɛ́ ɔ.́” Mǎna
azǎn ɔ́ gbe tɔn ɔ́ nɛ.́ Mi mɔ a? Mi ɖó kɛń jí.
288 Amɔ̌ nú é wá nyɔ ɔ,́ wǎnvú lɛɛ́ nɔ́ wá byɔ́ mɛ, hwe énɛ́ ɔ́ nu wɛ
aklasá lɛɛ́ nɔ́ wá dó é. Yě sixú se wǎn tɔn nú é má kó nyɔ ǎ. Abǎ jɔ bɔ
Jezu nɔ te ɖo fínɛ ́ bó ɖɔ, “Jeluzalɛḿu, hwi mɛ e nyi awǐnnyaglo dó
hu gbeyíɖɔ lɛɛ́ bǐ é!” Mi ɖó kɛń mɛnyínyí tɛnmɛ-xókwín énɛ́ ɔ́ jí, mi
mɔ a, “Jeluzalɛḿu, Jeluzalɛḿu, azɔn mɔǩpan wɛ Un ko jló…” Mɛ̌ wɛ
É nyí ɖ’ayǐ? “Azɔn mɔǩpán wɛ Un ko jló ná kplé mi dó awa glɔ́ lě e
kokló nɔ kplé vǐ tɔn lɛɛ́ dó awa tɔn lɛɛ́ glɔ́ ɔ́ ɖɔhun, hwi mɛ e nɔ nyi
awǐnnyaglo dó hu gbeyíɖɔ e Un sɛ ́ dó we kpɔń lɛɛ́ é bǐ,” agun ɖaxó
énɛ́ ɔ,́ Jeluzalɛḿu.
289 Jeluzalɛḿu e nyí ayǐkúngban jí fí tɔn wɛ ǎ, “lo ɔ́ Jeluzalɛḿu Jǐxwé
tɔn ɔ́ nu wɛ mǐdɛɛ lɛɛ́ nyí,” fí e Xó ɔ́ gosín bó wá é, sín sísɔ́ ɖ’ayǐ mɛ,
mi mɔ a. É nyí Jeluzalɛḿu xóxó e nɔ dɔn é wɛ ǎ; Jeluzalɛḿu Yɔy̌ɔ́
e má sixú dɔn ǎ é. É nyí Jeluzalɛḿu xóxó, ée gbɛtɔ́ gbá é wɛ ǎ; amɔ̌
Jeluzalɛḿu Yɔy̌ɔ́ e Mawu gbá é, mi mɔ a, Xó ɔ́ ɖo jǐ dɔň din bó nyí
ɖiɖe xlɛ ́ ɖó alɔnu. “Nɔtɛn gěgé wɛ ɖo Tɔ́ ce xwé. Un ná yi bló yě ɖó

ɖ’ayǐ nú mi,” Gbɛɖótɔ́ e ɖo ali siká tɔn lɛɛ́ dó wɛ é, kpódó kpikpotɔ́
kpó. Énɛ́ ɔ́ wɛ nyí Ɖěe ma nɔ dɔn ǎ.
290 “Jeluzalɛḿu, Jeluzalɛḿu, azɔn mɔǩpán wɛ Un ko jló ná bló,” sín
bǐbɛ ́ hwenu; Mɛ atɔngɔ́ ɖé, mɛ ɖěvo wɛ ǎ, amɔ,̌ “Un jló ná kplé mi dó
awa glɔ́ lě e kokló nɔ kplé vǐ tɔn lɛɛ́ dó awa tɔn lɛɛ́ glɔ́ ɔ́ ɖɔhun, amɔ̌
mi jló ǎ. Amɔ̌ din ɔ́ gan towe xo.” Mi mɔ a?

“Fí e Nǔkúkú ɔ́ ɖe ɔ,́ fínɛ ́ wɛ hɔň lɛɛ́ nɔ kplé ɖe.” Hwenu e nǔkúkú
ɔ́ nyɔ gúdo ɔ,́ énɛ ́ ɔ́ aklasú gawunga lɛɛ́ nɔ́ wá kplé. Mi mɔ a?
291 Mi ɖó kɛń jí. Mɔyízi ɔ,́ é má ná Mawu ví lɛɛ́ kpɔń gbeɖé nǔ énɛ…́
Hɔň wɛ Mɔyízi nyí, bɔ é ná Mawu ví lɛɛ́ nǔɖuɖu Nɔwée tɔn e kpo é
ǎ. Mi mɔ a? É ɖó Mawuxó Yɔy̌ɔ́ ɔ.́ “Aklúnɔ Mawu kpé mì ɖo gbětótló
ɔ́ mɛ, bó ɖe xlɛ ́ ɖɔ Xó Émítɔn nyí nǔgbó, lobo sɛ ́ mì dó fí bó ná dó ylɔ́
mi tɔń.” Énɛ́ ɔ́ gúdo ɔ́ nǔvlɛt́ɔ́ lɛɛ́ wá xwetɔń, bó ɖo énɛ́ ɔ́ vlɛ ́ wɛ. Mi
mɔ a? Amɔ̌ é ká ɖó Xó ganxixo ɔ́ tɔn.
292 Ɖó, Mawu ɖɔ nú Ablaxámu ɖɔ, mɛ e ɖó akpádídó ɔ́ é, “Kún towe
ná yi cí mɛ ɖěvo tomɛ, xɔ xwe afɔwe, amɔ̌ Un ná wá ba jǒnɔ yě bó
ná wá ɖe yě tɔń kpódó alɔ syɛńsyɛń ɖé kpó.”

Mɔyízi ɖɔ, “Din ɔ,́ Aklúnɔ Mawu ná ɖɔ xó nú mì bó ɖe nǔ xlɛ ́ mì,
bó kó ɖɔ nǔ e è nǎ wa é nú mì, bɔ un ná ɖɔ nú mi.” É ɖɔ, “‘UN NYÍ’
wɛ sɛ ́ mì dó.”
293 “UN NYÍ!” É nyí “Un nyí ɖ’ayǐ, abǐ ná wá nyí wɛ ǎ.” “UN NYÍ,”
din hwenu tɔn ɔ,́ Xó ɔ́ din. Xó e ko tíin ɖ’ayǐ é, Xó e ná wá é wɛ ǎ; Xó
e tíin din é. Mi mɔ a? Mi mɔ nǔ jɛ mɛ a? “UN NYÍ!” “UN NYÍ” wɛ nyí
Xó ɔ.́ “Ɖo bǐbɛḿɛ wɛ Xó ɔ́ kó tíin, bɔ Xó ɔ́ kó ɖe kpódó Mawu kpó.”
Énɛ́ ɔ́ ká sɔgbe a? “UN NYÍ.” “Mawu sɛ ́ mì dó ɖi gbeyíɖɔ Tɔn ɖɔhun,
bó ná dó tun alɔ élɔ́ ɔ́ jí ɖɔ nǔgbó wɛ. Nyɛ wɛ nyí xósin nú Xó élɔ́ ɔ,́
ée ɖɔ nú mì ɖɔ nyi ní jɛ te wá fí bó bló lě é.”

Bɔ hwenu e é bló ɔ,́ Falawɔɔ́n ɖɔ, “É nyɔ,́ mǐ ɖó súnnuví gěgé ɖo
gbɛ̌ mǐtɔn mɛ bɔ yě kpé wú bó ná wa mɔ,̌ yě lɔmɔ,̌” nǔvlɛt́ɔ́ lɛɛ́.
294 Jezu ɖɔ, “Din ɔ,́ énɛ ́ ɔ́ ná lɛ ́ jɛ ɖo azǎn gǔdo gúdo tɔn lɛɛ́ mɛ,” mi
mɔ a, yě ná ɖo nǔ ɖokpó ɔ́ ɖɔ wɛ. Mi kpɔń mɛ e wá jɛ nukɔntɔn é. Mi
kpɔń mɛ e mlɛ ́ te xá Xó ɔ́ é. Mɔ̌ wɛ. Lě e è nɔ tunwun gbɔn ɔ́ nɛ.́
295 Hǔn, mi mɔ a, mǐ ɖó kɛń jí, ɖɔ Mɔyízi ná yě nǔ e nyí Nɔwée
hwenu tɔn ǎ, “Mǐ ná gbá tɔjíhún ɖaxó ɖé din, ɖó Xó ɔ́ nɛ,́ mi tunwun
a. Nɔwée gbá tɔjíhún ɖaxó ɖé gbe ɖokpó.” Éeǒ, aklasú lɛɛ́ kó ɖo énɛ́
ɔ́ ɖu wɛ. Éeǒ. Éeǒ.

Xó e sín akpá è dǒ é ɖé ɖíe. Mi ɖó kɛń jí, nú wɛn tɔn e é yí sín
Mawu gɔń ɔ,́ é ɖó Mawuxó adodwé e è ko sɔ́ ɖ’ayǐ nú ganxixo énɛ́ ɔ.́

296 Jezu lɔmɔ̌ xwlé yě nǔɖuɖu Mɔyízi tɔn e kpo é ǎ. Mɔyízi ɖó Xó ɔ́
nú ganxixo énɛ́ ɔ,́ amɔ̌ gbeyíɖɔ wɛ Mɔyízi nyí. Mawu Ɖésúnɔ ɖíe, mi
mɔ a, É xwlé yě Mɔyízi sín—Mɔyízi sín nǔɖuɖu e kpo é ǎ.

Amɔ̌ mi vɛ ́ kó kpɔń aklasú lɛɛ́ ɖo fínɛ ́ ɖo gbɛťa énɛ ́ ɔ́ mɛ, yě ɖo
énɛ́ ɔ́ wlá ɖu wɛ. “Mǐ tunwun! Mǐ ɖó Mɔyízi! É byɔ́ ɖɔ mǐ ní ɖó Hwɛ
dandan ǎ.”

É ɖɔ, “Ényí mi ko tunwun Mɔyízi wɛ ɔ,́ mi na kó tunwun Mì, ɖó
Nyɛ wú wɛ Mɔyízi ɖɔ xó dó.” Mi mɔ a?
297 “Fí e Nǔkúkú ɔ́ ɖe ɔ,́ fínɛ ́ wɛ hɔň lɛɛ́ nɔ kplé ɖe.” Hɔň lɛɛ́! Nǔ e è
hu yɔy̌ɔ́ Xó ɔ́ tɔn, Xó e è sɔ́ sí te e dó jǒ, bɔ è ɖe xlɛ ́ ɖó alɔnu lobo má
nú vǐ lɛɛ́ ɖi Nǔɖuɖu ɖɔhun é.

Din ɔ,́ nǔkúkú xóxó e ko nɔ fínɛ ́ xɔ xwe kanwe ko kanwe ko
mɔǩpán, é ná nɔ fínɛ.́
298 Nǔ ɖokpó ɔ́ din! Luther ɖó wɛn kɔ lɛ ́ sín hwɛ mɛtɔn gúdo tɔn ɖé
ɖ’ayǐ; amɔ,̌ mi mɛ Lwitelyɛɛ́n aklasú gawunga lɛɛ́ sín gbɛ!̌ Baputísu
lɛɛ́ ɖó wɛn ɖé ɖ’ayǐ; amɔ,̌ mi mɛ Baputísu aklasú gawunga lɛɛ́! Mi mɔ
a? Pantekótu ɔ́ ɖó wɛn ɖé ɖ’ayǐ; é ɖo xwé wá wɛ din, Pantekotísu
aklasú gawunga lɛɛ́!

“Amɔ̌ fí e Nǔkúkú ɔ́ ɖe ɔ,́ fínɛ ́ wɛ hɔň lɛɛ́ nɔ kplé ɖe.”
Mi flín, mi ná kó kpé wú bó ná nǔɖuɖu Lwitelyɛɛ́n ɖé, ɖo azǎn e

wá yi énɛ ́ ɔ́ lɛɛ́ mɛ (mi sixú kpé wú din), kpódó nǔkúkú xóxó Katolíka
tɔn ɖé kpó ǎ. Éeǒ, nya ce. É ɖó lan mú. Agun xweta énɛ́ ɔ́ nɛ.́
299 Mi ná kó kpé wú bó ná nǔɖuɖu Mɛtodísu lɛɛ́, kpódó wɛn Luther
tɔn kpó ǎ. Óo, éeǒ, é jló nǔkúkú xóxó énɛ́ ɔ́ ǎ. É kó nyɔ. Mi mɔ a, Gbɛ
ɔ́ kó gosín mɛ bó yi byɔ́ nǔ ɖěvo mɛ. Hankán xóxó e ko kú ɔ́ nɛ,́ ɖo
gǔdo fínɛ.́ Gbɛ ɔ́ ɖo nukɔn yi wɛ.

Mɔ̌ ɖokpó ɔ́ wɛ mi má sixú ná nǔɖuɖu Asi Jezu Klísu tɔn kpódó
Pantekótukplɔń kpó gbɔn ǎ ɔ́ nɛ.́ Éeǒ, gbeɖé kpɔń! Gbɛťa e gɔ́ kpódó
wǎnvú lɛɛ́ é kpó; gbeɖé tótó! Éeǒ, éeǒ!
300 Ɖó akpádídó ɔ́ wɛ nyí ɖɔ, “Bɔ cóbónú azǎn ɖaxó énɛ́ e è nǎ ɖi
xɛsi ná ɔ́ ná su ɔ,́ Un na sɛ ́ gbeyíɖɔ Elíi dó mi. É ná lɛ ́ kɔ nú ayi vǐ
lɛɛ́ tɔn wá nú Nǔɖiɖi tɔ́ lɛɛ́ tɔn ɖokpó gɔ́ ná.” “Akpá élɔ́ lɛɛ́ bǐ kó nyí
dǐdó ɖo Mawuxówéma ɔ́ mɛ, Un na bló, bɔ fínɛ ́ wɛ hɔň lɛɛ́ ná kplé
ɖe.” “Mɛ e Tɔ́ ɔ́ ná Mì lɛɛ́ bǐ ná wá gɔň Ce.” Mi mɔ a?
301 Jezu dó énɛ́ ɔ́ kpɔń kpɔń gbeɖé ǎ. Amɔ̌ hwenu e Jezu wá ɔ,́ É mɔ
aklasú wɔb̌uwɔb́ú énɛ ́ ɔ́ lɛɛ́, “Mǐ ɖó Mɔyízi kpódó sɛń ɔ́ kpó.” Mi mɔ
a? É nyɔ,́ nǔɖuɖu ɖagbe wɛ énɛ́ ɔ́ nyí ɖ’ayǐ xóxó ɖo fínɛ ́ hwenu e è
hu i bó ná yě é. Mi mɔ a, énɛ ́ ɔ́ sɔgbe ganjí ɖo hwe énɛ́ ɔ́ nu.
302 Amɔ̌ nǔ e è ko ɖɔ ɖ’ayǐ nú Mɔyízi, é ɖésúnɔ, ée hu vɔšánú ɔ́ ɖ’ayǐ
é ɖíe, è ɖɔ, “Aklúnɔ Mawu towe ná sɔ́ sí te ɖo tɛńtin towe, ɖo nɔví

towe súnnu lɛɛ́ mɛ, Gbeyíɖɔ ɖé. É ná wá jɛ, bɔ mɛɖé má tɔ́ dó Gbeyíɖɔ
énɛ́ ɔ́ kpódó nǔ e É ɖɔ é kpán wú ǎ ɔ,́ è nǎ ɖe e sín togun ɔ́ mɛ.” Bɔ é
nyí mɔ.̌
303 Mi kpɔń lě e nǔ e gbeyíɖɔ lɛɛ́ ɖɔ vovo nǔwɔntɔn mɔ̌ jɛ ɖo fínɛ ́
pɛṕɛṕɛ ́ gbɔn ɔ,́ ée nyí Akɔjijɛ Xóxó ɔ́ wéma ɔ́ tɔn lɛɛ́, dó Jezu Klísu
wú. “Yě tɔń afɔ Ce lɛɛ́ bó tɔń alɔ Ce lɛɛ́.” Ɖibla yi, un sɔ́ flín nabí wɛ
jɛ ɖo ganxixo tɛńwe abǐ tántɔn gǔdo gúdo tɔn gbɛ Tɔn tɔn lɛɛ́ mɛ ǎ,
nǔ e gbeyíɖɔ énɛ ́ ɔ́ lɛɛ́ bǐ ɖɔ é, bɔ é sɔgbe pɛṕɛṕɛ.́
304 Ényí un dó wɛn gbeyíɖɔ ɖɔhun égbé ɖɔ jí lé nǔ alɔkpa ɖé ná jɛ ɖo
xwe ɖokpó mɛ ɔ,́ bɔýá un ɖó—un ɖó nyɔňá ko ɖo kanwe ko jí bónú
é ná jɛ, é sɔgbe kpó é gbɔ kpó. Bɔ ényí un ɖɔ ɖ’ayǐ ɖɔ énɛ́ ɔ́ ná jɛ, bó
má ɖɔ hwenu e é ná jɛ dó é ǎ ɔ,́ un ɖó ɖěe hwe hú ɖo kanwe ko jí.
Ényí un ɖɔ hwenu e é ná jɛ dó é ɖ’ayǐ ɔ,́ é nɔ́ ɖe avla kpo nú mì. Ényí
un ɖɔ fí e é ná jɛ dó é ɖ’ayǐ ɔ,́ é nɔ́ lɛ ́ ɖe avla kpo nú mì hú. Ényí un
ɖɔ ɖ’ayǐ ée nyí…mɛ e jí é ná jɛ dó é ɔ,́ énɛ ́ ɔ́ un lɛ ́ ɖó ɖokpó ɖo kanwe
ko kanwe ko donu afatɔń jí mɔ̌ sín avla ɖɔ é ná jɛ, ényí é má ka nyí
nǔgbó ǎ wɛ ɔ́ nɛ.́
305 Bɔ Xó ɖokpó ɖokpó, alelúya, ée è ko wlán dó Mɛsíya énɛ́ ɔ́ wú ɔ,́
é jɛ bó sɔgbe xá wěkwín ɔ.́ Káká bɔ gbe ɖokpó ɔ,́ ɖo Nǔwlánwlán lɛɛ́
xixa mɛ ɔ,́ É nɔ te ɖo xógbe ɔ́ tɛńtinmɛ, bó ɖɔ, “Yɛ Mawu tɔn ɔ́ ɖo jǐ
Ce bó ná dó yi jlá Wɛnɖagbe ɔ,́ bó ná dó hwlɛń ée nyí…” Bó nɔ te ɖo
fínɛ ́ pɛṕɛṕɛ ́ ɖo xógbe ɔ́ tɛńtinmɛ, ɖó kpikpotɔ́ tɔn ná jɛ ɖo Wǐwá Tɔn
wegɔ́ ɔ́ hwenu wútu. Amǐ! “Jǐnukúnsin kpódó ayǐkúngban kpó ná vɔ;
Xó Ce lɛɛ́ ná vɔ ǎ.” Mi mɔ a?
306 É wɛ nyí Xó ɔ́ ɖo hwe énɛ́ ɔ́ nu, bó ɖo nǔɖuɖu ná yě wɛ ɖo hwe
énɛ́ ɔ́ nu. Mɔyízi ɖɔ Nǔgbó ɔ́ nú yě; amɔ,̌ mi mɔ a, yě nɔ́ sɔ́ ɛ dó bló
agunnyíkɔ ná tɛgbɛ, bónú aklasú lɛɛ́ ná dó…
307 Étɔn ɖě nɔ́ kpo cí ayǐ hwenu e hɔň lɛɛ́ kó ɖu fó bó ko yi xwé gúdo
é. Énɛ́ ɔ́ gúdo ɔ́ yě nɔ́ ɖo te bó ná dó mɔ nǔ ɖěvo. “Xó ɔ,́” yě nɔ́ ɖɔ, “fí
wɛ É ɖó ná wá. Mǐ ɖu tɛĺan sɔ e wá yi; mǐ ná ɖu gbɔľan sɔ e ja.” Mi
mɔ nǔ e ɖɔ wɛ un ɖe é a? “Tɛ́ kúkú xóxó ɖé ɖo fínɛ,́ bɔ yě ɖo awǎ jɛ
wɛ, amɔ̌ mǐ ɖó gbɔľan e ɖo wǐwá wɛ égbé é. Fítɛ ́ é ká ɖe?” Mi mɔ nǔ
e ɖɔ wɛ un ɖe é a? Nǔɖuɖu Wɛnsagun lɛɛ́ tɔn! Togun e nɔ ɖu mǎna
gbe ɖokpó ɔ,́ ényí yě tɛńkpɔń bó ná hɛn ɛ ɖó te nú ayǐ ɖěe na hɔń ɔ,́ é
nɔ́ blí. Mi ma mɔ akpajlɛ ́ lɛɛ́ bǐ, lě e yě sɔgbe bɔ nǔ bǐ vɔ ɖ’é wú gbɔn
é ǎ cé? Nǔ ɖokpó ɔ́ wɛ din!
308 Mi ɖó kɛń jí, aklasú Jezu sín azǎn gbe tɔn lɛɛ́ lɔ ɖo yɛ nyanya lɛɛ́
nya wɛ; mɛ e è kɔn ami dó ta ná lɛɛ́ ɖo nǔkúkú xóxó ɔ́ jí. Énɛ ́ ɔ́ ká
sɔgbe a? Yě ɖo yɛ nyanya lɛɛ́ nya wɛ. Jezu ɖɔ mɔ.̌
309 Bɔ mi flín, yě ɖó gbeyíɖɔ lɛɛ́ ɖo azǎn énɛ́ lɛɛ́ mɛ. Kayífu, vɔšánú-
xwlémawutɔ́ ɖaxó ɔ,́ é dó wɛn gbeyíɖɔ ɖɔhun. Mɛ nabí wɛ tunwun

mɔ?̌ Kayífu dó wɛn gbeyíɖɔ ɖɔhun. Mi ɖó kɛń gběhan nyanya ɔ́ sín
tɛnmɛ jí ɖo gle ɔ́ mɛ; ami kɔn dó mɛ ta ɖokpó ɔ́ wɛ hú sin ná. Aniwútu
Mawuxówéma ɔ́ ɖɔ ɖɔ é dó wɛn gbeyíɖɔ ɖɔhun? “Ɖó é wɛ nyí vɔšánú-
xwlémawutɔ́ ɖaxó ɔ́ ɖo xwe énɛ́ ɔ́ mɛ.” Nǔkúkúnyinyɔɖutɔ́ ɖé, gběhan
nyanya ɖé bó nyí aklánti, ɖo Blěe ɔ́ mɛ; amɔ̌ Yɛ ɔ́ ɖo jǐ tɔn, Yɛsinsɛn
adodwé Mawu tɔn ɔ.́ Yɛsinsɛn Mawu tɔn ɔ́ ɖo jǐ tɔn, bó ná dó jlá xó,
bó dó wɛn gbeyíɖɔ ɖɔhun, lobo ná ɖɔ nǔ ɖ’ayǐ bónú é ná jɛ; bó ká
gbɛ́ lobo Xó e jí è tun alɔ ganxixo ɔ́ tɔn ɖésúnɔ nyi aklúzu jí.
310 Óo, nǔbláwǔkúnúmɛ, nɔví súnnu! Káká hwetɛńu wɛ mǐ ɖó ná ɖɔ
nǔ élɔ́ lɛɛ́ yi jɛ, mi mɔ a, káká yi jɛ hwetɛńu gɔ́ ná bó ná dó gbɔn
Nǔwlánwlán ɔ́ mɛ? Un na yá wǔ. Un lɛ ́ ɖó wěmaxwɛ wǒ mɔ̌ ɖo fí, ée
nyí Nǔwlánwlán lɛɛ́ tɔn, lě e è nǎ ɖe xlɛ ́ ɖɔ nǔ lɛɛ́ bǐ nyí nǔgbó gbɔn
é. “Hwesivɔ nɔ́ hun dó mɛ e nɔ wa nǔ jlɔj́lɔ́ lɛɛ́ kpódó mɛ e nɔ wa nǔ
agɔ lɛɛ́ kpán jí.”
311 Jezu ɖɔ, bó ná dó ɖe xlɛ ́ ɖɔ élɔ́ ɔ́ nyí nǔgbó. “Ényí ɖɔ Mawu sín
alɔví wɛ Nyɛ nɔ sɔ́ dó nya yɛ nyanya lɛɛ́ ná ɔ,́ mɛ̌ wɛ vǐ mitɔn lɛɛ́ ká
nɔ sɔ́ dó nya yě ná lo?” Din ɔ,́ yě ɖo yɛ nyanya lɛɛ́ nya wɛ. Yě ɖo wɛn
dó wɛ gbeyíɖɔ ɖɔhun. Énɛ́ ɔ́ ká sɔgbe a? Amɔ̌ yě mɔ nukúnnú jɛ wǔ
Tɔn ɖɔ Xó ganxixo ɔ́ tɔn wɛ ǎ, (aniwútu?) ɖó É jɛ kpɔ́ xá yě ǎ wútu.
312 Din ɔ́ mi sɔ́ Matíe 24:24, “Klísu-nyíjɛtɔ́ lɛɛ́,” mɛ e è kɔn ami dó
ta ná lɛɛ́, “ná xwetɔń, bɔ gbeyíɖɔ-nyíjɛtɔ́ e ná dó wɛn tɔn lɛɛ́ ná tíin,”
mi mɔ a, “bɔ yě ná flú Mɛcyáncyán lɛɛ́ ɖésúnɔ nú yě sixú kpé wú wɛ
ɔ́ nɛ.́” Mi mɔ nǔ jɛ mɛ lo a?
313 Mi ɖó kɛń vǐ lɛɛ́ jí. “Mɛ̌ wɛ vǐ lɛɛ́…Ényí ɖɔ Mawuxó ɔ́ wɛ Nyɛ
nɔ sɔ́ dó nya yɛ nyanya lɛɛ́ ná ɔ,́” bɔ, É wɛ nyí Mawuxó ɔ,́ “mɛ̌ wɛ
agunnyíkɔ ví mitɔn lɛɛ́ ká sɔ́ nɔ dó nya yě ná lo?” Din ɔ,́ bɔ Mawu
ɖokpónɔ géé wɛ sixú nya yɛ nyanya, mǐ tunwun mɔ,̌ Mawu ɖokpónɔ
géé. Ɖó, nya hlɔňhlɔńɖowǔnánɔ ɔ́ ɖó ná dó hlɔňhlɔń hú mɛ e ɖo xwé
tɔn gbe é. Yě ɖó acɛ bó ná dó bló.
314 Mi tunwun a, ɖo Nǔɖexlɛḿɛ mɛ ɖo fínɛ ́ ɔ,́ è ɖɔ é…ɖɔ jí klísu kɛntɔ́
énɛ ́ e slɔ́ ɖo azǎn gǔdo tɔn lɛɛ́ mɛ ɔ,́ “Bló nǔjlɛj́lɛ ́ lɛɛ́ kpódó nǔjíwǔ lɛɛ́
kpán, káká bó tlɛ flú mɛ e ɖo ayǐkúngban jí lɛɛ́, bó flú ɖokpó ɖokpó
yětɔn, Klísusɛntɔ́ lɛɛ́ kpódó mɛ bǐ kpó, yě mɛ e sín nyǐkɔ è ma wlán
dó Gbɛwéma Lɛňgbɔv́í ɔ́ tɔn mɛ ǎ lɛɛ́ é,” xósin nú Matíe 24:24, “yě
mɛ e sín nyǐkɔ è ma wlán dó Gbɛwéma Lɛňgbɔv́í ɔ́ tɔn mɛ sín hwenu
e è dǒ gbɛ ɔ́ do é ǎ lɛɛ́ é.”
315 Gbɛ énɛ́ e ɖo yovózɛntín adodwé énɛ́ sín—énɛ́ sín ɖɔ ɔ́ mɛ, ée wá
gbɔn kle alɔkpa alɔkpa énɛ́ ɔ́ lɛɛ́ bǐ kpódó nǔ ɖěvo lɛɛ́ bǐ kpó mɛ, bó
wá dín yi nukɔn lobo wá sɔ́ sínsɛń ɔ́ ɖó atín ɔ́ nuvínu, ɖo agunnyíkɔ
cícá lɛɛ́ kpódó ala lɛɛ́ kpó bǐ ta nu. Mi mɔ nǔ jɛ mɛ a? Un na yá wǔ.
Nya hlɔňhlɔńɖowǔnánɔ ɔ…́

Mi flín Davídi din, é nyí ayiɖowɛnnánɔ, ayijlɔj́lɔńɔ, bó ɖo
tíntɛńkpɔń wɛ bó ná dó wa azɔ̌ ɖé nú Mawu, bɔ è ka ɖe gbe tɔn
n’i ɖɔ é ní bló ǎ.
316 “Yě,” mɛ e è kɔn ami dó ta ná lɛɛ́; amɔ̌ Jezu ɖɔ, “Yě nɔ́ ɖo
Nǔkplɔńmɛ e nyí nǔtínmɛ (Nǔwlánwlán lɛɛ́ tɔn) gbɛtɔ́ tɔn kplɔń mɛ
wɛ,” mi mɔ a, Mawuxó ɔ́ wɛ ǎ, Xó Tɔn e jí è tun alɔ é wɛ ǎ; bó nɔ́ ɖo
Klísu tan tɔn ɖé kplɔń mɛ wɛ, mi mɔ a, nǔ e kó tíin wá yi é ɖé.

Bɔ Mawuxówéma ɔ́ ɖɔ, “É nyí.” “UN NYÍ,” é nyí “Un nyí ɖ’ayǐ
abǐ ná wá nyí” wɛ ǎ. “UN NYÍ, tlóló din.” É wɛ nyí Xó énɛ́ e ɖo gbɛ
gbɔn fí é.

É nɔ, ɖo bǐbɛḿɛ ɔ,́ É nɔ ée nyí—É nɔ ée nyí—ée agbadéma lɛɛ́ mɛ
ɖ’ayǐ; É nɔ agbadéɖa ɔ́ mɛ ɖ’ayǐ; É nɔ agbadéfló ɔ́ mɛ ɖ’ayǐ; amɔ̌ din
ɔ́ É ɖo Nǔkún ɔ́ mɛ.
317 Din ɔ,́ è nǎ lɛ ́ kɔ yi gǔdo bó ná tɛńkpɔń bó ná dó vɔ́ gbɛ nɔ wɛ a?
Étɛ ́ wɛ é ná ko jɛ nú gbɛ énɛ́ ɔ́ lɛ ́ kɔ bó jɛ te, mi vɛdó ɖɔ Gbɛ (ée kpo)
énɛ ́ ɔ́ ná ɖɔ xó kpɔń, bó lɛ ́ kɔ hwenu e agbadéfló xóxó énɛ́ ɔ́ kó xú
gúdo é, é ná lɛ ́ kɔ bó ná vɔ́ gbɛ nɔ ɖ’é mɛ wɛ sín wɛ a? É nɔ́ bló kpɔń
gbeɖé ǎ. “Ɖó é sɔ́ sixú nyí mɔ̌ nú yě mɛ e ko mɔ wěziza yí kpɔń lɛɛ́,”
bó má ka zɔn yi nukɔn kpódó Xó ɔ́ kpó hwenu e É jɛ dó é ǎ, “yě kó
kú, xó yětɔn kó fó; bɔ wunkan kpódó gběhan kpó kó ɖo gbesisɔ mɛ
bó ná nyí gbǐgbɛ,́ bɔ yě ná yi vɔ ɖo myɔ mɛ.” Énɛ́ ɔ́ ká sɔgbe a?

Din ɔ́ má yá wǔ bléwún lě e un kpé wú gbɔn é.
318 Mi ɖó kɛń Nǔwlánwlán ɔ́ jí din. Bó nɔ́ ɖo Mawu tan tɔn ɖé kplɔń
mɛ wɛ, mi mɔ a, ɖi lě e yě ɖo gǎn dó wɛ bó ná dó nɔ gbɛ ɖo sɔ e wá
yi é mɛ gbɔn é ɖɔhun pɛṕɛṕɛ,́ ɖi, “É nyɔ,́ Wesley ɖɔ lě-kpó-lě-kpó.”
Abǐ, “Mɛ lě-lě ɖɔ lě-kpó-lě-kpó.” Mi ɖo azǎn ɔ́ gbe sín Xó e sín akpá
e è dǒ ɔ́ gbɛ ́ wɛ, azǎn ɔ́ gbe sín Mǎna e è dǒ gesí hézéhézé tɔn é.
Yě nɔ́ tɛńkpɔń bó ná dó sɔ́ vɛɛ́n xóxó yětɔn Lwitelyɛɛ́n lɛɛ́, Baputísu
lɛɛ́, Pantekotísu lɛɛ́ tɔn lɛɛ́ kɔn dó anyǔglo yɔy̌ɔ́ mǐtɔn lɛɛ́ mɛ. É ná
wa azɔ̌ ǎ. Bɔ Vɛɛ̌n yɔy̌ɔ́ mǐtɔn, dó anyǔglo xóxó yětɔn lɛɛ́ mɛ, ná wa
azɔ.̌ Ényí yě tɛńkpɔń bó ná sɔ́ Vɛɛ̌n yɔy̌ɔ́ élɔ́ dó agunnyíkɔ ɔ́ mɛ ɔ,́
taɖunɔxó yětɔn ná jɛ agbawungba. Yě sixú kpé wú bó bló ǎ. É nɔ́ wú
i.

“Din ɔ,́ nɔví súnnu, un mɔ Mawuxó ɔ,́ ɖo gbesisɔ mɛ bɔ nǔ bǐ vɔ
ɖ’é wú lě e Xó ɔ́ ɖɔ gbɔn é!”
319 “Din ɔ,́ kpɔń fí, nǔkplɔńmɛtɔ,́ ényí…Mǐ—mǐ sixú kpé wú bó ɖó
Énɛ́ ɔ́ ǎ.” Ned, un lin ɖɔ énɛ́ ɔ́ ɖě jɛ dó jǐ towe ayisɔnmɔ. “Mǐdɛɛ lɛɛ́
ɔ,́ mǐ sixú kpé wú bó ɖó Énɛ́ ɔ́ ɖo fí din ǎ kpowun. Un—un jló ɖɔ mi
ní gbɔ bo yi mitɔn kpowun.” Mi tunwun a. Mi mɔ a, é ná wa azɔ̌ ǎ. É
nɔ́ wú.

320 “Mɛ ɖé nɔ́ sɔ́ avɔxwɛ yɔy̌ɔ́ e ma yi sin mɛ kpɔń ǎ é dó ɖɛ́ awu
xóxó ná ǎ, ɖó mi na zɔń bɔ tlɛńtlɛńkpa ɔ́ ná gbló d’é jí.” Mi mɔ a?
Jezu má ɖɔ mɔ̌ ǎ cé? Mi sixú sɔ́ Vɛɛ̌n yɔy̌ɔ́ kɔn dó anyǔglo xóxó lɛɛ́
mɛ ǎ. É ná wú yě. Vɛɛ̌n yɔy̌ɔ́ ɖó Gbɛ ɖo éɖée mɛ. É sɔgbe.
321 Mi ɖó kɛń nǔɖé jí ɖo fí, bléblé din, hwenu e mǐ kó ɖo ée nyí…
xóɖiɖɔ mǐtɔn fó wɛ é. Mi ɖó kɛń Nǔɖexlɛḿɛ 16:13 yi jɛ 14 jí, ényí mi
jló ná wlán énɛ́ ɔ́ ɖ’ayǐ ɔ́ nɛ.́ Un na ɖó hwenu bɔýá bó ná dó yi é kɔn
ǎ. Un jló ɖɔ mi ní ɖeji ɖɔ mi mɔ nǔ jɛ mɛ. Din ɔ́ mi ɖó kɛń jí, élɔ́ ɔ́ ɖo
gbe ɖi wɛ ɖo Sinnugannú Ayizɛńgɔ́ ɔ́ kpódó Tɛńwegɔ́ ɔ́ kpó tɛńtin.

Din ɔ́ mǐ ɖo…mǐ ná fó ɖo cɛj́ú ɖokpó géé mɛ, ényí mi sixú vɛ ́ kó
lɛ ́ dɛ nú cɛj́ú we ɖé gɔ́ ná kpowun ɔ́ nɛ.́ Un ko ɖo fífó wɛ din.
322 Mi ɖó kɛń Nǔɖexlɛḿɛ 16:13 yi jɛ 14 jí, ɖo Sinnugannú Ayizɛńgɔ́
ɔ́ kpódó Tɛńwegɔ́ ɔ́ kpó tɛńtin ɔ,́ “Yɛ nyanya atɔn bɔ yě cí aglǒběsé
ɖɔhun” (mi ɖó kɛń jí a?) “yě tɔń sín mɛɖé nu mɛ.” Din ɔ́ mi ɖó kɛń
jí, bléwún. Mi ɖo gbesisɔ mɛ a? Mi ɖɔ, “Amǐ.” [Gbɛǩplékplé ɔ́ ɖɔ,
“Amǐ.”—Wěmaɖetɔńtɔ.́] Yɛ lɛɛ́ sín atɔnɖobǔ ɖé!
323 Din ɔ́ agunnyíkɔ nɔví súnnu, jínjɔń ayǐ xwíí nú cɛj́ú ɖokpó géé
kpowun. Ma sí te bó tɔń sín xɔ ɔ́ mɛ, ɖo gǔdo dɔň ɖo hladyóo élɔ́ nu,
ɖo alǒkan nu ó. Mi ma xo xóyíɖókanjímɔ mitɔn cí ó. Mi jínjɔń ayǐ
xwíí nú cɛj́ú ɖokpó géé kpowun. Ényí mi jɔ ɖo Mawu mɛ ɔ,́ mi na
bló.
324 Atɔnɖobǔ aglǒběsé tɔn ɖé! Aglǒběsé ɔ́ kanlin ɖé wɛ bó nɔ́ ɖo
gǔdo kpɔń wɛ tɛgbɛ. É nɔ́ kpɔń fí e é xwe é kpɔń ǎ; é nɔ́ kpɔń fí e é
gosín é. Mi mɔ a? Mi ma mɔ nǔ jɛ mɛ ǎ cé? Fítɛ ́ wɛ atɔnɖobǔkplɔń ɔ́
ká jɔ ɖe? Mi flín, “yɛ nyanya atɔn,” yɛ vovo lɛɛ́. Mi ɖo nukúnnú mɔ
jɛ mɛ wɛ a? [Gbɛǩplékplé ɔ́ ɖɔ, “Amǐ.”—Wěmaɖetɔńtɔ.́]
325 Mi ɖó kɛń jí, yě nɔ́ lɛ ́ kɔ bó nɔ́ kpɔń Nicée Wěɖiɖegbɛ́ ɔ́ fí e
atɔnɖobǔ sín nǔkplɔńmɛ ɔ́ jɔ ɖe é, é ɖo Mawuxówéma ɔ́ mɛ ǎ. Nǔ
mɔȟunkɔtɔn ɖě ɖe ǎ. Yě nɔ́ lɛ ́ kɔ bó nɔ́ kpɔń Nicée Wěɖiɖegbɛ́ ɔ́ ɖo
Nicée, Hlɔm̌a, fí e atɔnɖobǔ ɔ́ jɔ ɖe é.
326 Mi ɖó kɛń fí e yě gosín bó wá é jí. Mi ɖó kɛń jí. Bɔ atɔnɖobǔ
aglǒběsé lɛɛ́ tɔn ɔ́ tɔń sín atɔnɖobǔ xóxó ɖé mɛ, é ji atɔnɖobǔ yɔy̌ɔ́
ɖé, nɔ yětɔn. Étɛ ́ mɛ wɛ é tɔń sín? Atɔnɖobǔ ɖé, “dlagɔɔ́n ɔ,́” mi mɔ
a, “kanlin ɔ,́” kpódó “gbeyíɖɔ-nyíjɛtɔ́ ɔ”́ kpó. Atɔnɖobǔ ɖé, yɔy̌ɔ.́ Ɖó
hwetɛńu wɛ aglǒběsé élɔ́ lɛɛ́ tɔń dó? Hwetɛńu wɛ é ká jɛ dó? Mi ɖó
kɛń jí, yě kó ɖo fínɛ ́ hwe ɔ́ bǐ nu, amɔ̌ é wá jɛ wě jí cóbɔ Sinnugannú
Ayizɛńgɔ́ ɔ́ kpódó Tɛńwegɔ́ ɔ́ kpó hwenu su ǎ, tlóló cóbɔ è hun wuntun
lɛɛ́ (Humm?) bó ná dó ɖe e xlɛ.́
327 “Ɖó ɖo Wɛn wɛnsagun tɛńwegɔ́ ɔ́ tɔn ɔ́ mɛ ɔ,́ è nǎ tunwun nǔbúdo
Mawu tɔn lɛɛ́,” nǔ atɔnɖobǔkplɔń tɔn élɔ́ lɛɛ́ bǐ, kpódó yɛhwesinlilɛ
agɔ lɛɛ́ kpó, kpódó nǔ lɛɛ́ bǐ kpó ɖó ná nyí ɖiɖe xlɛ ́ jɛ wě jí. Mawu

ní dó alɔ mǐ bónú mǐ ná mɔ nǔ e nyí Nǔgbó ɔ́ é! Bónú è nǐ má lin ɖɔ
mɛɖé wɛ ɖo tíntɛńkpɔń bó ná dó ɖɔ nǔɖé bó ná dó…
328 Un ɖo mimɔ wɛ ɖɔ yɛ énɛ́ ɔ́ ɖo Énɛ́ ɔ́ gbɛ ́ wɛ, mi mɔ a. Nyi ɖésúnɔ
xó ɖɔ wɛ un ɖe ǎ, nɔví súnnu. Wɛnsagun Aklúnɔ ɔ́ tɔn e ɖo ahwangɔnu
ɔ́ mɛ é xó ɖɔ wɛ un ɖe. Énɛ ́ ɔ́ sɔgbe pɛṕɛṕɛ.́
329 Mi ɖó kɛń jí, atɔnɖobǔ ɖé! “Dlagɔɔ́n,” mɛ nabí wɛ tunwun nǔ
e dlagɔɔ́n ɔ́ nyí é ɖ’ayǐ? Hlɔm̌a wɛ. “Bɔ dlagɔɔ́n ɔ́ nɔ te ɖo nyɔňu ɔ́
nukɔn bónú é ji vǐ ɔ́ tlóló ɔ́ é ná vún vǐ ɔ́ ɖu.” Énɛ́ ɔ́ ká sɔgbe a? Ani
wɛ ka nyí tínmɛ “kanlin” tɔn ɖo Mawuxówéma ɔ́ mɛ? Hlɔňhlɔń. É
sɔgbe. “Gbeyíɖɔ-nyíjɛtɔ,́ gbeyíɖɔ-nyíjɛtɔ́ ɖé” mɛ e è kɔn ami dó ta ná,
nyǐjɛtɔ́ ɖé. Mi mɔ a?
330 É bɛ́ ɖe fítɛ?́ Élɔ́ ɔ́ “gbeyíɖɔ-nyíjɛtɔ”́ wɛ, ɖo ɖokpó mɛ. “Gbeyíɖɔ-
nyíjɛtɔ,́” pápa nukɔntɔn ɔ;́ bɔ bɛ ́ sín fínɛ ́ ɔ́ “a—agalɛtɔ́ ɔ,́ kpódó agalɛtɔ́
lɛɛ́ sín nɔ kpó,” nǔ ɔ́ bǐ kpéte.
331 Atɔnɖobǔ agɔ ɖé kó ɖo síslɔ́ wɛ; é nyí ɖo azǎn nukɔntɔn lɛɛ́ mɛ
wɛ ǎ, é ná kó nyí ɖiɖe xlɛ ́ jɛ wě jí ɖo azǎn nukɔntɔn lɛɛ́ mɛ ǎ, é yi
nukɔn télélé káká yi fó kpó é kpó. Amɔ̌ hwenu e Wuntun Tɛńwe lɛɛ́
ná wá jɛ, bó hun nǔbúdo énɛ́ ɔ́ lɛɛ́ lobo ɖe yě xlɛ ́ ɔ,́ hwe énɛ́ ɔ́ nu wɛ
“aglǒběsé lɛɛ́, yɛ nyanya atɔn aglǒběsé lɛɛ́ ɖɔhun, ná tɔń bó ná wá ɖe
yěɖée xlɛ ́ jɛ wě jí,” nǔkplɔńmɛ atɔnɖobǔ tɔn ɖé sí te dó Xó ɔ́ jí é. Mi
mɔ a? Huh!

Mi mɔ fí e é gosín bó wá é a? Mi mɔ fí e é lɛ ́ kɔ xwe é a? Wěɖiɖegbɛ ́
Agunkplékplé tɔn ɔ.́ Nɔví nɔví lɛɛ́ yě bǐ nyí, cá; yɛ ɖokpó ɔ́ lɛɛ́, nǔ
ɖokpó ɔ.́
332 Bɔ mi kpɔń. Bó nɔ́ flú mɛ sɔ mɔ,̌ bó nɔ́ ɖo nǔ lɛɛ́ jlɛ ́ wɛ! Bɔ yědɛɛ
lɛɛ́ wɛ nyí yɛ nyanya e tɔń bó yi nǔmɛsɛn ayǐkúngban jí tɔn lɛɛ́ bǐ gɔń,
bó nɔ́ ɖo nǔ lɛɛ́ jlɛ ́ wɛ, bó ná dó flú yě ɖo azǎn gǔdo gúdo tɔn ɔ́ gbe,
bɔ énɛ́ ɔ́ wiwa ka ná kpa yě. Ani wɛ Mawu ká ɖɔ dó yɛ nyanya énɛ́ ɔ́
wú?

É ɖɔ, “Un ná yi bó ná zé adingban dó nu nú gbeyíɖɔ énɛ ́ ɔ́ lɛɛ́ bǐ,
bó ná dó bló bónú Akábu ná tɔń jɛ fínɛ ́ bónú è nǎ sú kún tɔn dó.”
333 Mawu ɖɔ, “Yi. A nǎ kpé wú bó bló nǔgbó. A nǎ bló bónú yě ná ɖi
nǔ ná. Yě jínjɔń Xó énɛ́ ɔ́ jí ǎ, ná dó bɛ́ xá ɔ́ nɛ.́” Mi mɔ a? “Yi, ɖó a nǎ
kpé wú bó blɛ ́ ɛ nǔgbó. Hwi wɛ nyí mɛ e na bló ɔ,́ nú a byɔ̌ gbeyíɖɔ-
nyíjɛtɔ́ élɔ́ lɛɛ́ mɛ, ɖó é ɖeji dó yě wǔ bǐ gbídígbídí. Bɔ é tunwun nǔɖé
dó Xó ɔ́ wú ǎ, é ká ná lɛ ́ tɛńkpɔń bó ná kplɔń nǔɖé d’É wú ǎ. É sixú
kpé wú bó bló ǎ, ɖó gběhan ɖé wɛ, ná dó bɛ́ xá ɔ́ nɛ.́” Mi mɔ a? Mi
mɔ a? “A nǎ kpé wú bó bló.”

Mi kpɔń aglǒběsé lɛɛ́ ɖo fí, ée ɖo gǔdo kpɔń wɛ lɛɛ́ é, “Ani o, mi
tunwun nǔ e yě ɖɔ ɖo gǔdo dɔň ɖo Nicée a?”

334 Nǔ e yě ɖɔ d’é wú, ɖo Nicée é kan mì ǎ. Nǔ e yě ɖɔ ɖo jǐ dě ɖo
Axɔśúzinkpo Mawu tɔn ɔ́ kɔn ɔ́ ɖɔ wɛ un ɖe; nǔ e ná tíin é, é nyí nǔ
e tíin ɖ’ayǐ é wɛ ǎ; nǔ e ná tíin é, ɖó É nyí “UN NYÍ.” Mi mɔ a?

“Nyǐjɛtɔ.́” Mi kpɔń énɛ ́ ɔ.́ Huh! Mi ɖó kɛń fí e yě gosín bó wá é jí.
335 Din ɔ́ (Mi ɖótó céɖécéɖé.) mǐ ɖo mimɔ wɛ hézéhézé tɔn, hwenu
e è hun Wuntun Tɛńwe lɛɛ́ xlɛ ́ gúdo é. Bó ná dó ɖe nǔbúdo énɛ́ ɔ́ xlɛ ́
nɛ:́ Étɛ ́ atɔnɖobǔ énɛ́ ɔ́ nyí? Mi mɔ a? Fítɛ ́ wɛ è ylɔ̌ ɛ ɖɔ atɔnɖobǔ ɖe
kpɔń? Mi mɔ a? Fítɛ ́ ɖo Mawuxówéma ɔ́ mɛ É tlɛ ɖɔ xó dó xókwín
atɔnɖobǔ tɔn ɔ́ wú kpɔń lɔ? Fítɛ ́ Mawu atɔn sixú kó tíin ɖe, bɔ mǐ ná
sɛn Mawu atɔn bó má ná nyí ahe lɛɛ́ ǎ?
336 Nɛ̌ wɛ yě ká sixú klán ɖó vovo, hwenu e É ɖɔ, “Nyɛ kpó Tɔ́ Ce
kpó nyí Ɖokpó” é gbɔn? “Ényí mi ma ɖi nǔ ɖɔ Un nyí mɛ e Un nyí
é ǎ ɔ,́ mi ná dɔn cí hwɛ mitɔn mɛ, mi mɔ a, nǔmaɖi mitɔn.” Nǔmaɖi
wɛ nyí hwɛhuhu. “Mi ná dɔn cí nǔmaɖi mitɔn mɛ.”

Óo, mɛ̌ wɛ Un nyí bɔ mi nɔ ɖɔ, fítɛ ́ Un gosín bó wá
bɔ mi nɔ ɖɔ,

Óo, mi ka tunwun Tɔ́ Ce a, abǐ mi ná sixú ɖɔ Nyǐkɔ
Tɔn a?

UN NYÍ Calɔńi Folówa, Sunví Zǎnzan tɔn Ée nɔ
kɔń é.

Mi sixú ɖɔ Mɛ e É nyí é nú mì a?
UN NYÍ mɛ e ɖɔ xó nú Mɔyízi ɖo myɔ zungodwe

ɔ́ mɛ,
UN NYÍ Mawu Ablaxámu tɔn, Sunví Zǎnzan tɔn Ée

nɔ kɔń é.
UN NYÍ Calɔńi Folówa, óo, fítɛ ́ Un gosín bó wá bɔ

mi nɔ ɖɔ;
Óo, mi ka tunwun Tɔ́ Ce a, abǐ mi ná sixú ɖɔ Nyǐkɔ

Tɔn a? (Amǐ!)
UN NYÍ Alufa, Omɛga, Bǐbɛ ́ gosín Vivɔ ɔ;́
UN NYÍ gbɛɖíɖó ɔ́ bǐ kpéte, bɔ Jezu wɛ nyí Nyǐkɔ

Tɔn.
Énɛ́ ɔ́ sɔgbe. Atɔnɖobǔ tí! Éeǒ, nya ce. Nǔ agɔ ɖé nɛ.́

337 Wuntun Tɛńwe lɛɛ́ ɔ,́ ɖo nǔbúdo e “na vɔ” énɛ ́ ɔ́ lɛɛ́ hunhun mɛ
ɔ,́ yě nɔ́ ɖe xlɛ.́ Wuntun e è hun xlɛ ́ é; é nɔ́ ɖe gba, é nɔ́ ɖe xlɛ,́ é nɔ́
ɖe nyi wɛn ée nyí Nǔgbó e ɖo hwlǎhwlá bɔ Wuntun lɛɛ́ kó sɔ́ hwlá
ɖo xwe énɛ́ ɔ́ lɛɛ́ bǐ mɛ lɛɛ́ é, gbɔn agun énɛ́ ɔ́ lɛɛ́ bǐ kpódó agunnyíkɔ
énɛ́ ɔ́ lɛɛ́ bǐ kpó gbla mɛ.

“Agalɛt́ɔ́ ɖaxó ɔ,́” Nǔɖexlɛḿɛ afɔtɔn-nukún-…Mɛ̌ wɛ é nyí? Amɔ̌
é nyí “AGALƐTƆ́ LƐƐ́ SÍN NƆ,” mɔǩé. Mi mɔ a?

“Din ɔ,́ a ylɔ̌ yě ɖɔ ‘aklasú lɛɛ́,’” mi na ɖɔ, “Nɔví súnnu Branham.”
Énɛ́ ɔ́ sɔgbe.
338 Amɔ,̌ mi flín, xɛ wɛ aklasú nyí. È nɔ ami dó ta n’i bónú é ná zɔn,
é lɔmɔ.̌ “Yɛ we lɛɛ́, ná sɛkpɔ́ yěɖée sɔ mɔ̌ bó ná dó flú Mɛcyáncyán
lɛɛ́…” Aklasú nɔ́ d’agba sɔ—sɔ hɔň. É sixú zɔn hɔň ɖɔhun; bɔ è nɔ ami
dó ta n’i bónú é ná zɔn, abǐ bónú é ná jlá xó, abǐ bónú é ná dó wɛn
gbeyíɖɔ ɖɔhun, mi ɖó kɛń jí, ɖi hɔň ɖɔhun mɔ̌ ɖokpó ɔ́ pɛṕɛṕɛ.́ Amɔ̌
é sixú xwedó hɔň yi aga ǎ. Éeǒ, éeǒ. Ényí é tɛńkpɔń bó ná xwedó hɔň
hǔn, taɖunɔxó tɔn ná jɛ agbawungba. Ɛɛn, nya ce. É sixú xwedó hɔň
ǎ.
339 Óo, é sixú ɖɔ, “Un ɖi nǔ ɖɔ Jezu Klísu nyí Mawu Ví ɔ.́ Un ɖi nǔ
nú Mawu Tɔ,́ Nǔbǐwúkpétɔ́ ɔ,́ Gbɛɖótɔ́ jǐnukúnsin kpódó ayǐkúngban
kpó tɔn; Jezu Klísu Ví Tɔn ɔ,́” kpódó kpikpotɔ́ kpó. Óo, dandan mɛ ɔ,́
yě sixú kpé wú bó bló mɔ.̌ Amɔ̌ nǔ e kan É nyí nǔ ɖokpó ɔ́ sɔ, égbé,
káká sɔýi ɔ́ ka lo? Mi mɔ a?
340 Xɛ e è gbǎ gbɔn alɔ bǔnɔ ɖé wɛ hɔň nyí. Nǔɖěbǔ tíin é ɖɔhun, ɖo
ayǐkúngban jí ǎ. Mi mɔ a? É—é…Ényí aklasú gawunga ɖé tɛńkpɔń
bó ná xwedó e hǔn, abǐ xɛ ɖěvo ɖěbǔ ɔ,́ é ná kó vúnvún. Taɖunɔxó
tɔn ná kó jɛ agbawungba, ɖo dandan mɛ. É ná kó wú hwenu e é ná
tɛńkpɔń bó ná sɔ́ Vɛɛ̌n yɔy̌ɔ́ ɔ́ kɔn nyi anyǔglo xóxó ɖé mɛ dó é. Mi
mɔ a, é ná kó wú. É ná kó vúnvún. É má nyí blǒbló, é má nyí…È xo
agbaza tɔn kplé ɖó kpɔ́ kpódó titomɛ ɖé kpó bónú é ná hɛn ɛ ɖó te ɖo
jǐ fínɛ ́ ǎ. Hwenu e é ná jɛ jɔgblólo ɖaxó ɖaxó énɛ́ ɔ́ lɛɛ́ mɛ ɖo jǐ dɔň ɔ,́
ényí é má nyí blǒbló, bɔ è ɖe gbe n’i, bó nyí sísɔ́ ɖ’ayǐ, bó jɔ wá gbɛ
hɔň ɖɔhun ǎ ɔ,́ é ná gba hánnyá. Mi mɔ a? Fún lɛɛ́ ná kó fúnfún sín
awa tɔn lɛɛ́ mɛ, bɔ é ná kó flɛ ́ j’ayǐ. Dandan. É sixú xwedó hɔň, ɖo
jǐ ǎ. Ényí é tɛńkpɔń bó ná bló hǔn, taɖunɔxó tɔn ná jɛ agbawungba.
Énɛ́ ɔ́ sɔgbe. Mi sixú kpé wú ǎ.
341 Aniwútu? É sixú mɔ nǔ hɔňsúhɔńsú ɖɔhun ǎ. Ɖagbe tɛ ́ é nɔ́ dó
wa ɖɔ è nǎ lɔń yi jǐ tawun, bó má ka sixú mɔ fí e è ɖe hwenu e mɛ ɖo
jǐ dɔň é ǎ? Bɔ ényí é ɖó ná tɛńkpɔń hǔn, bó ná tɛńkpɔń bó ná vlɛ ́ hɔň
élɔ́ vɔv́ɔ,́ ɖo aga ɔ,́ é nɔ́ tɔń nukún sɔ mɔ̌ bɔ é nɔ́ tunwun nǔ e zɔń bɔ
é ɖo jejeje sún wɛ é ǎ. Énɛ́ ɔ́ sɔgbe. É nɔ́ ɖo axó dó wɛ bó nɔ́ ɖo xó sú
wɛ, lobo nɔ ɖo éɖée zán wɛ hannya hannya; amɔ̌ mi ni vɛ ́ kó ɖɔ Xó ɔ́
n’i kpowun, nyaví ce, fí e taɖunɔxó tɔn ná jɛ agbawungba ɖe ɔ́ nɛ.́
342 Mi ɖɔ xó n’i dó yɛhwesinlilɛ ɖo Jezu Klísu Nyíkɔ mɛ wú, abǐ, ɖɔ
É nyí nǔ ɖokpó ɔ́ sɔ, égbé, káká sɔýi, nǔ bǐ—nǔ bǐ gbɔn mɔ,̌ bó ɖɔ n’i.
“Ani o, óo, nɔ te zaan!” Mi mɔ a? Óo, ɛɛn, fí e fún tɔn lɛɛ́ nɔ́ sún ɖe ɔ́
nɛ.́ Mi mɔ a, é nɔ́ ɖo lǐnlɔń yi jǐ wɛ, bó nɔ́ dó wɛn gbeyíɖɔ ɖɔhun, bó
nɔ́ ɖo yɛ nyanya lɛɛ́ nya wɛ, bó nɔ́ ɖo xó ɖɔ dó gbe tɛnmɛ tɛnmɛ lɛɛ́
mɛ wɛ, bó nɔ́ ɖo xó sú wɛ, bó nɔ́ ɖo éɖée zán wɛ hannya hannya, bó

nɔ́ ɖo wezun kán wɛ jɛ dě jɛ dě. Amɔ̌ é ní má tɛńkpɔń bó ná xwedó
mɛ yi jǐ Dɔň ó; aniwútu, é ná tunwun i ɖo dandan mɛ.
343 É ɖo mɔ̌ có, è ɖe gbe n’i. È kɔn ami dó ta n’i. É sixú kpé wú bó
zɔn. É sixú xo awa, bó yi jǐ dɔň, amɔ̌ é ká…fí e lín nabí ɖé wɛ ǎ. Mi mɔ
a, é sixú ɖu nǔkúkú xóxó, amɔ̌ é sixú ɖu Lan mú e gosín Axɔśúzinkpo
ɔ́ kɔn wá é ǎ.
344 É nɔ́ tɔń nukún. É nɔ́ ɖo jejeje sún wɛ tawun, amɔ̌ é nɔ́ tunwun
nǔ e zɔń bɔ é ɖo jejeje sún wɛ é ǎ. Mi mɔ a, Yɛ ɖokpó énɛ́ e ja kɔn
nyi jǐ tɔn, ɖi jǐ ɖɔhun, bó ná dó sɔ́ ɛ bló blěe ná é; é ká nyí blěe ǎ ná
dó bɛ́ xá ɔ́ nɛ.́ É nɔ́ wú. “Óo, un sixú yí gbe nú…Óo, éeǒ, nya ce! Un
tunwun ɖɔ Nǔkplɔńmɛtɔ́ Jones ɖɔ…” É sɔgbe, mi yi nukɔn. Mi mɔ a?
Mi yi nukɔn, ényí é jló mi ɔ́ nɛ.́
345 Éeǒ, mi ɖó kɛń jí, é jɔ wá gbɛ, abǐ é nyí gbǐgbá, abǐ é nyí sísɔ́
ɖ’ayǐ, bó ná dó nyí xɛ alɔkpa énɛ́ ǎ. É sixú kpé wú…É nyí ée nyí…
é sixú kó nyí klé ɖé bó ɖo wǔwú wɛ ɖo yovózɛntín ɖé jí, amɔ̌ é wú
bó gosín ɖɔ lɛɛ́ mɛ wá ǎ. Nǔɖé wɛ é nyí bɔ è sɔ́ gɔ́ ná. Bɔ nú yě ká yi
jǐ ɖo agunnyíkɔ yětɔn lɛɛ́ mɛ sɔ mɔ̌ bɔ yě má sixú mɔ Mawuxó e è sɔ́
ɖ’ayǐ bó tun alɔ jí ǎ ɔ,́ énɛ ́ ɔ́ taɖunɔxó yětɔn nɔ́ jɛ agbawungba. “Óo,
nǔ énɛ́ ɔ,́ Wěziza tobotobo ɖo mɛ ta nu, kpódó nǔ lɛɛ́ bǐ kpó ɔ,́ óo,
tamɛmasɔgbenú wɛ Énɛ́ ɔ́ nyí.” Mi mɔ a? É jɛ agbawungba nɛ.́
346 É nyí gbǐgbá bónú é ná mɔ nǔ jɛ zɔ gbɔn mɔ̌ ǎ. Fi e agunnyíkɔ cíci
tɔn ná sixú gbɔ bɔ é ná mɔ nǔ yi jɛ jɛń wɛ é ná sixú mɔ nǔ yi jɛ. Amɔ,̌
énɛ ́ ɔ́ gúdo ɔ,́ é nɔ́ tɔń nukún ɖi atoké ɖɔhun. Hwenu e taɖunɔxó tɔn
nɔ́ jɛ agbawungba ɔ́ nɛ.́ Mi mɔ a? Fí e hɔň titewungbe lɛɛ́ nɔ́ jɛ dó bó
nɔ́ ɖu nǔ ɖe é ɔ́ nɛ.́ Ɛɛn, nya ce. Fi e hɔň titewungbe, ée è sɔ́ ɖ’ayǐ lɛɛ́
nɔ mɔ nǔ e é nyí ɖe ɔ́ nɛ.́ Nú é má sixú sɔ́ Xó énɛ́ ɔ́ ǎ ɔ,́ yě nɔ́ tunwun
azɔn ɖokpó ɖɔ aklasú agunnyíkɔ tɔn ɖé wɛ.
347 Ani o, aniwútu é má sixú zɔn ǎ? Ɖó, mi kpɔń nǔ e ɖu wɛ e ɖe
é. Nǔkúkú xóxó agunnyíkɔ tɔn ɖé ɖu wɛ é ɖe. Énɛ́ ɔ́ ná—énɛ́ ɔ́ ná sɔ́
agbaza tɔn ɖó yɛ li jí ǎ, é ná ná ɛ lanmɛsyɛń ɖo yɛ li jí ǎ, ɖo xógbe
ɖěvo mɛ ɔ́ nɛ,́ bó ná dó zé e yi aga nú vogbingbɔn agunnyíkɔ lɛɛ́ tɔn.
Mi mɔ a? Mi mɔ a, nǔ e kó nyɔ lɛɛ́ é kɛɖ́ɛ ́ wɛ é nɔ́ ɖu; nǔ e è sɔ́ dó bló
agbaza tɔn ná é ɔ́ nɛ.́ É sixú yi jǐ dɔň ɖo fí e Lan mú énɛ́ ɔ́ nɔ́ bló bɔ
hɔň énɛ ́ ɔ́ nɔ́ yi é ǎ. É sixú bló ǎ kpowun. Mi mɔ a?
348 Énɛ́ ɔ́ nɔ́ hɛn Matíe 24:24 wá cicɛmɛ. É nɔ́ ɖo zinzɔn wɛ, bó nɔ́
ɖo lǐnlɔń wɛ, lobo nɔ ɖo awa xo wɛ, amɔ̌ é sixú yi jǐ bɔ é ná kpé ǎ
kpowun. Mi mɔ a? Énɛ́ ɔ́ sɔgbe. Mi mɔ a, é sixú yi ǎ, é sixú yi aga bɔ é
ná kpé bónú é ná mɔ Mǎna yɔy̌ɔ́ énɛ ́ ɔ́ yí ǎ. É hɛn ɔ́ é ná ɖu mǎna xóxó
e ko ja kɔn nyi kɔ mɛ fí, azwi kúkú xóxó e ko nɔ ayǐ xɔ aklúnɔzángbla
ɖokpó, kpódó sun ɖokpó kpó, abǐ xwe kanɖé é, nǔblíblí. É hɛn ɔ́ é
sixú ɖu énɛ́ ɔ,́ bó ná j’awa, bó ná lɛ ́ kɛ ́ lobo dó axó, bó ná zán éɖée

hannya hannya, bó ná lɔń bó zɔn ɖi hɔň ɖěvo ɖɔhun. È kɔn ami dó
ta n’i, ɖi xɛ ɖěvo ɖɔhun.
349 Bɔ é nyí hɔň alɔkpa ɖé, aklasú gawunga wɛ. Mǐ tunwun mɔ.̌ É
nyí ɖo dandan mɛ, amɔ̌ é sixú xwedó hɔň adodwé énɛ́ ɔ́ ǎ. Mi mɔ a?
É sixú kpé wú bó bló ǎ kpowun. Éeǒ, nya ce. È gbǎ agbaza tɔn ǎ; é kó
ɖo nǔkúkú ɖěvo ɖu wɛ, mi mɔ a, bɔ é ná nyí…é ná nyí—é ná nyí Lan
mú ɔ,́ Mǎna yɔy̌ɔ́ ɔ́ ǎ. É ná kó nyí nǔɖé bɔ Luther ɖɔ, Wesley ɖɔ, abǐ
Nǔkplɔńmɛtɔ́ Lě-kpó-lě-kpó ɖɔ. É ná kó nyí nǔ e Jezu ɖɔ nú ganxixo
élɔ́ ǎ.
350 Mi nú mǐ ná yi lo, mǐ ní fó. Mɛ e è kɔn ami dó ta ná lɛɛ́ é, “Klísu
lɛɛ́,” ɖo azǎn gǔdo gúdo tɔn lɛɛ́ mɛ, amɔ̌ “nǔkplɔńmɛtɔ-́nyíjɛtɔ́ lɛɛ́
kpódó gbeyíɖɔ-nyíjɛtɔ́ lɛɛ́ kpán.” Mi ɖó kɛń lě e é hɛn hǔn nú mɛ sɔ
é jí! Din ɔ,́ un jló ɖɔ mi ni jlɛ ́ dó élɔ́ ɔ́ wú; mǐ ɖó hwenu bó ná dó xa
yi fó ǎ, Matíe 24:24 kpódó Timɔtée Wegɔ́ ɔ́ 3:8 kpó.
351 Matíe 24:24 ɖɔ, ɖo azǎn gǔdo gúdo tɔn lɛɛ́ mɛ ɔ,́ mi mɔ a, “Klísu-
nyíjɛtɔ́ lɛɛ́ ná wá xwetɔń,” mɛ nyǐjɛtɔ,́ ée è kɔn ami dó ta ná lɛɛ́,
“gbeyíɖɔ-nyíjɛtɔ́ lɛɛ́, bɔ yě ná nɔ́ jlɛ ́ nǔ tɛnmɛ tɛnmɛ lɛɛ́ bó ná nɔ́
dó nǔdábaɖa ɖaxó ɖaxó lɛɛ́ sin,” ɖi Titewungbe ɔ́ ɖɔhun pɛṕɛṕɛ,́
Titewungbe ɔ,́ “bɔ yě ná—bó ná ɖibla flú Mɛcyáncyán lɛɛ́ ɖésúnɔ.”
Din ɔ́ mi ɖó kɛń jí, Jezu nɛ́ ɖo xó ɖɔ wɛ nɛ.́
352 Pɔĺu ɖíe wá, jɛ gǔdo Tɔn tlóló e, bɔ é ɖɔ, “Din ɔ,́ ɖo azǎn gǔdo
gúdo tɔn lɛɛ́ mɛ ɔ,́ sinsɛnnɔ lɛɛ́ ná wá xwetɔń, mi mɔ a, bó ná nyí
mawusɛntɔ́ ɖo nukúnta. Bɔ yě ná nɔ ɖɔ xó dó blɛ ́ nyɔňu e ma ɖó gǎn
ɖě ǎ, bɔ gbɛmɛ fí hwɛ tɛnmɛ tɛnmɛ lɛɛ́ bǐ sín agban ɖo kɔ ná lɛɛ́”.

Énɛ ́ ɔ́ gúdo ɔ́ yě nɔ́ kan nǔ byɔ́ yěɖée ɖɔ, “Nɛ̌ ká gbɔn bɔ a nɔ jɛ
adǎn dó nyɔňu élɔ́ lɛɛ́ jí gbɔn mɔ?̌” Óo, xomɛnyínyɔ…́Yě tlɛ nɔ mɔ Ɛ
vɔv́ɔ́ ǎ kpowun.

“Yě nɔ ɖɔ xó dó blɛ ́ nyɔňu e ma ɖó gǎn ɖě ǎ, bɔ hwɛgban ɖo kɔ
ná lɛɛ́,” jɛ zɔ nú nǔ lɛɛ́ ɖi…ée nyí…Mi mɔ a, “Bɔ lě e Janɛśi kpódó
Janblɛśi kpó…”

Matíe 24:24, “Klísu-nyíjɛtɔ́ lɛɛ́,” nyǐjɛtɔ,́ ée è kɔn ami dó ta ná
lɛɛ́, bɔ yě ná nɔ́ jlɛ ́ nǔ tɛnmɛ tɛnmɛ lɛɛ́ bó ná nɔ́ dó nǔdábaɖa ɖaxó
ɖaxó lɛɛ́ sin bó ná dó flú Mɛcyáncyán lɛɛ́.
353 Din ɔ,́ ɖi lě e Janɛśi kpódó Janblɛśi kpó gbɛ́ Mɔyízi sín xó gbɔn ɔ,́
mɔ̌ ɖokpó ɔ́ wɛ gbɛtɔ́ gbɛh́ɛn lɛɛ́, ayigbɛh́ɛnnɔ nú nǔ e kan nǔɖiɖi é
lɛɛ́. Ényí nǔɖiɖi ɖé wɛ ǎ, nǔɖiɖi ɔ!́ “Nǔɖiɖi ɖokpó géé wɛ ɖe, Aklúnɔ
ɖokpó géé wɛ ɖe, bɔ yɛhwesin-…” Mi sixú ɖó nǔɖiɖi ɖokpó bó ká ná
gɔn nǔ ɖi nú Aklúnɔ ɖokpó ǎ. Mi sixú ɖó yɛhwesinlilɛ we ǎ, ɖokpó nú
Tɔ́ ɔ,́ kpódó Vǐ kpó, Yɛsinsɛn ɔ́ wɛ ǎ. Yɛhwesinlilɛ ɖokpó géé wɛ ɖe:
Jezu Klísu. Mi mɔ a? Énɛ́ ɔ́ sɔgbe. Mi mɔ a, yɛhwesinlilɛ agɔ!

354 Mi ɖó kɛń jí, mi jlɛ ́ yě ɖě dó ɖě wú lo hwenu e mi ná yi xwé gbe
é. Mi ɖó kɛń Matíe 24:24 jí, Jezu wɛ ɖo xó ɖɔ wɛ; Pɔĺu, Timɔtée Wegɔ́
ɔ́ 3:8; ɖěvo lɛɛ́ gěgé. Bɔ din ɔ́ mi jlɛ ́ dó énɛ́ ɔ́ wú.

Bɔ énɛ́ ɔ́ gúdo ɔ́ mi wlán Nǔwlánwlán ɖěvo, Luki 17:30, Malacíi
4.

“Ɖi lě e Janɛśi kpódó Janblɛśi kpó gbɛ́ Mɔyízi sín xó gbɔn é ɔ,́”
Xó e è kɔn ami dó ta ná nú ganxixo ɔ́ é, “mɔ̌ ɖokpó ɔ́ wɛ gbɛtɔ́ énɛ ́
lɛɛ́,” gbɛtɔ́ wɛ ǎ, “gbɛtɔ́ lɛɛ́,” mɛ e è kɔn ami dó ta ná lɛɛ́, “nɔ́ gbɛ ́
Nǔgbó ɔ́ gbɔn é nɛ.́”
355 “Ɖo azǎn e gbe è nǎ ɖe Gbɛtɔv́í ɔ́ xlɛ ́ ɔ́ ɖésúnɔ.” Nǔɖexlɛḿɛ 10:1
yi 7, mi xa hwenu e mi ná jɛ xwé gbe dó é, “Wɛn wɛnsagun tɛńwegɔ́
ɔ́ tɔn ɔ,́ ée ɖo Wuntun lɛɛ́ hun xlɛ ́ wɛ é.” Ani ka wɛ? Wɛnsagun ɔ́ wɛ
nyí Gbɛtɔv́í ɔ́ ǎ; amɔ̌ wɛndótɔ́ ɔ́ ɖo Gbɛtɔv́í ɔ́ ɖe xlɛ ́ wɛ. Mi sixú klán
ɖó vovo din a? Fí e é nɔ́ ɖibla syɛń sɔ mɔ̌ nú mi ɖe ɔ́ nɛ,́ mi mɔ a.
É nyí Gbɛtɔv́í ɔ,́ É ɖésúnɔ wɛ ǎ; lo ɔ́ wɛnsagun tɛńwegɔ́ ɔ,́ wɛndótɔ́
tɛńwegɔ́ ɔ,́ wɛ ɖo Gbɛtɔv́í ɔ́ ɖe xlɛ ́ wɛ jɛ agbawungba, ɖó É kó jó fló
ɔ.́ É sixú sɔ́ Ɛ dó so gbɛťa ná ǎ. Nǔkún ɔ́ wɛ, É ɖésúnɔ, ɖokpó gɔ́ ná.
356 “Bɔ ɖe azǎn énɛ́ ɔ́ gbe ɔ,́ Janɛśi kpódó Janblɛśi kpó ná gbɛ,́” mɛ e
è kɔn ami dó ta ná lɛɛ́ (nǔɖitɔ-́blótɔ́ lɛɛ́ kpódó nǔmaɖitɔ́ lɛɛ́ kpó, agun
nukún ta tɔn ɔ́ kpódó Pantekotísu lɛɛ́ kpó) nɔ́ sí te húzú kpan nukɔn
Nǔkún nǔgbó ɔ,́ “amɔ̌ mi jó yě dó; taɖunɔxó yětɔn ná jɛ agbawungba,
ɖi lě e yětɔn lɛɛ́ tɔn nyí gbɔn é ɖɔhun.” Mi mɔ a? Mi mɔ nukúnnú jɛ
mɛ din a? [Gbɛǩplékplé ɔ́ ɖɔ, “Amǐ.”—Wěmaɖetɔńtɔ.́]
357 Nǔɖexlɛḿɛ 10, ɖɔ, “Ɖo azǎn e gbe wɛnsagun tɛńwegɔ́ ɔ́ ná kún
kpɛń ɔ.́” Din ɔ́ mi flín, tɛńwegɔ́ ɔ,́ Agun xweta Lawodisée tɔn ɔ.́
“Hwenu e wɛnsagun énɛ́ ɔ́ ná kún kpɛn dó é,” hwenu e agun xweta
énɛ́ húzú agunnyíkɔ bó húzú agun xweta, hwenu e é kó wa tɔń kɔ dó
Pantekótísu lɛɛ́ gbɛt́a mɛ dó é; hwenu e wɛndótɔ́ e è sɛ ́ dó nǔ énɛ…́
358 Étɛ ́ wɛ wɛndótɔ́ ɖokpó ɖokpó nyí? Étɛ ́ wɛ Martin Luther nyí?
Nǔgbɛńúmɛ ɖé nú Katolíka lɛɛ́. Étɛ ́ wɛ Wesley nyí? Nǔgbɛńúmɛ ɖé
nú Lwitelyɛɛ́n lɛɛ́. Étɛ ́ wɛ Pantekótu ɔ́ nyí? Nǔgbɛńúmɛ ɖé nú yě mɛ
ɖě lɛɛ́. Fítɛ ́ Gbɛ ɔ́ ká yi din? Jɛ zɔ nú gbɛťa ɖé. É sɔ́ nyí fló ǎ; Nǔkún
ɔ́ wɛ. Ani ka wɛ? Nǔgbɛńúmɛ ɖé nú Pantekótu ɔ,́ mi mɔ a, bó ná dó
hɛn Nǔwlánwlán ganxixo élɔ́ tɔn cɛ. Mi mɔ a?
359 Mi ɖó kɛń jí, azǎn e gbe wɛndótɔ́ élɔ́ ɔ…́Hwenu e é jɛ jí ɔ́ wɛ
ǎ, amɔ̌ hwenu e é jɛ Wɛn tɔn jlá jí é. Mi mɔ a? Dindɔn Nukɔntɔn
ɔ,́ azɔngbigbɔ; Dindɔn Wegɔ́ ɔ,́ è nǎ dó wɛn gbeyíɖɔ ɖɔhun; Dindɔn
Atɔngɔ́ ɔ,́ Xó ɔ́ sín hunhun xlɛ,́ nǔbúdo e nyí ɖiɖe xlɛ ́ lɛɛ́ é. Ɖěbǔ sɔ́
ɖe ǎ, tito e yi jǐ hú ɖěbǔ sɔ́ ɖe bó ná dó ɖe Xó ɔ́ xlɛ,́ zɛ gbeyíɖɔ lɛɛ́ wú
ǎ. Amɔ̌ ali ɖokpó géé e jí è nǎ tun alɔ gbeyíɖɔ ɔ́ jí wɛ nyí gbɔn Xó ɔ́
gbla mɛ. Bɔ, mi flín, Dindɔn Atɔngɔ́ ɔ́ wɛ nyí Wuntun Tɛńwe lɛɛ́ sín

hunhun xlɛ,́ bó ná dó ɖe Nǔgbó hwláhwlá e è ɖǒ wuntun ɖo Xó ɔ́ mɛ
ɔ́ xlɛ.́ Mi mɔ nǔ jɛ mɛ a? [Gbɛǩplékplé ɔ́ ɖɔ, “Amǐ.”—Wěmaɖetɔńtɔ.́]
360 Hwe énɛ́ ɔ́ nu, azǎn énɛ́ e gbe nǔ élɔ́ ɖó ná jɛ dó é ɔ,́ é wɛ Janɛśi
kpó Janblɛśi kpó, nǔvlɛt́ɔ́ lɛɛ́, ná lɛ ́ vɔ́ tɔń ɖe ɖokpó gɔ́ ná. Ɖi lě e yě
bló ɖo hwenu e Mɔyízi tɔń dó kpódó Xó dodó ɔ́ kpó, bó ná dó jlá Ɛ
gbɔn é ɖɔhun pɛṕɛṕɛ ́ ɔ,́ yě ná xwetɔń bó ná dó vlɛ ́ Ɛ. É sɔgbe pɛṕɛṕɛ.́
Din ɔ́ mi mɔ nǔ e Matíe 24:24 nyí é a? Mi mɔ a, mɛ e è kɔn ami dó
ta ná lɛɛ́ é!
361 Din ɔ́ nǔ atɔn ɖe bɔ mǐ ná ɖɔ cóbɔ mǐ ná fó. Yě ɖíe. Un jló ɖɔ mi
ni ɖótó céɖécéɖé din hwenu e mǐ ná fó é. Nǔ atɔn, mi flín, nǔ atɔn
jɛ. Nǔ atɔn ɖo nukɔn mitɔn tlóló din.
362 Nukɔn nukɔntɔn ɔ.́ Gbɛ ɔ́ ɖo ninɔmɛ Sodɔḿu tɔn ɖé mɛ. Jezu ɖɔ
ɖɔ jí é ná jɛ. Mi kpɔń nǔhɛngblé; nyɔňu mǐtɔn lɛɛ́ ɖo tíntɛńkpɔń wɛ
bó ná dó wa nǔ súnnu lɛɛ́ ɖɔhun; súnnu mǐtɔn lɛɛ́ ɖo tíntɛńkpɔń bó
ná dó wa nǔ nyɔňu lɛɛ́ ɖɔhun, súnnu-nyɔńu lɛɛ́; yě nyɔ, bó kwíji, bó
vɔ,́ bɔ yɛ nyanya wɛ ɖo yě jí, bɔ yě ká tunwun ǎ. Mawuxówéma ɔ́ ɖɔ
ɖɔ énɛ́ ɔ́ ná jɛ, bɔ fí e é ká ɖe ɔ́ nɛ.́

Wegɔ́ ɔ.́ Gan énɛ́ ɔ́ mɛ wɛ, ɖi lě e Nǔwlánwlán ɔ́ ɖɔ gbɔn ɖo fí ɔ,́
Janɛśi kpódó Janblɛśi kpó ná xwetɔń ɖe. Wegɔ́ ɔ́ nɛ.́

Atɔngɔ́ ɔ.́ Gan ɖokpó énɛ́ ɔ́ mɛ wɛ è ɖǒ ná ɖe Gbɛtɔv́í ɔ́ xlɛ ́ ɖe.
363 Fí e nǔɖitɔ́ mitɔn, nǔɖitɔ-́blótɔ́ mitɔn, kpódó nǔmaɖitɔ́ mitɔn kpó
ɖe ɔ́ nɛ.́ Xó adodwé ɔ́ nɛ ́ ɖo te ɖo vo nɛ,́ bɔ è tun alɔ jí; nǔɖitɔ-́blótɔ́ ɔ́
nɛ ́ ɖo Énɛ́ ɔ́ vlɛ ́ wɛ nɛ;́ bɔ nǔmaɖitɔ́ ɔ́ nɛ ́ ɖo nǔ ɔ́ bǐ kpéte gbɛ́ wɛ nɛ.́

Amɔ̌ Wěziza ná ɖe ɖo gbada hwenu cawun,
Ali e yi Susu mɛ mi ka ná mɔ dandan; (Énɛ́ ɔ́ sɔgbe

a?)
Akɔta lɛɛ́ gbigba, Izlayɛĺi fínfɔń,
Wuntun e Mawuxówéma ɔ́ ko ɖɔ ɖ’ayǐ lɛɛ́;
Bɔ mɛ e ma nyí Jwifu lɛɛ́ zán nyí xixa (Sodɔḿu),

bɔ adohu gɔ;́
“Lɛ ̌ kɔ, Áo mɛ e gbadó, wá xwé.”
Gbɛxɔnúmɛzán ko sɛ ́ yá,
Gbɛtɔ́ lɛɛ́ ɖo kúkú ɖó te wɛ, ɖo xɛsi élɔ́ ɔ́ mɛ;
Gɔ̌ kpó Mawu Yɛ kpó, zogbɛń towe ní ɖiɖɛ, (Gbɔn

mɔ̌ a sixú mɔ Xó ganxixo ɔ́ tɔn.)
Kpɔń jǐ! Gbɛxɔnúmɛ towe yá.
Gbeyíɖɔ-nyíjɛtɔ́ lɛɛ́ ɖo nǔvú ɖó wɛ, (Yě ɖɔ ɖɔ yě ná

kó ɖo fí; mɛ e è kɔn ami dó ta ná lɛɛ́ é.), Nǔgbó
Mawu tɔn yě ɖo gbǐgbɛ ́ wɛ,

Ɖɔ Jezu Klísu nyí Mawu mǐtɔn;

Éénɛ,́ yě nɔ́ ɖi nǔ Ná ǎ. Mawuxówéma ɔ́ ɖɔ ɖɔ jí nǔ énɛ́ ɔ́ ná tíin
ɖo fí. É ɖíe!

Mǐ ká ná gbɔn fí e mɛsɛd́o lɛɛ́ gbɔn.
Wěziza ɖokpó ɔ!́ “Bó ná lɛ ́ kɔ nú Nǔɖiɖi tɔ́ lɛɛ́ tɔn wá nú vǐ lɛɛ́.”

Gbɛxɔnúmɛzán ɔ́ ko sɛ ́ yá, (É sɛ ́ yá ɖésú.)
Gbɛtɔ́ lɛɛ́ ɖo kúkú ɖó te wɛ ɖó xɛsi wú;

(Ayǐkúngban ɔ́ ɖo wǐnwán d’é mɛ wɛ.)
Óo, gɔ̌ kpó Mawu Yɛ kpó, zogbɛń towe ní ɖiɖɛ.
Kpɔń jǐ! Gbɛxɔnúmɛ towe yá.

Mi ɖi nǔ ná a? [Gbɛǩplékplé ɔ́ ɖɔ, “Amǐ.”—Wěmaɖetɔńtɔ.́] Mi nú
mǐ ná wɛ ta mǐtɔn lɛɛ́ lo.
364 Ɖo to ɔ́ mɛ fí e Wɛn élɔ́ xwe é, sín Zǎnzǎnhwe jí yi jɛ Gbadahwe
jí, sín Californie yi New York, jɛ te yi Tofɔligbé, káká yi Totaligbé,
tɔń wá yi gbějízɔnlin lɛɛ́ mɛ, kpódó fí ɖěbǔ e É xwe é kpó, kpódó ɖo
goxɔ élɔ́ mɛ kpó. Wamamɔnɔ wɛ mǐ nyí. Mǐ ɖó nǔ vannya vannya,
ɖaxó ɖaxó, ée è sɔ folówa dó ba acɔ́ ná élɔ́ lɛɛ́, kpódó nǔ fúnfún gbɔn
televizyɔɔ́n jí lɛɛ́ é kpó ǎ. Mǐ nɔ́ ɖo gǎn dó wɛ bó ná dó wa nǔ e wú
mǐ kpé é bǐ kpowun wɛ. “Mɛ e Tɔ́ ɔ́ ná Mì lɛɛ́ bǐ ná wá.”
365 Din ɔ,́ un jló ɖɔ mi ní tunwun élɔ́ ɔ́ ɖo dandan mɛ, kpódó mi mɛ
e nɔ ɖótó kan élɔ́ lɛɛ́ é kpó. Mi sixú kó vɛdó égbé ɖɔ un ɖo tíntɛńkpɔń
wɛ bó ná ɖɔ mɔ̌ dó nyi ɖésúnɔ wú wɛ sín, ɖó nyɛ wɛ hɛn Wɛn élɔ́ wá
dó wútu. Un ɖó mǐmá ɖokpó ɖ’É mɛ, hú ɖɔ gbe ce kpowun wɛ ǎ. Bɔ,
gbe ce, sɔ́ ta jlǒ ce tunwun lɔ; é jló mì ɖɔ má nyí gběnyatɔ.́ Amɔ̌ jlǒ
Tɔ́ ce tɔn wɛ un ɖɔ má wa, bó má gbe bó ná wa.
366 Nyɛ wɛ nyí Mɛ e tɔń dó mɛ lɛɛ́ jí ɖo tɔsisa ɔ́ nu dɔň ǎ; te wɛ un ɖe
ɖo fínɛ ́ kpowun hwenu e É tɔń dó mɛ lɛɛ́ jí dó é. Nyɛ wɛ nyí Mɛ e nɔ
ɖo nǔ élɔ́ lɛɛ́ jlɛ ́ wɛ bó nɔ́ ɖo nǔ élɔ́ e nɔ ɖo jijɛ wɛ pɛṕɛṕɛ ́ bɔ nǔ bǐ vɔ
ɖ’é wú lɛɛ́ ɖɔ ɖ’ayǐ wɛ ǎ; Nyɛ wɛ nyí mɛ e sɛkpɔ́ kpowun hwenu e É
nɔ́ bló é. Gbe ɖé kpowun wɛ un nyí bɔ É zán, bó ná dó ɖɔ Énɛ́ ɔ.́ Nǔ
e un tunwun ɖ’ayǐ é wɛ ǎ; un sɔ́ nyiɖée jó kpowun wɛ, bónú É ná ɖɔ
xó gbɔn mɛ. Nyɛ wɛ ǎ, wɛnsagun tɛńwegɔ́ ɔ́ wɛ ǎ, óo, éeǒ; ɖiɖe xlɛ ́ ɖó
alɔnu Gbɛtɔv́í ɔ́ tɔn wɛ. Wɛnsagun ɔ,́ wɛn tɔn ɔ́ wɛ ǎ; nǔbúdo e Mawu
hun xlɛ ́ lɛɛ́ wɛ. Gbɛtɔ́ wɛ ǎ; Mawu wɛ. Wɛnsagun ɔ́ wɛ nyí Gbɛtɔv́í ɔ́
ǎ; é nyí wɛndótɔ́ e gosín Gbɛtɔv́í ɔ́ gɔń é. Klísu wɛ nyí Gbɛtɔv́í ɔ;́ Éyɛ ́
wɛ nyí Mɛ e ɖu wɛ mi ɖe é. Gbɛtɔ́ ɖu wɛ mi ɖe ǎ; gbɛtɔ́ ɔ,́ xó tɔn lɛɛ́
ná j’ayǐ. Amɔ̌ Agbaza-Xó maj’ayǐ Gbɛtɔv́í ɔ́ tɔn ɖu wɛ mi ɖe.
367 Ényí mi ma ko ɖu Xó ɖokpó ɖokpó bǐ kpéte, bó ná dó dó wǔsyɛń
lanmɛ nú miɖée bó ná dó zɔn gbɔn aga nú agunnyíkɔ élɔ́ lɛɛ́ bǐ kpódó
gbɛmɛ fí sín nǔ lɛɛ́ bǐ kpó ǎ ɔ,́ mi ná bló ɖo hwe élɔ́ nu, hwenu e mǐ
ɖo ɖɛ xo wɛ é a?

368 Tɔ́ vívɛńá, nǔ e vɛ ́ wǔ ɖé ɖíe. É bɔwǔ bónú mɛ e ɖo te nú kú é ɖé
ní bló ǎ. A tunwun nǔ lɛɛ́ bǐ. Bɔ un ɖo vo sa nú We wɛ, Mawu vívɛńá,
ɖɔ è nǐ mɔ nukúnnú jɛ mɛ gbɔ ǎ. Amɔ,̌ ɖo Wěziza Xó Towe tɔn mɛ ɔ,́
togun ɔ́ ní ɖi zɔnlin.
369 Bɔ, Tɔ́ Mawu, un tunwun mɛ e nyí Mɛcyáncyán lɛɛ́ é ǎ; Hwi
wɛ tunwun. Un tunwun hwenu e Wǐwa Towe ná jɛ dó é ǎ. Amɔ̌ un
tunwun kpowun ɖɔ A ɖɔ hwenu e élɔ́ ɔ́ ná jɛ dó é ɔ,́ nyǐjɛtɔ,́ ée è kɔn
ami dó ta ná lɛɛ́ ɔ;́ é nyí hwenu e yě ná jɛ jí tlóló é wɛ ǎ.
370 Mɔyízi vɛ ́ kó jó yě dó kpowun, ɖó é sɔ́ sixú wa nǔɖěbǔ d’é wú ǎ.
Nǔ e ɖɔ wɛ A ɖe é kɛɖ́ɛ ́ wɛ é sixú kó ɖɔ. A ɖɔ n’i ɖɔ é ní ylɔ́ jɔ̌ lɛɛ́ wá;
énɛ ́ ɔ́ gúdo ɔ́ yě ylɔ́ yě. A ɖɔ n’i ɖɔ é ní sɔ́ sin húzú hun; énɛ ́ ɔ́ gúdo ɔ,́
yě bló. Mɔyízi bló ɖ’é jí kpowun wɛ, Xó ɖé ɖo Xó ɖě ɔ́ jí, hwenu e A
ɖɔ é, amɔ̌ énɛ ́ ɔ́ gúdo ɔ́ Hwi wɛ nyí Mɛ E nɔ ɖe taɖunɔxó ɔ́ gba.
371 Din ɔ,́ Tɔ,́ A nyǐ Mawu, cá. Xó ɖokpó ɔ́ ɖɔ ɖɔ élɔ́ ɔ́ ná jɛ ɖo
azǎn gǔdo gúdo tɔn lɛɛ́ mɛ. Ayiɖowɛnnánɔ gěgé, lě e mǐ ɖɔ gbɔn
Aklúnɔzángbe e wá yi ɔ,́ yě ɖó alɔ Akɔjijɛgba énɛ́ ɔ́ wú, ɖo sɔḱɛkɛ ́
yɔy̌ɔ́ ɖé jí, bɔ ɖo Levíi ví lɛɛ́ sín abɔťa wɛ ǎ, bɔ yě j’ayǐ bó kú, “bó kú
ɖo hwɛhuhu kpódó agɔjijɛ lɛɛ́ kpán mɛ,” yě nɔ́ sí te dó nǔ e ayixa yě
ɖésúnɔ tɔn nɔ ɖɔ é jí.
372 Mawuzɔẃatɔ́ gěgé ɖo ayǐjínjɔń ɖo nǔkplɔńtɛn yětɔn ɔ,́ yě nɔ́ xa
Xó énɛ́ ɔ,́ bó nɔ́ yá wǔ lílɛ ́ wěmaxwɛ ɔ;́ bó ná dó gɔn tíntɔń sín mɛ kpó
wezun kpó, bó tunwun ɖɔ émí ná dɔn hǎ e jí émí ɖe kpódó togun ɔ́
kpó, kpódó agun tɔn kpó kpódó agunnyíkɔ tɔn kpó bú wútu. Mawu
ní dó alɔ mǐ bónú mǐ ní má bló mɔ̌ kpɔń gbeɖé ó!
373 Lɛ ayi mǐtɔn lɛɛ́ wé, Aklúnɔ, ɖo jikwíkwí gbɛmɛ fí tɔn bǐ sí.
Aklúnɔ, un ɖo gbesisɔ mɛ nú mɛlɛwé. Un ɖo gbesisɔ mɛ, kpódó agun
élɔ́ kpó kpódó yě mɛ e ɖo tó ɖó wɛ lɛɛ́ é bǐ kpó, kpódó mɛɖěbǔ e ná
ɖótó kan élɔ́ ɔ́ kpán. Un ɖo te, Aklúnɔ, bó ɖo mɛlɛwé byɔ́ wɛ. Aklúnɔ,
sɔ́ mì yi Zɛňmɛtɔ́ ɔ́ xwé bó gba mì hánnyá, sɔ́ mì dó bló mɛsɛntɔ́ e jló
We é ná.
374 Ɖó, Aklúnɔ Jezu, “gbɛtɔ́ e sín nu ma mɛ́ ǎ é ɖé wɛ un nyí,” ɖi lě
e Ézayíi sú xó gbɔn é, “togun e mɛ un jɔ ɖe ɔ́ lɔ sín nu mɛ́ ǎ; bɔ heelú
mì, ɖó un mɔ nǔɖexlɛḿɛ Mawu tɔn e è ɖe xlɛ ́ ɖo alɔnu é,” ɖi lě e
Ezayíi mɔ Wɛnsagun lɛɛ́ ɖo Sinsɛnxɔ ɔ́ mɛ gbɔn é. Un mɔ vivɔ hwenu
ɔ,́ Aklúnɔ, heelú mì kpódó hɛňnu ce kpó; heelú mì kpódó togun ce
kpó. Mawu Mavɔmavɔ e, kú nǔbláwǔ nú mǐ. Un dó vo dó nyiɖée
kpódó togun ɔ́ kpán ta mɛ. Ma lɔn nú mǐ ní dɔn ɖo kpɔ́ xá yě mɛ e
ma ɖi nǔ ǎ lɛɛ́ ó, lo ɔ́ nú mǐ ná sixú nɔ gbɛ ɖo kpɔ́ xá nǔɖitɔ́ lɛɛ́.
375 Agunnyíkɔ ɖokpó ɖokpó, Aklúnɔ, súnnu abǐ nyɔňu ɖokpó
ɖokpó…Un sixú byɔ́ ɖɔ A nǐ xo ɖɛ dó agunnyíkɔ ɖé jí, hwenu e un
tunwun ɖɔ A sí te dó jǐ tɔn é ǎ. Amɔ̌ un sixú ɖɔ kpowun, Aklúnɔ, ɖɔ

ényí A ɖǒ lɛňgbɔ́ Towe lɛɛ́ ɖěbǔ ɖo yě tɛńtin hǔn, yě ní ɖótó kan élɔ́
ɔ.́ Yě ní ɖótó Énɛ́ ɔ,́ Aklúnɔ, bó mɔ nukúnnú jɛ Énɛ́ ɔ́ mɛ kpódó nǔsise
jɛ nǔ mɛ e A nǎ ná yě é kpó, bónú yě ní tɔń bó wá yí Hwɛ. Éhɔńmɛ
sín nukúntíntɔń kpódó hwɛndo kpó ní má flú yě ó. Bónú yě ní má
tɛńkpɔń bó ɖu nǔ e ko nyí nǔkúkú ɖo azǎn ɖěvo gbe ó. Bónú yě ní sɔ́
Xó ɔ.́
376 Lě e Falizyɛn lɛɛ́ ká We nyi Aklúzu jí gbɔn ɔ́ nɛ,́ Aklúnɔ. Yě ɖo
nǔkúkú Mɔyízi sín azǎn gbe tɔn ɖu wɛ, bó ɖo tíntɛńkpɔń wɛ bó ná
j’awǎ kpó é kpó; hwenu e A ko ná akpajlɛ ́ ɔ,́ ɖo gbětótló ɔ́ mɛ, ée
nyí mǎna yɔy̌ɔ́ ɖo zǎn ɖokpó ɖokpó mɛ é tɔn, ée sín tínmɛ nyí jijimɛ
ɖokpó ɖokpó é gúdo é. Fí e yě j’ayǐ ɖe ɔ́ nɛ.́ É dó aɖǐ yě. É hu yě, ɖɔ
è nǎ ɖu nǔɖuɖu e blí énɛ ́ ɔ́ é.

Bɔ, ɖo yɛ li jí ɔ,́ é nɔ́ lɛ ́ bló nǔ ɖokpó ɔ́ égbé; bó nɔ́ hu yě, ɖo yɛ
li jí, kpódó agunnyíkɔ ɖé kpó.

Dǒ alɔ mǐ, Mawu vívɛńá. Nǔ ɔ́ bǐ ɖo así Towe din. Ɖo Jezu Klísu
sín Nyǐkɔ mɛ.

Kpódó ta mǐtɔn lɛɛ́ ɖo do kpó ɔ,́ mǐ ná ji énɛ ́ ɔ́ hwenu e mi na zé
gbeta mitɔn é. Mi na gbɔn ali ɔ́ bǐ a?

Un ɖo Mɛhwlɛńgántɔ́ ylɔ…́(Bɔ É nyí Xó ɔ.́) se wɛ,
Un ɖo sise wɛ…

“Óo, un ko flú sín tɛgbɛ ɖokpóó, amɔ,̌ ɖo nǔgbó mɛ ɔ,́ un ɖo gbe
Tɔn se wɛ tlóló din, ‘Mi wá gɔň Ce, mi mɛ e ɖo avi dlá wɛ ɖo ali jí lɛɛ́
é bǐ.’”

…se…
377 “‘Ɖǐɖá aklúzu towe, bó xwedó Mì ayǐhɔńgbe ayǐhɔńgbe.’ ‘Ɛɛn, un
na bo ɖo tɔdo mɛ gbɔn wɛ ɖo ablu kú tɔn mɛ ɔ,́ un nɔ ɖi xɛsi nú nǔɖé
ǎ; gbɔn fí e ama zɔń ɖe ɖo yɛ tɛn, kpódó ɖo sin e fá ɔ́ kɔn kpó.’”

Bɔ fí e É kplá mì xwe un na yi…
378 “Aklúnɔ, un ɖo taɖunɔxó atɔnɖobǔnɔ lɛɛ́ tɔn mɔ wɛ. Un ɖo mimɔ
wɛ ɖɔ è dǒ gbɔn gbɛ ɔ́ bǐ mɛ; gběhan nyanya lɛɛ́ ɖo susu wɛ gbɔn fí
bǐ. Amɔ̌ fí e A nǎ kplá mì yi din ɔ,́ Aklúnɔ, un na cí ɖi yě mɛ énɛ́ lɛɛ́
ɖɔhun ɖo Mɛsɛd́ó lɛɛ́ 19 mɛ. ‘Ée yě se Mɔ̌ ɔ,́ yě lɛ ́ vɔ́ yɛhwesin lɛ ɖo
Jezu Klísu Nyíkɔ mɛ.’”

…yi,
“Un ko gbɔn ali ɔ́ sín akpaxwé ɖé, Aklúnɔ, bɔ é kpé bó ná dó yí

We.”
Din ɔ́ un na yi xá Ɛ ali ɔ́ bǐ xo.

379 Mawu Vívɛńá, un ɖi ɖɔ hǔn ce mɛ wɛ énɛ́ ɔ́ gosín bó wá. Un ɖi
ɖɔ é gosín ayi mɛ e ɖo han ji wɛ ɖo hwe élɔ́ nu lɛɛ́ bǐ tɔn mɛ, bɔýá

gěgé yě mɛ e ná ɖótó kan élɔ,́ ée ma ɖo fí ǎ abǐ ée ma ɖo tó ɖó wɛ din
ǎ lɛɛ́ é tɔn mɛ. Nú mǐ ní nɔ gbesisɔ mɛ, Aklúnɔ, ma kpɔń axɔ́ e é byɔ́
ɖɔ è nǎ sú é. É ɖɔ, “É cí ɖi súnnu ɖé ée ná yi kpé hun xá ahwangɔnu
ɖěvo, sɔj́a ɖé, axɔśú ɖé ɖɔhun; jɛ nukɔn ɔ́ é nɔ́ jínjɔń ayǐ bó nɔ́ lɛń nǔ
kpɔń, é sixú kpé wú bó ná bló a, é ná sixú jó gbɛmɛ sín nǔ lɛɛ́ dó a?
Mi ná sixú jó dó, bó ná byɔ́ Mawuxó e è wlǎn sín ahwangɔnu ɔ́ mɛ,
bó ɖe ahwanfɔ ɖo kpɔ́ xá sɔj́a lɛɛ́, bó ná zɔn ɖó kpɔ́ xá hɔň Tɔn lɛɛ́
a?” Nǎ bónú é ní nyí mɔ,̌ Aklúnɔ, ɖo Jezu sín Nyǐkɔ mɛ.
380 Mi ɖi nǔ a? Mi yí gbe n’I a? É sɔgbe. Mǐ ná lɛ ́ mɔ mi ɖo fí, ɖo
gbadanu, é jló Aklúnɔ ɔ́ nɛ.́ Mi ɖi nǔ ɖɔ Nǔgbó ɔ́ wɛ énɛ́ ɔ́ nyí a?
[Gbɛp̌lékplé ɔ́ ɖɔ, “Amǐ.”—Wěmaɖetɔńtɔ.́] É ká ɖo wɛn bɔ é kpé a?
[“Amǐ.”]

Hǔn sɔ́ Jezu Nyíkɔ dó wǔ we,
Linkpɔń ví ɖ’aluwɛ mɛ;
É ná ná we gbɔdónúmɛ,
Sɔ́ ɛ fíɖěbǔ…

Din ɔ,́ mi ná alɔ mɛɖé ɖo akpá mitɔn lo.
Nyǐ vívɛ,́ Óo víví mɛ!
Do nukúnɖíɖó, (Do nukúnɖíɖó!) Jǐ wájijɛ;
Nyǐ vívɛ,́ Óo víví mɛ!
Do nukúnɖíɖó Jǐ wájijɛ.
Ta ɖo do Jezu Nyíkɔ mɛ,
Kpoli jí ɖo nukɔn Tɔn,
Axɔ́ ɖo Sɛx́wé ná xwe aza…(É nyí Mawu, nɛ.́)
Nú tomɛyiyi kó fó.
Nyǐ vívɛ,́ (Nyǐ vívɛ!́) Óo Víví mɛ! (Óo Víví mɛ!)
Do nukúnɖíɖó Jǐ wájijɛ;
Nyǐ vívɛ,́ Óo víví mɛ!
Do nukúnɖíɖó Jǐ wájijɛ.

Un lin ɖɔ è ko sɔ́ mawuzɔẃatɔ́ lɛɛ́ bǐ xlɛ ́ zǎnzǎn din, bónú è nǎ
mɔ nukúnnú jɛ yě wú.
381 Hwenu e súnnu ɖé xo ɖɛ ɖo aklúnɔzángbla ɔ́ bǐ mɛ, bó ɖo nǔ e é
nyí ɔ́ kanbyɔ́ éɖée wɛ, hwenu e è ɖo Nǔwlánwlán élɔ́ lɛɛ́ mɔ wɛ, bɔ
yě ɖo te ɖo nukɔn mɛtɔn tútútú ɔ.́ “Bɔ heelu mì,” wɛ Pɔĺu ɖɔ, “ényí
un ma jlá Wɛnɖagbe ɔ́ ǎ.” Ɖo ali tɔn sín vivɔnu ɔ,́ é ɖɔ, “Ɖó un hwlá
nǔ e nyí Wěɖexámɛ Mawu tɔn é ɖě bó gɔn jǐjlá mi ǎ.”

Hwe ɖé lɛɛ́ nu ɔ́ un nɔ wɔn nǔ ɖé lɛɛ́, ɖi è nǎ sɔ́ mɛ lɛɛ́, bó sɔ́
yɛy̌ɛv́í lɛɛ́ xwlé ɖɔhun.

Billy ɖɔ, ayisɔnmɔ, nya ɖé wá, bó ɖɔ, “Xwe we ɖíe un nɔ wá fí,
bó ná dó sɔ́ yɛy̌ɛv́í ce xwlé.”

382 Billy ɖɔ, “Ma ɖó linlin nyanya ɖě ɖ’énɛ ́ ɔ́ wú ó. Un ɖó yɛy̌ɛv́í,
xwe ɖokpó tɔn ɖé; è ko sɔ́ ɛ xwlé, é lɔ ǎ. Hǔn un na vɛ ́ kó nɔ te káká
jɛ hwenu e é ná su bɔ é ná kpé bónú é ná ɖi zɔnlin yi dɔň é ɖésúnɔ,
un lin.”

Hǔn mǐ wá mɔ ɖɔ, nɔví súnnu, nɔví nyɔňu, é má ka nyí—é má
ka nyí, mi mɔ a, un…Nǔ ɖokpó ɔ,́ mǐ ɖó ná sɔ́ vǐ mǐtɔn lɛɛ́ xwlé.
383 Mǐ ɖó ná lɛ yɛhwesin nú mɛ bǐ. Yɛhwesinlilɛsindo ɖé ɖe; sin ɔ́
ɖíe. Ényí è ma ko bló nú we ǎ ɔ,́ étɛ ́ wɛ nɔ ɖo aliglɔńnú nyí nú we
wɛ? Sin ɔ́ ɖíe. Wǎ tlóló din. Ma nɔ te káká jɛ gbadanu ó; wǎ tlóló din.
Súnnu ɖé ɖo te ɖo fí bó ná lɛ yɛhwesin nú mɛ ɖěbǔ e ko lɛ ́ kɔ sín hwɛ
tɔn lɛɛ́ gúdo bó kó ɖɔ hwɛ tɔn lɛɛ́ é. Ényí è na bo ko lɛ yɛhwesin nú
mi azɔn wěwe hǔn, yě ná lɛ yɛhwesin nú mi ɖo Jezu Klísu sín Nyǐkɔ
mɛ bónú è nǎ sɔ́ hwɛ towe lɛɛ́ kɛ we. Mi mɔ a? Mɔ̌ wɛ mǐ jɔ.
384 Amɔ,̌ mi mɔ a, Wɛn ɔ́ ɖo hǔn jí nú mì. Un ɖó ná jlá Énɛ́ ɔ.́ Énɛ ́ ɔ́
ɖokpónɔ wɛ nyí linnáwa ce, ma kpɔń nǔ e asi ce nɔ ɖɔ, vǐ ce lɛɛ́ nɔ́
ɖɔ, agunnukɔntɔ́ ce nɔ ɖɔ, nǔ ɖěbǔ ce nɔ ɖɔ é. Aklúnɔ ce wɛ. Un ɖó
ná jlá Énɛ́ ɔ.́ Énɛ ́ ɔ́ ɖokpónɔ wɛ nyí linnáwa ce.
385 Bɔ din ɔ,́ azɔn mɔǩpán ɔ,́ un nɔ wɔn nǔ ɖɔ dó mawuzɔẃatɔ́ lɛɛ́.
Un lin ɖɔ vlafo…nɔví mǐtɔn súnnu, Nɔví súnnu Neville, súnnu vívɛńá
ɖé. Nɔví súnnu ɖěvo élɔ́ lɛɛ́ e ɖo fí é, xomɛ hun mì ɖɔ mi ɖo kpɔ́ xá
mǐ.
386 Ényí ɖɔ mǐ gɔn gbe ɖokpó ɔ́ dó xá mi, nɔví súnnu, bó ná dó dó
gbe vo wɛ ǎ. Gěgé mitɔn ɖo fí sixú kó nyí mawuxójlátɔ́ atɔnɖobǔnɔ
lɛɛ́. Mǐ jló ná sín xomɛ dó mi ǎ. Mǐ yí wǎn nú mi. Ényí mǐ má ka bló
ǎ ɔ,́ ényí un ma ɖi nǔ nú énɛ́ ɔ́ ǎ ɔ,́ un na kó tɔń sín agun élɔ́ mɛ nú
un ma ko yi jɛ kpoli ɖo dɔň bó ɖɔ, “Mawu, sɔ́ mì ɖó gbesisɔ mɛ” ǎ.
387 Un jló ɖɔ yɛ goyíyí tɔn, mɛɖéemimɔ tɔn énɛ́ ɔ́ ní cáká xá ce ɔ́ ǎ.
Un jló ɖɔ yɛ ce ní ɖo wɛn bó fɛ ́ wǔ, bó ɖó wǎn yí nú nɔví, bó mɛ́
kpódó Yɛsinsɛn ɔ́ kpó. Din ɔ,́ ényí mɛɖé wa nǔ nyanya ɖé dó mì hǔn,
énɛ ́ ɔ́ sɔgbe. Bɔ sɔ mɔ̌ e un sixú kó ɖó acɛ bó ná dó wa nǔ dó gblɔń
d’é wú n’i ɔ,́ un ɖó jlǒ énɛ ́ ɔ́ tɔn ɖo gbɛ ce mɛ ǎ. Éeǒ, un—un jló ná
ɖó wǎn yíyí. Un jló ná ɖo gbesisɔ mɛ bó ná dó gbɛ́ nǔ nú mɛ kpódó
wǎn yíyí kpó, kpódó wǎn yíyí e nɔ gblɔń d’é wú bǐ sésé ɖo akpá ɖě ɔ́
xwé é kpó.
388 Un ɖo linlin wɛ bó ná gbɔn vo ǎ. Mɛtodísu, Baputísu,
Plɛsibitelyɛɛ́n, Katolíka, mɛɖěbǔ e mi nyí é, un ɖo nǔ élɔ́ lɛɛ́ ɖɔ wɛ
bó ná dó gbɔn vo, bó ná dó yí go dó mi wú wɛ ǎ. Ényí un bló ɔ,́
yɛmɛnúwatɔ́ wɛ un nyí bó ɖó ná jɛ te wá fí ɖo vɔšákpe élɔ́ kɔn, bó ná
ɖo ɖɛ xo wɛ káká jɛ hwenu Mawu ná sɔ dó é.
389 Amɔ̌ un nɔ ɖɔ mɔ,̌ ɖó wǎn yíyí wútu, ɖó un ɖo fí e mi xwe é mɔ
wɛ wútu. Din ɔ,́ un ɖo nyiɖée mɛ kpɔń wɛ bó dó ɖo élɔ́ ɔ́ ɖɔ wɛ ǎ,

bɔ un ka ɖo nǔ lɛń dó nǔ wú wɛ bó dó ɖo ɖiɖɔ wɛ ǎ. NǓ E MAWU
MAVƆMAVƆ ƉƆ Ɔ́ ƉÍE ɔ́ ná mi wɛ un ɖe. Nǔgbó ɔ́ nɛ.́ Bɔ un yí wǎn
nú mi nú nǔ énɛ́ lɛɛ́. Mawu ní xo ɖɛ dó mi jí.
390 Din ɔ́ hwenu e mǐ ná ji ko han élɔ́ tɔn ɔ,́ mi nú mǐ ná ji, cóbɔ mǐ
ná yi. Mǐ jló ɖɔ mi ní wá fí gbadanu, ényí mi sixú kpé wú wɛ ɔ́ nɛ.́
Ényí mi ma sixú kpé wú ǎ ɔ,́ Mawu ní nɔ kpɔ́ xá mi káká jɛ hwenu e
mǐ ná kpé é. Mǐ nɔ́ xo ɖɛ kpowun ɖɔ Mawu ná—ná xo ɖɛ dó mi jí bó
ná ná nǔ e nyɔ́ hú bǐ ɖo to Tɔn mɛ é mi, mi mɔ a.

Sɔ́ Nyǐkɔ… 

